
གྲོས་རྒྱ་མཚོའི་མདུན་ནས་དགེ་ཚུལ་བསྒྲུབས་ནས་སྐལ་ལྡན་རྒྱ་མཚོ་ཞེས་མཚན་གསོལ། དགུང་

ལོ་བཅུ་གཉིས་ལ་བྱང་རྩེ་ཐོས་བསམ་གླིང་གི་ཆོས་གྲྭར་དགུན་ཆོས་དང་པོ་ལ་བཞུགས། རྗེ་བློ་

གྲོས་རྒྱ་མཚོ་དང༌། རྗེ་རོང་པོ་མཁས་གྲུབ་བསྟན་པ་དར་རྒྱས་གཉིས་བླ་མར་བསྟེན་ནས་བསྡུས་

སྦྱོར་བློ་རྟགས་དང་གཞུང་བཀའ་པོད་ལྔ་ལ་སྦྱངས་པ་མཐར་ཕྱིན་མཛད། དགུང་ལོ་བཅུ་གཅིག་

ནས་ཉི་ཤུའི་བར་ལོ་བཅུ་དབུ་ཕར་གཉིས་ཞིབ་ཏུ་སྦྱང་པར་མཛད། དགུང་ལོ་ཉི་ཤུར་ཕེབས་

སྐབས་གསང་ཕུར་དཀའ་བཅུའི་གྲྭ་སྐོར་མཛད། པཎ་ཆེན་ཆོས་ཀྱི་རྒྱལ་མཚན་གྱི་དྲུང་ནས་བསྙེན་

རྫོགས་ཀྱི་སྡོམ་པ་བཞེས། དགུང་ལོ་ཉེར་གཅིག་པ་ལ་ཨ་མདོར་ཕེབས། དགུང་ལོ་ཉེར་བཞི་པ་

རབ་བྱུང་བཅུ་གཅིག་པའི་ལྕགས་རྟ་[ཕྱི་ལོ་༡༦༣༠]ལོར་དགོན་རོང་བོ་ཆོས་སྡེ་ཆེན་པོར་མཚན་

ཉིད་ཀྱི་བཤད་གྲྭ་གསར་དུ་བཙུགས་ཏེ་མཚན་ཐོས་བསམ་གླིང་དུ་བཏགས། དགུང་ལོ་སོ་བརྒྱད་

མཛད་པ་པོའི་ངོ་སྤྲོད་མདོར་བསྡ

ལ་ཕེབས་སྐབས་གྲྭ་ཚང་གི་འདུ་ཁང་གསར་བཞེངས་ཀྱི་འགོ་བརྩམས་ཏེ་ལོ་བཞིའི་རིང་ལེགས་

པར་གྲུབ་པར་མཛད། དགུང་ལོ་ཞེ་གཉིས་པ་ས་བྱི་[ཕྱི་ལོ་༡༦༤༨]ལོར་མདོ་སྨད་སྒྲུབ་སྡེ་ཡོངས་

ཀྱི་རྒྱན་དབེན་གནས་བཀྲ་ཤིས་འཁྱིལ་དུ་ཕེབས། ལོ་ངོ་སུམ་ཅུར་སྒྲུབ་སྡེ་དེ་ལ་ཆོས་སྲིད་གཉིས་

ཀྱིས་ལེགས་པར་བསྐྱངས། དགུང་ལོ་ཞེ་དྲུག་པ་ཆུ་འབྲུག་[ཕྱི་ལོ་༡༦༥༢]ལོར་རྒྱལ་དབང་ལྔ་བ་

ཆེན་པོ་རྒྱ་ནག་ཏུ་སྤྱན་དྲངས་ཏེ་མཚོ་སྔོན་པོའི་ཡུལ་ལ་ཕེབས་ཚེ། རྗེ་འདི་ཉིད་ཡབ་སྲས་གྲྭ་སློབ་

བཅས་ལྔ་བ་ཆེན་པོ་མཇལ་ཞིང་བཀའ་ཆོས་ཞུས། སྤྱིར་དགུང་ལོ་ཉེར་གཅིག་ནས་རེ་གསུམ་བར། 

དུས་སྔ་ཕྱི་ངེས་མེད་དུ་ཡུལ་མཛོད་དགེ་གླིང་དོའུའི་མན་ཆད། སྐུ་འབུམ་དགོན་ལུང་ཡན་ཆད་ཀྱི་

ས་རོང་འབྲོག་དགོན་གྲོང་ཀུན་ལ་ཞབས་ཀྱིས་བཅགས། སྐལ་ལྡན་བུ་སློབ་ལ་ཁྲིད་དབང་ལུང་མན་

ངག་གི་ཆོས་ཆར་རྟག་པར་ཕབ། དགུང་ལོ་རེ་གསུམ་བར་ལོ་བཞིའི་རིང་མཚན་ཉིད་ཀྱི་གྲྭ་ཚང་

ལེགས་པར་བསྐྱངས། དགུང་ལོ་དྲུག་ཅུ་རེ་བཞི་ནས་ལོ་བདུན་གྱི་རིང་ལ་བཀྲ་ཤིས་འཁྱིལ་དུ་སྒྲུབ་

པ་སྙིང་པོར་མཛད། སྐུ་ཚེ་འདིར་མདོ་སྟོད་སྨད་བརྒྱུད་དུ་དགོན་སྡེ་ཆེ་ཆུང་ལྔ་བཅུ་ཙམ་ཕྱག་བཏབ་

ནས་མཐར་དགུང་ལོ་དོན་གཅིག་པ་རབ་བྱུང་བཅུ་གཅིག་པའི་མེ་སྦྲུལ་[ཕྱི་ལོ་༡༦༧༧]ལོར་སྐུ་

གཤེགས་སོ། །

ཁོང་གི་བརྩམས་ཆོས་ནི། འདུལ་བའི་བསླབ་བྱ་བསྟན་པའི་མཛེས་རྒྱན། བྱང་སེམས་བསླབ་

བྱ་རྒྱལ་སྲས་མཛེས་རྒྱན། སྔགས་ཀྱི་བསླབ་བྱ་རིག་འཛིན་མཛེས་རྒྱན། ཨ་མདོར་བསྟན་པ་དར་

ཚུལ་གྱི་ལོ་རྒྱུས། ཕྱག་ཆེན་ཁྲིད་ཡིག །ལམ་རིམ་གསོལ་འདེབས། བློ་སྦྱོང་ཡིད་ཀྱི་མུན་སེལ། ནཱ་

རོ་ཆོས་དྲུག་གི་ཁྲིད། སྔགས་བཀླགས་ཐབས། བཅས་སོགས་གསུང་འབུམ་པོད་བཞི་བཞུགས།

༢༠༢༤.༠༩.༢༧ ལ་སེར་བྱེས་རིག་མཛོད་ཆེན་མོའི་རྩོམ་སྒྲིག་པས་བཏུས་བསྒྲིགས་བྱས།

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཞུ་སྒྲིག་པའི་གསལ་བཤད། 

བོད་གངས་ཅན་གྱི་ལྗོངས་སུ་སྔོན་བྱོན་མཁས་པའི་དབང་པོ་དག་གི་བཀའ་དྲིན་ལས། བོད་

མི་རིགས་ཀྱི་ཤེས་རིག་གི་ཉིང་བཅུད་དང་འགྲོ་བ་མིའི་རིགས་ཀྱི་སྤྱི་ནོར་དུ་གྱུར་པའི་གསུང་རབ་

ཀྱི་གླེགས་བམ་ཁྲི་ཕྲག་མང་པོ་ཞིག་བྱུང་མྱོང་ནའང་། དུས་རབས་ཀྱི་འཕེལ་འགྱུར་དང་འགྲོགས་

པའི་མིའི་ཉེས་སྤྱོད་ཀྱི་དབང་གིས་རྩ་ཆེའི་གསུང་རབ་མང་པོ་ཞིག་རྩ་བརླག་ཏུ་ཕྱིན་ཟིན་པ་དང་། 

ལྷག་འཕྲོས་གང་མང་ཞིག་རྩ་བརླག་ཏུ་འགྲོ་ཉེར་ཡོད་པར་བརྟེན་དུས་རབས་འདིའི་བོད་མི་ཞིག་ལ་

མཚོན་ན་རྩ་ཆེ་བའི་གསུང་རབ་དེ་དག་གཅེས་ཉར་བྱེད་རྒྱུར་བརྩོན་དགོས་པ་ནི་དུས་ལ་བབ་པའི་

ལས་འགན་བཟློག་ཏུ་མེད་པ་ཞིག་ཡིན་ངེས། དེ་བས་འདི་ག་སེར་བྱེས་རིག་མཛོད་ཆེན་མོའི་རྩོམ་

སྒྲིག་ཁང་ནས་ཀྱང་རྩ་ཆེའི་གསུང་རབ་དེ་དག་ཉར་ཚགས་དང་སྲུང་སྐྱོབ་ཀྱི་ཆེད་དུ་རྩོམ་སྒྲིག་གི་

ལས་ཀ་འདི་གཉེར་བཞིན་ཡོད།

དེང་རབས་ཀྱི་འཕྲུལ་ལས་སྟབས་བདེ་རུ་ཕྱིན་པ་དང་བསྟུན་ནས་གསར་དུ་རྩོམ་སྒྲིག་བྱས་

པའི་དེབ་དང་འཕྲུལ་དེབ་གང་མང་ཞིག་ཁྱབ་བརྡལ་དུ་འགྲོ་བཞིན་ཡོད་པ་ནི་དགའ་འོས་པ་ལྟ་བུར་

སྣང་མོད། སྤྱིར་གསུང་རབ་དཔར་བསྐྲུན་དང་ཞུ་སྒྲིག་བྱེད་སྐབས་ཡིག་འབྲུ་གཅིག་བཅོས་ནོར་

ཤོར་ནའང་ཚབས་ཆེ་བའི་སྐྱོན་ཆ་འབྱུང་སྲིད་པས་བསྲེས་ལྷད་དང་བཟོ་བཅོས་མེད་པར་སོར་

འཇོག་གིས་བདག་ཉར་བྱ་རྒྱུ་ཅི་ནས་ཀྱང་གལ་ཆེ་ཞིང་། གལ་ཏེ་ནོར་བར་ངེས་པའི་ཡིག་འབྲུ་

གཅིག་བཅོས་དགོས་བྱུང་ནའང་ཁ་གསལ་གྱི་མཆན་ཡིག་འགོད་རྒྱུ་ཧ་ཅང་གལ་ཆེ་བ་ཡིན། 

འདི་ག་རྩོམ་སྒྲིག་ཁང་ལ་མཚོན་ན། པར་གཞི་ཚད་ལྡན་ཞིག་མ་ཕྱིར་བཟུང་ནས་དེའི་ཡིག་

འགྲོས་སོར་བཞག་གིས་རྩོམ་སྒྲིག་བྱེད་རྒྱུ་རྩ་དོན་དུ་འཛིན་བཞིན་ཡོད་ལ། དེའི་པར་གཞི་མི་འདྲ་

བ་གཞན་ཡང་ལག་སོན་བྱུང་ན་པར་གཞི་གཞན་དག་ལའང་གང་ནུས་ཤིག་སྡུར་བཞིན་ཡོད།

མ་ཕྱིར་ཡིག་ནོར་མངོན་གསལ་ཅན་བྱུང་ན་བཅོས་ཏེ་མཆན་གྱིས་གསལ་བཤད་བྱས་ཡོད་

ཞུ་སྒྲིག་པའི་གསལ་བཤ

ལ། མ་ཕྱི་དང་པར་གཞི་སོ་སོར་ལྷག་ཆད་བྱུང་བ་དང་། ཡི་གེ་མི་འདྲ་བ་བྱུང་བ་སོགས་ལ་མཐའ་

མཆན་བཀོད་དེ་གསལ་བཤད་བྱས་ཡོད། 

རྩོམ་སྒྲིག་ཁང་འདི་ནས་རྩོམ་སྒྲིག་བྱས་པའི་དེབ་ཀློག་སྐབས་ངེས་དགོས་པ་འགའ་ཞིག་ངོ་

སྤྲོད་ཅུང་ཙམ་ཞུ་ན། གཞུང་གི་དཀྱུས་སུ་རྟགས་[  ]འདིའི་ནང་དུ་བཅུག་པ་ནི་མ་ཕྱིའི་ནང་གི་འོག་

མཆན་དང་དཀྱུས་མཆན་ཡིན། ཡང་གཞུང་དཀྱུས་སུ་རྟགས་ ” འདི་བཀོད་ཡོད་ན་དེ་ནི་དོ་སྣང་བྱ་

དགོས་སའི་ཡི་གེའམ་ཚིག་ཅིག་གི་མདུན་དུ་བཀོད་ཡོད་ལ། དེའི་རྗེས་སུ་མཆན་གྲངས་ཀྱི་ཨང་

ཡིག་བཀོད་ཡོད་པས་མཆན་གྲངས་དེ་དང་མཐུན་པའི་མཐའི་མཆན་ཡིག་ཏུ་གསལ་བཤད་ཅིག་

བྱས་ཡོད་པ་ཡིན། ཡང་བརྡ་སྤྲོད་ཀྱི་བཞེད་ལུགས་མི་འདྲ་བ་སོགས་ཀྱི་དབང་གིས་ཐ་སྙད་དང་

ཕྲད་སྦྱོར་སྟངས་སོགས་མི་འདྲ་བ་ཡང་ཡང་བྱུང་ན་མཆན་གྱིས་གསལ་བཤད་ཐེངས་གཅིག་བྱས་

པས་ཆོག་པར་བྱས་ཏེ་རྗེས་མ་རྣམས་ལ་མདུན་དུ་རྟགས་ “ འདི་བཀོད་པ་ཙམ་ལས་རེ་རེ་བཞིན་

མཆན་བྲིས་མེད།

མཐའ་མཆན་ཀློག་སྐབས་དེབ་དེ་དཔེ་བསྡུར་བྱས་ཡོད་ཚེ་དེའི་མ་ཕྱིར་བཟུང་བའི་པར་གཞི་

ལ་མ་ཕྱི་ཞེས་དང་། པར་གཞི་གཞན་དག་ལ་སྡེ་དགེ་པར་མ་དང་། བཀྲ་ཤིས་ལྷུན་པོ། ཞོལ། སྐུ་

འབུམ། བླ་བྲང་པར་མ་རྣམས། སྡེ། བཀྲ། ཞོལ། སྐུ། བླ། སོགས་ཀྱིས་མཚོན་པར་བྱས་ཡོད། མཐའ་

མཆན་གྱི་ཁྲོད་དུ་རྟགས་ཅན་ *བསྒྲུབས    ལྟ་བུ་བྱུང་ན་མ་ཕྱིའི་ཡིག་ནོར་ཞིག་ཞུ་སྒྲིག་པས་

བསྒྲུབས་སུ་བསྒྱུར་བའི་དོན་དུ་གོ་དགོས་ལ། ཡང་རྟགས་ * འདིས་ཞུ་སྒྲིག་པའི་གསལ་བཤད་ཀྱི་

ཚིག་མཚོན་པའི་སྐབས་ཀྱང་ཡོད། ཡང་རྟགས་ཅན་ -བསྒྲུབས   ལྟ་བུ་བྱུང་ཚེ་བསྒྲུབས་ཆད་པ་

དང་། +བསྒྲུབས  ལྟ་བུ་བྱུང་ན་བསྒྲུབས་ལྷག་མ་བྱུང་བའི་དོན་དུ་གོ་དགོས། 

དཔེར་ན། མཐའ་མཆན་དུ།  མ་ཕྱི། ༩༨ན༥ན།  བསྒབ    *བསྒྲུབས    སྐུ། ༡༠༣ན༦ན།   

བླ།  ༡༡༠བ༣ན།  བསྒྲུབས      ཞེས་པ་ལྟ་བུ་བྱུང་ཚེ་དེ་དག་གི་དོན་ནི། མ་ཕྱིའི་ཤོག་གྲངས་

༩༨མདུན་ངོས། ཡིག་ཕྲེང་༥པ་ན། བསྒབ་ཅེས་བྲིས་ཡོད་པ་མཚོན་ཞིང་།  *བསྒྲུབས  ནི་མ་ཕྱིའི་

ཡིག་ནོར་བསྒབ་དེ་ཉིད་ཞུ་སྒྲིག་པས་བསྒྲུབས་སུ་བཅོས་ཡོད་པ་མཚོན་བྱེད་དུ་གོ་དགོས། ཡང་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

གཞུང་དེའི་ཐད་ཀྱི་སྐུ་འབུམ་པར་མའི་ལྡེབ་གྲངས་༡༠༣མདུན་ངོས། ཡིག་ཕྲེང་༦པ་ན། བླ་བྲང་

པར་མའི་ལྡེབ་གྲངས་༡༡༠རྒྱབ་ངོས། ཡིག་ཕྲེང་༣པ་ན། བསྒྲུབས་ཞེས་བཀོད་འདུག་ཅེས་གོ་

དགོས་པ་ལྟ་བུ་ཡིན། 

ཞུ་སྒྲིག་པའི་ཤེས་ཚད་དང་དོ་སྣང་གིས་མ་འདང་བར་འཕྲུལ་དེབ་ཏུ་ནོར་འཁྲུལ་ཤོར་བ་

སོགས་གཟིགས་ཚེ་ཀུན་ཕན་གྱི་ལས་གཞི་འདིར་རྒྱབ་སྐྱོར་དང་ལམ་སྟོན་གྱི་ཆེད་དུ་མཁྱེན་ལྡན་

རྣམས་ནས་འདི་གའི་རྩོམ་སྒྲིག་ཁང་དུ་ཁ་གསལ་གྱི་ངོ་སྤྲོད་དང་ལམ་སྟོན་གནང་བའི་རེ་བསྐུལ་ཞུ་

རྒྱུ་དང་། འདི་ནས་ཀྱང་གང་མགྱོགས་ངང་པར་གཞིར་བསྐྱར་ཞིབ་དང་ལེགས་སྒྲིག་ཞུས་ཏེ་སྤུས་

ཀ་ཇེ་ལེགས་སུ་གཏོང་ངེས་ཡིན། 

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་ནས།

ཕྱི་ལོ་༢༠༢༠ཟླ་༠༧ཚེས་༡༥ལ།

༄༅། །རྗེ་བཙུན་ཆོས་ཀྱི་རྒྱལ་མཚན་དཔལ་བཟང་པོའི་རྣམ་

པར་ཐར་པ་དངོས་གྲུབ་ཀྱི་ཆར་འབེབས་﻿

ཞེས་བྱ་བ་བཞུགས་སོ། །

ཙ ཏྭ བཻ ཤཱ ར སི དྷོ ཏྟ མཾ བཻ ཧ རཾ 

མི་འཇིགས་རྣམ་བཞིའི་སེང་གེའི་སྟེང་བཞུགས་ནས། །

ཨཱ བ མཾ ཀ ལྤ དྷ རྨ དྷྭ ཛཿ ཙ ལྱ དྷྲ� ཀ 

ལུང་རྟོགས་ཆོས་ཀྱི་རྒྱལ་མཚན་གཡོ་མེད་འཛིན། །

ཨུ ཏྟ ར སྱ ཤྲི མཱཾ ཧཱི སུ ཀ རྻ ཎྱ ཙཿ

དཔལ་ལྡན་འཕྲིན་ལས་བཟང་པོ་བྱང་ཕྱོགས་ཀྱི། །

ཤཱ ས པ ཏྱཾ ཧི བཻ ཤྲ བ ཎཾ ཧཱི ན མཿ

བསྟན་པའི་བདག་པོ་རྣམ་ཐོས་སྲས་དེར་འདུད། །

གང་གི་ཡོན་ཏན་ཀུན་གསལ་ཕ་མཐའ་ནི། །སྟོབས་བཅུ་ལྡན་པའི་མཁའ་ལྡིང་

དབང་པོས་ཀྱང་། །གཞལ་མི་ནུས་ན་འཆིང་བ་ཀུན་ལྡན་པའི། །བྱིས་པའི་བུང་བ་

བདག་འདྲས་སྨོས་ཅི་དགོས། །འོན་ཀྱང་དད་ལྡན་མང་པོས་བསྐུལ་བ་དང་། །རང་

ཉིད་ཚེ་རབས་ཀུན་ཏུ་དམ་པ་དེས། །རྗེས་སུ་འཛིན་པའི་རྟེན་འབྲེལ་བསྒྲིག་པའི་

ཕྱིར། །དེ་ཡི་རྣམ་ཐར་ཅུང་ཟད་འདིར་བརྗོད་བྱ། །དེ་ལ་འདིར་དཔལ་ལྡན་བླ་མ་དམ་

པ་རྗེ་བཙུན་ཆོས་ཀྱི་རྒྱལ་མཚན་དཔལ་བཟང་པོའི་རྣམ་པར་ཐར་པའི་ཆ་ཤས་ཅུང་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཟད་ཅིག་བརྗོད་པའི་གཏམ་དུ་”བྱ1་བ་དངོས་གྲུབ་ཀྱི་ཆར་འབེབས་ཞེས་བྱ་བ་བརྗོད་

པར་བྱ་སྟེ། དཔལ་ལྡན་བླ་མ་དམ་པ་དེའི་རྨད་དུ་བྱུང་བའི་ཡོན་ཏན་མ་ལུས་པ་ནི་

སངས་རྒྱས་དང་བྱང་སེམས་གོམ་མ་རྣམས་ཀྱིས་ཀྱང་བརྗོད་མི་ནུས་ན། བདག་འདྲ་

བའི་བློ་དམན་པས་བརྗོད་པར་ག་ལ་ནུས། འོན་ཀྱང་སྐྱེ་བོ་ཕལ་ཆེ་བ་ལ་ཐུན་མོང་དུ་

སྣང་བའི་ཡོན་ཏན་ཆེ་ལོང་ཞིག་འདིར་བརྟོད་ན། འཁོར་ལོ་བཞི་ལྡན་གྱི་རྟེན་ཕུན་

སུམ་ཚོགས་པར་སྐུ་འཁྲུངས་ཚུལ། ཐོས་བསམ་སྒོམ་གསུམ་གྱི་སྒོ་ནས་བསྟན་པ་ལ་

བྱ་བ་མཛད་ཚུལ། མཁས་བཙུན་བཟང་གསུམ་གྱི་སྒོ་ནས་རང་གཞན་གྱི་དོན་གཉིས་

གྲུབ་པའི་ཚུལ་རྣམས་མངོན་བརྗོད་ཚིག་སྦྱོར་གྱི་བརྡས་མ་བཅིངས་པར། བདག་

ཉིད་ཆེན་མོ་སེང་གེ་བཟང་པོས། གོ་བར་སླ་ཕྱིར་ཚིག་དང་ནི། །ངག་སོགས་སྦྱོར་བ་

མ་བྱས་པར། །ཞེས་པ་ལྟར་མཁས་རྨོན་པ་ཀུན་གྱིས་གོ་བདེ་བར་བརྗོད་ནས། 

བཤེས་སྤྲིངས་ལས། མཐུན་པར་གྱུར་པའི་ཡུལ་ན་གནས་པ་དང་། །སྐྱེས་བུ་

དམ་པ་ལ་ནི་བརྟེན་པ་དང་། །བདག་ཉིད་ལེགས་སྨོན་སྔོན་ཡང་བསོད་ནམས་

བགྱིས། །འཁོར་ལོ་ཆེན་པོ་བཞི་ནི་ཁྱོད་ལ་མངའ། །ཞེས་གསུངས་པ་ལྟར། མཐུན་

པར་གྱུར་བའི་ཡུལ་ན་གནས་པ་ནི། དམ་པ་འདི་ཉིད་སྐུ་འཁྲུངས་པའི་ཡུལ་ནི། དམ་

པའི་ཆོས་དར་ཞིང་ཆོས་སྒྲུབ་པའི་མཐུན་རྐྱེན་དགེ་བཅུ་མཐའ་དག་དང་ལྡན་པ། 

གཙང་ཉང་སྟོད་རིག་པའི་འབྱུང་གནས་ཀྱི་སའི་ཆ། རྒྱལ་ཚབ་རིན་པོ་ཆེའི་འཁྲུངས་

ཡུལ་རི་སྣང་ཞེས་པའི་ཆར་གཏོགས་པ། བྱེའུ་ཞེས་པ་ཡིན་ལ། རིགས་རུས་ཕུན་

སུམ་ཚོགས་པར་སྐུ་འཁྲུངས་ཚུལ་ནི། དམ་པ་འདིའི་གདུང་རིགས་ནི། རྔོག་ཡེ་ཤེས་

སེང་གེ་སོགས་གྲུབ་པའི་དབང་ཕྱུག་དུ་མ་བྱུང་བའི་རིགས་ལས་རྟ་ནག་ཕྱུག་པོ་
1	 [རིག ཤོག་གྲངས་༤༧ཕྲེང་༡༥ན།   བ]

རྣམ་པར་ཐར་པ་དངོས་གྲུབ་ཀྱི་ཆར་འ།

གཞུང་ལྷོ་སྨད་སོགས་ཀྱི་མི་ཁྱིམ་མང་པོའི་དཔོན་དུ་གྱུར་པ། ཕྱིས་སྨིན་དྲུག་འཁྱུང་

རྩེ་སོགས་རྫོགས་ཆེན་གྱི་བདག་པོར་གྱུར་པའི་དཔོན་ཆེན་པོའི་རྒྱུད་པ་ཡབ་ནང་སོ་

བསོད་ནམས་འཕེལ་ཞེས་བྱ་བ་བློ་གྲོས་དང་ལྡན་པ་བསྟན་པ་རིན་པོ་ཆེ་ལ་མི་ཕྱེད་

པའི་དད་པ་ཐོབ་པའི་རྫོང་དཔོན་ཆེན་པོ་དེ་དང་། ཡུམ་རྒྱལ་མཁར་རྩེ་པའི་སའི་

བདག་ཆེན། འཕགས་པ་ཞེས་བྱ་བའི་ནང་བློན་ཁྱེའུ་རྒྱལ་བཟང་ཞེས་བྱ་བའི་སྲས་

མོ་སྒྲོལ་མ་འབུམ་གཉིས་ཀྱི་སྲས་སུ་ས་མོ་གླང་གི་ལོ་ལ་འཁྲུངས་ཤིང་། ལྷུམས་སུ་

ཞུགས་དུས་ཀྱི་མནལ་ལམ་དུ། མི་གཅིག་གིས་ཤེལ་གྱི་མཆོད་རྟེན་དྲི་མ་མེད་པ་

ཞིག་བྱིན་ནས་འདི་རྒྱ་གར་གྱི་མཆོད་རྟེན་ཡིན། འདི་ལ་མཆོད་པ་གྱིས་དང་། བདེ་

སྐྱིད་ཕུན་སུམ་ཚོགས་པ་ཡོང་ཟེར་བ་ཞིག་བྱུང་། དེ་དུས་རྗེ་བ་སོ་པ་དགེ་ལྡན་གྱི་ཁྲི་

ཐོག་ཏུ་བཞུགས་ཀྱང་གཙང་དུ་བཞུགས་དུས་ནས་རྩ་བའི་བླ་མ་ཡིན་པས་མཇལ་བ་

དང་། ལྷ་ས་དགེ་ལྡན་སོགས་སྐྱིད་ཤོད་ཀྱི་གནས་རྣམས་མཇལ་བ་ལ་བྱོན། དེ་དུས་

རྗེ་བ་སོ་པ་དང་མཇལ་བས་ཁྱོད་ཀྱི་ལྷུམས་ན་བཞུགས་པའི་སྲས་འདི་བསྟན་པ་ལ་

ཕན་ཐོགས་པའི་བསྟན་འཛིན་ཆེན་པོ་ཞིག་ཡོང་། མཚན་ཆོས་ཀྱི་རྒྱལ་མཚན་དུ་

ཐོགས། འཁྲུངས་མ་ཐག་ན་བཟའ་འདི་གསོལ་ཞེས་བཀྲ་ཤིས་ཁ་བཏགས་ཤིག་

གནང་། གཙང་དུ་ཕེབས་པ་ན་ཡུམ་གྱི་མནལ་ལམ་ལ་བླ་མ་ཁྱད་པར་ཅན་ཞིག་

འབྱོན་ཟེར་ནས། ཁྱེའུ་གཞིས་ཀའི་རྩེ་ནས་དར་འཕྱར་བ། དུང་འབུད་པ་དང་རྔ་བོ་ཆེ་

བརྡུང་བ་སོགས་བྱུང་ཞིང་། དེ་ནས་རིང་པོར་མ་ཐོགས་པར་བདག་ཉིད་ཆེན་པོ་འདི་

འཁྲུངས་སོ། །དེ་ཡང་འདིའི་སྙན་ཤལ་རིང་ཞིང་སྙན་གོང་མཐོ་བ། རླུང་གི་རྒྱུ་བ་ཕྲ་

མོས་ཀྱང་སྙན་བསྐྱོད་ནུས་པ། དབང་པོ་གསལ་ཞིང་དྭངས་པ། མཛེས་ཤིང་གཟི་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འོད་འབར་བ་སོགས་འཇིག་རྟེན་པའི་སྐྱེ་བོ་ཐམས་ཅད་ལས་འཕགས་པའི་མཚན་གྱི་

ཡོན་ཏན་དུ་མས་མཛེས་པའི་སྐུའི་དཀྱིལ་འཁོར་ལྟ་བས་ཆོག་མི་ཤེས་པ་ཞིག་ཡོད་

པ་དེ་ཉིད། བྱིས་པའི་གནས་སྐབས་ཉིད་ནའང་། སྔོན་སྦྱངས་པའི་སྐྱེས་བུ་དམ་པའི་

ལས་འཕྲོ། བྱམས་པ་དང་སྙིང་རྗེ་ཆེ་ཞིང་། སྦྱིན་པ་ལ་དགྱེས་པ། ཞི་དུལ་དང་ལྡན་

པས་ལུས་ངག་གི་སྒོ་ནས་གཞན་ལ་གནོད་པའི་བརྡེག་འཚོག་ཚིག་རྩུབ་སོགས་

དང་། བག་མེད་པའི་རྩེད་མོ་སོགས་ཐ་མལ་བའི་སྤྱོད་པ་རྣམས་རིང་དུ་དོར་ཞིང་། 

དཀོན་མཆོག་མཆོད་པ་ལ་སོགས་པའི་བྱ་བ་ལ་བྱིས་པ་གཞན་དག་ཀྱང་འགོད་པ། 

ཡི་གེའི་རིགས་རྣམས་ཀྱང་བསྟན་པ་ཙམ་གྱིས་ཐོགས་མེད་དུ་མཁྱེན་པ་ཞིག་ཡོད་

ཅེས་སྐུ་ན་ཕྲ་མོའི་དུས་སུ་ཕྱག་ཕྱིར་བསྡད་པའི་རྒན་པོ་དག་གི་ངག་ལས་ཐོས་ཤིང་། 

ཕྱིས་རྗེ་རང་གི་ཞལ་ནས། གོ་ཤཱཀ་གཉིས་ཀྱིས་རྗེ་བླ་མའི་བསྟན་པ་དར་བ་མ་བཟོད་

ནས་རྗེ་ལ་སྐུར་ཞུས་ཀྱི་ཚིགས་བཅད་ངན་པ་བརྩམས་པ་སོགས་བྱས་འདུག་པས། 

རྗེ་བླ་མའི་བསྟན་པ་ལ་གནོད་དོགས་ནས་ཁོང་གཉིས་ཀྱི་དེའི་ལན་ཚིགས་བཅད་རེ་

གཉིས་བྱས་པ་མ་གཏོགས། གཞན་སྨྲ་ཐུབ་ཙམ་ནས་བཟུང་ད་ལྟ་ཕན་ལ་གཞན་ལ་

གནོད་པའི་བསམ་པས་ཚིག་གཏན་ནས་སྨྲ་མ་མྱོང་། ད་རང་མི་རྒན་འཆི་ཁར་དེ་འདྲ་

སྨྲ་དོན་ཆུང་ཞེས་གསུངས། སྐུ་ན་ཕྲ་མོ་ནུ་ཞོ་བཞེས་པའི་སྐབས་དགེ་ལྡན་ན་པཎ་

ཆེན་ཆོས་ཀྱི་རྒྱལ་མཚན་གྱི་”དངུལ་གདུང་གི་1སྐུ་ཞབས་སུ་ཕེབས་པའི་དུས་སུ་ 

“ཡུམ་ལ།2ཨ་མ་དྲུང་པའི་ནུ་མ་གཡས་པ་ངའི་འབུལ་སྐལ་དུ་”ཕུལ་ལ་3ཐོང་

1	 [རིག ཤོག་གྲངས་༥༠ཕྲེང་༡༤ན།   -དངུལ་གདུང་གི་]

2	 [རིག ཤོག་གྲངས་༥༠ཕྲེང་༡༤ན།   -ཡུམ་ལ]

3	 [རིག ཤོག་གྲངས་༥༠ཕྲེང་༡༥ན།   -ཕུལ་ལ]

རྣམ་པར་ཐར་པ་དངོས་གྲུབ་ཀྱི་ཆར་འ།

གསུངས་པས། དེ་ནས་ནུ་མ་གཡས་པ་སྐམ་སོང་བ་ཞིག་བྱུང་འདུག །

༈ སྐྱེས་བུ་དམ་པ་ལ་བརྟེན་པའི་ཚུལ་ནི། དགུང་ལོ་དྲུག་བཞེས་པའི་ཚེ་པཎ་

ཆེན་དགེ་འདུན་གྲུབ་པ་ཉང་སྟོད་ཀྱི་ཆབ་ཚན་ལ་ཕེབས་པ་སྤྱན་དྲངས་ཏེ། བསྙེན་

བཀུར་རྨད་དུ་བྱུང་བ་མཛད་ཅིང་ཡབ་ཡུམ་སོགས་ཞལ་ངོ་རྣམས་ལྷན་ཅིག་ཏུ་གྲུབ་

རྒྱལ་ལུགས་ཀྱི་ཚེ་དབང་མང་དུ་གསན་པ་རྣམས་ནི་ཐུགས་ལ་ཤིན་ཏུ་གསལ་བ་

བྱུང་བས། ཕྱིས་གནས་རྙིང་རིན་པོ་ཆེའི་དྲུང་དུ་གསུང་ཆོས་གསན་དུས། ཁྱེད་ཀྱིས་

ངའི་བླ་མ་རིན་པོ་ཆེ་དེ་ལས་ཚེ་དབང་ཐོབ་འདུག་སྟེ། སྐུ་ན་ཕྲ་དྲགས་པས་ངེས་པོ་མ་

བྱུང་བ་འདྲ་གསུང་བྱུང་བ་ལ། ངེས་པོ་བྱུང་ལགས་ཞུས་པས། ཇི་ལྟར་བྱུང་གསུང་བ་

ལ། བླ་མ་བགྲེས་པོ་དབུ་སྐྱ་རིལ་བ། སྤྱན་ཧྲིག་ཧྲིག་བྱེད་པ་ཞིག །འདོ་ལི་ལ་བཏེགས་

ནས་མི་ཐམས་ཅད་”འཚོགས1་ཏེ་བྱིན་རླབས་ཞུ་བ་ཞིག་འདུག །ཚེ་དབང་གི་དུས་

སུ་ལན་ཅིག་ཚེ་རིལ་ཕྱེད་ཀ་ཞིག་བྱུང་། གཞན་ཚང་བར་བྱུང་ཞུས་པས། ངེས་པོ་

བྱུང་འདུག་པ་ཤིན་ཏུ་ལེགས་ཏེ། དེ་སངས་རྒྱས་ཚེ་དཔག་མེད་དངོས་སུ་མཇལ་བ་

དང་ཁྱད་མེད་གསུང་བས། ང་དང་ཇོ་ལགས་ཚེ་རིང་པོ་ཡོད་བསམ་པ་ཡོད་ཅེས་རྗེ་

རང་གི་གསུང་ལས་ཐོས།

སྐུ་སྐྱེ་བ་དཔག་ཏུ་མེད་པའི་སྔོན་རོལ་ནས་སངས་རྒྱས་དང་བྱང་སེམས་ཀྱི་

མགོན་གྱིས་རྗེས་སུ་བཟུང་ཞིང་བྱིན་གྱིས་བརླབས་པའི་སྟོབས་ཀྱིས་དགུང་ལོ་

གསུམ་བཞིའི་དུས་ཉིད་ནས་སངས་རྒྱས་བྱང་སེམས་ཀྱི་སྐུ་བརྙན་གཟིགས་པ་ན་

ཐུགས་དད་ཤིན་ཏུ་སོང་བ་ཞིག་ཡོད་པས། ཁྱེའུ་གཞིས་ཀ་ན་ཐུབ་དབང་གི་སྐུ་འདྲ་

བྱིན་རླབས་ཅན་ཞིག་ཡོད་པ་ལ་མཆོད་བཤོམས་དང་དཀར་མེ་འབུལ་བར་ཡང་
1	 [མ་ཕྱི། ༤བ༡ན།   ཚོགས    རིག ཤོག་གྲངས་༥༡ཕྲེང་༥ན།   འཚོགས    *འཚོགས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཡང་ཕེབས་ཀྱིན་ཡོད་པ་ལ། ཐུབ་དབང་གི་སྐུ་འདྲ་དེ་གསུང་འབྱོན་པ་ཞིག་ཡོད་པར་

འདུག་པས། ཞལ་ངོ་སྐུ་མཆེད་གཞན་རྣམས་ཀྱིས་བྱ་བ་འདི་ལྟ་བུ་བྱས་ནས་ཡོང་

ངམ་མི་ཡོང་ཞུས་པ་ལ། བྱ་བ་འགྲུབ་པ་རྣམས་ལ་སྟོན་པའི་ལུང་ལ་ཡོང་གསུང་གིན་

འདུག་ཅེས་དང་། མི་འགྲུབ་པ་རྣམས་ལ་མི་འོང་གསུང་གིན་འདུག་གསུང་པ་རྣམས་

ཇི་ལྟར་གསུང་བ་བཞིན་འཁྲུལ་མེད་རང་འོང་བ་ཞིག་ཡོད་ཅེས་རྗེ་ཉིད་ཀྱི་གཅེན་པོ་

ནང་སོ་ཀླུ་དབང་གི་གསུང་ལས་བྱུང་བ་འཁྲུལ་མེད་དུ་ཐོས་སོ། །དེ་དུས་མནལ་ལམ་

དུ། ཕྱོགས་དྲུག་མཚམས་དང་བཅས་པ་ལ་མདའ་རེ་”བརྒྱབ1་པས་ཐོགས་པ་མེད་

པར་རྡོལ་སོང་བ་ལ། སྟོན་པའི་སྐུ་དེའི་ཞལ་ནས། ཆོས་ཀྱི་རྒྱལ་མཚན་མདའ་དེ་འདྲ་

རང་མ་རྒྱག་གསུང་བ་ཞིག་བྱུང་གསུང་།

༈ སྨོན་ལམ་གྲུབ་པའི་ཚུལ་དང་སྔོན་ཡང་བསོད་ནམས་བགྱིས་པའི་ཚུལ་ནི། 

སྔོན་གྱི་སྨོན་ལམ་རླབས་པོ་ཆེ་དང་། བསོད་ནམས་ཀྱི་ཚོགས་མཐའ་ཡས་པ་

ལེགས་པར་བསྒྲུབས་པའི་མཐུས། རིགས་རུས་ཕུན་སུམ་ཚོགས་པར་སྐུ་འཁྲུངས། 

དམ་པའི་མགོན་གྱིས་རྗེས་སུ་བཟུང་ནས་རྒྱུད་ཡོངས་སུ་སྨིན་པར་མཛད། ལུང་

རྟོགས་ཀྱི་ཡོན་ཏན་མཐར་ཕྱིན་ནས་བསྟན་པ་དང་སེམས་ཅན་གྱི་དོན་རྒྱ་ཆེན་པོ་

མཛད་ཚུལ་རྣམས་ནི་སྔར་བརྗོད་པ་དང་། འོག་ནས་འཆད་པར་འགྱུར་བ་ལས་

རྟོགས་ནུས་སོ། །

འདིར་སྨྲས་པ། སྔོན་སྦྱངས་ཚོགས་གཉིས་རིན་ཆེན་ཁམས་ལས་གྲུབ། །ཡོན་

ཏན་བྱེ་བའི་གཟི་འོད་སྟོང་འབར་བ། །སྙིང་རྗེ་སྨོན་ལམ་རྟ་བདུན་གྱིས་དྲངས་

ནས། །ཞིང་འདིའི་ས་འཛིན་རྩེ་ལ་ཡོངས་ཤར་བས། །ཐུབ་བསྟན་པད་མའི་ཚལ་
1	 [མ་ཕྱི། ༤བ༦ན།   རྒྱབ    རིག ཤོག་གྲངས་༥༢ཕྲེང་༡ན།   བརྒྱབ    *བརྒྱབ]

རྣམ་པར་ཐར་པ་དངོས་གྲུབ་ཀྱི་ཆར་འ།

རྣམས་རབ་བཞད་ཅིང་། །མཁྱེན་བརྩེའི་འོད་སྟོང་ཕྱོགས་བཅུར་འཕྲོས་པ་

ཡིས། །བག་མེད་སྤྱོད་ངན་མུན་པ་རྣམས་སེལ་བའི། །རྒྱལ་སྲས་གཞོན་ནུ་ནམ་

མཁའི་ནོར་བུ་རྒྱལ། །

༈ ཐོས་བསམ་སྒོམ་གསུམ་གྱི་སྒོ་ནས་བསྟན་པ་ལ་བྱ་བ་མཛད་པ་ནི། དགུང་

ལོ་བདུན་བཞེས་པའི་དུས་སུ་གནས་རྙིང་ཆོས་རྗེ་ཀུན་དགའ་བདེ་ལེགས་རིན་ཆེན་

རྒྱལ་མཚན་དཔལ་བཟང་པོ་དབེན་གནས་སྨན་ཆུ་ན་བཞུགས་པའི་དྲུང་དུ་དགེ་

བསྙེན་གྱི་སྡོམ་པ་ཞུས་དུས། གོང་དུ་བཤད་པ་ལྟར་ཡུམ་ལ་རྗེ་བ་སོ་བས་ལུང་བསྟན་

ཚུལ་རྣམས་སྙན་དབང་དུ་གསན་འདུག་པས། གནས་རྙིང་ཆོས་རྗེའི་ཞལ་ནས། ངའི་

བླ་མ་ལན་དུ་མར་བསྔགས་པའི་པཎྜིཏ་ཡིན། ཁྱོད་ལ་ཁོང་གི་མཚན་གནང་འདུག་པ་

འདི་ངས་སྤོ་མི་ནུས། ཁྱད་པར་འདི་ལ་རྟེན་འབྲེལ་ཆེན་པོ་ཡོད། རྟེན་འབྲེལ་ཆུགས་

སུ་མི་རུང་གསུངས་ནས་མཚན་དེའི་སྟེང་དུ་དཔལ་བཟང་པོ་གནང་ནས་ཆོས་ཀྱི་

རྒྱལ་མཚན་དཔལ་བཟང་པོ་ཞེས་མཚན་གསོལ། རྗེ་ཉིད་ཀྱི་དྲུང་དུ་ཆོས་སྤྱོད་ནར་

མའི་སྐོར་དང་ཟབ་ཆོས་དུ་མ་ཞུས་ཤིང་། ཚེ་དཔག་མེད་གྲུབ་རྒྱལ་ལུགས་ལ་

སོགས་པའི་དབང་བཀའ་རྗེས་གནང་མང་དུ་གསན། གཞན་ཡང་སྨིན་དྲུག་ཁྱུང་རྩེ་

དང་ཁྱེའུ་གཞིས་ཀ་སོགས་སུ་བཞུགས་ནས། དཀའ་ཆེན་བཞིའི་རྩ་གཞུང་། རྩ ་

འཇུག་གཉིས། མདོ་སྡུད་པ། བྱང་ཆུབ་ལམ་སྒྲོན། མཚན་བརྗོད་རྣམས་ཐུགས་འཛིན་

མཛད་ཅིང་། གནས་རྙིང་རིན་པོ་ཆེའི་དྲུང་དུ་ལོ་ལྔ་བཞུགས། 

དགུང་ལོ་བཅུ་གསུམ་པ་ལ་རྗེ་འདི་པ་ལ་སྐུ་མཆེད་ལྔ་ཡོད་པའི་བཞི་པ་དང་

འདི་ཉིད་ཀྱིས་གནས་རྙིང་རིན་པོ་ཆེའི་དྲུང་དུ་དགེ་ཚུལ་གྱི་སྡོམ་པ་ཞུས་ཏེ་གཅུང་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

པོའི་མཚན་ཀུན་དགའ་ཆོས་ལྡན་དུ་བཏགས། ལོ་དེ་ལ་སྐུ་མཆེད་ལྷན་ཅིག་ཏུ་བཀྲ་

ཤིས་ལྷུན་པོར་གསན་སྦྱོང་ལ་ཕེབས། གླིང་འདབ་དུ་ཕེབས་པ་དང་གསུང་ཆོས་ཀྱི་

གཎྜི་བརྡུངས་པ་དུས་མཚུངས་པར་བྱུང་། དེ་དུས་པཎ་ཆེན་ལུང་རིགས་རྒྱ་མཚོ་

བཀྲ་ཤིས་ལྷུན་པོའི་ཁྲི་ཐོག་ན་བཞུགས་པ་དང་མཇལ་བས། ཁ་སང་གཎྜི་བརྡུངས་པ་

དང་ཁྱེད་འདིར་ཕེབས་པ་དུས་མཚུངས་བྱུང་འདུག །དེ་ཁྱེད་ཀྱིས་བསྟན་པ་ལ་ཕན་

ཐོགས་རྒྱ་ཆེན་པོ་འབྱུང་བའི་རྟེན་འབྲེལ་ཡིན། བཅོམ་ལྡན་རིགས་རལ་ཡང་སྣར་ཐང་

དུ་ཐོག་མར་ཕེབས་དུས། དབུ་ལ་ཉི་མ་ཤར་བ་དང་། ཚོགས་ཀྱི་དུང་འབུད་པ། ཐེམ་

པའི་ནང་དུ་ཞབས་བཞག་པ་རྣམས་དུས་མཚུངས་བྱུང་འདུག །དེ་ཁོང་གིས་བསྟན་པ་

དར་ཞིང་རྒྱས་པར་མཛད་པའི་འཕྲིན་ལས་ཆེན་པོ་འབྱུང་བའི་རྟེན་འབྲེལ་ཡིན་པར་

འདུག་གསུང་བ་དང་། ངེད་རང་གི་བསམ་པ་ལ་ཡང་། བཀྲ་ཤིས་ལྷུན་པོ་རང་དུ་

འཆད་ཉན་གྱི་སྒོ་ནས་ཕན་ཐོགས་འབྱུང་བའི་རྟེན་འབྲེལ་ཡིན་སྙམ་པ་བྱུང་སྟེ། རེ་

ཤིག་བསམ་པ་ལྟར་གྱི་ཕན་ཐོགས་པ་མ་བྱུང་ཡང་། སློབ་གཉེར་སྨར་པོ་བྱུང་བས་དེ་

ཁ་ལ་བལྟ་བ་འདྲ་ཞེས་བདག་ཉིད་ཆེན་པོ་རང་གིས་ཆོས་གྲྭར་ཡང་ཡང་གསུང་བ་

བདག་གིས་དངོས་སུ་ཐོས་སོ། །

དེ་དུས་ཀུན་མཁྱེན་ཆོས་འབྱོར་དཔལ་བཟང་ཀློག་སློབ་པའི་སློབ་དཔོན་གྱི་

གཙོ་བོར་མཛད་ནས་བསྡུས་སྦྱོར་རྩིས་པར་མཛད་པས། གཞི་གྲུབ་ན་མཚན་ཉིད་མ་

ཡིན་པ་བུད་གསུངས་པར། འཁྲུལ་མེད་ཀྱི་ལན་ཕུལ་བས་མཉེས་ཤིང་། དེའི་རིགས་

རྣམས་ཀྱང་ཤེས་པར་འདུག་བསམ་པ་བྱུང་གསུངས། དེའི་ཚེ་ཐོས་བསམ་གཉིས་

སྦྲགས་མར་མཛད་ཚུལ་ནི་སྦྱོར་བ་བརྩིས་པ་སོགས་ཆེར་མ་མཛད་ཀྱང་། སྔོ ན་

རྣམ་པར་ཐར་པ་དངོས་གྲུབ་ཀྱི་ཆར་འ།

སྦྱངས་པའི་བག་ཆགས་སད་པའི་སྟོབས་ཀྱིས་ཟླ་ཆོས་ཙམ་ལ་བསྡུས་སྦྱོར་གྱི་

རིགས་པའི་གནས་མཐའ་དག་དང་། རྟགས་རིགས་བློ་རིག་སོགས་རིགས་པ་དང་

པོའི་སྒོ་འབྱེད་རྣམས་ལ་བློ་གྲོས་ཀྱི་སྣང་བ་ཆེས་ཆེར་རྒྱས་ཏེ་ཆོས་གྲྭ་ཆེན་པོ་དེའི་

བསྡུས་གྲྭ་དང་། ཚད་ཆུང་བ་རྣམས་ཀྱི་དཀྱིལ་ན་རི་དྭགས་ཀྱི་ཁྲོད་ན་གདོང་ལྔའི་

དབང་པོ་བཞིན་དུ་འགྲན་པའི་ཟླ་ཐམས་ཅད་དང་བྲལ་བར་གྱུར་ཏེ། བླ་མ་གྲྭ་བ་ཐམས་

ཅད་ཞལ་མཐུན་པར་རིགས་ལམ་ལ་ཞུགས་མ་ཐག་བློ་སྐྱེད་དང་རིགས་ལམ་ལ་བྱང་

ཆུབ་པ་འདི་ལྟ་བུ་སྔོན་མ་བྱུང་བ་ལྟ་བུ་ཡིན་ཞེས་མཐུན་པར་གླེང་བ་བྱུང་།

དེ་ནས་ཚད་མ་རྣམ་འགྲེལ་གཙོ་བོར་མཛད་ཅིང་། ཚད་མ་མདོ་དང་སྡེ་བདུན་

ལྷག་མ་རྣམས་ལ་ཞོར་ཆོས་སུ་མཛད་དེ་བརྒལ་བརྟག་རིགས་རྒྱན་ལ་སོགས་ཀྱི་སྤྱི་

དོན། ཐར་ལམ་གསལ་བྱེད་ལ་སོགས་པ་ཚད་མའི་སྐོར་གྱི་དར་ཊཱིཀ་རྣམས་གཙོ་

བོར་མཛད་དེ་ཀུན་མཁྱེན་ཆོས་འབྱོར་བ་ལས་གསན་ཞིང་། པཎ་ཆེན་ལུང་རིགས་

པ་ལ་རྣམ་འགྲེལ་གྱི་ཊཱིཀྐ་ཚར་གཅིག །སྤྱི་ཆོས་ལ་དཔེ་ཆོས་རིན་ཆེན་སྤུངས་པ། བེ་

བུམ་སྔོན་པོ་རྩ་འགྲེལ་དང་། རྗེས་གནང་ཁ་ཡར་གསན། 

དགུང་ལོ་བཅོ་ལྔའི་དུས་སུ་ཚད་མ་སྡེ་བདུན་མདོ་དང་བཅས་པ་ལ་མཁས་པའི་

གྲགས་པས་ཕྱོགས་ཀུན་ཁྱབ་པར་བྱུང་། དེ་ནས་མངོན་རྟོགས་རྒྱན་རྩ་འགྲེལ། 

མངོན་པ་མཛོད། དབུ་མ་འཇུག་པ་རྣམས་ཀྱི་བརྒལ་བརྟག་སྤྱི་དོན་རྒྱལ་བ་ཙོང་ཁ་

པ་ཡབ་སྲས་རྣམས་ཀྱི་ཊཱིཀྐའི་སྟེང་ནས་གཞུང་ཚིག་གི་འབྲུ་བསྣོན། དཀའ་བའི་

གནས་རྣམས་ལ་དོགས་གཅོད་ལུང་རིགས་ཀྱི་སྒོ་ནས་མཐའ་ཆོད་པར་ཀུན་མཁྱེན་

ཆོས་འབྱོར་བ་ལ་གསན། 

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

དགུང་ལོ་བཅུ་དྲུག་པ་ལ་པཎ་ཆེན་ཡེ་ཤེས་རྩེ་མོ་བཀྲ་ཤིས་ལྷུན་པོའི་ཁྲི་ཐོག་

ཏུ་ཕེབས། དེ་དུས་བཀྲ་ཤིས་ལྷུན་པོའི་མཁན་པོ་སུས་མཛད་ཀྱིས། དཀའ་ཆེན་བཞི། 

གསང་འདུས་ཀྱི་འགྲེལ་བ་སྒྲོན་གསལ་དང་བཅས་པ་ཆག་མེད་དུ་འཆད་པའི་སྐབས་

ཡིན་པས་པཎ་ཆེན་ལ་འདུལ་བ་མདོ་རྩ། མངོན་པ་མཛོད། ཚད་མ་རྣམ་འགྲེལ་རྣམས་

ཀྱི་ཊཱིཀྐ་ཚར་རེ། ལམ་རིམ་ཆེ་ཆུང་། བཀའ་གདམས་གླེགས་བམ་ཆ་ལག་ཚང་བ། ཇོ་

བོའི་བདེན་གཉིས། རྒྱལ་སྲས་རིན་པོ་ཆེའི་བཀའ་འབུམ་རྣམ་ཐར། ཐམས་ཅད་

མཁྱེན་པ་ཙོང་ཁ་པ་ཆེན་པོའི་བཀའ་འབུམ། མཁས་གྲུབ་རྗེའི་བཀའ་འབུམ། མགོན་

པོ་སྙིང་ཞུགས་མ་གཏོགས་དཀའ་ཆེན་ཚང་བ། མགོན་པོ་བཅུ་གསུམ་གྱི་རྒྱ་གཞུང་

གི་ལུང་། གནོད་སྦྱིན་བཞི་ལྷ་མོ་དང་བཅས་པའི་ཕྱག་དྲུག་པའི་བཀའ་རྫོགས་པ་

དང་། གཞན་ཡང་ཆོས་བཀའ་མང་དུ་གསན་ཞིང་རིགས་ལུང་འཐབ་པ་ལ་བརྩོན་པ་

ཆེན་པོ་མཛད་པས། 

དགུང་ལོ་བཅོ་བརྒྱད་དུ་ཕེབས་དུས་ཕར་ཚད་དབུ་གསུམ། འདུལ་མཛོད་

སོགས་ལ་མཁས་པའི་གྲགས་པས་རིགས་ལམ་སྨྲ་བ་རྣམས་ཀྱི་གཙུག་གི་རྒྱན་ལྟ་

བུར་གྱུར་ཏོ། །དེ་དུས་བསྟན་པའི་རྩ་བ་ཚུལ་ཁྲིམས་རྣམ་པར་དག་པ་ལ་དགོངས་

ནས། དེའི་ཀུན་སྤྱོད་རྣམ་པར་དག་པས་སྐལ་བ་དང་ལྡན་པ་རྣམས་ལ་རྣམ་པར་ཐར་

པའི་ས་བོན་འཇོག་པར་བྱེད་པའི་སེམས་དཔའ་ཆེན་པོ་ཚུལ་ཁྲིམས་ཡེ་ཤེས་ཞེས་

ཁྱུང་པོ་བྱ་བྲལ་དུ་གྲགས་པ་དེ་ཉིད་ཁྱུང་རིར་ཕེབས་དུས། ལམ་རིམ་སྤྱོད་པ་སྤྱི་

བསླབ། གཞི་གསུམ་གྱི་ཕྱག་ལེན། སྡོམ་པ་གསུམ་གྱི་ཕྱིར་བཅོས་སོགས་གསུང་

ཆོས་མང་དུ་གསན། དེ་ནས་ཀུན་མཁྱེན་ཆོས་འབྱོར་པ་ལ། འདུལ་བ་མདོ་རྩ། མངོན་

རྣམ་པར་ཐར་པ་དངོས་གྲུབ་ཀྱི་ཆར་འ།

པ་ཀུན་ལས་བཏུས། བྱ མས་ཆོས་ཕྱི་མ་བཞི། དབུ་མ་རིགས་ཚོགས་དྲུག །རྣལ་

འབྱོར་སྤྱོད་པ་བཞི་བརྒྱ་བ་རྣམས་རང་རང་གི་ཊཱིཀྐའི་སྟེང་ནས་གསན་ཞིང་། བླ་མ་

འདི་ལ་བརྟེན་ནས་ལུང་དང་རིགས་པ་ལ་གཞན་གྱིས་དྲིང་མི་འཇོག་པའི་སྤོབས་པ་

ཐོབ་པས་བླ་མ་ཐམས་ཅད་ལས་བཀའ་དྲིན་ཆེ་ཤོས་སུ་མཛད་དོ། །

དེ་དུས་གྲྭ་བ་ཤིན་ཏུ་དར་བ་ཡོད་པ་ནི་ཕན་བདེའི་འབྱུང་གནས་ཙན་དན་གྱི་

ནགས་ཚལ་སྟུག་པོར། བློ ་གསལ་གཉིས་སྐྱེས་དབང་པོའི་ཚོགས་རྣམས་སྤྲིན་

ཚོགས་བཞིན་དུ་འདུ། མཁས་པ་མང་ཐོས་ཀྱི་ལུས་སྟོབས་རབ་ཏུ་རྒྱས་པའི་སྟག་

གཟིག་གི་ཚོགས་རྣམས་ལུང་རིགས་ཀྱི་ང་རོ་སྒྲོགས་པའི་དབུས་ན་མཁས་མཆོག་

གདོང་ལྔའི་དབང་པོ་འདི་ནི། གཞུང་ལུགས་འབུམ་ཕྲག་དུ་མའི་རལ་ཁུར་ནི་བརྗིད། 

རིགས་པས་མཆེ་སྡེར་རྣོན་པོས་ཕས་རྒོལ་གླང་པོའི་ཚོགས་ཀྱི་ཀླད་པ་ནི་འགེམས། 

མཁྱེན་བརྩེ་བཟང་པོའི་ལུས་སྟོབས་རབ་ཏུ་རྒྱས་ཏེ་ཆོས་སྒྲའི་ང་རོ་བསྒྲགས་པས། 

མཁས་རློམ་རི་དྭགས་ཀྱི་ཚོགས་མཐའ་དག་སྐྲག་པར་མཛད་དོ། །

དེ་དུས་བཀྲ་ཤིས་ལྷུན་པོའི་སློབ་དཔོན་རྣམས་ཀྱང་རིགས་ལུང་ལ་ཆག་མེད་དུ་

འབྱོན་པའི་ཐོག །སངས་རྒྱས་དཔལ་རིན་ཞེས་བྱ་བའི་མཁས་པ་ཆེན་པོ་དེ་ཉིད་ཀྱང་

ཚད་མ་རྣམ་འགྲེལ་གྱི་མི་དམིགས་པའི་རྟགས་ཡང་དག་འཇུག་པའི་དུས་ལ་རྩོད་

པས་ཕམ་པར་མཛད། གཞན་ཡང་དེ་དུས་ཀྱི་མཁས་པ་ཆེན་པོ་ལུང་རིགས་སྨྲ་བའི་

མཆོག་ཏུ་གྱུར་པ་མཐའ་དག་ཆོས་གྲྭ་ཆེན་པོ་དེར་འདུས་པ་ལྟ་བུ་ཞིག་ཡོད་པ་རྣམས་

ལ་ཡང་བགྲོ་གླེང་མ་སོང་བ་མེད་པར། དེ་དག་གི་ཁྲོད་ན་འགྲན་ཟླ་དང་བྲལ་བ་ཞིག་

ཡོད་ཅེས་དེ་དུས་ཀྱི་གྲྭ་བ་རྒན་པ་རྣམས་ལས་ཐོས་སོ། །

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

དགུང་ལོ་ཉེར་གསུམ་པ་ལ་བཀྲ་ཤིས་ལྷུན་པོའི་དགེ་བསྐོས་མཛད་ནས། ཆོས་

གྲྭ་དེའི་འགྲིག་ལམ་རྣམ་གཞག །རིགས་ལུང་སོགས་དགེ་བའི་བྱ་བ་མཐའ་དག་

དབྱར་གྱི་ཆུ་བོ་བཞིན་དུ་གོང་འཕེལ་དུ་མཛད་པ་དང་། དགག་དབྱེ་ལ་མང་ཇ་ཚ་ར་

ཟས་སྣ་དགོངས་བུར་དགེ་འདུན་རེ་རེ་ལ་མར་ཉག་བདུན་རེ་སོགས་ཀྱི་བསྙེན་

བཀུར་གྱིས་དགེ་འདུན་རྣམས་མཉེས་པར་མཛད་ཅིང་། དེ་དག་གི་སྐབས་སུ་རྗེ་

ཤེས་རབ་སེང་གེའི་དངོས་སློབ་མཁས་གྲུབ་རིན་ཆེན་བཤེས་གཉེན་ལ། ནི་གུ་ཆོས་

དྲུག །རྟ་མགྲིན་གསང་སྒྲུབ་སོགས་ཤངས་པ་ལུགས་ཀྱི་ཟབ་ཆོས་དུ་མ་དང་། གུ་རུ་

ཞི་དྲག་སོགས་ཀྱི་རྗེས་གནང་དུ་མ་དང་། དབུ་མ་རིགས་ཚོགས་དྲུག་གི་ལུང་

སོགས་དང་། ཁྱ ད་པར་དུ་དབུ་མའི་ལྟ་ཁྲིད་ཉམས་ཁྲིད་ཀྱི་ཚུལ་དུ་གསན་པས། 

དགག་བྱ་འཆར་ཚུལ་འཁྲུལ་མེད་དུ་ངོས་ཟིན་ནས་གཅིག་”དུ1་ལ་སོགས་པའི་སྒོ་

ནས་འགོག་ཚུལ་རྣམས་ལེགས་པར་ཐུགས་སུ་ཆུད་དེ། རྒྱལ་བའི་དགོངས་པ་མཐར་

ཐུག་ཀླུ་སྒྲུབ་ཡབ་སྲས་དང་། རྒྱལ་བ་ཙོང་ཁ་པ་ཡབ་སྲས་ཀྱི་ཐུགས་བཅུད། ཟབ་

ལམ་དབུ་མའི་ལྟ་བ་མཐར་ཐུག་ཐུགས་ལ་འཁྲུངས་ཏེ་སྲིད་པའི་རྩ་བ་དྲུངས་ནས་

འབྱིན་པར་མཛད་དོ། །

བདག་ཉིད་ཆེན་པོ་འདི་སྐུ་སྐྱེ་བ་མང་པོ་ནས་ཟབ་ལམ་ལ་སྦྱངས་པའི་བག་

ཆགས་སད་པའི་སྟོབས་ཀྱིས་གཞོན་ནུ་ཉིད་ནས་སྲིད་པ་ལས་གྲོལ་བའི་ཐབས་སུ་

མ་སོང་ན་ཆོས་ཇི་ལྟར་ཟབ་ཀྱང་ཚིག་ཙམ་དུ་འདུག །སྲིད་པའི་རྩ་བ་གཅོད་པ་སྟོང་

ཉིད་རྟོགས་པའི་ཤེས་རབ་ལ་རག་ལས་པར་གཟིགས་ནས། རྒྱ་བོད་ཀྱི་ལྟ་ཁྲིད་མང་

པོ་ལ་གཟིགས་རྟོག་དང་། གང་འཐད་རིགས་པའི་སྒོ་ནས་གཏན་ལ་འབེབས་པར་
1	 [མ་ཕྱི། ༨ན༣ན།   ཏུ་བྲལ    རིག ཤོག་གྲངས་༥༨ཕྲེང་༣ན།   ཏུ་བྲལ་བ་    *དུ་བྲལ]

རྣམ་པར་ཐར་པ་དངོས་གྲུབ་ཀྱི་ཆར་འ།

མཛད་པ་རྒྱལ་བ་ཙོང་ཁ་པ་ལ་རྗེ་བཙུན་འཇམ་པའི་དབྱངས་ཀྱིས་དངོས་སུ་

གདམས་པ། ངེས་དོན་གྱི་གཞུང་ཆེན་མོ་རྣམས་དང་མཐུན་པར་ཆོས་ཐམས་ཅད་ཐ་

སྙད་ཚད་གྲུབ་ལ་རིགས་པའི་གནོད་པ་མེད་ཅིང་། རང་རང་གི་”གདགས་གཞིའི1་

ཡུལ་སྟེང་ནས་གྲུབ་པ་ཅུང་ཟད་ཀྱང་མེད་པ་གཉིས་ཕན་ཚུན་གཅིག་གྲོགས་སུ་

གཅིག་སོང་བའི་རྟེན་འབྱུང་སྟོང་པ་དང་། སྟོང་པ་རྟེན་འབྱུང་དུ་ཤར་བའི་ལྟ་བ་འདི་

ཉིད་སངས་རྒྱས་ཀྱི་དགོངས་པར་གཟིགས་ཏེ། རྒྱལ་བ་ཙོང་ཁ་པ་ནས་མཁས་གྲུབ་

ཐམས་ཅད་མཁྱེན་པ་ཡབ་སྲས་ལ་བརྒྱུད་པ་རྣམས་རྗེ་ཀུན་དགའ་བདེ་ལེགས་དང་། 

མཁས་བཙུན་ཡོན་ཏན་རྒྱ་མཚོ་གཉིས་ལས་ལུང་ཁྲིད་དུ་གསན། འཇམ་དབྱངས་

ཆོས་རྗེ་ནས་ཀུན་མཁྱེན་བློ་གྲོས་སེང་གེ་ལ་བརྒྱུད་པ་རྣམས། མཁས་གྲུབ་དཔལ་

འབྱོར་ལྷུན་གྲུབ་ཡབ་སྲས་ལས་གསན། མཁས་གྲུབ་ཐམས་ཅད་མཁྱེན་པ་དང་རྗེ་

བཙུན་ཤེས་རབ་སེང་གེ་གཉིས་ནས་རྒྱལ་སྲས་འདུལ་དཀར་བ་ལ་བརྒྱུད་པ་རྣམས་

ཀུན་མཁྱེན་ཆོས་འབྱོར་པ་ལ་གསན། མཁས་གྲུབ་ནོར་བཟང་རྒྱ་མཚོ་ནས་བརྒྱུད་

པ་རྣམས་ཐམས་ཅད་མཁྱེན་པ་དགེ་འདུན་རྒྱ་མཚོ་ལ་གསན་པ་སོགས་ལུགས་

འདིའི་ལྟ་ཁྲིད་བླ་མ་བཟང་ལ་མང་བ་ལས་གསན་འདུག་ཀྱང་། རྗེ་བཙུན་ཤེས་རབ་

སེང་གེ་ལ་མཁས་གྲུབ་རིན་ཆེན་བཤེས་གཉེན་པས་གསན་པ་རྣམས་རྗེ་དེ་ཉིད་ལས་

ཉམས་ཁྲིད་ཀྱི་ཚུལ་དུ་གསན་པས་དབུ་མའི་ལྟ་བ་རྣམ་པར་དག་པ་ཐུགས་རྒྱུད་ལ་

སྐྱེས་པས་བླ་མ་འདི་བཀའ་དྲིན་ཆེ་བའི་བླ་མ་རྣམས་ཀྱི་གཙོ་བོར་མཛད་དོ། །

གནས་རྙིང་རྗེ་ཀུན་དགའ་བདེ་ལེགས་ལ། བློ་སྦྱོང་མཚོན་ཆ་འཁོར་ལོ། རྨ་བྱ་

དུག་འཇོམས། སེམས་དཔའི་རིམ་པ། མཐའ་འཁོབ་འདུལ་བའི་ཆོས་བཞི། གྱེར་
1	 [རིག ཤོག་གྲངས་༥༨ཕྲེང་༡༧ན།   དགག་བྱའི]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

སྒོམ་རྡོ་རྗེའི་གླུ་ལ་སོགས་པའི་བློ་སྦྱོང་གི་རྒྱ་གཞུང་མཐའ་དག་དང་། བློ་སྦྱོང་དོན་

བདུན་མ་རྣམས་དང་། ཁམས་ལུང་པའི་ཐུན་བརྒྱད་མ། གླ ང་རི་ཐང་པའི་ཚིགས་

བརྒྱད་མ་སོགས་བློ་སྦྱོང་གི་སྐོར་རྣམས་དང་། བཀའ་གདམས་ཐོར་བུ་བ། ཤ་ར་པའི་

ལམ་རིམ་བརྗེད་བྱང་མ་ལ་སོགས་ཤ་ར་བ་ནས་མཆད་ཁ་པ་ལ་བརྒྱུད་པའི་ལམ་

རིམ་མང་པོ་དང་། སྣར་ཐང་པ་ནས་བརྒྱུད་པའི་ལམ་སྒྲོན། སྣར་ཐང་པའི་ལམ་

མཆོག །མཁས་གྲུབ་རྗེའི་ཡིག་ཆུང་ཉེར་གཅིག་གི་ལུང་། མགོན་པོ་སྙིང་ཞུགས་

སོགས་མགོན་པའི་སྐོར་གྱི་ཟབ་ཆོས་ཁ་ཡར་དང་། ལྷ་མོ་ཕྱག་བཞི་མ། གནས་རྙིང་

ནས་བརྒྱུད་པའི་མགོན་པོ་ཕྱག་དྲུག་པའི་སྐོར་རྣམས་དང་། མགོན་པོ་སྟག་ཞོན། 

ཕུབ་རལ་ཅན་རྣམས་ཀྱི་ལུང་རྗེས་གནང་རྣམས་གསན་པའི་སྔ་ཕྱིར་བཀའ་དྲིན་ཚད་

མེད་པས་བསྐྱངས་པའི་བླ་མ་ཡིན་པས་བླ་མའི་གཙོ་བོ་ཞིག་ཏུ་མཛད། རྟ་ནག་ཆོས་

རྗེ་ཆོས་ཀྱི་དཔལ་འབྱོར་བས་ཚེ་དཔག་མེད་ཀྱི་ཞལ་གཟིགས་ཤིང་། ཞལ་གཟིགས་

ཀྱི་ཐང་ག་ཞིག་ཀྱང་བྲིས་པ་མཛད་འདུག་པས། རྗེ་དེ་ཉིད་ལས་ཚེ་དཔག་མེད་གྲུབ་

རྒྱལ་ལུགས་ཀྱི་དབང་། མཁའ་འགྲོ་སེང་གདོང་མའི་རྗེས་གནང་། འཇམ་དབྱངས་

ནག་པོའི་བསྲུང་བཟློག་སོགས་ཆོས་བཀའ་ཅི་རིགས་པ་གསན། ཆོས་རྗེ་འཇམ་

དབྱངས་གྲགས་བསམ་པ་ལས་གསང་བདེ་གཉིས་ཀྱི་དབང་དང་། བསྐྱེད་རྫོགས་

སོགས་གསང་སྔགས་ཀྱི་ཆོས་མང་དུ་གསན། དེ་ལྟར་དགུང་ལོ་ཉེར་གསུམ་པ་ཡན་

ལ་གཙང་ཕྱོགས་སུ་མདོ་སྔགས་ཀྱི་གསན་སྦྱོང་རྒྱ་ཆེན་པོ་མཛད་ནས། དཔལ་

འཁོར་བདེ་ཆེན་དང་གནས་རྙིང་གཟུངས་སྒྲུབ་རྣམས་སུ་རབ་འབྱམས་ཀྱི་གྲྭ་སྐོར་

མཛད་པས། ས་དགེ་ལྡན་གྱི་མཁས་པ་མཐའ་དག་གིས་སྐུ་ན་གཞོན་ནུ་འདི་འདྲ་བ་

རྣམ་པར་ཐར་པ་དངོས་གྲུབ་ཀྱི་ཆར་འ།

ལ་ཡོན་ཏན་དཔག་ཏུ་མེད་པ་འདི་ལྟ་བུ་མངའ་བ་ཞེས་དད་པ་དང་སྨོན་པའི་གནས་སུ་

འཛིན་པ་ཞིག་ཡོད་ཅེས་དེ་དུས་ཀྱི་བཀྲ་ཤིས་ལྷུན་པོའི་གྲྭ་པ་རྣམས་ལས་ཐོས་སོ། །

དེ་དུས་བཀྲ་ཤིས་ལྷུན་པོ་བ་རྣམས་ཀྱིས་དགེ་བཤེས་སྐུ་ཡོན་ཆེ་བ་རེ་ཆོས་

ཁྲིམས་ལ་བསྐོ་བའི་སྲོལ་ཡོད་པ་དང་། སྔ་གོང་རྗེ་ཉིད་ཀྱིས་མཛད་དུས། ”སྒྲིག1་རྣམ་

གཞག་དམ་ཞིང་ཆོས་སྨར་བ། དགག་དབྱེ་ལ་བསྙེན་བཀུར་ཕུན་སུམ་ཚོགས་པ་

བྱུང་བས། ད་དུང་རྗེ་འདི་པ་ལ་ཆོས་ཁྲིམས་ཅིག་ལ་ཞུ་བ་ཕུལ་ན་ཡོང་བ་འདུག་ཟེར་

བ་མང་དུ་བྱུང་བས། ཆོས་ཁྲིམས་བྱུང་ན་ཐུགས་སྦྱོང་ལ་གནོད་པར་དགོངས་པ་དང་

ཇོ་བོ་རིན་པོ་ཆེ་དང་། རྗེ་རིན་པོ་ཆེའི་དངུལ་གདུང་མཇལ་བ་དང་། ཆོས་ཀྱི་རྗེ་

དཔལ་འབྱོར་ལྷུན་གྲུབ་སོགས་ཀྱི་སྙན་པས་ཐུགས་དྲངས་ཏེ། དེ་རྣམས་ཀྱི་ལེགས་

པར་བཤད་པའི་བགོ་སྐལ་ལེན་པར་བཞེད་ནས་ཀྱང་། དགུང་ལོ་ཉེར་བཞི་བ་ལ་

དབུས་ཕྱོགས་ལ་ཕེབས་པའི་ལམ་བར་དུ་མཁས་གྲུབ་རིན་ཆེན་བཤེས་གཉེན་པ་

དང་། དཔོན་སློབ་མཇལ་བས་ཊཱིཀ་ཆེན་དགོངས་པ་རབ་གསལ་གཅིག་གནང་ནས་

རྟེན་འབྲེལ་ལེགས་པ་བྱུང་། ཁྱེད་ཀྱིས་དབུས་ཕྱོགས་སུ་བསྟན་པ་ལ་ཕན་པ་རྒྱ་ཆེན་

པོ་ཐོགས་པ་ཡོང་ཞེས་ཐུགས་དགྱེས་པ་ཆེན་པོས་ལུང་སྟོན་པར་མཛད། དེ་ནུབ་

རྐོང་ཆུང་གཅིག་ཏུ་ཊཱིཀ་ཆེན་ལ་མཆོད་མེ་ཕུལ་པར་ཉིན་ཞག་སྦྲེལ་བའི་ཡུན་ཚད་

ཐུབ་པས། རྟེན་འབྲེལ་ལེགས་པར་དགོངས་ནས་ཐུགས་དགྱེས་པ་ཆེན་པོ་བྱུང་། 

དེ་ནས་རིམ་གྱིས་བྱོན་ནས་གཙང་རོང་གི་སྦུབས་སུ་ཞག་གཅིག་བཞུགས་

པའི་མནལ་ལམ་ལ་རྗེ་བཙུན་སྒྲོལ་མའི་སྐུ་གཅིག་དང་དམ་ཅན་ཆོས་ཀྱི་རྒྱལ་པོའི་སྐུ་

གཅིག་གསལ་བར་བྱུང་། དེ་ནས་སྙེ་ཐང་འོར་དུ་ཕེབས། མཆོད་ཁང་རྣམས་མཇལ་
1	 [མ་ཕྱི། ༩བ༢ན།   འགྲིག    *སྒྲིག]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ནས་ཞག་གཅིག་བཞུགས་པའི་མནལ་ལམ་ལ། བྱིས་བ་གོས་དཀར་གྱོན་པ་ཞིག་

བྱུང་། ང་སེ་ར་ནས་ཡོང་བ་ཡིན། ང་དང་མཉམ་དུ་སེ་ར་ལ་འབྱོན་དགོས་ཟེར་བ་

ཞིག་བྱུང་། དེ་ནས་སེ་རར་བྱོན་ནས་ཞལ་སྔ་ནས་དོན་ཡོད་དཔལ་ལྡན་མཇལ་དུས། 

ཁྱེད་གཙང་ནས་འབྱོན་དུས་མནལ་ལམ་སོགས་རྟེན་འབྲེལ་ལེགས་པོ་བྱུང་ངམ་

གསུངས་པ་ལ། བདག་ཉིད་ཆེན་པོ་འདི་པའི་དགོངས་པ་ལ་མནལ་ལམ་བྱུང་ཚུལ་

རྣམས་ཞིབ་ཞུས་མ་བྱས་ན་རྫུན་དུ་དགོངས་ནས་ཐུགས་ཁྲེལ་ཞུགས་དོགས་ནས། 

ཡུལ་འདི་འདྲ་ཞིག་ཏུ་བསྡད་པའི་ནུབ་རྗེ་བཙུན་སྒྲོལ་མའི་སྐུ་གཅིག་མཇལ་བའི་རྨི་

ལམ་བྱུང་ཞུས་པས། དེ་མནལ་ལམ་བཟང་པོར་འདུག །སྒྲོལ་མ་འཕྲིན་ལས་ཀྱི་ལྷ་

ཡིན་པས་ཁྱེད་ལ་འཕྲིན་ལས་ཆེན་པོ་འབྱུང་བའི་རྟེན་འབྲེལ་ཡིན་གསུངས། 

དེ་ནས་རྗེ་དཔལ་འབྱོར་ལྷུན་གྲུབ་པ་ལ་རྩ་འཇུག་གཉིས་ཀྱི་ཊཱིཀྐ །དྲང་ངེས་རྣམ་

འབྱེད་ཀྱི་ཊཱིཀྐ །ཀརྨ་ཤ་ཏམ། ཚུལ་ཁྲིམས་ལེའུའི་རྣམ་བཤད། སྤྱོད་རྒྱུད་ཀྱི་ཊཱིཀྐ །བློ་

སྦྱོང་གི་རྒྱ་གཞུང་འགའ་ཞིག་དང་། རྗེ་ཧོར་སྟོན་པའི་བློ་སྦྱོང་རྣམས་ཀྱི་བཤད་ལུང་

རྣམས་གསན་ཅིང་། རྟ་མགྲིན་ཡང་གསང་ཁྲོས་པའི་རྗེས་གནང་ཞུ་བའི་ནུབ། མནལ་

ལམ་ལ་མི་གཅིག་གིས་རིན་པོ་ཆེ་མང་པོ་བྱིན་བྱུང་བར་རིན་པོ་ཆེ་གང་གི་རིགས་

ཡིན་དྲིས་པས། པད་མའི་རིགས་ཡིན་ཟེར་བ་གཅིག་བྱུང་། སང་ཉིན་རྗེས་གནང་ཞུ་

དུས། ཁྱོད་ལ་རྨི་ལམ་ཅི་བྱུང་གསུང་བ་ལ་མནལ་ལམ་བྱུང་ཚུལ་ཞུས་པས། རྨི་ལམ་

ཤིན་ཏུ་བཟང་བར་འདུག །ཡི་དམ་འདིས་རྗེས་སུ་འཛིན་པ་དང་། འདི་ལ་བརྟེན་ནས་

དངོས་གྲུབ་ཐོབ་པའི་རྟེན་འབྲེལ་ཡིན་གསུངས། པད་མ་དབང་ཆེན་གྱི་གཏོར་དབང་། 

ཆོས་སྐྱོང་ལྕམ་སྲིང་དང་། ཨགྷོ་ར། ལེགས་ལྡན་རྣམས་ཀྱི་རིགས་གཏད། གིང་ལྔ། 

རྣམ་པར་ཐར་པ་དངོས་གྲུབ་ཀྱི་ཆར་འ།

གཟའ་གདོང་གི་བཀའ་བསྒོ་དང་བཅས་པ་གནང་ནས། ངེད་ཀྱིས་ཀུན་མཁྱེན་བློ་

གྲོས་རིན་ཆེན་སེང་གེ་ལས་ཐོབ་པ་ཡིན། ཀུན་མཁྱེན་པ་དེ་ཉིད་ཡི་དམ་ཆོས་སྐྱོང་

འདི་རྣམས་ལ་བརྟེན་པའི་རྒྱུ་མཚན་ནི་ཀུན་མཁྱེན་པའི་ཡབ་སྟོབས་ལྡན་ཡོན་ཏན་

མགོན་པོ་ཞེས་གྲུབ་ཐོབ་གཅིག་ཡོད་པ་དེས། ཀུན་མཁྱེན་མུས་སྲས་པ་དཔལ་ལྡན་

སེང་གེ་ཞེས་གསང་སྔགས་གསར་རྙིང་མཐའ་དག་ལ་མཁས་ཤིང་པད་མ་དབང་

ཆེན་གྱི་གྲུབ་ཐོབ་གཅིག་ཡོད་པ་དེ་ལ་པད་མ་དབང་ཆེན་གྱི་དབང་ལུང་མན་ངག་

རྫོགས་པར་གསན་ནས་ཐུགས་ཉམས་སུ་བཞེས་པས། ཡི་དམ་ཆོས་སྐྱོང་དེ་རྣམས་

ཀྱི་གྲུབ་པ་བརྙེས་པ་དེ་ཉིད་ལ་སྲས་མང་པོ་ཡོད་པའི་རྒན་པ་ཀུན་མཁྱེན་པ་དེ་ཉིད་

ཡིན་པས་ཡབ་ལ་སྐུ་གཞོན་ནུ་ནས་པད་མ་དབང་ཆེན་ལྷ་ཚོགས་རྣམས་ཀྱི་ཆོས་

སྐོར་རྫོགས་པར་གསན་ནས་ཐུགས་ཉམས་སུ་བཞེས་པས། མུས་སྲས་སུ་རྟ་མགྲིན་

གྱི་གཏོར་སྒྲུབ་མཛད་དུས་ཨ་ལི་གཏོར་མའི་རྩེ་ན་རྟའི་མགོ་འདུག་གསུང་བ་སོགས་

ཆུང་ངུ་ནས་ཡི་དམ་འདི་ཡི་ཞལ་གཟིགས་ཤིང་ལྷག་པའི་ལྷར་བསྟེན་པར་མཛད། 

དབུས་སུ་ཐུགས་སྦྱོང་ལ་བྱོན་ནས་རྒྱལ་བ་ཙོང་ཁ་པ་སོགས་བླ་མ་རིན་ཆེན་

སྣ་བདུན་བསྟེན་ནས་མདོ་སྔགས་ཀྱི་གཞུང་ལུགས་རབ་འབྱམས་དང་། རིག་པའི་

གནས་ལྔ་ལ་མཁས་པས་ཀུན་མཁྱེན་པ་ཞེས་སྙན་གྲགས་ཆེ་བ་བྱུང་བས་དད་འདུས་

ཀྱི་སློབ་མ་བརྒྱ་ཕྲག་དུ་མ་ལ་འཆད་ཉན་བྱེད་པའི་དུས་སུ། ལ་སྟོད་ནས་གདན་འདྲེན་

པ་བྱུང་བ་ལ་འཆད་ཉན་གྱིས་ཕན་ཐོགས་ཆེ་བ་ཡོད་པས་ཕེབས་མི་ཐུབ་པའི་ཞུ་

ཡིག་ཕུལ་བས། ཡབ་ཀྱིས་ཕྱག་ཐམ་གནང་སྟེ། ཁྱེད་མཚན་ཉིད་པའི་གྲྭ་བ་མང་དུ་

འདུས་པའི་ང་རྒྱལ་བས་འདིར་མི་ཡོང་ཡང་། ངའི་ཡི་དམ་ཆོས་སྐྱོང་དེ་རྣམས་དང་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

བྲལ་ན་ཁྱོད་ལ་སྐུ་ཚེ་རིང་པོ་དང་འཕྲིན་ལས་ཆེན་པོ་མི་ཡོང་བས། ངའི་ཡི་དམ་ཆོས་

སྐྱོང་རྣམས་དང་མ་བྲལ་བ་གྱིས། ཕུར་བ་འདི་ཡང་དཔལ་ལྡན་གྲུབ་ཐོབ་འདར་འཕྱར་

གྱི་ཐུགས་དམ་རྟེན་ཕུར་བ་བྲག་ལ་ཐེབས་པ་དེ་ཡིན་པས། ཁྱེད་བུ་རྒན་ཤོས་ཡིན་

པས་བསྐུར་བ་ཡིན་གསུངས་འདུག་པས། ཀུན་མཁྱེན་པས་གྲྭ་ཚང་འདིའི་ཡི་དམ་

ཆོས་སྐྱོང་དུ་བསྐོས་པས། གྲྭ་ཚང་འདིའི་དགེ་བཤེས་དྲག་པ་རྣམས་ཀྱང་ཆོས་སྐྱོང་

འདི་རྣམས་བསྟེན་དགོས་གསུང་བས་དེ་དུས་ནས་གཏོར་འབུལ་སོགས་མཛད། 

ཕྱིས་གྲྭ་ཚང་གི་འཆད་ཉན་ལ་ཕེབས་དུས་ཐམས་ཅད་མཁྱེན་པ་དགེ་འདུན་རྒྱ་མཚོ་

ལ་པད་མ་དབང་ཆེན་གྱི་དབང་གསན་ནས་གཏོར་འབུལ་སོགས་མཛད་པས་ཡི་

དམ་གྱི་བྱིན་རླབས་དང་། དངོས་གྲུབ་ཀྱི་མཚན་མ་བྱུང་བ་དང་། བཀའ་བསྲུང་

རྣམས་ཀྱིས་འཕྲིན་ལས་སྒྲུབ་ཚུལ་ནི་འོག་ནས་འཆད་པ་ལས་ཤེས་སོ། །

དེ་ནས་མཁས་མཆོག་དོན་ཡོད་དཔལ་ལྡན་པ་ལ་ཊཱིཀ་ཆེན་གཉིས་ཀྱི་སྟེང་ནས་

རྩ་འཇུག་གི་ཞིབ་བཤད་ལུང་དང་བཅས་པ། སྟོང་ཐུན་སྐལ་བཟང་མིག་འབྱེད་ཀྱི་

ཞིབ་བཤད་ལུང་དང་བཅས་པ། དྲང་ངེས་རྣམ་འབྱེད་ཀྱི་ཞིབ་བཤད་ལུང་དང་བཅས་

པ། འགྲེལ་བ་བུདྡྷ་པ་ལི་ཏ། འགྲེལ་བ་ཚིག་གསལ། འཇུག་པའི་རང་འགྲེལ་རྣམས་

ཀྱི་ལུང་དང་། སྤྱོད་འཇུག་དར་ཊཱིཀ །བསླབ་བྱ་ཆེན་མོ། དགེ་ཚུལ་གྱི་བསླབ་བྱ། གླེང་

འབུམ། གྲོ་ལུང་པའི་བསྟན་རིམ། སྐྱེ ས་ཚོམས་གཉིས། སྡོམ་གསུམ་རྣམ་གཞག་

རྣམས་ཀྱི་ཞིབ་བཤད་ལུང་དང་བཅས་པ་གསན། དེའི་ཚེ་ཆོས་མཚམས་ཤིག་ལ་སེ་

ར་རྩེར་རྗེའི་གཟིམས་ཁང་སེར་པོར་དཔེ་མཚམས་ལ་བྱོན་ཏེ། དྲང་ངེས་རྣམ་འབྱེད་

ཐུགས་བྱང་བར་བཟུང་ནས། དེའི་དོན་རྗེའི་རྩ་འཇུག་གི་ཊཱིཀ་ཆེན་གཉིས་དང་། སྟོང་

རྣམ་པར་ཐར་པ་དངོས་གྲུབ་ཀྱི་ཆར་འ།

ཐུན་སྐལ་བཟང་མིག་འབྱེད། ཀུན་མཁྱེན་མུས་སྲས་བའི་ས་བཅད། རྗེ་དཔལ་འབྱོར་

ལྷུན་གྲུབ་པའི་ཊཱིཀྐ་རྣམས་ཀྱི་སྟེང་ནས་ཞིབ་ཏུ་དཔྱད་ཅིང་། མདོ་སྡེ་དགོངས་འགྲེལ། 

དབུ་མ་རྒྱན་རྩ་འགྲེལ། དབུ་མ་སྣང་བ་རྣམས་ལ་གཟིགས་རྟོག་མཛད་པས་དབུ་

སེམས་ཀྱི་ཤིང་རྟ་ཆེན་པོ་རྣམས་ཀྱི་གྲུབ་པའི་མཐའ་ལ་འཁྲུལ་བ་མེད་པའི་ངེས་པ་

རྙེད། དེའི་ཚེ་དུས་བཟང་རྣམས་ལ་མེ་ཏོག་གི་ཆར་བབས་པ་བྱུང་ཞིང་། མནལ་ལམ་

ལ་རིན་པོ་ཆེའི་གཏེར་མང་པོ་ཐོན་པ་བྱུང་བ་ནི། རྗེ་རིན་པོ་ཆེའི་ཐུན་མོང་མ་ཡིན་

པའི་གྲུབ་མཐའ་མང་པོ་ངས་རྟོགས་བྱུང་བ་དེའི་རྨི་ལྟས་ཡིན་པ་འདྲ་ཞེས་བདག་ཉིད་

ཆེན་པོ་རང་གི་གསུང་ལས་དངོས་སུ་ཐོས་སོ། །

ཡང་སྐབས་ཤིག་སེ་ར་རྩེར་རྗེའི་གཟིམས་ཁང་དེར་དཔེ་མཚམས་མཛད་དུས། 

གནས་འདི་ཐམས་ཅད་མཁྱེན་པ་ཙོང་ཁ་”པ1་ཆེན་པོས་ཤེར་ཕྱིན་གྱི་མདོའི་དོན་

འཕགས་པ་ཀླུ་སྒྲུབ་ཡབ་སྲས་ཀྱིས་གཏན་ལ་ཕབ་པའི་དབུ་མ་རྩ་བ་ཤེས་རབ་རྩ་

འགྲེལ་གྱི་དོན་ལ་དཔྱད་པས། ཤེར་ཕྱིན་གྱི་མདོའི་འགྲེས་རྐང་རྣམས་གསེར་བཙོ་

མའི་ཡི་གེའི་གཟུགས་སུ་ནམ་མཁའ་ལས་གཟིགས་པའི་གནས་ཡིན་པས། གནས་

འདིར་དབུ་མ་ལ་སློབ་གཉེར་བྱས་ན་བློ་སྐྱེད་ཆེ་བ་ཡོང་དགོངས་ནས་རྩ་འཇུག་གི་

འགྲེལ་ཆེན་གསུམ། རྗེའི་རྩ་འཇུག་གི་ཊཱིཀ་ཆེན་གཉིས། སྟོང་ཐུན་སྐལ་བཟང་མིག་

འབྱེད། ཀུན་མཁྱེན་པའི་ཚིག་གསལ་སྟོང་ཐུན་རྣམས་ལ་འགྲུས་པར་མཛད་པས། ཀླུ་

སྒྲུབ་ཡབ་སྲས་དང་། རྒྱལ་བ་ཙོང་ཁ་པ་ཆེན་པོ་ཡབ་སྲས་ཀྱི་དབུ་མའི་བཤད་སྲོལ་

ཕྱིན་ཅི་མ་ལོག་པར་ཐུགས་སུ་ཆུད་ཅིང་ཟབ་མོ་དབུ་མའི་ལྟ་བ་ལ་ཐུགས་ངེས་སྔར་

ལས་ཆེ་བ་འཁྲུངས། དེའི་ཚེ་མནལ་ལམ་ལ་མཁས་གྲུབ་ཐམས་ཅད་མཁྱེན་པ་ཡིན་
1	 [མ་ཕྱི། ༡༡བ༦ན།   པ    རིག ཤོག་གྲངས་༦༤ཕྲེང་༡༦ན།   བ    *པ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཟེར་བའི་བླ་མ་ཞིག་”1དགེ་བཤེས”པ་2དབུ་མའི་ལྟ་བ་ཁྱད་པར་ཅན་འདོད་ན། རྗེ་

བཙུན་བླ་མ་དང་འཇམ་དབྱངས་དབྱེར་མེད་དུ་བྱས་ནས་གསོལ་བ་འདེབས་པ་དང་། 

བསགས་སྦྱང་ལ་འབད་པ་དང་། གཞུང་ཁུངས་ཐུབ་ལ་དཔྱོད་པ་གལ་ཆེ་ཟེར་བ་

ཞིག་བྱུང་བས། གནས་འདིར་དབུ་མ་ལ་ཐོས་བསམ་བྱེད་མཁན་བྱུང་ན་བློ་སྐྱེད་ཆེན་

པོ་ཡོང་བའི་གནས་ཡིན་གསུང་བ་བདག་ཉིད་ཆེན་པོ་རང་གི་ཞལ་ལས་ཁོ་བོས་

དངོས་སུ་ཐོས་སོ། །

དེ་ནས་སྐབས་ཤིག་རི་བོ་དགེ་ལྡན་ནས་རྡོ་རྗེ་འཆང་ཤེས་རབ་བཟང་པོས་

མཁན་པོ་དང་། ཆོས་རྗེ་ཚུལ་ཁྲིམས་བཟང་པོས་ལས་སློབ་མཛད་ནས། མཚན་ཉིད་

དང་ལྡན་པའི་ཁ་སྐོང་གྲངས་ཚང་བའི་དབུས་སུ་བསྙེན་རྫོགས་ཀྱི་སྡོམ་པ་ཡང་དག་

པར་བཞེས་ཏེ་ལྷག་པ་ཚུལ་ཁྲིམས་ཀྱི་”བསླབ3་པ་རིན་པོ་ཆེ་”གངྒའི4་ཆུ་བོས་

ཐུགས་ཀྱི་བུམ་པ་བཟང་པོ་ཡོངས་སུ་གང་བར་གྱུར་ཏོ། །

དེ ་སྐབས་རྗེ་ཤེར་བཟང་བ་ལ་བསླབ་བྱ་ཆེན་མོ་མེ་ཏོག་འཕྲེང་རྒྱུད་ལ་

སོགས་པའི་བཤད་ལུང་དུ་མ་དང་། ཕག་མོ་བརྡ་བཞི། དཔལ་མཆོག་རིགས་

བསྡུས་རྣམས་ཀྱི་དབང་། རྟ་མགྲིན་”ཤྭ5་ན་བཞིས་བསྐོར་ལ་སོགས་རྗེས་གནང་

འགའ་ཞིག་གསན། 

དགུང་ལོ་ཉེར་བདུན་པ་ལ་གཙང་ཕྱོགས་སུ་ཕེབས། ལོ་དེའི་མཇུག་གནས་

1	 [རིག ཤོག་གྲངས་༦༥ཕྲེང་༤ན།   གིས་]

2	 [མ་ཕྱི། ༡༢ན༦ན།   པ་    རིག ཤོག་གྲངས་༦༥ཕྲེང་༥ན།   -པ]

3	 [མ་ཕྱི། ༡༢བ༡ན།   སླབ    རིག ཤོག་གྲངས་༦༥ཕྲེང་༡༤ན།   བསླབ    *བསླབ]

4	 [རིག ཤོག་གྲངས་༦༥ཕྲེང་༡༤ན།   གང་གའི]

5	 [མ་ཕྱི། ༡༢བ༢ན།   ཤོ    རིག ཤོག་གྲངས་༦༥ཕྲེང་༡༧ན།   ཤྭོ    *ཤྭ]

རྣམ་པར་ཐར་པ་དངོས་གྲུབ་ཀྱི་ཆར་འ།

རྙིང་སེ་ར་གྲྭ་ཚང་གི་འཆད་ཉན་ལ་གདན་འདྲེན་བྱས་པས་བདག་ཉིད་ཆེན་པོ་རང་ལ་

ཕེབས་བཞེད་གཏན་ནས་མེད་ཀྱང་། གནས་རྙིང་རིན་པོ་ཆེ་ཀུན་དགའ་བདེ་ལེགས་

ཀྱི་བཀའ་ལུང་ནན་ཆེ་བ་མ་ཐེག་པར། སེ་ར་གྲྭ་ཚང་གི་འཆད་ཉན་ལ་ཕེབས་ནས་ལོ་

གསུམ་གྱི་བར་ལ། ཆོས་ཀྱི་འཁོར་ལོ་རྒྱ་ཆེན་པོ་བསྐོར་ནས་གདུལ་བྱ་རྣམས་ཆོས་

ཀྱིས་ཚིམ་པར་མཛད་ཅིང་། དེའི་ཚེ་ཀུན་དགའ་བདེ་ལེགས་ལ་བ་སོ་བ་ནས་བརྒྱུད་

པའི་ཆོས་མང་དུ་གསན། དེ་ནས་བྱམས་ཆེན་བདེ་བ་ཅན་གྱི་འཆད་ཉན་ལ་གདན་

འདྲེན་པ་བྱུང་བའི་ཚེ། རྗེ་འདི་པའི་མནལ་ལམ་ལ་གླང་པོ་ཆེ་དཀར་པོ་ཤིན་ཏུ་ཆེ་བ་

གཅིག་ལ་བདག་ཉིད་ཆེན་པོ་རང་གི་ཕྱག་དཔེ་རྣམས་བཀལ་ནས་བྱམས་ཆེན་

ཕྱོགས་ལ་འགྲོ་བ་ཅིག་བྱུང་བས། འཆད་ཉན་གྱིས་ཕན་ཐོགས་ཡོང་བའི་ལྟས་སུ་གོ་

ནས། དགུང་ལོ་སོ་གཅིག་པ་ལ་བྱམས་ཆེན་དུ་ཕེབས་པའི་ཉིན། མེ་ཏོག་གི་ཆར་

ཆེན་པོ་བསམ་གྱིས་མི་ཁྱབ་པ་བབ་པ་དང་། འཇའ་ཁ་དོག་སྣ་ལྔའི་གུར་ཕུབ་ཅིང་། 

ནམ་མཁའ་ལ་ལྷའི་རོལ་མོའི་སྒྲ་སྔར་རྣ་བས་མ་ཐོས་པ་བྱུང་བ་སོགས་ངོ་མཚར་བའི་

ལྟས་དུ་མ་བྱུང་བས་ཕྱོགས་དེའི་སྐྱེ་བོ་མང་པོ་དད་པའི་ས་ལ་འགོད་པར་མཛད་

དོ། །དེའི་ཚེ་བདག་ཉིད་ཆེན་པོ་འདིའི་མཁས་པའི་སྙན་གྲགས་ཆེ་བ་ལ་བརྟེན་ནས་

ཕྱོགས་ནས་སློབ་གཉེར་བ་མང་དུ་འདུས་པ་དང་། གྲྭ་ཚང་དེ་ཉིད་ཀྱི་སློབ་གཉེར་པ་

དང་བཅས་པ་བྱ་བྲལ་འཆད་ཉན་བཞིན་གྱིས་ཆོས་གྲྭ་རིགས་ལུང་སྨར་བ་བྱུང་། 

དགུང་ལོ་སོ་གཉིས་པ་ལ་བཀྲ་ཤིས་ལྷུན་པོར་ཆོས་པར་མཛད་པས་གཞི་པའི་

གྲྭ་ཚང་རྣམས་དང་འདྲ་བའི་དགེ་བཤེས་རགས་ལ་སློབ་གཉེར་བ་མང་བས། འདི་ལྟ་

བུའི་འཆད་ཉན་འབྱུང་བ་ཞེས་ཐམས་ཅད་ཧ་ལས་པར་གྱུར། པཎ་ཆེན་ཡེ་ཤེས་རྩེ་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

མོ་དང་། ཀུན་མཁྱེན་ཆོས་འབྱོར་དཔལ་བཟང་རྣམས་ཐུགས་དགྱེས་པ་ཆེན་པོ་

བྱུང་། ཀུན་མཁྱེན་པའི་གདན་ས་ལ་མདོ་སྔགས་ཀྱི་གཞུང་ལུགས་རབ་འབྱམས་སྨྲ་

བའི་མཁས་མཆོག་ཆོས་རྗེ་བློ་བཟང་བཤེས་གཉེན་ཕེབས་འདུག་པ་ལ་ཆོས་འབྲེལ་

ཡོད་པ་ཅིག་མཛད་པས། ཀུན་མཁྱེན་པ་ལྷག་པར་ཐུགས་དགྱེས་ཏེ། ང་ལ་འཛམ་

གླིང་གི་ནོར་ཕུལ་བ་པས་ཆོས་རྗེ་ལ་ཆོས་འབྲེལ་མཛད་པ་འདི་དགའ་ཞེས་ཐུགས་

དགྱེས་པ་ཆེན་པོ་བྱུང་། དེའི་ཚེ་སྐལ་བཟང་ཁྱམས་སུ་པུ་ཏི་བཅུ་ལྷག་པ་ལ་དཀའ་

བའི་གནད་རྣམས་ལ་འབྲུ་བསྣོན་རེ་དང་སྦྲགས་པའི་དམ་བཅའ་འཇོག་པ་གནང་བ་

ལ། སུས་ཀྱང་བགྲོ་གླེང་འགྲོ་བ་མ་བྱུང་ཞིང་། ཕར་ལ་ཐལ་འགྱུར་གཅིག་རེ་གཉིས་རེ་

ཙམ་གནང་བས་རྒོལ་བ་རྣམས་ཕམ་པར་མཛད་པས་ཐམས་ཅད་ཞལ་མཐུན་པར་

དེང་སང་ས་དགེ་ལྡན་གང་གི་ཁྲོད་ན་ཡང་། གཞུང་ལུགས་ཀྱི་གོ་རྒྱ་དང་སྟོན་པ་

བཟང་བ་གཉིས་ཀ་འཛོམས་པ་འདི་ལྟ་བུ་རེ་རེ་གཉིས་གཉིས་ཙམ་ཡང་དཀོན་པར་

འདུག་ཟེར་ནས་དད་པའི་ཡུལ་དུ་བྱེད་པ་བྱུང་། 

དེ་ནས་བ་སོ། བྱམས་ཆེན། རྒྱལ་བྱེད་ཚལ་རྣམས་སུ་ཆོས་ཐོག་མཛད་ཅིང་། 

པོ་ཏི་ལྔ་དྲུག་ཙམ་གྱི་འཆད་ཉན་མཛད་ཅིང་། ཆོས་གྲྭ་འཛུགས་པའི་བར་སྐབས་ལ་

མཁས་ཤིང་གྲུབ་པ་བརྙེས་པའི་རྣལ་འབྱོར་གྱི་དབང་ཕྱུག་མཁས་བཙུན་ཡོན་ཏན་རྒྱ་

མཚོ་ལྷ་རི་ན་བཞུགས་པ་མཇལ་དུ་བྱོན་པའི་ནུབ་སྔོན་མ་དེ་ལ། རྗེ་མཁས་བཙུན་

པའི་མནལ་ལམ་ལ། བུད་མེད་སྔོ་སང་ངེ་བ་གཅིག་གིས་གོས་ཆེན་སེར་པོ་ལས་

བྱས་པའི་རྒྱལ་མཚན་དྲི་མས་ཅུང་ཟད་གོས་པ་གཅིག་གཏད་ནས། འདི་ཁྱོད་ཀྱིས་དྲི་

མ་དང་བྲལ་བ་གྱིས་ལ། རྗེ་རིན་པོ་ཆེའི་ཆོས་ཁྲི་ལ་ཚུགས་ཟེར་བ་ཞིག་བྱུང་། མཇལ་

རྣམ་པར་ཐར་པ་དངོས་གྲུབ་ཀྱི་ཆར་འ།

བའི་ནུབ་དེ་ལ་ཡང་མནལ་ལམ་ལ། ནུབ་སྔོན་མའི་བུད་མེད་དེས། རིན་པོ་ཆེ་ཤེལ་

ལས་གྲུབ་པའི་བུམ་པ་གཅིག་གཏད་ནས་འདི་ནང་དུ་བདུད་རྩི་རིལ་བུ་མར་ནོག་

ཆུགས་”1ཟེར་བ་གཅིག་བྱུང་། དེའི་ཉིན་བདག་ཉིད་ཆེན་པོ་འདི་ཡིས་གསུང་ཆོས་

ཀྱི་འབྲེལ་བ་ཞུས་པས། རྗེ་མཁས་བཙུན་པས་ཁྱེད་སྣོད་ལྡན་གྱི་སློབ་མར་

འདུག །ཆོས་གལ་ཆེ་བ་རྣམས་ལ་ཁྱེད་རང་གིས་ཀྱང་གཏུགས། ངས་ཀྱང་ལན་

གཏོང་གསུང་ནས་ཐུགས་དགེས་པ་ཆེན་པོ་གནང་། རྗེ་མཁས་བཙུན་པ་དེ། རྗེ་འདི་

པའི་སྐུ་ཚེ་སྔ་མ་དུ་མའི་བླ་མར་འདུག་པས། སྐུ་ཚེ་འདིར་ཡང་མི་ཕྱེད་པའི་དད་པ་

བརྟན་པོ་ཐོབ་པས། དབང་ལུང་རྗེས་གནང་ཟབ་ཁྱད་ཅན་མཐའ་ཡས་པ་གསན་པ་ལ། 

རགས་པ་ཅུང་ཟད་ཙམ་འདིར་བརྗོད་པ་ནི། གསང་འདུས་མི་བསྐྱོད་པ་དང་

འཇམ་རྡོར་གཉིས། བདེ་མཆོག་ལཱུ་དྲིལ། དྲིལ་བུ་ལྷ་ལྔ། མཁའ་འགྲོ་རྒྱ་མཚོ། མཻ་ཏྲི་

བཅུ་གསུམ་མ་སྟེ་བདེ་མཆོག་སྐོར་དང་། འཇིགས་བྱེད་བཅུ་གསུམ་མ། རོ་ལངས་

བརྒྱད་སྐོར། གཤེད་དམར་བཅུ་གསུམ་མ། ཀྱེ་རྡོར་མཚོན་ཆ་ཅན་དང་། ལྷ་དགུ་མ་

གཉིས། དུས་ཀྱི་འཁོར་ལོ། ཕག་མོ་བཅུ་གསུམ་མ། མི་འཁྲུགས་པ། ཚེ་དཔག་ལྷ་

དགུ་མ། ཀུན་རིག་རྣམ་པར་སྣང་མཛད། རྡོར་དབྱིངས། རྣམ་སྣང་མངོན་བྱང་རྣམས་

ཀྱི་དབང་། འགྲེལ་བ་སྒྲོན་གསལ་གྱི་སྟེང་ནས་རྩ་རྒྱུད་ལེའུ་བཅུ་བདུན་པའི་ཞིབ་

བཤད་ལེའུ་བཅོ་བརྒྱད་པ་”ནཱ་རོ་པ2འི་འགྲེལ་བའི་སྟེང་ནས་ཞིབ་བཤད། རྣམ་

གཞག་རིམ་པའི་ཊཱིཀྐ །བཤད་རྒྱུད་ལྷ་མོ་བཞིས་ཞུས། ཡེ་ཤེས་རྡོ་རྗེ་ཀུན་ལས་

1	 [རིག ཤོག་གྲངས། ༦༧ཕྲེང་༢༡ན།    འདི་ནི་བདུད་རྩིས་ཁེངས་པར་བྱོས་ཟེར་བའི་དོན་ཡིན་པ་འདྲ་བ་ལ། ཕལ་སྐད་ལྟ་བུ་ཞིག་ཡིན་ནམ་

སྙམ།]

2	 [མ་ཕྱི། ༡༤ན༣ན།   ནཱ་རོ་པ    རིག ཤོག་གྲངས་༦༨ཕྲེང་༡༥ན།   ན་རོ་བ    *ནཱ་རོ་པ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

བཏུས། རིམ་ལྔ་གདན་རྫོགས། རིམ་ལྔ་གསལ་སྒྲོན། མཐའ་དཔྱོད་རིན་པོ་ཆེའི་མྱུ་

གུ། རྡོ་རྗེ་སྙིང་པོ་རྒྱན་གྱི་རྒྱུད། བདེ་མཆོག་འདོད་འཇོ། དྲིལ་བུ་རིམ་ལྔའི་ཊཱིཀྐ །བདེ་

མཆོག་རྩ་རྒྱུད་ཀྱི་ཊཱིཀ་ཆེན། འགྲེལ་ཆེན་དྲི་མེད་འོད་ཀྱི་ཞིབ་བཤད། པད་དཀར་

ཞལ་ལུང་། བརྟག་གཉིས་ས་ལུགས། མཁས་གྲུབ་རྗེའི་བརྟག་གཉིས་རྣམ་བཤད། 

རྟོག་བདུན་རྣམ་བཤད། རྡོ་རྗེ་འཆང་ཆེན་པོའི་ལམ་གྱི་རིམ་པ། རྩ་ལྟུང་རྣམ་བཤད། 

ལྔ་བཅུ་བའི་རྣམ་བཤད། འཕྲོ་ཁྲིད་གསེར་གྱི་སྒོ་འབྱེད་རྣམས་ཀྱི་ཞིབ་བཤད་ལུང་

དང་བཅས་པ། མཁས་གྲུབ་རྗེའི་གསུང་འབུམ་ཐོར་བུ་བ། གསང་འདུས་སྦྱིན་སྲེག །སྦྱིན་

སྲེག་དངོས་གྲུབ་རྒྱ་མཚོ། ཚེས་བཅུ་ལག་མཆོད། འཇམ་དཔལ་རྩ་རྒྱུད། ”སམྦུ་ཏྲ1་

རྣམས་ཀྱི་ལུང་། གསང་འདུས་བསྐྱེད་རྫོགས། བདེ་མཆོག་ལཱུ་ཨི་པའི་བསྐྱེད་རྫོགས། 

དྲིལ་བུ་པའི་རྫོགས་རིམ། འཇིགས་བྱེད་བསྐྱེད་རིམ། འཁོར་ཆེན་བསྐྱེད་རིམ། བ་སོ་

རྗེའི་དུས་འཁོར་བསྐྱེད་རིམ། དུས་འཁོར་སྦྱོར་དྲུག །”ནཱ2་རོ་ཆོས་དྲུག་གི་ཁྲིད་ལ་

སོགས་པའི་ཁྲིད་ཀྱི་སྐོར་དུ་མ་རྣམས་གསན་པས་བཀའ་དྲིན་ཆེ་བའི་བླ་མའི་གཙོ་བོ་

གཅིག་ཏུ་མཛད་དོ། །

བྱམས་ཆེན་གྱི་འཆད་ཉན་མཛད་པའི་ཚེ། རིན་སྤུངས་སུ་སྡེ་བའི་གཞུགས་

གྲལ་དུ་ས་སྐྱ་བའི་དགེ་བཤེས་དྲག་པ་རྣམས་དང་། དགེ་ལྡན་པའི་དགེ་བཤེས་

རྣམས་འབེལ་གཏམ་དང་། བགྲོ་གླེང་ཡང་ཡང་བྱེད་དགོས་པ་ལ། བདག་ཉིད་ཆེན་པོ་

འདི་བགྲོ་གླེང་ལ་ནམ་བཞེངས་དགོས་པའི་ནུབ། དམ་ཅན་ཆོས་ཀྱི་རྒྱལ་བོ་གཟི་

བརྗིད་དང་ལྡན་པ་རེ་གཟིགས་སྣང་བྱུང་ཞིང་བགྲོ་གླེང་ཡང་རྗེ་འདི་ཉིད་རྒྱལ་བ་

1	 [མ་ཕྱི། ༡༤ན༦ན།   སམྦུ་ཏྲ    རིག ཤོག་གྲངས་༦༩ཕྲེང་༤ན།   སམཱུཏྲ]

2	 [རིག ཤོག་གྲངས་༦༩ཕྲེང་༧ན།   ན]

རྣམ་པར་ཐར་པ་དངོས་གྲུབ་ཀྱི་ཆར་འ།

འབའ་ཞིག་བྱུང་བས། ས་སྐྱ་བའི་དགེ་བཤེས་མཁས་གྲགས་ཆེ་བ་མང་དུ་བསགས་

ཡོད་པ་རྣམས་ཀྱི་ནང་ན་རྗེ་འདི་ཉིད་འགྲན་ཟླ་དང་བྲལ་བར་གྱུར་ཏེ་ལུང་རིགས་དྲི་མ་

མེད་པས་ཕ་རོལ་གྱི་རྒོལ་བ་རྣམས་ཕམ་པར་མཛད་དེ། རྒྱལ་བ་ཙོང་ཁ་པའི་བསྟན་

པ་རྒྱས་པར་མཛད་པའི་སྙན་གྲགས་ཀྱིས་ཕྱོགས་མཐའ་དག་ཁྱབ་པར་གྱུར་ཏོ། །

དེ་ལྟར་ལོ་བཅུ་གསུམ་གྱི་རིང་བྱམས་ཆེན་བདེ་བ་ཅན་པའི་འཆད་ཉན་མཛད་

པས། སྦྱོར་བ་བརྩིས་པ་ནས་བཟུང་སྟེ་རབ་འབྱམས་གྲྭ་སྐོར་ཐེངས་པའི་དགེ་བཤེས་

བཅུ་ཕྲག་ལྷག་ཙམ་དང་། པོ་ཏི་གཉིས་གསུམ་གྱི་ཡོན་ཏན་ཆགས་པ་ནི་དཔག་ཏུ་

མེད་པ་བྱུང་བས། ཕྱོགས་དེར་རྒྱལ་བ་ཙོང་ཁ་”པ1་ཆེན་པོའི་བསྟན་པ་དར་ཞིང་

རྒྱས་པར་མཛད་དོ། །

དེ་ནས་སེ་ར་རྗེ་དོན་ཡོད་དཔལ་ལྡན་པས་མཁས་སྙན་གྲྭ་ཚང་གི་འཆད་ཉན་

འཇོག་པར་ཤར་བས། རྗེ་དོན་ཡོད་དཔལ་ལྡན་པས་རྗེ་བཙུན་མ་སྒྲོལ་མ་དང་ཆོས་རྗེ་

ཀུན་མཁྱེན་པའི་ཡི་དམ་ཆོས་སྐྱོང་རྣམས་ལ་གསོལ་བ་དྲག་ཏུ་བཏབ་ནས་མནལ་

ལམ་བརྟག་པར་མཛད་པས། ནུབ་གཅིག་མནལ་ལམ་ལ་བུ་མོ་རས་གོས་གྱོན་པ་

གཅིག་དང་། ཨ་ཙ་ར་དུང་ལུང་སྐྱ་ཁྲོལ་ལེ་བ་གཅིག་དང་གཉིས་བྱུང་ནས་འཆད་ཉན་

པ་གཙང་ན་ཡོད་དེ་གདན་དྲོངས་དང་བསྟན་པ་ལ་ཕན་པ་རྒྱ་ཆེན་པོ་ཐོགས་པ་ཡོང་

ཟེར་བ་བྱུང་། རྗེ་དོན་ཡོད་པ་ལ་མདོ་ཕྱོགས་ཀྱི་ཡོན་ཏན་རྫོགས་པར་མཛད་པའི་

དགེ་བཤེས་མཁས་པ་མང་དུ་ཡོད་ཅིང་། རྗེ་འདི་།”པས2་ཡོན་ཏན་གཙང་ཕྱོགས་སུ་

རྫོགས་པར་མཛད་ནས་རྗེ་དོན་ཡོད་དཔལ་ལྡན་ཧ་ཅང་རྒྱུན་རིང་བར་མ་བརྟེན་ཀྱང་། 

1	 [རིག ཤོག་གྲངས་༦༩ཕྲེང་༢༢ན།   བ]

2	 [རིག ཤོག་གྲངས་༧༠ཕྲེང་༡༠ན།   བས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཡོན་ཏན་མཐའ་དག་རྫོགས་པའི་འགྲན་ཟླ་དང་བྲལ་བ་གཅིག་ཡོད་པས། རྗེ་དོན་

ཡོད་པའི་དགོངས་པ་ལ་བདག་ཉིད་ཆེན་པོ་འདི་ལྷ་དང་བླ་མས་ལུང་བསྟན་པར་

དགོངས་ཏེ། གྲྭ་ཚང་གི་མི་སྣ་བསགས་ནས་འཆད་ཉན་གྱི་འོས་རིས་སྐོར་གྲྭ་ཚང་

ནང་གསེས་ཀྱི་ཆགས་སྡང་གིས་དགེ་རྒན་བློ་མ་ཚང་པ་གཅིག་ཙམ་མ་གཏོགས་

གཞན་རྣམས་བདག་ཉིད་ཆེན་པོ་འདིའི་མཁས་བཙུན་བཟང་གསུམ་གྱི་ཡོན་ཏན་

གྱིས་ཡིད་འཕྲོགས་ཤིང་མཐུན་སྣང་དུ་གྲུབ་ནས་གཙང་ལ་སྙན་ཞུས་འབུལ་དུ་སོང་

བས། བདག་ཉིད་ཆེན་པོ་འདིའི་དགོངས་པ་ལ་མཁས་གྲུབ་རིན་ཆེན་བཤེས་གཉེན་

གྱིས་དབུས་ཕྱོགས་སུ་བསྟན་པ་ལ་ཕན་ཐོགས་ཆེན་པོ་ཡོང་བར་ལུང་བསྟན་པ་དང་། 

སྙན་ཞུས་པ་སླེབ་པའི་ནུབ་བདག་ཉིད་ཆེན་པོ་རང་ལ་དམ་ཅན་ཆོས་ཀྱི་རྒྱལ་བོའི་སྐུ་

སྣུམ་ཞིང་བརྗིད་པ་གཅིག་གི་གཟིགས་སྣང་བྱུང་བས་འཆད་ཉན་ལ་ཕེབས་ན་འཆད་

ཉན་འཕེལ་བར་དགོངས་ཏེ། སྡེ་པས་གནང་བ་བྱུང་ཞིང་གྲྭ་ཚང་འདི་ལ་འཆད་ཉན་པ་

ཅིག་འཁོད་ན། ཞལ་སྔ་ནས་དོན་ཡོད་པས་བཀའ་ནན་ཆེ་བར་འདུག་ཅིང་ངེད་རང་

ལའང་རྨི་ལམ་བཟང་པོ་བྱུང་བས་ཁྱེད་རང་རྣམ་པའི་ཅི་གསུང་བཞིན་བྱས་ཆོག་

གསུང་ཞལ་བཞེས་གནང་ནས་སྙན་ཞུས་པ་རྣམས་དབུས་ལ་ལོག་པའི་མཚམས་ལ། 

སྔར་མཐུན་སྣང་དུ་མ་གྲུབ་པའི་དགེ་རྒན་དེས། སྡེ་པ་”སྒར1་བའི་བླ་མ་ཆོས་རྗེ་

ཏེབ་ར་བ་ལ་གོས་ཆེན་ཏ་ཧུན་ཡུག་གཅིག་གིས་གཙོས་པའི་འབུལ་བ་ཆེན་པོ་བྱས་

ནས་རྗེ་འདི་”པ2་དབུས་ལ་ཕེབས་མི་ཐུབ་པའི་གེགས་ཆེན་པོ་བྱུང་བས། དེའི་ལོ་

རྒྱུས་རྗེ་དོན་ཡོད་དཔལ་ལྡན་པས་གསན་པས། ཁོ་རང་དཔོན་སློབ་གསུམ་ཞལ་

1	 [མ་ཕྱི། ༡༥བ༣ན།   རྒར    རིག ཤོག་གྲངས་༧༡ཕྲེང་༥ན།   སྒར    *སྒར]

2	 [རིག ཤོག་གྲངས་༧༡ཕྲེང་༧ན།   བ]

རྣམ་པར་ཐར་པ་དངོས་གྲུབ་ཀྱི་ཆར་འ།

གཙུགས་སུ་རིན་སྤུངས་སུ་ཕེབས་ཏེ་དབྱུང”བ1་བརྒྱུད་ནས་བསྐོས་”ཇ2་ཞུས། 

བདག་ཉིད་ཆེན་པོ་གྲྭ་ཚང་གི་འཆད་ཉན་ལ་བསྐོ་བར་ཐག་བཅད་ནས་དཔོན་སློབ་

རྣམས་སྔོན་ལ་ཕེབས། རྗེ་འདི་”པ3་དཔོན་སློབ་རྣམས་པཎ་ཆེན་ཡེ་ཤེས་རྩེ་མོ་

མཇལ་དུ་བཀྲ་ཤིས་ལྷུན་པོར་བྱོན་པས་པཎ་ཆེན་སྣར་ཐང་ན་བཞུགས་པའི་དེར་

བྱོན་ནས་དབུས་སུ་འཆད་ཉན་ལ་འབྱོན་དགོས་ཚུལ་དང་འདོད་ཆོས་རྣམས་ཞུ་བ་

ལ་”ཡོང4་བ་ཡིན་ཞུས་པས། དེ་”ཀ5་ལེགས། ཁྱོད་འཕྲིན་ལས་ཆེན་པོ་ཡོང་། འདོད་

ཆོས་རྣམས་ད་ལན་གྲུབ་པར་བྱེད་གསུངས། 

ཐུགས་དགྱེས་པ་ཆེན་པོས་འདོད་ཆོས་དུ་མ་གནང་། འཁོར་ཆེན་གྱི་དབང་

ཞུས་དུས་འཁོར་ལོ་ཆེན་པོའི་ཞལ་གཟིགས་བྱུང་ཚུལ་ཞིབ་ཏུ་གསུང་། མགོན་པོ་

ཕྱག་བཞི་བ་གཏེར་མའི་རྗེས་གནང་ཞུས་དུས། ང་དང་པོ་སྣར་ཐང་བྱམས་ཆེན་དུ་

སྟེང་གྲིབ་ཀྱིས་ཁ་ལྐུགས་ནས་བཟླས་པ་མི་ཐུབ་”ཀྱང6་ཆོས་སྐྱོང་འདིའི་རྣལ་འབྱོར་

བསྒོམས་པས་ཐོག་མར་བྱ་རོག་གཅིག་གིས་ལྕེ་ནས་”ཐེན7་པའི་རྨི་ལམ་བྱུང་བས། 

སྨྲ་ཐུབ་པ་དང་ཞལ་མངོན་སུམ་དུ་མཐོང་བ་བྱུང་བས། ནད་ཁམས་དེ་ཡང་གཞི་མེད་

དུ་སོང་གསུང་བ་སོགས་ངོ་མཚར་བའི་རྣམ་ཐར་དུ་མ་ལྷུག་པར་གནང་ཞིང་ཐུགས་

མཉེས་པའི་བཀའ་ལུང་མང་དུ་བྱུང་གསུང་བ་བདག་ཉིད་ཆེན་པོ་རང་ལས་དངོས་སུ་

1	 [རིག ཤོག་གྲངས་༧༡ཕྲེང་༩ན།   ཡང་ན་དྲུང་པ་ཡིན་ནམ།]

2	 [རིག ཤོག་གྲངས་༧༡ཕྲེང་༩ན།   པ]

3	 [རིག ཤོག་གྲངས་༧༡ཕྲེང་༡༡ན།   བ]

4	 [རིག ཤོག་གྲངས་༧༡ཕྲེང་༡༤ན།   ག]

5	 [རིག ཤོག་གྲངས་༧༡ཕྲེང་༡༤ན།   ཡོད]

6	 [རིག ཤོག་གྲངས་༧༡ཕྲེང་༡༩ན།   ཀྱ་ང]

7	 [རིག ཤོག་གྲངས་༡༧ཕྲེང་༢༠ན།   འཐེན]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཐོས་སོ། །

དེ་ནས་བདག་ཉིད་ཆེན་པོ་འདི་དཔོན་སློབ་དབུས་ལ་བྱོན་པའི་སྙེ་ཐང་དུ་

ཕེབས་པའི་ནུབ་མནལ་ལམ་དུ། དཔལ་ལྡན་འབྲས་སྤུངས་ཀྱི་རྒྱབ་རིའི་རྩེ་དེར་རྒྱལ་

བ་ཙོང་ཁ་པ་སྐུ་ཆོས་གསེར་གྱི་མདོག་ཅན་བཞེས་པ་ཉི་མ་འབུམ་གྱི་མདངས་འཕྲོག་

པ་གཅིག་བཞུགས་པའི་མདུན་དུ་རྗེ་འདི་”པས1་དུང་དཀར་ཆེ་བ་གཅིག་འབུད་པ་

བྱུང་། དེ་ནི་རྗེ་འདི་”པས2་རྒྱལ་བ་ཙོང་ཁ་པའི་བསྟན་པ་དར་རྒྱས་སུ་མཛད་པའི་

སྙན་གྲགས་ཀྱིས་ས་སྟེང་ཁྱབ་པ་ལྟ་བུ་བྱུང་བ་འདིའི་ལྟས་ཡིན་པར་གདོན་མི་

ཟའོ། །དེ་ནས་སེ་རར་ཕེབས། མཁས་གྲུབ་དོན་ཡོད་དཔལ་ལྡན་གྱི་རྒྱལ་ཚབ་ཏུ་

མཁས་སྙན་གྲྭ་ཚང་གི་འཆད་ཉན་ལ་དགུང་ལོ་ཞེ་གསུམ་པ་ལྕགས་མོ་ལུག་གི་ལོ་ལ་

ཕེབས་པར་མཛད་དོ། །

འདིར་སྨྲས་པ། མཁས་མང་ཞལ་གྱི་བུམ་བཟང་ནས། །གསུང་གི་ལེགས་བཤད་

བདུད་རྩིའི་རྒྱུན། །མ་ལུས་འདོམས་པས་ངོམས་མཛད་ནས། །ཟབ་དོན་འགྲོ་ལ་སྩོལ་

ཉིད་ལགས། །སྤོང་སེམས་ལྡན་པའི་དགེ་སློང་དངོས་བརྙེས་ཚེ། །དགེ་ལེགས་ཀུན་

གཞི་ཚུལ་ཁྲིམས་འཕགས་ནོར་བུ། །གཟིགས་ཤིང་འདུལ་བ་འབུམ་སྡེའི་དགག་སྒྲུབ་

ཀྱི། །བསླབ་པའི་གནས་ལས་ནམ་ཡང་ཁྱོད་མ་འདའ། །མང་དུ་ཐོས་པའི་རལ་པའི་

ཁུར་འཆང་ཞིང་། །དངོས་སྟོབས་རིགས་པའི་སྡེར་ཕྲེང་དྲག་ཏུ་གཡོ། །ཆོས་ཉིད་ཟབ་

མོའི་ང་རོ་ཆེར་སྒྲོགས་ཤིང་། །ཐུབ་བསྟན་གངས་རི་སྐྱོང་བ་ཁྱོད་ཉིད་ལགས། །

དེའི་ཚེ་མཁས་མཆོག་འདི་ཉིད་ཀྱི་ཡོན་ཏན་གྱི་པད་ཚལ་ལ་བློ་གསལ་བུང་

1	 [རིག ཤོག་གྲངས་༧༢ཕྲེང་༦ན།   བས]

2	 [རིག ཤོག་གྲངས་༧༢ཕྲེང་༧ན།   བས]

རྣམ་པར་ཐར་པ་དངོས་གྲུབ་ཀྱི་ཆར་འ།

བའི་སྐྱེ་བོ་བརྒྱ་ཕྲག་དུ་མ་འདུས་པ་རྣམས་ལ་ལེགས་པར་བཤད་པའི་གསུང་སྒྲོས་

རྨད་དུ་བྱུང་བ་གང་ལ་གང་འཚམས་སུ་གནང་བས། དབུས་གཙང་ཁམས་མངའ་

རིས་སོགས་མཐའ་དག་ནས་དཀའ་བཅུ་རབ་འབྱམས་དང་། བློ་གསལ་གྱི་གདུལ་བྱ་

བརྒྱ་ཕྲག་གསུམ་བཞི་ཙམ་དུས་རྒྱུན་དུ་འདུས་ཤིང་། འཕྲིན་ལས་ཁྱབ་གདལ་ཆེ་

བས་ཐུབ་པའི་བསྟན་འཛིན་རྣམས་ཀྱི་གཙུག་གི་རྒྱན་ལྟ་བུར་གྱུར་ཏོ། །

དེ་དུས་སྡེ་པ་སྒར་པས་ས་སྐྱ་པའི་དགེ་བཤེས་མཁས་པ་མང་པོ་བསགས་ནས། 

པོ་ཏ་ལ་དང་། གཞིས་ཀ་སྣེའུ་རྣམས་སུ་སེ་འབྲས་ཀྱི་བླ་མ་རྣམས་དང་བཞུགས་གྲལ་

དུ་བགྲོ་གླེང་མང་དུ་མཛད་པས་རྗེ་འདི་ལ་འགྲན་ཟླ་མེད་ཅིང་། ལུང་རིགས་དྲི་མ་མེད་

པས་ཕས་ཀྱི་རྒོལ་བ་རྣམས་ཕམ་པར་མཛད་པས། ས་སྐྱ་པའི་གྲུབ་མཐའི་ཕྱོགས་

འཛིན་ཆེན་པོ་ཡོད་པའི་དཔོན་སྐྱ་མང་པོས་ཁྱོད་ས་སྐྱ་པའི་དགེ་”བཤེས1འདི་ཙམ་

ཞིག་ཚོགས་ནས། སྨིན་དྲུག་ཁྱུང་རྩེ་བའི་སློབ་དཔོན་འདིའི་ཁ་ཡ་དབུས་གཙང་

གཉིས་ཀ་རུ་མི་ཡོང་བ་འདུག་པ་འདི་ཅི་ཡིན་ཞེས་གླེང་བ་ཡང་བྱུང་། དེའི་ཚེ་ཚལ་

སྐྱོར་མོ་ལུང་རྣམས་སུ་ཆོས་འཆད་ཉན་སྒོར་མོ་མཛད་པས། དཔོན་སློབ་རྣམས་ཚལ་

དུ་བཞུགས་དུས་ཤིག་རྒྱལ་བ་ཙོང་ཁ་པ་ཆེན་པོའི་ཞལ་དངོས་སུ་གཟིགས་ཤིང་

མནལ་ལམ་དུ་ཡང་ཡང་འབྱོན་པ་ཞིག་ཡོད་གསུངས། གཙང་པའི་དུས་སུ་དབུས་

གླིང་རྩེ་ཀརྨ་པ་ལ་ཕུལ་ནས་ཀརྨ་གྲྭ་ཚང་བའི་ཆོས་བར་བཏེགས་ཡོད་པའི་སྐབས་

སུ། ཞལ་སྔ་ནས་དོན་ཡོད་པས་རྒྱ་དཔེ་བྱུང་དོགས་ཀྱིས་ཁོང་རྣམས་ཚལ་དུ་

བཞུགས་ཐོག་ལ་ཆོས་པར་མི་མཛད་པར་དགོངས་པའི་ཚེ། ཞལ་སྔ་ནས་དོན་ཡོད་

”པས་རྒྱ་དཔེ་བྱུང་དོགས་ཀྱིས་ཁོང་རྣམས་ཚལ་དུ་བཞུགས་ཐོག་ལ་ཆོས་བར་མི་
1	 [རིག ཤོག་གྲངས་༧༣ཕྲེང་༡༦ན།   བཤེ་ས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

མཛད་པར་དགོངས་པའི་ཚེ། ཞལ་སྔ་ནས་དོན་ཡོད་1པའི་མནལ་ལམ་ལ་གུང་ཐང་

གི་མགོན་པོ་བེང་གི་སྐུ་དེས་བེང་དབྱུག་གིས་གཡབས་ཏེ་ཁྱེད་རང་ཆོས་པར་

བཏེགས་ཆོག་གསུང་བ་བྱུང་བས། ཆོས་བར་བཏེགས་པས་ཆོས་སྨར་བ་བྱུང་

འདུག །ངེད་ལ་ཡང་ཚལ་གྱི་ཆོས་སྐྱོང་འདི་རྣམས་མཉེས་པའི་རྟགས་མཚན་མང་

མང་དུ་བྱུང་བས། ཚལ་དུ་ཆོས་སྨར་བ་གྲྭ་ཚོགས་ཆེ་བ་སོགས་ལེགས་ཚོགས་ཆེ་

བར་བྱུང་ཞེས་རྗེ་འདི་ཉིད་ཀྱི་གསུང་ལས་ཐོས་སོ། །

དེ་ནས་མཐའ་བྲལ་གྱི་དོན་མངོན་སུམ་དུ་གཟིགས་པའི་སེམས་དཔའ་ཆེན་པོ་

དཔལ་འབྱོར་ལྷུན་གྲུབ་པ་ངོ་མཚར་བའི་ལྟས་དཔག་ཏུ་མེད་པ་བསྟན་ནས་ཆོས་

དབྱིངས་སུ་གཤེགས་པའི་གདན་སར་བླ་མའི་ཞབས་ཏོག་ལ་དམིགས་ནས་རྗེ་དོན་

ཡོད་དཔལ་ལྡན་པ་བསྐོ་བའི་ཐུགས་ཁུར་ཆེན་པོ་བཞེས་པས་སྡིག་པ་དག་”པའི2་

རྟགས་དང་། སངས་རྒྱས་བྱང་སེམས་མཉེས་པའི་མཚན་མ་མང་དུ་བྱུང་། དེ་དུས་རྗེ་

དོན་ཡོད་དཔལ་ལྡན་ལ་བྱང་ཆུབ་ལམ་རིམ་ཆེ་ཆུང་སོགས་ཆོས་མང་དུ་གསན། དེ་

དུས་སྐབས་ཤིག་ཐོས་བསམ་གླིང་གི་འཆད་ཉན་ལ་གདན་འདྲེན་པ་བྱུང་བས། ཀུན་

མཁྱེན་ཆོས་འབྱོར་བ་བཀའ་དྲིན་”ཆེ3་ཤོས་ཀྱི་བླ་མ་ཡིན་པ་དང་། བཀྲ་ཤིས་ལྷུན་

པོར་ཐུགས་”སྦྱོང4་ལ་ཕེབས་དུས། རྟེན་འབྲེལ་ལེགས་པ་བྱུང་བས་བཀྲ་ཤིས་ལྷུན་

པོར་ཕན་ཐོགས་ཆེན་པོ་”ཡོང་བ5འི་རྟེན་འབྲེལ་དུ་དགོངས་ནས། ཐུགས་སྤྲོ་ཤུགས་

1	 [རིག ཤོག་གྲངས་༧༤ཕྲེང་༣ན།   -པས་རྒྱ་དཔེ་བྱུང་དོགས་ཀྱིས་ཁོང་རྣམས་ཚལ་དུ་བཞུགས་ཐོག་ལ་ཆོས་བར་མི་མཛད་པར་དགོངས་

པའི་ཚེ། ཞལ་སྔ་ནས་དོན་ཡོད་]

2	 [རིག ཤོག་གྲངས་༧༤ཕྲེང་༡༤ན།   པ་འི]

3	 [མ་ཕྱི། ༡༧བ༡ན།   ཆ    རིག ཤོག་གྲངས་༧༤ཕྲེང་༡༧ན།   ཆེ    *ཆེ]

4	 [རིག ཤོག་གྲངས་༧༤ཕྲེང་༡༨ན།   སྤྲོད]

5	 [རིག ཤོག་གྲངས་༧༤ཕྲེང་༡༩ན།   ཡོད་པ]

རྣམ་པར་ཐར་པ་དངོས་གྲུབ་ཀྱི་ཆར་འ།

དང་ལྡན་པས་ཕེབས་པར་ཐག་བཅད་ནའང་། དམ་ཅན་ཆོས་ཀྱི་རྒྱལ་པོའི་སྐུའི་སྣང་

བ་མནལ་ལམ་ཚུན་ཆད་”དུ་1ཡང་མ་བྱུང་བ་དང་། ནམ་མཁའ་ནས་ཁྱོད་རང་བསྡད་

ན་དགའོ་ཞེས་པའི་སྒྲ་ལྷང་ངེ་བ་གཅིག་བྱུང་བས། གནོད་སྦྱིན་བེག་ཙེར་དགོངས་

ནས་མི་འབྱོན་པར་ཐུགས་ཐག་བཅད་པས། དེ་ནས་དམ་ཅན་ཆོས་ཀྱི་རྒྱལ་”པོ2་

གཟི་བརྗིད་དང་ལྡན་པ་མངོན་སུམ་དང་མནལ་ལམ་དུ་ཡང་ཡང་བྱུང་། དེ་ནས་

མཁས་གྲུབ་དོན་ཡོད་དཔལ་ལྡན་ཆོས་དབྱིངས་སུ་གཤེགས་པའི་གདན་སར་

གངས་ཅན་འགྲོ་བའི་མགོན་པོ་ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་

བཟང་པོ་གདན་འདྲེན་བྱེད་པའི་ཁུར་ཆེན་པོ་བཞེས་ནས། རྗེ་ཐམས་ཅད་མཁྱེན་པ་

དགེ་འདུན་རྒྱ་མཚོ་གདན་སར་ཕེབས་ཏེ་ཆོས་ཀྱི་འཁོར་ལོ་བསྐོར་བས་ཕྱོགས་

མཐའ་དག་ནས་དགོན་པ་སོ་སོའི་བླ་མ་དང་། དཀའ་བཅུ་རབ་འབྱམས་མང་དུ་

འདུས་ཏེ་དགེ་འདུན་འདུ་ཁང་དུ་མི་ཤོང་བ་ཙམ་བྱུང་ཞིང་། གྲྭ་ཚང་སོ་སོའི་ཆོས་གྲྭ་

རིགས་ལུང་སོགས་ཤིན་ཏུ་སྨར་བས་ཆོས་འཇིག་རྟེན་དཔལ་འབྱོར་ནམ་མཁའ་དང་

མཉམ་པར་གྱུར་ཏོ། །

དེ་དག་གི་ཚེ་བདག་ཉིད་ཆེན་པོ་འདིས་ཐམས་ཅད་མཁྱེན་པ་དགེ་འདུན་རྒྱ་

མཚོ་ལ་གསུང་ཆོས་གསན་པ་ཅུང་ཟད་བརྗོད་ན། དུས་འཁོར་རྒྱུད་འགྲེལ། མཁས་

གྲུབ་ནོར་བཟང་བའི་དུས་འཁོར་སྤྱི་དོན། འགྲེལ་བ་སྒྲོན་གསལ། བཀའ་གདམས་

གླེགས་བམ། དཔེ་ཆོས་རིན་ཆེན་སྤུངས་པ། གཏམ་རྒྱུད་རིན་སྤུངས། བྱང་ཆུབ་ལམ་

རིམ། དཔག་བསམ་འཁྲི་ཤིང་། སྙན་ངག་མེ་ལོང་། མཚན་བརྗོད་རྣམ་བཤད་སོགས་

1	 [རིག ཤོག་གྲངས་༧༤ཕྲེང་༢༡ན།   -དུ་]

2	 [རིག ཤོག་གྲངས་༧༥ཕྲེང་༢ན།   བོ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

རྗེ་ཉིད་ཀྱི་བཀའ་འབུམ་ཚང་བར་གསན། 

དེ་དུས་སྐབས་ཤིག་རྗེ་ཐམས་ཅད་མཁྱེན་པས་འབྲས་སྤུངས་སུ་སྒྲུབ་ཐབས་རྒྱ་

མཚོ་གནང་བའི་དུས། རྗེ་འདི་”པ1་དཔོན་སློབ་ཀྱིས་སྒྲུབ་ཐབས་རྒྱ་མཚོ་གསན་པ་

ལ་ཆོས་བར་བཏེགས་ནས་འབྲས་སྤུངས་སུ་བྱོན། རྗེ་བཙུན་ཐམས་ཅད་མཁྱེན་པའི་

སྐུ་འཁོར་ལ་ཆོས་རྗེ་ལེགས་དོན་པ་སོགས་དགེ་བཤེས་མང་དུ་བཞུགས་པ་དང་། རྗེ་

འདི་”པའི2་སྐུ་འཁོར་ལ་རྗེ་རང་ཉིད་ཀྱི་སྲས་ཀྱི་ཐུ་བོ་རྒྱལ་བའི་གསུང་རབ་མཐའ་

དག་ལ་མི་འཇིགས་པའི་སྤོབས་པ་བརྙེས་པ་རྗེ་བྱམས་པ་བཀྲ་ཤིས་ལ་སོགས་པའི་

དཀའ་བཅུ་རབ་འབྱམས་པ་བཅུ་ཕྲག་བདུན་བརྒྱད་ཙམ་ཡོད་ཅིང་། ཡོངས་དྲིལ་

དཔོན་སློབ་བཞི་བརྒྱས་བྱོན། མཁས་པ་དེ་དག་དང་ཆོས་སྡེ་དེ་ཡི་དགེ་འདུན་དང་

བཅས་པ་རྣམས་ཀྱིས་ཆོས་གྲྭར་རིགས་ལུང་མཛད་པས། འཇམ་དབྱངས་ཆོས་རྗེ་

ནས་བཟུང་སྟེ་ཆོས་ཐོག་གཅིག་ལ་ད་ཕན་ལྟ་བུའི་གྲྭ་ཚོགས་ཆེ་བ་མ་བྱུང་ཞེས་

ཐམས་ཅད་མཐུན་པར་གླེང་བ་བྱུང་ཞིང་། དགེ་བཤེས་མཁས་ལ་མང་བ། གྲྭ་ཚོགས་

ཆེ་བ། བྱེས་པ་འདི་འདྲ་བ་ད་ལྟ་གང་ན་ཡང་མེད་པ་འདྲ་ཟེར་ཞིང་། རྗེ་འདི་པ་ལ་དགེ་

བཤེས་མཁས་པ་མང་པོས། རྗེ་ཡབ་སྲས་ཀྱི་ཊཱིཀ་ཆེན་རྣམས་ཀྱི་དཀའ་གནས་

རྣམས་ལ་དོགས་གཅོད་ཞུས་པས། འཁྲུལ་མེད་ཀྱི་ལན་གྱིས་སྒྲོ་འདོགས་ཆོད་པར་

མཛད་པས། ཐམས་ཅད་ཡི་རངས་པས་”དིང3་སང་པོ་ཏི་གཉིས་གསུམ་ཙམ་ལ་

མཁས་ན་ཡང་། སློབ་དཔོན་མཁས་པ་ཞིག་འདུག་ཟེར་ཞིང་”རྩིས4་ན། བྱེས་པའི་

1	 [རིག ཤོག་གྲངས་༧༥ཕྲེང་༢༠ན།   བ]

2	 [རིག ཤོག་གྲངས་༧༥ཕྲེང་༢༣ན།   བའི]

3	 [རིག ཤོག་གྲངས་༧༦ཕྲེང་༡༦ན།   དེང]

4	 [རིག ཤོག་གྲངས་༧༦ཕྲེང་༡༧ན།   བརྩི    *བརྩི]

རྣམ་པར་ཐར་པ་དངོས་གྲུབ་ཀྱི་ཆར་འ།

སློབ་དཔོན་འདི་གསུང་རབ་གང་ལ་ཡང་ཐོགས་པ་མེད་པ་འདི་འདྲ་བ། ”དིང1་སང་

གང་ན་ཡང་མེད་ཟེར་བ་བྱུང་ཞིང་། སྒྲུབ་ཐབས་རྒྱ་མཚོ་རྒྱ་གཞུང་གི་དཔེ་ལུང་དང་

བཅས་པ་གསན་ནས། སེ་ར་ཐེག་ཆེན་གླིང་དུ་ཕྱག་ཕེབས།

ཡང་སྐབས་ཤིག་གླང་ཕུ་ཡུལ་མཇལ་བ་སོགས་ལ་བྱོན་པས། དེ་དུས་གཙང་

ཕྱོགས་ཀྱི་སེར་སྐྱ་མང་པོ་གུས་པ་དཔག་ཏུ་མེད་པ་སྐྱེད་ཅིང་། འབུལ་བ་བསམ་

གྱིས་མི་ཁྱབ་པ་བྱས་པས། དེ་རྣམས་ལ་རང་རང་གི་བློ་དང་འཚམ་པའི་ཆོས་དང་

ཟང་ཟིང་གིས་ཚིམ་པར་མཛད་པས་སྐལ་ལྡན་གྱི་སྐྱེ་བོ་མང་པོ་སྨིན་གྲོལ་གྱི་ལམ་ལ་

འགོད་པར་མཛད་དོ། །

དེའི་ཚེ་སྐབས་ཤིག་འོད་ཟེར་སྣ་ཚོགས་པའི་ཕོ་བྲང་ཕྱི་བལྟས་ནང་གསལ། 

ནང་བལྟས་ཕྱི་གསལ་བ་ཞིག་གི་དབུས་སུ་རྒྱལ་བ་ཙོང་ཁ་པ་ཆེན་པོ་དངོས་སུ་བྱོན་

ནས། དེས་ཁྱོད་བླ་མ་ཡི་དམ་གྱིས་འཆད་ཉན་ལ་བསྐོས་པ་ཡིན་པས། མྱུར་བར་

དབུས་སུ་”སོང2་ལ་རང་དོན་ལ་མ་ཆགས་པར་འཆད་ཉན་གཙོ་བོར་གྱིས་ལ་བསྟན་

པ་ལ་བྱ་བ་གྱིས་དང་། བཀའ་བསྲུང་རྣམས་ཀྱིས་འཕྲིན་ལས་སྒྲུབ་པ་ཡིན་གསུང་བ་

བྱུང་གསུང་། བདག་ཉིད་ཆེན་པོ་འདི་སྐུ་ཚེ་དུ་མ་ནས་ལྷག་པའི་ལྷས་རྗེས་སུ་བཟུང་

ཞིང་། སྐུ་ཚེ་འདིར་ཡང་སངས་རྒྱས་བྱང་སེམས་དང་ཡི་དམ་དུ་མས་ཞལ་གཟིགས་

ཤིང་། ཆོས་སྐྱོང་རྣམས་ཀྱིས་འཕྲིན་ལས་སྒྲུབ་པ་དང་། ཁྱད་པར་དུ་ཡང་སྟོང་ཉིད་

སྙིང་རྗེའི་སྙིང་པོ་ཅན་ཐུགས་ལ་འཁྲུངས་པ་ལ་བརྟེན་ནས་ཞལ་མཐོང་བ་དང་། བཀའ་

བསྒོ་ཙམ་བྱས་པས་གདོན་བགེགས་ཐོན་པ་ནི་མཐའ་ཡས་པས་འདིར་བྲི་བར་ག་ལ་

1	 [རིག ཤོག་གྲངས་༧༦ཕྲེང་༡༨ན།   དེང]

2	 [རིག ཤོག་གྲངས་༧༧ཕྲེང་༢ན།   སོངས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ལང་། འོན་ཀྱང་མཚོན་ཙམ་བརྗོད་ན་དེ་དུས་གླང་ཕུ་ནས་མི་གཅིག་འདྲེས་བསྐྱོད་

ནས་རྒྱུན་རིང་དུ་སོང་བ་ལ། གདོན་འདུལ་ནུས་མཐུ་ཅན་དུ་གྲགས་པ་དུ་མས་ཀྱང་

ཕན་ཐོགས་མ་བྱུང་ཞིང་། བྱིན་རླབས་བྱེད་མཁན་རྣམས་ལ་གནོད་ཚབས་ཆེ་བར་

བྱུང་ནས། རྗེས་སུ་གསང་སྔགས་གསར་རྙིང་གི་གྲུབ་ཐོབ་ཏུ་རློམ་པ་རྣམས་ཀྱིས་

ཀྱང་བཀའ་བསྒོ་ཙམ་རེ་མི་ནུས་པའི་དུས་སུ། རྗེ་འདི་པས་བཀའ་བསྒོ་ཞིག་གནང་

བས། ”ཆོས་རྗེ་1ཆོས་རྒྱན་པའི་བཀའ་གཉན་ཟེར་ནས་མི་དེ་གདོན་བགེགས་ལས་

ཐར་བས། ཀུན་གྱིས་ཨོ་རྒྱན་པད་མ་དངོས་སུ་བྱོན་ཡང་འདི་ལས་ལྷག་པ་མེད་ཟེར་

ནས་ངོ་མཚར་བའི་ཡུལ་དུ་བྱེད་པ་བྱུང་།

ཡང་ལན་གཅིག་བྱེ་རི་སྟག་རྩེར་དཔོན་”པ2་རྡོ་རྗེ་བསྟན་སྐྱོང་རྒྱལ་མོ་གདོན་

”ཞུད3་གཅིག་གིས་ཤངས་མཚལ་ཤོར་ནས་བཞུགས་མི་བཞུགས་ལ་ཐུག་པའི་ཚེ། 

རྗེ་འདི་པ་གདན་འདྲེན་དུ་བྱུང་དུས་དམ་ཅན་ཆོས་ཀྱི་རྒྱལ་པོ་འཇིགས་ཤིང་རྔམས་

པ། ཕྱག་གཡས་ན་ལྕགས་ཀྱི་རྡོ་རྗེ་བསྣམས་པ་ཞིག་གི་གཟིགས་སྣང་བྱུང་། ད་ལན་

ངས་ཁག་ཐེག །འདི་ལ་ཐུགས་ཞེད་མི་དགོས་གསུངས་པས། སྡེ་པ་དཔོན་”བློན4་

རྣམས་ཀྱིས་ཁྱེད་སངས་རྒྱས་སུ་སོང་བའི་ཐུགས་རྗེ་ཞིག་ཡོད་ན་མ་གཏོགས། ད་

ལན་ཁག་ཅན་ཞིག་ལ་གཏོད་པ་འདྲ་གསུངས་ནས་ཐུགས་འཚབ་པར་གྱུར་པ་ལ། 

བཀའ་བསྒོ་ཞིག་གནང་བས་ཤངས་མཚལ་ཇེ་ཉུང་དང་ཐུགས་དྲན་ཇེ་གསལ་དུ་

སོང་ཞིང་། སྐུ་ཁམས་གཞི་མེད་དུ་དྭངས་པས་ཐམས་ཅད་བྱིན་རླབས་དང་ནུས་མཐུ་

1	 [མ་ཕྱི། ༡༩ན༣ན།   ཆོས་རྗེ་    རིག ཤོག་གྲངས་༧༧ཕྲེང་༡༦ན།   -ཆོས་རྗེ་]

2	 [རིག ཤོག་གྲངས་༧༧ཕྲེང་༢༠ན།   བ]

3	 [རིག ཤོག་གྲངས་༧༧ཕྲེང་༢༡ན།   ཞད]

4	 [རིག ཤོག་གྲངས་༧༨ཕྲེང་༣ན།   སློབ]

རྣམ་པར་ཐར་པ་དངོས་གྲུབ་ཀྱི་ཆར་འ།

ལ་ཡིད་ཆེས་པའི་དད་པ་ཆེན་པོ་ཐོབ་པར་གྱུར་ཏོ། །

ཡང་རགས་ཁ་པའི་ཨ་ལགས་ཤིག་ལ་གདོན་”ཞུད1་ཆེན་པོ་ཞིག་གིས་དྲན་པ་

མི་ཟིན་པ། ཁ་ནས་འདྲེས་བརླམས་པའི་གཏམ་སྣ་ཚོགས་ལབ་པ་ལ་སྐྱིད་ཤོད་ཀྱི་

སྔགས་པ་མཐུ་ཆེ་བ་མང་པོས་རྗེས་གནང་དང་བྱིན་རླབས་བྱས་པས་ཁྱད་མ་བྱུང་

བའི་ཁར་བྱིན་རླབས་བྱེད་མཁན་འདས་པ་ཡང་བྱུང་འདུག །དེའི་ཚེ་བདག་ཉིད་ཆེན་

པོ་འདི་བྱིན་རླབས་ལ་གདན་དྲངས་པའི་ཚེ། རྗེ་འདི་”པས2་དམིགས་མེད་བྱང་ཆུབ་

ཀྱི་སེམས་རིན་པོ་ཆེའི་ལྟ་ཐོག་ཏུ་བཞག་པའི་སྐུ་མདུན་དུ་སླེབ་ཙམ་ནས། ཕྱ ག་

འཚལ་ནས་ཆོས་རྗེ་རིན་པོ་ཆེ་རྗེ་བཙུན་པ་ཕེབས་འདུག་པ་ཁྱེད་རང་གིས་གང་

གསུངས་བྱེད་ཟེར་བ་ལ། སེམས་ཅན་ལ་གནོད་འཚེ་བྱེད་མི་ཉན་པའི་ཆོས་བཤད་

མཛད་པས། ཨ་ལགས་གདོན་ལས་ཐར་པར་གྱུར་བས་བྱིན་རླབས་ཀྱི་རྟགས་མཚན་

ལ་ཐམས་ཅད་ཧ་ལས་པར་གྱུར་བ་སོགས་མཐའ་ཡས་སོ། །

གཞན་ཡང་བདག་ཉིད་ཆེན་པོ་འདི་ལ་བླ་མ་དང་སངས་རྒྱས་བྱང་སེམས་ཀྱི་

གཟིགས་སྣང་དང་། ངོ་མཚར་བའི་མནལ་ལམ་བྱུང་ཚུལ་འགའ་ཞིག་སྐབས་དང་

སྦྱར་ནས་བརྗོད་ཟིན་ལ། ངོ་མཚར་བའི་གཟིགས་སྣང་མནལ་ལམ་རྟོགས་པ་བརྙེས་

ཚུལ་འགའ་ཞིག་འདིར་བརྗོད་པ་ནི། ལན་ཅིག་མནལ་ལམ་དུ་བུད་མེད་ཤིང་ལོའི་

གོས་ཅན་བཞིས་ཁྲི་ཆེན་པོ་ཞིག་བཏེགས་པའི་སྟེང་དུ་རྒྱལ་བ་ཙོང་ཁ་པ་ཆེན་པོ་

བཞུགས་པའི་མདུན་དུ་མཁས་གྲུབ་བསྟན་པའི་བདག་པོ་དེས། དྲང་ངེས་རྣམ་འབྱེད་

དང་དབུ་མའི་སྐོར་གྱི་དྲི་བ་མང་པོ་མཛད་པའི་མདུན་དུ་གླིང་སྨད་པ་ཕྱོགས་ལྷ་འོད་

1	 [རིག ཤོག་གྲངས་༧༨ཕྲེང་༡༠ན།   ཞད]

2	 [རིག ཤོག་གྲངས་༧༨ཕྲེང་༡༣ན།   བས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཟེར་ལ་སོགས་པ་མང་པོ་ཞིག་ཡོད་པ་ལ། བུད་མེད་དེའི་གཅིག་གིས་རྗེ་འདི་ལ། དྲི་

ལྡན་ཨམྲ�་ཏ་འདི་མྱང་ན་འཚེངས་ཟེར་ནས་རྒོད་པ་ཞིག་བྱུང་།

ཡང་ལན་ཅིག་མནལ་ལམ་ལ་རྒྱལ་ཚབ་ཆོས་རྗེ་ཡིན་ཟེར་བའི་བླ་མ་ཞིག་

གིས། རྣམ་བཤད་སྙིང་པོ་རྒྱན་གྱི་དཀའ་གནས་མང་པོ་ཞིབ་ཏུ་གནང་ནས་ལྗགས་

ཀྱི་སྟེང་ནས་པདྨ་དཀར་པོ་ཞིག་བླངས་ནས་གནང་སྟེ། དེ་ཞལ་དུ་བཞེས་པས་ལུས་

སེམས་ལ་བདེ་བ་ཁྱད་པར་ཅན་སྐྱེས་པའི་ངང་ནས་མནལ་སད་པ་དང་། ལུས་

སེམས་ལ་དགའ་བ་ཚད་མེད་པ་སྐྱེས་ཏེ། རྣམ་བཤད་ཀྱི་བཤད་པ་ཕལ་ཆེ་བ་མ་

བརྗེད་པར་ཡོད་བ་ཞིག་བྱུང་གསུངས། 

མགོན་དཀར་ཡིད་བཞིན་ནོར་བུའི་ཞལ་ཡང་ཡང་དུ་གཟིགས་པ་ལ། ཞལ་

གཟིགས་ཀྱི་ཐང་སྐུ་ཞིག་བཞེངས་ནས་ཡོད་པ་ཞག་རེ་ཙམ་གར་འབྱོན་ལ་ཡང་སྤྱན་

འདྲེན་ཅིང་། ཡེ་ཤེས་མགོན་པོ་ཕྱག་དྲུག་པ་དང་སྒྲོལ་དཀར་ཡིད་བཞིན་འཁོར་ལོ་

གཉིས་ཞལ་གཟིགས་པ་གྲགས་ཆེ་བར་འདུག་པས། ཁོ་བོ་སློབ་མའི་ཐ་ཆུང་ཡིན་

ཀྱང་སྔོན་གྱི་སྨོན་ལམ་གྱིས་ཐུགས་དགྱེས་པ་གནང་གིན་ཡོད་པས། ཕྱ ག་དཔེ་

རྣམས་བསྒྲིགས་ནས་འབུལ་བའི་དུས་ཤིག་རྗེའི་ཞལ་སྔ་ནས་ཞལ་གཟིགས་འདི་

ལྟར་ཡོད་པར་ཀུན་གྱིས་མཐུན་པར་གླེང་བར་འདུག་པ་བཀའ་ལུང་གསལ་བ་ཞིག་

བཀའ་དྲིན་བསྐྱངས་དགོས་ཞུས་པས། དར་གཅིག་ཅང་མི་གསུང་བར་བཞུགས་

པས་སྐུ་ཟིལ་ཆེས་དྲག་པས་བསྐྱར་ནས་ཞུ་མ་ནུས། 

རྗེའི་ཞལ་ནས། སྤྱིར་ན་མིས་ཟེར་བ་ལ་གཏད་ར་ཅི་ཡོད། འོང་ཀྱང་སྒྲོལ་དཀར་

ཡིད་བཞིན་འཁོར་ལོ་མཁས་གྲུབ་ནོར་བཟང་རྒྱ་མཚོས་ཞལ་གཟིགས་ཤིང་། ལྷག་

རྣམ་པར་ཐར་པ་དངོས་གྲུབ་ཀྱི་ཆར་འ།

པའི་ལྷར་མཛད་པ་ལ་ཞལ་སྔ་ནས་ཐམས་ཅད་མཁྱེན་པ་དགེ་འདུན་རྒྱ་མཚོས་

གསན་འདུག །ངས་ཀྱང་ཞལ་སྔ་ནས་ཐམས་ཅད་མཁྱེན་པ་ལ་ཞུས་པས། ལན་དུ་

མར་དགྱེས་བཞིན་དུ་གནང་བྱུང་། ཡེ་ཤེས་མགོན་པོ་ཕྱག་དྲུག་པ་དང་དམ་ཅན་

ཆོས་རྒྱལ་སོགས་རྒྱལ་བ་ཙོང་ཁ་པ་ཆེན་པོའི་ཆོས་སྐྱོང་འདི་རྣམས་ལ་ངས་ཆེད་དུ་

གཉེར་ནས་བསྙེན་སྒྲུབ་སོགས་ཆེར་མ་བྱས་ཀྱང་ཐུགས་རྗེས་འཛིན་པོ་རང་ཡོད། དེ་

ཡང་ཐུབ་པའི་བསྟན་པའི་སྙིང་པོ་ཀླུ་སྒྲུབ་ཡབ་སྲས་ཀྱི་དགོངས་པ་མཐར་ཐུག་པ་

རྒྱལ་བ་ཙོང་ཁ་པ་ཆེན་པོའི་རྩ་འདུག་གི་ཊཱིཀ་ཆེན་གཉིས་དང་། ལམ་རིམ་ཆེ་ཆུང་

སོགས་སུ་བཀྲལ་བ་ལྟར་གོ་བ་འདིའི་ཕན་ཡོན་དང་བྱིན་རླབས་ཡིན་སྙམ་པ་ཡོད་

གསུངས་བྱུང་བས། སྒྲོལ་དཀར་ཡིད་བཞིན་འཁོར་ལོ་དང་ཡེ་ཤེས་མགོན་པོ་ཕྱག་

དྲུག་པ་གཉིས་ཀྱི་ཞལ་གཟིགས་ཡོད་པར་ངེས་པ་རྙེད་དོ། །

ཡང་ལོ་གཅིག་གཙང་དབུས་སྡེ་གཟར་རྒྱུན་རིང་པོ་བྱུང་དུས་ཤིག་བདག་ཉིད་

ཆེན་པོ་འདིས་བྱེ་རི་ལྟག་རྩེར་དམག་བཟློག་གནང་གིན་ཡོད་པའི་ཐོ ་རངས་

ཤིག །ཡེ་ཤེས་མགོན་པོ་ཕྱག་དྲུག་པ་རྒྱལ་པོ་ཆེན་པོ་རྣམ་ཐོས་སྲས། དམ་ཅན་

ཆོས་ཀྱི་རྒྱལ་པོ་རྣམས་ཀྱི་ཞལ་གཟིགས་བཀའ་ལུང་གནང་བ་དེའི་ཉིན་སྟག་རྩེ་པ་ལ་

ཇུས་ཡགས་བྱུང་བས། སྡེ་པ་དཔོན་བློན་ཐུགས་ཡིད་ཆེས་ཤིང་མི་ཕྱེད་པའི་དད་པ་

ཐོབ་པ་བྱུང་འདུག །ཡང་དབུ་མའི་སྤྱི་དོན་གྱི་”རྩོམ1་པ་གནང་བའི་ཐལ་ཟློག་གི་

སྐབས་ཤིག་དམ་ཅན་ཆོས་ཀྱི་རྒྱལ་པོ་འཇིགས་ཤིང་རྔམས་པ་ཞིག་གར་སྟངས་

མཛད་ཅིང་བྱོན་ནས། ཁྱེད་ཀྱི་བསྟན་བཅོས་འདིའི་བདག་པོ་ངས་བྱེད་གསུངས། སེ་

ར་ཐེག་ཆེན་གླིང་ན་བཞུགས་པའི་སྐབས་ཤིག་མནལ་ལམ་ལ་ར་མོ་ཆེའི་ཇོ་བོ་རིན་
1	 [མ་ཕྱི། ༢༢ན༡ན།   བརྩོམ    *རྩོམ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

པོ་ཆེའི་ཐུགས་ཀ་ནས་འོད་ཟེར་གཅིག་འཕྲོས་ཏེ། རྗེ་འདི་པའི་ཐུགས་ཀར་ཟུག །དེ་

ལས་འོད་ཟེར་དཔག་ཏུ་མེད་པ་འཕྲོས་པས་སྐྱིད་ཤོད་ཀྱི་ལུང་པ་འོད་ཀྱི་ཕུང་པོ་

གཅིག་ཏུ་སོང་བ་ཞིག་བྱུང་གསུངས་པ་དེ་ར་མོ་ཆེའི་སྨོན་ལམ་འདི་འཛུགས་པའི་

ལྟས་ཡིན་པ་འདྲ་བས། དེས་ན་སྨོན་ལམ་འདིས་སེམས་ཅན་གྱི་བདེ་སྐྱིད་ལ་ཤིན་ཏུ་

ཕན་པར་འདུག་པས་དགེ་འདུན་རྣམས་ཐུགས་མཐུན་ངོས་ནས་སྨོན་ལམ་འདེབས་

པ་གལ་ཆེ་བར་འདུག །ཡང་སྐབས་ཤིག་དམ་ཅན་ཆོས་ཀྱི་རྒྱལ་པོ་དངོས་སུ་བྱོན་

ནས། དེང་སང་བཙུན་པ་འགའ་ཞིག་གིས་དམ་ཚིག་ཚུལ་བཞིན་དུ་མི་བསྲུང་བར་

བསྟན་པ་ལ་གང་གནོད་བྱེད། ང་ལ་ཡང་མཆོད་བསྟོད་རེ་ཙམ་མི་བྱེད་པར་འདུག་

པས་ཨ་རེ་ཚིག་པ་ཟ་གསུང་བ་ཞིག་བྱུང་བས། དེ་དུས་སེ་རའི་ཚོགས་ཆེན་དུ་མང་

ཇ་གཅིག་གནང་ནས། པཎ་ཆེན་དགེ་འདུན་གྲུབ་པས་མཛད་པའི་ཆོས་རྒྱལ་ཡབ་

ཡུམ་གྱི་བསྟོད་པ་དེ་འཛུགས་པར་མཛད། རྗེ་འདི་པའི་ཡི་དམ་གྱི་གཙོ་བོ་རྡོ་རྗེ་

འཇིགས་བྱེད་ལ་མཛད། 

དེའི་རྒྱུ་མཚན་ཡང་། མཁས་གྲུབ་རིན་པོ་ཆེས་རྒྱལ་བ་ཙོང་ཁ་པ་ལ་ཐོག་མར་

མཇལ་དུས། རྗེའི་ཞལ་ནས། གཤིན་རྗེ་གཤེད་དམར་ནག་འཇིགས་གསུམ་འཇམ་

དབྱངས་རིམ་གྱིས་ཁྲོས་པ་ཡིན་ཡང་། ཡི་དམ་གྱི་གཙོ་བོ་རྡོ་རྗེ་འཇིགས་བྱེད་ལ་

བྱེད་དགོས་གསུངས་པ་ལྟར། རྒྱལ་བ་ཙོང་ཁ་པ་ཆེན་པོའི་བཀའ་བརྒྱུད་འདི་ལ་ཡི་

དམ་རྡོ་རྗེ་འཇིགས་བྱེད་ལ་བྱེད་དགོས། དེ་ལྟར་བྱས་ན་ཆོས་བྱེད་པའི་བར་ཆད་

ཞར་ལ་འཇོམས་ཤིང་། ཤེས་རབ་ཁྱད་པར་ཅན་སྐྱེ་བའི་དགོས་པ་ཡོད། ཆོས་རྗེ་

ཕྱོགས་ལྷ་འོད་ཟེར་བ་དེ་དང་པོར་ཐུགས་རབ་ཧ་ཅང་ཆེ་བ་ཞིག་མེད་པ་ལ། ཕྱིས་ཡི་

རྣམ་པར་ཐར་པ་དངོས་གྲུབ་ཀྱི་ཆར་འ།

དམ་རྡོ་རྗེ་འཇིགས་བྱེད་ལ་བསྙེན་པ་རྒྱུན་རིང་ལ་དྲག་པ་ཞིག་མཛད་འདུག་པས་

ཐུགས་རབ་ཤིན་ཏུ་ཟབ་ལ་རྒྱ་ཆེ་ཞིང་འཕྲིན་ལས་ཀྱང་དར་ཞིང་རྒྱས་པ་བྱུང་གསུང་

ཞིང་། བདག་ཉིད་ཆེན་པོ་རང་ཡང་ཡི་དམ་གྱི་བདག་འཇུག་རེ་དང་རྫོགས་རིམ་རྣལ་

འབྱོར་བཞི་པའི་དམིགས་རིམ་ཆག་མེད་མཛད་ཅིང་། དེ་ལ་བརྟེན་ནས་བསྐྱེད་

རྫོགས་ཀྱི་རྟོགས་པ་ཁྱད་པར་ཅན་རྒྱུད་ལ་འཁྲུངས་པ་དོན་གྱིས་གོ་བ་བྱུང་ཞེས་

བདག་ཉིད་ཀྱི་ཐུགས་སྲས་དམ་པ་ཨེ་བ་དཀའ་བཅུ་བ་ཤེས་རབ་རྒྱལ་པོ་ཞེས་པའི་

སྤོང་བ་”པ1་ཆེན་པོ་དེ་ལས་དངོས་སུ་ཐོས་སོ། །

རྟ་མགྲིན་ཡང་གསང་ཁྲོས་པས་རྗེས་སུ་བཟུང་ཞིང་བཀའ་བསྲུང་རྣམས་ཀྱིས་

འཕྲིན་ལས་སྒྲུབ་པ་ཞིག་ཡོད་པར་འདུག་སྟེ། རྗེ་རང་གི་ཞལ་ནས་གོང་དུ་བཤད་པ་

ལྟར། རྗེ་དཔལ་འབྱོར་ལྷུན་གྲུབ་པ་ལ་པད་མ་དབང་ཆེན་གྱི་རྗེས་གནང་གསན་དུས་

མནལ་ལམ་ཁྱད་པར་ཅན་བྱུང་ཞིང་། ངས་ཡི་དམ་ཆོས་སྐྱོང་འདི་རྣམས་ཀྱི་བསྙེན་

སྒྲུབ་སོགས་མ་བྱས་ཀྱང་ཡི་དམ་ཆོས་སྐྱོང་འདི་རྣམས་ཀྱིས་བྱིན་གྱིས་རློབས་པ་

དང་སྐྱོབ་པའི་རྟགས་མང་དུ་བྱུང་བས། ཀུན་མཁྱེན་རིན་པོ་ཆེའི་དབུ་ཚད་ཀྱི་གསུང་

སྒྲོས་འདི་རྣམས་བཤད་ན་གྲྭ་ཚང་ལ་དར་རྒྱས་ཤིན་ཏུ་ཆེ་བ་ཡོང་བ་འདུག་ཀྱང་། རྗེ་

ཡབ་སྲས་ཀྱི་གསུང་དང་མི་མཐུན་པ་རེ་གཉིས་འདུག་པ་ལ་དགག་པ་འབུལ་དགོས་

པ་བྱུང་ཞེས་རྗེ་དེ་ཉིད་ཀྱི་གསུང་ལས་དངོས་སུ་ཐོས་སོ། །

དེ་སྐབས་དགེ་ལྡན་བྱང་གླིང་གི་ཞལ་བདག་ལོ་འགའ་ཞིག་མཛད། དེ་ནས་ཆུ་མོ་

ལུག་གི་ལོར་སྟག་ཚེ་རིན་ཆེན་སྒང་གི་མཁན་པོར་ཕེབས་ཏེ། བྱ ང་ཆུབ་ལམ་རིམ། 

བདེ་གསང་གི་བསྐྱེད་རྫོགས། ཁྲོམ་ཆོས་མ་ཎི་བཀའ་འབུམ་སོགས་གནང་བས་སྐལ་
1	 [རིག ཤོག་གྲངས་༨༢ཕྲེང་༦ན།   བ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ལྡན་གྱི་གདུལ་བྱ་མང་པོ་ཐར་པ་མཆོག་གི་བདེ་བ་ལ་འགོད་པར་མཛད་དོ། །

དེ་ནས་དགུང་ལོ་བདུན་ཅུ་པ་ས་ཕོ་ཁྱིའི་ལོ་ལ། འཇིག་རྟེན་དབང་ཕྱུག་ངུར་

སྨྲིག་གར་གྱིས་རྣམ་པར་རོལ་པ་གངས་ཅན་གྱི་མགོན་པོ་དགེ་འདུན་རྒྱ་མཚོའི་

རྒྱལ་ཚབ་ཏུ་སེ་ར་ཐེག་ཆེན་གླིང་གི་མི་འཇིགས་སེང་གེའི་ཁྲི་ལ་ཕེབས་ནས། བྱང་

ཆུབ་ལམ་གྱི་རིམ་པ་སྤྱི་ཆོས་སུ་འཆད་པ་སོགས་ཀྱི་སྒོ་ནས་ལེགས་པར་བཤད་

པའི་ཆོས་ཀྱི་ཆར་ཆེན་པོ་ཕབས་ནས། སྐལ་ལྡན་གྱི་གདུལ་བྱ་དཔག་ཏུ་མེད་པ་སྨིན་

གྲོལ་གྱི་ལམ་ལ་འགོད་པའི་ཕན་བདེའི་ལོ་ཐོག་ཆེས་ཆེར་རྒྱས་པར་མཛད་ཅིང་། ལོ་

གསུམ་ཙམ་ལ་མཁས་སྙན་གྲྭ་ཚང་གི་འཆད་ཉན་དང་སྦྲགས་ནས་མཛད་དེ། བྱི་བའི་

ལོ་གྲྭ་ཚང་གི་འཆད་ཉན་ལ་དཔལ་ཆོས་རྗེ་ཤེས་རབ་སེང་གེ་བསྐོས་ནས། བདག་

ཉིད་ཆེན་པོ་རང་གཟིམས་ཁང་དུ་བཅར་བཞུགས་མཛད་དེ་དཀའ་ཆེན་བཞིའི་ཊཱིཀྐ། 

དྲང་ངེས་རྣམ་འབྱེད་སོགས་གང་ལ་གང་འདོད་ཀྱི་བཀའ་ཆོས་གནང་ནས་གདུལ་བྱ་

རྣམས་ཚིམ་པར་མཛད་དོ། །

སྐབས་ཤིག་གོང་དཀར་ནས་དཔོན་”པ1་བདག་མོས་གདན་འདྲེན་མཛད། 

ཞལ་ངོ་རྣམས་ཀྱིས་གསུང་ཆོས་མང་དུ་གསན། དེ་དུས་ཕྱོགས་དེའི་རང་གཞན་གྱི་

མཁས་པ་ཆགས་སྡང་དང་ཕྱོགས་འཛིན་དབང་དུ་མ་གྱུར་པ་དུ་མ་དང་། གོང་དཀར་

ཆོས་སྡེ་སོགས་ནས་དགེ་བཤེས་དྲག་པ་དུ་མས། རྗེ་འདི་པའི་སྐུ་གསུང་ཐུགས་ཀྱི་

མཛད་པ་རྨད་དུ་བྱུང་བ་ལ་ཐུགས་དད་ཆེན་པོ་འཁྲུངས་ཤིང་། བཀུར་བསྟི་དང་དད་

གུས་ཆེན་པོས་གསུང་ཆོས་གསན་པའི་མཁས་པ་དུ་མ་བྱུང་བས། མཁས་བཙུན་

1	 [རིག ཤོག་གྲངས་༨༣ཕྲེང་༡༡ན།   ས]

རྣམ་པར་ཐར་པ་དངོས་གྲུབ་ཀྱི་ཆར་འ།

བཟང་གསུམ་གྱི་སྙན་གྲགས་ཀྱི་ལེགས་ཚོགས་ཆེ་བ་བྱུང་”1།

སླར་སེ་རར་ཕེབས་པའི་སྐབས་ཤིག་ད་ལྟ་རྡོ་སྐུ་རྣམས་བཞེངས་པའི་ཐད་ཙམ་

གྱི་ནམ་མཁའ་ལ་རྒྱལ་བ་ཙོང་ཁ་པ་དང་ཆོས་རྒྱལ་ཡབ་ཡུམ་བཞུགས་པའི་

གཟིགས་སྣང་བྱུང་བ་ལ་བརྟེན་ནས། རྒྱལ་བ་ཙོང་ཁ་པ། ཐམས་ཅད་མཁྱེན་པ་དགེ་

འདུན་རྒྱ་མཚོ། དམ་ཅན་ཆོས་རྒྱལ་ཡབ་ཡུམ་རྣམས་ཀྱི་སྐུ་བྲིས་བརྒྱབ་ནས། རྡོ་རྐོ་

མཁན་མ་རྙེད་པ་ལ་གཙང་པ་ཡིན་ཟེར་བའི་མི་ཞིག་བྱུང་ནས། རྡོ་སྐུ་རྣམས་བརྐོས་

གྲུབ་པ་ན་གནང་སྦྱིན་མཛད་དགོངས་ནས་ཡོད་ཙ་ན། གར་སོང་ཆར་མེད་པ་ཞིག་

བྱུང་བས། དགེ་འདུན་པ་རྣམས་ཀྱིས་ཆོས་རྒྱལ་གྱི་སྤྲུལ་པར་ཐག་བཅད་དོ། །

དེ་ནས་དགུང་ལོ་དོན་གསུམ་པ་ལྕགས་མོ་གླང་གི་ལོ་ལ་བདེ་ཆེན་གསང་

སྔགས་མཁར་གྱི་གདན་སར་ཕེབས་ནས་ཞིང་གཞན་དུ་གཤེགས་ཀྱི་བར་ལོ་རེ་

བཞིན་ཆོས་སྡེ་དེར་ཡང་ཟླ་བ་གཉིས་ཙམ་ལ་བསླབ་བྱ། ལམ་རིམ་”སོགས་དམ2་

ཆོས་ཀྱི་སྐྱེས་ཆེན་པོ་གནང་ནས་ཆོས་སྡེ་དཔོན་སློབ་རྣམས་ཀྱང་ཚིམ་པར་མཛད། 

ཆོས་སྡེ་དེ་ཉིད་དུ་བཞུགས་ཚེ་དགེ་བཤེས་གསུང་ཆོས་དོན་གཉེར་བ་ཞབས་ཕྱི་

འབྲངས་པ་རྣམས་ལ་ཡང་རྩ་འཇུག །ཕར་ཚད། ཐེག་པ་ཆེན་པོ་རྒྱུད་བླ་མ། དྲང་ངེས་

རྣམ་འབྱེད་ལ་སོགས་པའི་དཀའ་གནས་རྣམས་ལ་ཞིབ་ཏུ་བཤད་པ་མཛད་པས་དེ་

དག་ཀྱང་ཆོས་ཀྱིས་ཚིམ་པར་མཛད། སེ་རའི་གདན་སར་ཕེབས་ནས་དབྱར་ཞལ་

བཞེས་སོགས་”གཞི་གསུམ་གྱི་ཕྱག་ལེན་ཆག་མེད་མཛད་པ་སོགས་3འདུལ་བའི་

1	 [རིག ཤོག་གྲངས་༨༣ཕྲེང་༡༩ན།   གསུངས]

2	 [རིག ཤོག་གྲངས་༨༤ཕྲེང་༧ན།   ལ་སོགས་པའི]

3	 [རིག ཤོག་གྲངས་༨༤ཕྲེང་༡༣ན   -གཞི་གསུམ་གྱི་ཕྱག་ལེན་ཆག་མེད་མཛད་པ་སོགས་]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཕྱག་ལེན་རྣམས་དར་བར་མཛད་ཅིང་། གྲྭ་བ་མང་པོ་ལ་གཞུང་སོ་སོའི་ཊཱིཀྐ་དང་། 

དཀའ་གནས་རྣམས་ལ་མཐའ་དཔྱོད། སྤྱི་དོན་གནང་བའི་ཚེ། ནུབ་གཅིག་གི་མནལ་

ལམ་དུ་བྱིས་པ་གོས་དཀར་པོ་གྱོན་པ་ཞིག་བྱུང་ནས། ཁྱོད་ཀྱིས་སློབ་མ་འདི་རྣམས་

ཀྱི་ནང་ན་གཉིས་གསུམ་ཙམ་སྨིན་པར་གྱིས་དང་བློ་སྐྱེད་རེ་ཡོང་གི །གཞན་འདི་

རྣམས་ལ་བློ་སྐྱེད་བྱུང་བ་ཞིག་མི་འདུག །སེམས་ཆོས་དང་རྒྱབ་བསྣོལ་དུ་སོང་བའི་

ཆོས་སྐད་ཀྱི་རྣམ་པ་རེ་ལབ་རྒྱུ་ཡོད་པས་བློ་སྐྱེད་དུ་མི་འགྲོ། བློ་སྐྱེད་བྱུང་ཟེར་བ་དེ་

སྙིང་རྗེ་དང་བྱང་ཆུབ་སེམས་ཀྱིས་རྒྱུད་ཕྱུག་ཅིང་། རིགས་དྲུག་གི་སེམས་ཅན་

ཐམས་ཅད་དྲིན་ཅན་གྱི་ཕ་མར་ཤེས་ནས་བདག་གི་བདེ་དགེ་དང་། དེ་རྣམས་ཀྱི་

སྡུག་བསྔལ་གཏོང་ལེན་བྱེད་པའི་བློ་དུ་རེ་བ་སྤྱི་གཙུག་ཏུ་ཐོག་བབ་ཀྱང་མི་བརྗེད་

ཅིང་། བདག་འཛིན་གྱི་འཁྲི་བ་ཆོད་པ་ཞིག་ལ་བློ་སྐྱེད་”བྱུང་བར1འཇོག་པ་ཡིན། 

“ཁྱེད2་ཀྱིས་སློབ་མ་འདི་རྣམས་ལམ་རིམ་དང་བློ་སྦྱོང་གཙོ་བོར་གྱིས་ལ་ཆོས་སྟོན་

ཟེར་བ་བྱུང་བས། ལོ་རེ་ལ་ཚོགས་པ་རྣམས་ལ་བློ་སྦྱོང་གི་རྒྱ་“གཞུང3་མང་པོ་དང་། 

རྗེ་ཧོར་སྟོན་པའི་བློ་སྦྱོང་སོགས་བློ་སྦྱོང་མང་པོ་གནང་བ་ཡིན་གསུང་བ་བྱུང་

འདུག །དེ་དུས་སྐབས་ཤིག་རྗེ་ཀརྨ་པ་མི་བསྐྱོད་རྡོ་རྗེས་རྗེ་འདི་པ་ལ་ཁྱེད་མཁས་པ་

ལས་ཀྱང་ཆེར་མཁས་པ་“ཞིག4་ཡོད་ཅེས་རང་གཞན་གྱི་ཕྱོགས་འཛིན་པ་མང་པོའི་

ངག་ལས་ཐོས་པ་ཞེས་སོགས་ཀྱི་བཀའ་ཤོག་དང་། ཁོ་རང་གིས་མཛད་པའི་ཕར་

ཕྱིན་གྱི་ཊཱིཀྐ་གཉིས་འབུམ་རབ་འབྱམས་པ་དཔོན་གཡོག་གཉིས་ལ་བསྐུར་ནས། 

1	 [རིག ཤོག་གྲངས་༨༥ཕྲེང་༢ན   -བྱུང་བར་+དུ]

2	 [རིག ཤོག་གྲངས་༨༥ཕྲེང་༢ན   ཁྱོད]

3	 [རིག ཤོག་གྲངས་༨༥ཕྲེང་༤ན   དཔེ]

4	 [མ་ཕྱི། ༢༣བ༢ན།   ཅིག    རིག ཤོག་གྲངས་༨༥ཕྲེང་༧ན   ཞིག    *ཞིག]

རྣམ་པར་ཐར་པ་དངོས་གྲུབ་ཀྱི་ཆར་འ།

ངེད་ཀྱི་ཊཱིཀྐ་འདི་ལ་དགག་སྒྲུབ་ཚུལ་བཞིན་དུ་མཛད་ནས་བསྟན་པ་ལ་ཕན་ཞིང་ཊཱིཀྐ་

འདིའི་འཕྲིན་ལས་སུ་འགྱུར་བའི་དགག་སྒྲུབ་ཅིག་མཛད་དགོས་གསུངས་པ་དང་། 

རྗེ་བཙུན་ཐམས་ཅད་མཁྱེན་པ་དགེ་འདུན་རྒྱ་མཚོའི་ཞལ་སྔ་ནས་ཀྱིས་ཀྱང་རྗེ་ཀརྨ་

པས་ངེད་ལ་དེ་བཞིན་གནང་བྱུང་ཡང་། ངེད་བྲེལ་བས་གཡེངས་ནས་ལན་བྱེད་ལོང་

ཞིག་མི་ཡོང་བ་འདུག །

ངེད་རང་དཔོན་སློབ་དགོངས་པ་གཅིག་པས་ཁྱེད་ཀྱིས་ལན་ཅིས་ཀྱང་མཛད་

དགོས། ཁྱེད་ལྟ་བུ་ཞིག་གིས་འདི་ལ་ལན་མ་མཛད་ན་གཞན་གྱིས་ཇི་ལྟ་བ་བཞིན་

ཡོང་དཀའ་ཞིང་། ཀརྨ་པ་སྐུ་ཡུལ་གཉན་པས་ལན་“མེད1་བྱས་ན་བརྙས་པ་རུ་ཡང་

འགྲོ་བ་དང་། བསྟན་པ་ལ་མི་གུས་པ་རྣམས་ཀྱིས་དགེ་ལྡན་པའི་དཀྱིལ་“ན2་ལན་

འདོན་ནུས་པ་མེད་ཟེར་“ན3་སྐུར་བ་ཞུ་བའི་རྐྱེན་དུ་འགྲོ་བས། ཅིས་ཀྱང་ལན་མཛད་

དགོས་གསུངས་པའི་བཀའ་ལུང་ཁུར་དུ་བཞེས་ནས། ཀར་ལན་ཀླུ་སྒྲུབ་དགོངས་

རྒྱན་བརྩམས་ནས། འབུམ་རབ་འབྱམས་པ་དཔོན་གཡོག་གཉིས་འབུལ་དུ་”བཏང4་

བས། རྗེ་ཀརྨ་པ་སྒར་ཆེན་སྙེ་མོ་ན་བཞུགས་པའི་ཚེ་“ཕུལ5་བ་ལ་རྗེ་ཀརྨ་པས་

གཟིགས་རྟོག་ཞིབ་པར་མཛད་ཅིང་། སྐུ་འཁོར་གྱི་དགེ་བཤེས་རྣམས་ལ་ཡང་། ཁྱེད་

རྣམས་ཀྱིས་འདི་ལ་གཟིགས་རྟོག་ཞིབ་པར་གྱིས་ལ། མི་འཐད་པ་འདུག་ན་དགག་

ལན་འཁྱེར་ཤོག་“གསུངས6་པ་སོགས་ཀྱི་སྒོ་ནས་དཔྱད་པ་ཞིབ་པར་མཛད་པས། 

1	 [རིག ཤོག་གྲངས་༨༥ཕྲེང་༡༧ན   མ]

2	 [རིག ཤོག་གྲངས་༨༥ཕྲེང་༡༨ན   ལ]

3	 [རིག ཤོག་གྲངས་༨༥ཕྲེང་༡༩ན   ནས]

4	 [རིག ཤོག་གྲངས་༨༥ཕྲེང་༢༣ན།   བ་ཏང]

5	 [མ་ཕྱི། ༢༤ན༡ན།   འབུལ    རིག ཤོག་གྲངས་༨༥ཕྲེང་༢༢ན   ཕུལ    *ཕུལ]

6	 [མ་ཕྱི། ༢༤ན༢ན།   གསུང    རིག ཤོག་གྲངས་༨༦ཕྲེང་༣ན   གསུངས    *གསུངས]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཀར་ལན་དེ་ཡང་ལེགས་བཤད་རྨད་དུ་བྱུང་བར་གཟིགས་ནས། རྒྱལ་བ་ཙོང་ཁ་

པས་ཀླུ་སྒྲུབ་ཡབ་སྲས་ཀྱི་དགོངས་པ་བཀྲལ་བའི་དབུ་མའི་ལྟ་གྲུབ་ལ་ཐུགས་དད་

ཆེན་པོ་འཁྲུངས་ཏེ། བདག་ཉིད་ཆེན་པོ་འདི་ལ་བསྔགས་པ་ཆེན་པོའི་བཀའ་ཤོག་

དང་། རྒྱལ་བ་ཙོང་ཁ་པའི་དབུ་སྐྲ་འཁྲུལ་མེད་སོགས་ཀྱི་རྟེན་གནང་“1་དང་བཅས་པ་

འབུམ་རམས་པས་སེ་རར་བདག་ཉིད་ཆེན་པོ་འདི་ལ་ཕུལ། དེའི་ཚེ་བདག་ཉིད་ཆེན་

པོ་འདི་དང་ཀར་ལན་གཉིས་ཀྱི་སྙན་པའི་གྲགས་པ་ཤིན་ཏུ་ཆེ་བར་བྱུང་། རྗེ་ཀརྨ་

པས་དབུས་གཙང་གི་མཁས་པ་གྲགས་ཆེ་བ་རྣམས་དང་། སྡེ་དཔོན་དུ་མ་ལ་ཀར་

ལན་གནང་ནས་འདི་ལ་ལན་བྱེད་དགོས་གསུངས་པས། སླ ར་ཡང་བུད་ཤིང་མེ་

འབར་རླུང་གིས་བསྐུལ་བ་ལྟར་བདག་ཉིད་ཆེན་པོ་འདིའི་སྙན་པའི་གྲགས་པ་ཆེས་

ཆེར་རྒྱས་ཏེ་ས་ཡི་སྟེང་དུ་ཁྱབ་པ་ཙམ་དུ་གྱུར་ཏོ། །

ཀར་ལན་རྗེ་ཀརྨ་པ་ལ་ཕུལ་བའི་སྐབས་སུ་རྗེ་ཀརྨ་པའི་མནལ་ལམ་དུ་བར་

སྣང་ནས་སྒྲ་ཞིག་ལ། རྒྱ་ནག་རི་བོ་རྩེ་ལྔ་ནས་འཇམ་དབྱངས་དྷརྨ་དྷཱ་ཏུའི་སྤྲུལ་པས་

ཀླུ་སྒྲུབ་ཀྱི་དགོངས་པ་ཕྱིན་ཅི་མ་ལོག་པར་བཤད་པས། དེ་རིང་ཉིད་དུ་ཁྱོད་ཚིམ་པ་

གྱིས་ཟེར་བ་བྱུང་། ཞེས་འབུམ་རམས་པ་ལ་བཀའ་ལུང་གནང་འདུག །བདག་ཉིད་

ཆེན་པོ་འདི་ལ་ཀར་ལན་བརྩམས་པ་དང་འབུལ་བའི་སྐབས་”རྣམས་2སུ་རྗེ་ཙོང་ཁ་

པ་ཆེན་པོའི་གཟིགས་སྣང་དང་། དམ་ཅན་ཆོས་ཀྱི་རྒྱལ་པོ་བརྗིད་བག་དང་ལྡན་པའི་

གཟིགས་སྣང་དང་། མནལ་ལམ་དུ་ཡང་ཡང་བྱུང་བར་སྤོང་བ་”པ3་ཆེན་པོ་ཨེ་པ་

1	 [རིག ཤོག་གྲངས་༨༦ཕྲེང་༨ན   +བ]

2	 [རིག ཤོག་གྲངས་༨༦ཕྲེང་༡༥ན།   -རྣམས་]

3	 [རིག ཤོག་གྲངས་༨༦ཕྲེང་༢༣ན།   བ]

རྣམ་པར་ཐར་པ་དངོས་གྲུབ་ཀྱི་ཆར་འ།

དཀའ་བཅུ་ཤེས་རབ་རྒྱལ་པོ་ལ་གསུང་དངོས་བྱོན་འདུག །དེ་དུས་ཀརྨ་པ་ལ་གོ་

”ཤཱཀ1་གཉིས་ཀྱིས་རྗེ་ཙོང་ཁ་པ་ལ་དགག་པ་བྱས་པའི་ལན་ཞིག་བྱེད་པས་དཔང་

པོ་མཛད་དགོས་གསུངས་པས། རྗེ་ཀརྨ་པས་བསྟན་པའི་དག་ཐེར་ཁྱེད་ལྟ་བུའི་སྐྱེས་

བུ་དམ་པས་མཛད་པར་རིགས་པས། ཅིས་ཀྱང་བརྩམས་པར་མཛོད་ལ་བདག་ལ་

འཕྲོད་པ་ཞིག་གལ་ཆེ་གསུང་བ་ལ་བརྟེན་ནས། ”ཤཱཀ2་ལན་རྫོགས་པར་མཛད། གོ་

ལན་གྱི་སྟོད་ཙམ་བརྩམས་གྲུབ་ནས་ཡོད་པ། བདག་ཉིད་ཆེན་པོ་མྱ་ངན་ལས་འདའ་

ཁར་རྗེ་ཀརྨ་པའི་ཕྱག་ཏུ་འབུལ་”ཐུབ་པ་གྱིས་གསུང་བས3། རྗེ་ཀརྨ་པ་ཟུལ་ཕུར་

ཕེབས་དུས་འབུམ་རམས་པ་དང་ཉེ་གནས་ཆེན་པོ་བསྟན་འཕེལ་གཉིས་ཀྱིས་འབུལ་

དུ་ཕྱིན་པས། རྗེ་ཀརྨ་པས་རྨད་དུ་བྱུང་བའི་དགྱེས་པ་ཆེན་པོ་མཛད་ཅིང་ཁོང་གཉིས་

ལ་གནང་སྦྱིན་ཆེན་པོ་གནང་བ་དང་། རྗེ་ཀརྨ་པས་བདག་ཉིད་ཆེན་པོ་འདི་”ལ་4སྔ་

ཕྱི་ཐམས་ཅད་དུ་བསྟོད་བཀུར་བསྔགས་པ་ཆེན་པོ་མཛད་པ་ནི་ས་དགེ་ལྡན་གྱི་དགེ་

བཤེས་མང་པོ་ལས་ཐོས་སོ། །

སེ་རའི་ཁྲི་ཐོག་གནང་བའི་ཚེ་གོང་དུ་བཤད་པ་ལྟར་གྱི་གང་ལ་གང་འདོད་ཀྱི་

ལེགས་པར་བཤད་པའི་བདུད་རྩིས་བློ་གསལ་གྱི་གདུལ་བྱ་རྣམས་ཚིམ་པར་མཛད་

པ་དང་། སྡེ་པ་དགེ་ལྡན་པ་ཞལ་ངོ་རྣམས་དང་སྡེ་པ་འཕྱོང་རྒྱས་པ་ལ་སོགས་པའི་

ཕྱོགས་ཀྱི་མི་ཆེན་རྣམས་ཀྱང་སེ་རར་ཕེབས་ཏེ། ཟབ་པ་དང་རྒྱ་ཆེ་བའི་བཀའ་ཆོས་

ཟབ་ཁྲིད་གསན་པ་དུ་མ་བྱུང་ཞིང་། དབུས་གཙང་ཁམས་མངའ་རིས་སོགས་ཕྱོགས་

1	 [རིག ཤོག་གྲངས་༨༧ཕྲེང་༡ན།   ཤག]

2	 [རིག ཤོག་གྲངས་༨༧ཕྲེང་༣ན།   ཤག]

3	 [རིག ཤོག་གྲངས་༨༧ཕྲེང་༧ན།   ཐབས་གྱིས་གསུངས་པས]

4	 [རིག ཤོག་གྲངས་༨༧ཕྲེང་༡༠ན།   -ལ་]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

མཐའ་དག་ནས་དགེ་ཚུལ་དགེ་སློང་གི་སྡོམ་པ་ལེན་པ་རྣམས་ཀྱང་། རྣམ་དག་ཚུལ་

ཁྲིམས་ཀྱི་བསླབ་པ་ལ་འགོད་པ་སོགས་ཀྱི་སྒོ་ནས་བསྟན་པ་སྤྱི་དང་། ཁྱད་པར་དུ་

ཆོས་གྲྭ་ཆེན་པོ་དེ་ཆོས་འཇིག་རྟེན་གཉིས་ཀའི་སྒོ་ནས་རྒྱས་པར་མཛད་དོ། །

བསྟན་པའི་རྒྱུན་ལ་ཕན་པའི་ཐུགས་རྩོམ་མཛད་པའི་བསྟན་བཅོས་ཀྱང་གོང་དུ་

བཤད་པ་ལྟར་གྱི་ཀར་ལན། ”ཤཱཀ1་ལན། གོ་ལན་དང་། ཚད་མའི་སྤྱི་དོན། མཐའ་

དཔྱོད་ལེའུ་གཉིས་པ་ཆ་ཚང་བ་གཅིག །ཕར་ཕྱིན་གྱི་སྤྱི་དོན་སྐབས་དང་པོའི་འཕྲོ་

ཅུང་ཟད་མ་གཏོགས་ཆ་ཚང་བ། དབུ་མའི་སྤྱི་མཐའ། དྲང་ངེས་རྣམ་འབྱེད་ཀྱི་མཐའ་

དཔྱོད་ཉུང་ངུ་བསྡུས་པ་གཅིག །དབུ་མ་འཇུག་པའི་དཀའ་གནས་རྣམས་ལ་དོགས་

གཅོད་ཉུང་བསྡུས་གཅིག །མཁས་གྲུབ་རྗེའི་རྣམ་ཐར། གནས་རྙིང་ཆོས་རྗེ་ཀུན་

དགའ་བདེ་ལེགས་ཀྱི་རྣམ་ཐར་ཚིགས་བཅད་མ་གཅིག །ཁྱད་པར་འཕགས་བསྟོད་

ཀྱི་ས་བཅད། བཟང་སྤྱོད་སྨོན་ལམ་གྱི་ས་བཅད། གུ་རུ་དྲག་པོའི་སྒྲུབ་ཐབས། སྒྲོལ་

དཀར་གྱི་སྒྲུབ་ཐབས་བསྟོད་པ་དང་བཅས་པ། རྟ་མགྲིན་གསང་སྒྲུབ་ཀྱི་སྒྲུབ་ཐབས་

བསྟོད་པ་དང་བཅས་པ། དབུ་མའི་ལྟ་ཁྲིད་ཉུང་བསྡུས་གཅིག །རྒྱ་བན་གྱིས་འབུམ་

བཞེངས་པའི་དཀར་ཆག །འདུལ་བ་”2མཛོད་ལ་ཐུགས་རྩོམ་གནང་བ་ཆེར་མེད་

ཀྱང་ཞལ་སློབ་རྣམས་ཀྱི་ཟིན་བྲིས་མང་དུ་ཡོད། འཇུག་པའི་ཊཱིཀྐ་སྔ་རྟིང་གཉིས།

དྭགས་པོ་རབ་འབྱམས་པ་དང་སློབ་དཔོན་པའི་མཛོད་ཀྱི་ཟིན་བྲིས་གཞན་ལས་

ཁྱད་ཆེ་བ་ཞིག་ཡོད་འདུག །ཕར་ཚད་དབུ་གསུམ་ལ་ཞལ་སློབ་རྣམས་ཀྱི་སྔ་ཕྱིར་ཟིན་

བྲིས་མང་དུ་ཡོད་པ་ནི་གྲུབ་མཐའ་མི་འདྲ་བ་ཅུང་ཟད་ཙམ་འདུག །དེ་ལྟར་ཐོས་བསམ་

1	 [རིག ཤོག་གྲངས་༨༨ཕྲེང་༡ན།   ཤག]

2	 [རིག ཤོག་གྲངས་༨༨ཕྲེང་༡༡ན།   དང་]

རྣམ་པར་ཐར་པ་དངོས་གྲུབ་ཀྱི་ཆར་འ།

སྒོམ་གསུམ་དང་མཁས་པའི་ཡན་ལག་འཆད་རྩོད་རྩོམ་གསུམ་གྱི་སྒོ་ནས་སངས་

རྒྱས་ཀྱི་བསྟན་པ་རིན་པོ་ཆེ་རྒྱས་པར་མཛད་ཚུལ་ཅུང་ཟད་ཙམ་བརྗོད་པའོ། །

འདིར་སྨྲས་པ། །གང་ཞིག་རྣམ་དཔྱོད་འོད་ཟེར་བྱེ་བ་ཡིས། །མདོ་རྒྱུད་པད་

ཚལ་མ་ལུས་རབ་བཞད་ཅིང་། །ཟབ་དོན་”སྦྲང1 ་རྩི་བཟང་”པོས2 ་གདུལ་བྱ་

ཡི། །བུང་བའི་ཚོགས་ཀུན་ཚིམ་མཛད་ཁྱོད་ཉིད་ལགས། །ཐུབ་དབང་རྒྱལ་བ་

གཉིས་པ་ཙོང་ཁ་པ། །འཇམ་དབྱངས་ཞི་ཁྲོ་འགྲོ་ཀུན་སྐྱབས་ཀྱི་མཆོག །རྗེ་བཙུན་

སྒྲོལ་མ་ལ་སོགས་ཡི ་དམ་གྱི ། །རབ་མཛེས་སྐུ་ཡི ་སྣང་བ་དཔག་མེད་

ཀྱིས། །མགོན་པོ་ཁྱོད་ཀྱི་མིག་ལ་དཔལ་སྟེར་ཞིང་། །གསུང་གི་ཐེ་ཚོམ་དྲ་བ་རབ་

བཅད་ནས། །དངོས་གྲུབ་བཅུད་ཀྱིས་ཐུགས་ཀྱི་བུམ་བཟང་གཏམས། །སྐལ་ལྡན་

ཀུན་གྱིས་ངོ་མཚར་དུ་འཛིན་ཡང་། །”དྭངས་པའི3་ཆུ་ལ་སྤྲིན་བྲལ་ཟླ་གཟུགས་

དང་། །དག་པའི་ཤེལ་ལ་ལྷ་དབང་གཟུགས་བརྙན་བཞིན། །རྣམ་དག་ཐུགས་ལ་ཡི་

དམ་གཟུགས་འཆར་བ། །དངོས་པོའི་ངང་ཚུལ་ཡིན་པས་མཚར་ཅི་ཡོད། །མཐུ་

ལྡན་ཆོས་སྐྱོང་སྲུང་མས་མགོན་ཁྱོད་ཀྱི། །འཕྲིན་ལས་སྣ་ཚོགས་ཚུལ་བཞིན་སྒྲུབ་

པ་ལས། །བསྟན་དང་འགྲོ་བའི་ཕན་བདེ་འབྱུང་བ་ནི། །རྟེན་ཅིང་འབྲེལ་བར་འབྱུང་

བའི་ཆོས་ཉིད་ལགས། །

༈ མཁས་བཙུན་བཟང་གསུམ་གྱི་སྒོ་ནས་རང་གཞན་གྱི་དོན་གཉིས་གྲུབ་པའི་

ཚུལ་ནི། དེ་ཡང་མཁས་པའི་ཡོན་ཏན་དང་ལྡན་ཚུལ་གོང་དུ་བཤད་པ་ལྟར་གྱི་

1	 [རིག ཤོག་གྲངས་༨༨ཕྲེང་༢༡ན།   བདུད]

2	 [རིག ཤོག་གྲངས་༨༨ཕྲེང་༢༡ན།   བས]

3	 [མ་ཕྱི། ༢༥བ༥མ།   དང་བའི    རིག ཤོག་གྲངས་༨༩ཕྲེང་༩ན།   དྭངས་པའི    *དྭངས་པའི]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཡོངས་འཛིན་རྣམས་དང་། འདིར་དངོས་སུ་མ་སྨོས་པའི་དགེ་བའི་བཤེས་གཉེན་དུ་

མ་བསྟེན་ནས་མདོ་རྒྱུད་དབང་ལུང་མན་ངག་གཞུང་ལུགས་སོ་སོའི་ཚིག་དོན་མ་

ལུས་པར་ཐུགས་སུ་ཆུད་དེ་གདུལ་བྱ་རྣམས་ལ་འཆད་པ་ན། གཞུང་ལུགས་གང་

འཆད་ཀྱང་གཞུང་ལུགས་རེ་རེ་ལ་ཡང་རྒྱ་བོད་ཀྱི་མཁས་པས་བཤད་སྲོལ་མི་འདྲ་

བ་དུ་མ་ལུང་རིགས་དང་སྦྱར་ནས་བཤད་པས། གོ་བ་བོགས་ཆོད་བདེ་བླག་ཏུ་སྟེར་

ནུས་པ་དང་། དཀའ་བའི་གནས་རྣམས་ལ་བརྒལ་”ཞིང1བརྟག་པར་མཛད་པའི་ཚེ། 

དངོས་སྟོབས་ཀྱི་རིགས་པ་དྲི་མ་མེད་པས་ལོག་པར་རྟོག་པ་རྣམས་ལྷག་མ་མ་ལུས་

པར་སུན་འབྱིན་ནུས་ཤིང་། དངོས་སྟོབས་ཀྱི་རིགས་པ་ཡང་དེང་སང་གི་ཚིག་ཕྱིར་

འབྲངས་ཏེ། ཕར་འཐེན་ཚུར་འཐེན་གྱི་སྒོ་ནས་ཚིག་གི་ནང་འགལ་ཅུང་ཟང་ཅིག་བྱུང་

བ་ལ་སྟོན་པ་བཟང་པོར་རློམ་པ་ལྟ་བུ་མ་ཡིན་པར། བསྟན་བཅོས་རྩོམ་པ་པོ་རང་གི་

དགོངས་པར་འཐད་པའི་ཕྱོགས་རྣམས་སྒྲུབ་ནུས་པ་དང་། མི་འཐད་པའི་ཕྱོགས་

རྣམས་དངོས་སྟོབས་ཀྱི་རིགས་པས་སུན་འབྱིན་ནུས་པ་ཡོད་པར་ནི། རྗེ་འདི་ཉིད་ཀྱི་

གསུང་རབ་རྣམས་ལ་རྣམ་དཔྱོད་དང་ལྡན་པའི་གཟུར་གནས་རྣམས་ཀྱིས་ལྟས་པས་

ཤེས་ནུས་ཤིང་། ཐ་ན་རྗེས་གནང་རེ་ཙམ་ལ་ཡང་ལུགས་མི་འདྲ་བ་དུ་མ་དང་། 

གཞན་ལས་ཁྱད་པར་དུ་འཕགས་པའི་ཟབ་ཁྱད་རེ་འཇུག །

བླ་མ་རྣམས་ཀྱི་རྣམ་ཐར་ལོ་རྒྱུས་ལ་ཡང་གཞན་ལས་ཁུངས་བཙུན་ཞིང་ཡིད་

ཆེས་པ་འཁྲུལ་མེད་རེ་འབྱུང་ཞིང་། ཀུན་མཁྱེན་ཆོས་འབྱོར་དཔལ་བཟང་སོགས་

ལུང་རིགས་ལ་དབང་ཐོབ་པར་བྱེད་པའི་བླ་མ་རྣམས་ཀྱི་ལུགས་ལ་མི་འཐད་པ་རེ་རེ་

ཙམ་ཡོད་པ་ལ་དགག་པ་མཛད་པའི་ཚེ། ངེད་ཀྱི་བླ་མའི་ཞལ་སྔ་ནས་དེ་སྐད་
1	 [རིག ཤོག་གྲངས་༩༠ཕྲེང་༨ན།   ཞི་ང]

རྣམ་པར་ཐར་པ་དངོས་གྲུབ་ཀྱི་ཆར་འ།

གསུངས་ཞེས་ལུགས་དེ་བསྐྱར་ནས། དེ་ལ་དོགས་གཅོད་ཀྱི་ཚུལ་དུ་དགག་པར་

མཛད། ཐུགས་རྩོམ་རྣམས་སུ་ཡང་ཕྱོགས་སྔར་བརྗོད་པ་ན། བདག་གི་བླ་མ་མཁས་

པའི་དབང་པོ་ཁ་ཅིག་ཅེས་བརྗོད་པ་སོགས་ཀྱི་སྒོ་ནས། བླ་མ་བསྟེན་ཚུལ་ཡང་

གཞན་ལས་མཁས་པའི་མཆོག་ཏུ་གྱུར་པས་ན། བདག་ཉིད་ཆེན་པོ་འདི་ནི་མཁས་

མང་རི་དྭགས་ཀྱི་ཁྲོད་ན་མཁས་མཆོག་གདོང་ལྔའི་དབང་པོ་འགྲན་པའི་ཟླ་ཐམས་

ཅད་དང་བྲལ་བའི་སྙན་པའི་གྲགས་པ་ཕྱོགས་”མཐར1་རྒྱས་པ་ནི་གོང་དུ་བཤད་པ་

རྣམས་ཀྱིས་ཤེས།

བཙུན་པའི་མཆོག་ཏུ་གྱུར་པ་ནི། སྡོམ་པ་གསུམ་ལེགས་པར་མནོས་ནས་རང་

རང་གི་ཉེས་བྱས་ཕྲ་མོས་ཀྱང་མ་གོས་པར་སྡོམ་གསུམ་རིན་པོ་ཆེའི་རྒྱན་གྱིས་རྣམ་

པར་མཛེས་པ་ནི། གསེར་བཟང་པོའི་མཆོད་རྟེན་ལ་རིན་པོ་ཆེའི་འཕྲ་བཀོད་པ་ལྟ་

བུའི་རྟོགས་པའི་ཡོན་ཏན་གྱི་མཆོག་ཐོབ་པས། ལྷ་དང་བཅས་པའི་འཇིག་རྟེན་ཐམས་

ཅད་ཀྱི་མཆོད་ཡུལ་དམ་པར་གྱུར་ཏོ། །བཟང་”བའི2་ཡོན་ཏན་གྱི་མཆོག་ཏུ་གྱུར་པ་

ནི། འགྲོ་བ་མཐའ་དག་ལ་བུ་གཅིག་པ་ལྟར་བརྩེ་བ་དང་སྙིང་རྗེ་ཆེན་པོས་དྲངས་པའི་

བྱང་ཆུབ་ཀྱི་སེམས་རིན་པོ་ཆེ་དང་། མཐའ་བྲལ་དེ་ཁོ་ན་ཉིད་གཟིགས་པའི་ཤེས་

རབ་ཁྱད་པར་ཅན། རིམ་གཉིས་ཀྱི་རྟོགས་པ་ཁྱད་པར་ཅན་རྣམས་ཐུགས་རྒྱུད་ལ་

མངའ་བས། སངས་རྒྱས་བྱང་སེམས་ཡི་དམ་ཆོས་སྐྱོང་དཔག་ཏུ་མེད་པས་ཞལ་

གཟིགས་ཤིང་། ཆོས་སྐྱོང་རྣམས་ཀྱིས་འཕྲིན་ལས་སྒྲུབ་པའི་ཚུལ་ནི་གོང་དུ་བཤད་

པས་ཤེས།

1	 [རིག ཤོག་གྲངས་༩༡ཕྲེང་༨ན།   བཅུར]

2	 [རིག ཤོག་གྲངས་༩༡ཕྲེང་༡༡ན།   པོའི]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འཕྲལ་གྱི་མཛད་པ་ཡང་མཐོན་པོ་ལ་ལྷག་པར་མི་བཀུར། དམའ་བ་ལ་མི་

བརྙས་པར་མཐོ་དམའ་ཀུན་ལ་ཞེ་ས་རེ་དང་བཅས་པའི་གསུང་གླེང་གནང་བ། ཆོས་

འཆད་ཉན་ལ་སྤྲོ་ཤས་ཆེ་བ། ཆོས་མཐུན་གྱི་གྲྭ་བ་རྣམས་ལ་བུ་གཅིག་པ་ལྟར་བརྩེ་

བ། བསྟན་པ་ལ་ཐུགས་རུས་ཆེ་བ། ཚེ་འདིའི་ཆེ་ཐབས་དང་སྙན་གྲགས་ལ་མི་

དགྱེས་པ། འཕྲལ་དུ་གྲྭ་བ་སྙོམ་ཆུང་གི་ཇ་ཞུས་རེའམ། དར་ཁ་ཙམ་ཕུལ་བ་ཡང་

ཐུགས་དགྱེས་པ་ཆེན་པོ་མཛད་པ། དོན་ལ་འཛམ་གླིང་གསེར་གྱིས་བཀང་ནས་

ཕུལ་ཡང་ཞེན་ཆགས་མི་མངའ་བ། མི་ཚེ་ཧྲིལ་པོ་ཞབས་འབྲིང་དུ་བསྡད་ཀྱང་སྐྱོན་

གྱི་ཆ་ཅུང་ཟད་ཙམ་མི་མངོན་ཞིང་། ཡོན་ཏན་གྱི་ཆ་ནས་གུས་པ་ཆེས་ཆེར་འཕེལ་

བ། ཉིན་མཚན་ཐུགས་དམ་གྱིས་འདའ་ཡང་མི་གཞན་ལ་ཕྱོགས་ཙམ་ཡང་མི་མངོན་

པ་ཞིག་ཡོད་པས། རྗེ་འདི་པ་རང་གི་ཐུགས་སྲས་དྭགས་པོ་སློབ་དཔོན་ཡོན་ཏན་རྒྱ་

མཚོ་ཞེས་པའི་དགེ་བའི་བཤེས་གཉེན་ཁྱད་པར་ཅན་དེས། བདག་ཉིད་ཆེན་པོ་འདི་

ལ་ཐུགས་དམ་གྱི་རིམ་པ་ཇི་ལྟར་གནང་གིན་ཡོད་ཞུས་པས། བདག་ཉིད་ཆེན་པོ་

རང་གི་ཞལ་ནས། ངས་ཐུགས་དམ་བྱེད་ཀྱིན་མེད་པ་མ་མཐོང་ངམ་གསུང་བ་ལ་ནན་

ཆེར་ཞུས་པས། ཁྱེད་རྣམས་ཀྱིས་དཔེ་ཆ་ལྟ་བ་ལ་ཐུགས་དམ་གྱི་ཐ་སྙད་མི་བྱེད་

པར་འདུག་ཀྱང་། ངའི་དགེ་སྦྱོར་གྱི་གཙོ་བོ་ནི་དཔེ་ཆ་ལྟ་བ་འདི་རང་ཡིན། ང་དཔེ་ཆ་

བལྟ་བ་ལ་ནུས་རབ་ཡོད། གཞན་ཁ་འདོན་ཆེར་མེད། རྡོ་རྗེ་འཇིགས་བྱེད་ཀྱི་བདག་

འཇུག་རེ། མཚན་བརྗོད་ཚར་རེ། རྡོ་རྗེ་སེམས་པའི་བསྒོམ་བཟླས། ཡི་གེ་བརྒྱ་པ་

བརྒྱ་རྩ་རེ། སྡོམ་པ་གསུམ་རང་རང་གི་ཕྱིར་བཅོས་ཀྱི་སྒོ་ནས་བཤགས་སྡོམ་རེ། 

གཏོར་འབུལ་ཉུང་བསྡུས་རེ། མཚན་མོའི་ཐུན་གསུམ་གྱི་དང་པོ་ལ་དབུ་མའི་ལྟ་ཁྲིད། 

རྣམ་པར་ཐར་པ་དངོས་གྲུབ་ཀྱི་ཆར་འ།

བར་པ་ལ་བདེ་མཆོག་དྲིལ་བུ་བའི་ཁྲིད། ཐ་མ་ལ་རྡོ་རྗེ་འཇིགས་བྱེད་ཀྱི་ཁྲིད་

དམིགས་རེ་རྣམས་ཆག་མེད་དུ་བྱེད་ཀྱིན་ཡོད་པ་རྣམས་ཀྱང་སངས་རྒྱས་ཀྱི་བསྟན་

པ་ཅི་དར་དང་། བསྟན་འཛིན་གྱི་སྐྱེས་བུའི་སྐུ་རིམ་དང་། སེམས་ཅན་ལ་བདེ་སྐྱིད་

འབྱུང་བའི་ཐབས་འབའ་ཞིག་ལ་དམིགས་པ་ཡིན།

ལར་ངས་ལོ་བཅོ་བརྒྱད་པའི་དུས་སུ་སྨན་ཆུ་ན་ཞལ་སྔ་ནས་ཀུན་དགའ་བདེ་

ལེགས་ལ་བློ་སྦྱོང་”མང་པོ་1ཉན་པའི་དུས་ཤིག་ནས་བཟུང་སྟེ། ཐ་ན་རྩིས་བཞག་

ཆོས་ཐུན་རེ་བཟུང་བ་དང་། གཞན་ལ་ཡང་ཆོས་ཐུན་རེ་བཤད་པ་རྣམས་ཀྱང་

སངས་རྒྱས་ཀྱི་བསྟན་པ་ཅི་དར་ལ་དམིགས་པ་ཡིན། སངས་རྒྱས་ཀྱི་བསྟན་པ་དར་

ན་སེམས་ཅན་གྱི་བདེ་སྐྱིད་ཞར་ལ་འབྱུང་བ་ཡིན་”གསུང་བ་བྱུང2་འདུག །

དེ་ལྟར་ལུང་རྟོགས་ཀྱི་ཡོན་ཏན་ཕུན་སུམ་ཚོགས་པ་མངའ་བའི་སྟོབས་ཀྱིས་

བོད་གངས་ཅན་གྱི་ལྗོངས་ཐམས་ཅད་དང་། རྒྱ་ནག་པོའི་ཡུལ་ཁམས་རྣམས་སྡོམ་པ་

གསུམ་གྱིས་རྒྱུད་གཏམས་ཤིང་། ཤེར་ཕྱིན་གྱི་མདོ། བྱམས་”པའི་3ཆོས་ལྔ། རྒྱན་

དྲུག་མཆོག་གཉིས་ཀྱི་གཞུང་ལུགས་རྒྱལ་བ་ཙོང་ཁ་”པ4་ཆེན་པོ་ཡབ་སྲས་ཀྱིས་

བཀྲལ་བའི་བཤད་སྲོལ་དྲི་མ་མེད་པ་འཛིན་པའི་བཤེས་”གཉེན་5སྡེ་སྣོད་འཛིན་པ་

མཐའ་ཡས་པས་གང་བར་”མཛད6་ཅིང་། གར་བྱོན་གྱི་སྐྱེ་འགྲོ་ཐམས་ཅད་ཀྱང་དད་

པའི་ས་ལ་བཀོད་དེ་ཐར་པའི་ས་བོན་བཞག་ཅིང་། མདོར་ན་མཐོང་ཐོས་དྲན་རེག་གི་

1	 [རིག ཤོག་གྲངས་༩༣ཕྲེང་༣ན།   -མང་པོ་]

2	 [མ་ཕྱི། ༢༧བ༦ན།   གསུང་བ་བྱུང    རིག ཤོག་གྲངས་༩༣ཕྲེང་༥ན།   གསུངས]

3	 [མ་ཕྱི། ༢༧བ༦ན།   པའི་    རིག ཤོག་གྲངས་༩༣ཕྲེང་༡༠ན།   -པའི་]

4	 [རིག ཤོག་གྲངས་༩༣ཕྲེང་༡༠ན།   བ]

5	 [མ་ཕྱི། ༢༨ན༢ན།   གཉེན་    རིག ཤོག་གྲངས་༩༣ཕྲེང་༡༠ན།   -གཉེན་]

6	 [རིག ཤོག་གྲངས་༩༣ཕྲེང་༡༢ན།   མཛ་ད]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

སྒོ་ནས་གཞན་དོན་ལྷུན་གྱིས་གྲུབ་པར་མཛད་དོ། །

སྐུ་དངོས་ཀྱི་གདུལ་བྱ་རྣམས་རྫོགས་པའི་མཐར་ཆུ་མོ་ཡོས་ཀྱི་ལོ་ནས་ཞིང་

ཁམས་གཞན་དུ་གཤེགས་པའི་དགོངས་པ་གནང་འདུག་སྟེ། ལོ་”དེའི1་སྟོན་དུས་

ཤིག་རི་བོ་དགེ་ལྡན་ནས་ཆོས་ཀྱི་རྗེ་རྒྱལ་མཚན་བཟང་པོས་མཇལ་བ་ལ་བྱོན་པའི་

ཚེ། ད་ལན་བྱོན་པ་ལེགས། ངེད་རང་དཔོན་སློབ་ད་ལན་མིན་པ་མི་མཇལ། ངེད་རང་

རྣམས་ཀྱི་བསོད་ནམས་སུ་མིང་བཏགས་པའི་འདུ་འཛི་ལང་ལོང་བདུད་ཀྱི་བསླུ་བྲིད་

ཆེན་པོར་འདུག །འདི་ལ་མ་ཆགས་པར་སྤྱིར་སངས་རྒྱས་ཀྱི་བསྟན་པ། སྒོས་རྒྱལ་

བ་ཙོང་ཁ་པ་ཆེན་པོའི་བསྟན་པ་ལ་ཐུགས་རུས་མ་ཆུང་། སངས་རྒྱས་ཀྱི་བསྟན་པ་

ཅི་དར་བྱེད་པ་གལ་ཆེ་གསུང་བ་ལ། ཆོས་རྗེ་རྒྱལ་མཚན་བཟང་པོས་“སླར་དཔོན་

སློབ་མཇལ་བའི་སྨོན་ལམ་འདེབས་པས་ཅིས་ཀྱང་མཇལ་བའི་སྨོན་ལམ་ཞུས་པས། 

ཆོས་རྗེ་རང་སྨོན་ལམ་མཛོད་དང་བན་རྒན་ཇི་ལྟར་ཚེ་རིང་ཡང་སང་ཕོད་ད་ཙམ་

ཕན་ལ་མི་སྡོད། དེ་བར་ལ་འཇལ་ཨེ་ཐུབ་མི་ཤེས་གསུང་བ་ལ། ཆོས་རྗེ་རྒྱལ་

མཚན་བཟང་པོས་2བརྟན་བཞུགས་ཕུལ་བས་གང་ལྟར་ཡང་བསྟན་པ་ལ་ཐུགས་

རུས་མ་ཆུང་། བསྟན་པ་ཉམས་དམའ་བའི་དུས་ཡིན་”གསུང་3། སྟོང་ཉིད་སྙིང་རྗེའི་

སྙིང་པོ་ཅན་ཐུགས་ལ་འཁྲུངས་ཀྱང་སེམས་ཅན་མ་དག་པ་རྣམས་ཀྱི་སྣང་ངོ་དང་

བསྟུན་ནས་སྤྱན་ཆབ་འདོན་པ་སོགས་མི་སྲིད་ཀྱང་དེ་དུས་བསྟན་པ་ཉམས་པ་

1	 [མ་ཕྱི། ༢༨ན༣ན།   དེའི    རིག ཤོག་གྲངས་༩༣ཕྲེང་༡༥ན།   དུས]

2	 [རིག ཤོག་གྲངས་༩༤ཕྲེང་༡ན།   -སླར་དཔོན་སློབ་མཇལ་བའི་སྨོན་ལམ་འདེབས་པས་ཅིས་ཀྱང་མཇལ་བའི་སྨོན་ལམ་ཞུས་པས། ཆོས་རྗེ་

རང་སྨོན་ལམ་མཛོད་དང་བན་རྒན་ཇི་ལྟར་ཚེ་རིང་ཡང་སང་ཕོད་ད་ཙམ་ཕན་ལ་མི་སྡོད། དེ་བར་ལ་འཇལ་ཨེ་ཐུབ་མི་ཤེས་གསུང་བ་ལ། 

ཆོས་རྗེ་རྒྱལ་མཚན་བཟང་པོས་]

3	 [རིག ཤོག་གྲངས་༩༤ཕྲེང་༢ན།   གསུངས]

རྣམ་པར་ཐར་པ་དངོས་གྲུབ་ཀྱི་ཆར་འ།

ཐུགས་ཀྱིས་མ་བཟོད་ནས་སྤྱན་ཆབ་མང་དུ་བྱུང་བས། ཆོས་རྗེ་རྒྱལ་མཚན་བཟང་

པོ་ཡང་སྤྱན་ཆབ་མང་དུ་བྱུང་བར། ཆོས་རྗེ་རྒྱལ་མཚན་བཟང་པོས་དྭགས་པོ་རབ་

འབྱམས་པ་དང་སློབ་དཔོན་པ་ལ་དངོས་སུ་”གསུང1་འདུག །གསུང་དེ་དག་ཀྱང་

མངོན་ཤེས་མངའ་བའི་གསུང་ཁོ་ན་སྟེ། ཅི་སྐད་གསུངས་པ་བཞིན་ཆོས་རྗེ་རྒྱལ་

མཚན་བཟང་པོས་ཀྱང་དེའི་རྗེས་སུ་མཇལ་མ་ཐུབ་པར་འདུག་གོ །

དེ་ནས་དགུང་ལོ་དོན་དྲུག་པ་ཤིང་ཕོ་འབྲུག་གི་ལོ་དུས་གཅིག་གཟིམས་ཁང་

གི་རྩེ་ཐོག་ཏུ་ཞབས་འཆག་མཛད་པའི་དུས་ཤིག །ང་ད་ལོ་འཆི་བར་འདུག་ཆོས་

རྗེ་ཆོས་སྐྱོང་རྒྱ་མཚོ་ཞི་བར་གཤེགས་ལོ”2། བྱ ང་ཤམྦྷ་ལ་ལ་”འབྱོན3 ་པའི་

མནལ་ལམ་བྱུང་འདུག །ང་ལ་ཡང་ད་ལོ་དགའ་ལྡན་དུ་འགྲོ་བའི་རྨི་ལམ་ལན་

འགའ་བྱུང་གསུངས།

དེ་ནས་ལོ་དེའི་ཧོར་ཟླ་དགུ་པའི་ཚེས་བཅོ་ལྔའི་ཉིན་སློབ་དཔོན་ཉུང་འདུས་

ཤིག་ཇོ་བོ་རིན་པོ་ཆེ་ལ་གསེར་ཆབ་འབུལ་དུ་བྱོན་པའི་ཕྱག་ཕྱིར་དྭགས་པོ་རབ་

འབྱམས་པ་དང་སློབ་དཔོན་པས་ཀྱང་བྱོན། ཇོ་བོ་བཅུ་གཅིག་ཞལ་ལ་གསེར་ཆབ་

སྙན་དར་ཕུལ་ནས་སྨོན་ལམ་རྒྱས་པར་མཛད། དེ་ནས་རིམ་པ་ལྟར་གཙུག་ལག་

ཁང་རྣམས་ལ་གསེར་ཆབ་སྙན་དར་ཕུལ་ནས་སྨོན་ལམ་རྒྱས་པར་མཛད་པའི་དུས། 

”གདན4་འདྲེན་པ་མང་དུ་བྱུང་བ་ལ་སྨོན་ལམ་ཆག་པར་འདུག་པས་མི་འགྲོ། མི་རྒན་

ཇོ་བོ་ལ་ཕྱི་ཕྱག་ཅིག་འཚལ་དུ་ཡོང་བ་ཇས་ཁྱེར་ན་མི་ཡོང་གསུངས་པ་ལ། དྭགས་

1	 [རིག ཤོག་གྲངས་༩༤ཕྲེང་༨ན།   གསུངས]

2	 [རིག ཤོག་གྲངས་༩༤ཕྲེང་༡༣ན།   ་ལ]

3	 [རིག ཤོག་གྲངས་༩༤ཕྲེང་༡༣ན།   བྱོན]

4	 [རིག ཤོག་གྲངས་༩༤ཕྲེང་༢༡ན།   གང་ན]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

པོ་སློབ་དཔོན་པས་གསུང་དེ་སྐྱོན་ཆེ་བར་དགོངས་ནས། ཐུགས་ཐོན་པ་འདྲ་བ་ཞིག་

བྱུང་ནས། དར་ཅིག་གི་རིང་ལ་གསུང་མ་ཐོན། དེ་ནས་བསྟན་པ་དང་སེམས་ཅན་གྱི་

དོན་ལ་དགོངས་ནས་བཞུགས་དགོས་པའི་བརྟན་བཞུགས་ཕུལ་བ་ལ། ད་ལོ་ཡང་

མང་པོ་ལོན། ནམ་འཆི་ཆ་མེད་པས་ཇོ་བོ་”ཇོ་བོ་རིན་པོ་ཆེ1་ཡང་ཡང་མཇལ་ཨེ་

ཐུབ་མི་ཤེས་བསམ་པ་མ་གཏོགས། ཇོ་བོ་རིན་པོ་ཆེ་ལ་ཕྱི་ཕྱག་ཡིན་པའི་ངེས་པ་ཅི་

ཡོད་གསུངས་ཡང་། དེ་དྭགས་པོ་སློབ་དཔོན་པ་རང་ཐུགས་གསོ་”བ་2ཙམ་དུ་

འདུག་དགོངས་ནས་སེ་ར་ལ་ཕྱག་ཕྱིར་”བྱོན3།

ཞག་ལྔ་དྲུག་གི་རིང་ལ་དཔོན་སློབ་གསུང་གླེང་མང་པོ་མཛད་པས། བདག་ཉིད་

ཆེན་པོ་འདིའི་ཞལ་ནས། དུས་དེང་སང་ལས་སངས་རྒྱས་ཀྱི་བསྟན་པ་ཉམས་དམའ་

བ་མ་བྱུང་། བསྟན་འཛིན་གྱི་སྐྱེས་བུར་ཁས་”འཆེ4་བ་མང་དུ་འདུག་ཀྱང་བསྟན་པའི་

ཁུར་ཤིན་ཏུ་ཆུང་བར་འདུག །ཞལ་སྔ་ནས་ཐམས་ཅད་མཁྱེན་པ་གང་དུ་བཞུགས་

ཀྱང་བསྟན་པ་དར་ཞིང་རྒྱས་པར་མཛད་པས། བཞུགས་པ་གཅིག་པུས་བསྟན་པ་ལ་

ཕན་པ་ཅིག་ཡོད་པ་དེ་ནི་ཞིང་གཞན་དུ་གཤེགས། ཆོས་རྗེ་ཆོས་སྐྱོང་རྒྱ་མཚོ་བ་ལ་

བསྟན་པའི་ཁུར་ཆེན་པོ་”ཞིག5་ཡོད་པ་དེ་མི་བཞུགས། སངས་རྒྱས་ཀྱི་བསྟན་པ་

མིང་ཙམ་གྱི་དུས་ལ་བབས། བསྟན་པའི་ཁུར་བྱེད་པ་ནི་ཉིན་མོའི་སྐར་མ་ཙམ་ལས་

དཀོན། རང་རེ་རྣམས་ཀྱི་ཁ་ཐབས་ནི་འདིར་ཟད་པས་བྱེད་ཐབས་མི་འདུག་

1	 [མ་ཕྱི། ༢༧ན༣ན།   རིན་པོ་ཆེ    རིག ཤོག་གྲངས་༩༥ཕྲེང་༥ན།   ལ]

2	 [རིག ཤོག་གྲངས་༩༥ཕྲེང་༧ན།   -བ་]

3	 [རིག ཤོག་གྲངས་༩༥ཕྲེང་༨ན།   ཕེབས]

4	 [མ་ཕྱི། ༢༩ན༥ན།   མཆེ    རིག ཤོག་གྲངས་༩༥ཕྲེང་༡༡ན།   འཆེ    *འཆེ]

5	 [མ་ཕྱི། ༢༩བ༡ན།   ཅིག    རིག ཤོག་གྲངས་༩༥ཕྲེང་༡༥ན།   ཞིག    *ཞིག]

རྣམ་པར་ཐར་པ་དངོས་གྲུབ་ཀྱི་ཆར་འ།

”གསུངས1། བསྟན་པ་ཉམས་པ་ཐུགས་ཀྱིས་མ་བཟོད་ནས་གསུང་འདར་ལྷང་ངེ་བ་

ལ་སྤྱན་ཆབ་མང་དུ་བྱུང་བས། དྭགས་པོ་སློབ་དཔོན་ཡོན་ཏན་རྒྱ་མཚོ་ཡང་སྤྱན་

ཆབ་མང་དུ་བྱུང་འདུག །

དེ་ནས་ཧོར་ཟླ་བཅུ་གཅིག་པའི་ཚེས་བཅུ་གསུམ་ལ་བདེ་ཆེན་ནས་སྡེ་པ་

དམག་དཔོན་”པ་2བསྙུང་ནས་གདན་འདྲེན་བྱུང་བས། དེ་ཉིན་ཚལ་དུ་བཞུགས་པ་

དང་སྡེ་པ་གཤེགས་པ་གསན་ནས་ཚེས་བཅུ་བཞི་ལ་སེ་རར་ཕེབས། ཚེས་བཅུ་

བཞིའི་གསོལ་བ་གུང་ཚིགས་གྲོལ་མ་ཐག་ཞལ་སྐྱུགས་ཅུང་ཟད་བྱུང་། སྐུ་ལ་བསྙུང་

ཟུག་སོགས་ཡེ་མེད་ཀྱང་སྐུ་ཁམས་ཉོག་པ་དང་སྐུ་ཤེད་ཆུང་བའི་ཉམས་ཡོད་པ་

ཞིག་བྱུང་བས་ལྷ་རྗེ་སོགས་ཀྱིས་སྐུ་གྲིབ་ཡིན་པ་འདུག་”ཟེར3་སྐུ་རིམ་དང་སྐུ་ཁྲུས་

གསོལ་བ་སོགས་ཀྱི་འཕྲོད་རྟེན་ཞུས་ཀྱང་ཕན་ཆ་ཆེར་མ་བྱུང་། སྐུ་རིམ་གྱི་འགྱེད་

ཆ་རྣམས་གྲབས་ཡུལ་བྱེད་དུས་ཤིག །དྲིལ་བུ་ཞིག་འཁྲོལ་བ་ལ་ཁྱེད་རྣམས་ཀྱིས་ཅི་

བྱེད་”ཀྱིན4་ཡོད་གསུང་། སྐུ་རིམ་གྱི་འགྱེད་བྱེད་རྒྱུ་ཡིན་ཞུས་པས། ངའི་སྣམ་སྦྱར། 

ལྷུང་བཟེད། མགོན་དཀར་གྱི་ཐང་ག་རྣམས་ཞོག་གསུངས།

དེ་ནས་ཚེས་བཅོ་བརྒྱད་ཀྱི་དགོང་མོ་སྐུ་ཁམས་དྭངས་ཤིང་སྐུ་མདངས་ཀྱང་

སྔར་ལས་བཟང་བ་ཞིག་བྱུང་བས། སྐུ་དྲུང་ན་འཁོད་པ་རྣམས་ཀྱིས་དེས་སྐྱིད་ཅིག་

ཡོང་དུ་རེ་བའི་སྐྱིད་སྣང་ཆེན་པོ་བྱུང་།

1	 [མ་ཕྱི། ༢༩བ༢ན།   གསུང་    རིག ཤོག་གྲངས་༩༥ཕྲེང་༡༨ན།   གསུངས    *གསུངས]

2	 [མ་ཕྱི། ༢༩བ༣ན།   པ་    རིག ཤོག་གྲངས་༩༦ཕྲེང་༡ན།   -པ་]

3	 [རིག ཤོག་གྲངས་༩༦ཕྲེང་༥ན།   སོགས]

4	 [མ་ཕྱི། ༢༩བ༥ན།  གིན    རིག ཤོག་གྲངས་༩༦ཕྲེང་༨ན།   གིན    *ཀྱིན]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

སྐབས་ཤིག་སྐུ་དྲུང་ན་འཁོད་པ་རྣམས་ལ་གོ་”ཤཱཀ1་གཉིས་ཀྱིས་རྒྱལ་བ་ཙོ་ཁ་

པ་ཆེན་པོའི་བསྟན་པ་དར་བ་མ་བཟོད་ནས། རྗེའི་ཐུགས་བཞེད་ལ་མེད་པའི་ལྟ་གྲུབ་

ལོག་པ་མང་པོ་རྗེའི་ལྟ་གྲུབ་ཡིན་ཟེར་ནས། རྗེ་ལ་སྐུར་ཞུས་དང་དགག་པ་མང་པོ་

བྱས་འདུག་པས། ཁོང་གཉིས་ཀྱི་ལན་འདི་དག་འཆི་ཁར་ཁ་འདོན་རྣམས་བཅག་

ནས་བྱས་པ་ཡིན། གོ་བོ་རབ་འབྱམས་པའི་ལན་འདིའི་འཕྲོ་མ་གྲུབ་ཀྱང་འདི་ཉིད་རྗེ་

ཀརྨ་པ་ལ་འབུལ་དགོས་པས། རྗེ་ཀརྨ་པའི་དྲུང་དུ་ཅིས་ཀྱང་འབུལ་ཐུབ་པ་ཞིག་

གྱིས་གསུངས་ནས་དབུ་ཕུར་ནས་བཞུགས་པས། སྐུ་དྲུང་ན་འཁོད་པ་རྣམས་”2མྱ་

ངན་གྱིས་”གདུང3་ནས་ངུས་པས། དབུ་ཕུར་བ་བསངས་ནས་ཁྱེད་རྣམས་ཀྱིས་དེ་

ལྟར་མ་བྱེད། བླ་མ་བཟུང་ནས་བསྡད་པ་སུ་ཡང་མེད། ལྷག་པར་བན་རྒན་ཞིག་

བསྡད་ཀྱང་བསྟན་པ་དང་སེམས་ཅན་ལ་ཕན་པ་ཞིག་མི་ཡོང་བར་འདུག །

ཁྱེད་རྣམས་”ཀྱང4་ཚུལ་ཁྲིམས་རྣམ་”དག5་དང་ལྡན་པར་གྱིས་ལ་རང་རང་

བབ་ཚོད་ཀྱིས་བསྟན་པ་ལ་གང་ཕན་དང་། དབེན་ཁྲོད་རེ་”བསྟེན6་ལ་དགེ་སྦྱོང་ཅི་

འཕེལ་བྱས་ན་ངའི་བསམ་པ་ཡང་དེས་རྫོགས། ཡོན་ཏན་ཐམས་ཅད་ཀྱི་གཞི་མ་

ཚུལ་ཁྲིམས་ཡིན། ཚུལ་ཁྲིམས་ལ་གཅེས་སྤྲས་དང་ལས་རྒྱུ་འབྲས་ལ་རྩིས་སུ་བྱེད་

དགོས། ལས་རྒྱུ་འབྲས་ལ་མི་འཛེམ་པར་”བཅལ7་ཏེ་བཏང་ནས་ཚུལ་ཁྲིམས་ཁ་

1	 [རིག ཤོག་གྲངས་༩༦ཕྲེང་༡༤ན།   ཤག]

2	 [རིག ཤོག་གྲངས་༩༦ཕྲེང་༢༡ན།  +ཀྱང་]

3	 [རིག ཤོག་གྲངས་༩༦ཕྲེང་༢༡ན།   གདུངས]

4	 [མ་ཕྱི། ༣༠ན༥ན།   ཀྱང    རིག ཤོག་གྲངས་༩༧ཕྲེང་༢ན།   ཀྱིས]

5	 [རིག ཤོག་གྲངས་༩༧ཕྲེང་༣ན།   པར་དག་པ་]

6	 [རིག ཤོག་གྲངས་༩༧ཕྲེང་༤ན།   སྟེན]

7	 [རིག ཤོག་གྲངས་༩༧ཕྲེང་༧ན།   བཙལ]

རྣམ་པར་ཐར་པ་དངོས་གྲུབ་ཀྱི་ཆར་འ།

རལ་སྣ་རལ་དུ་སོང་། ཆོས་མང་པོ་ཤེས་ཀྱང་དེས་ཕན་པ་གཅིག་ཀྱང་མེད། ཚུལ་

ཁྲིམས་རྣམ་པར་དག་པར་གྱིས་ལ་མིག་ལྟོས་ལ་གང་ཕན་གྱིས་གསུངས། ཐུགས་

རིག་པ་ཤིན་ཏུ་དྭངས་པའི་མཚན་དེ་ལ་ཡང་ཐུགས་དམ་ལ་འགྲུས་པར་མཛད། དེ་

ཡང་འཆི་བ་འོད་གསལ་ཆོས་སྐུ་དང་བསྲེ་བའི་གདམས་པ་ཐུགས་ཉམས་སུ་བཞེས་

ནས་བཅུ་དགུའི་ནམ་སེང་ལ་བབས་པ་ན། ཞབས་རྡོ་རྗེའི་སྐྱིལ་ཀྲུང་བཅས། ཕྱ ག་

གཉིས་མཉམ་གཞག་མཛད་ནས། དགའ་ལྡན་ཆོས་ཀྱི་ཕོ་བྲང་མི་ཕམ་རྒྱལ་བའི་

མདུན་སར། ནམ་མཁའ་དྲི་མ་མེད་པ་དང་འཇམ་དཔལ་སྙིང་པོའི་སྲས་ཀྱི་ཐུ་བོར་

གཤེགས་སོ། །

དེ་ཡང་སྔར་སྐུ་བསྙེལ་བའི་དུས་སྤྱན་གོང་དང་ཤངས་སོགས་གཞོམ་པ་སྐུ་

མདངས་ངན་པ་ཞིག་ཡོད་ཀྱང་། འོད་གསལ་དོན་དམ་པའི་བདེན་པ་མངོན་དུ་མཛད་

པས་བདེ་སྟོང་དབྱེར་མེད་ཀྱི་བདེན་པ་རབ་ཏུ་རྒྱས་པས་སྐུ་མདངས་གསལ་ཞིང་། 

ཞལ་གྱི་དཀྱིལ་འཁོར་རབ་ཏུ་རྒྱས་ཏེ་ཞག་བརྒྱད་ཀྱི་རིང་ཐུགས་དམ་ལ་བཞུགས་

པར་སྣང་བས། དེ་དུས་ནམ་མཁའ་སྤྲིན་དང་བྲལ་ཞིང་། འཇའ་ཁ་དོག་སྣ་ཚོགས་པ་

གདུགས་དང་རྒྱལ་མཚན་གྱི་དབྱིབས་འདྲ་བ་བླ་རེ་ལྟར་བྲིས་པ་དང་། ལྷ་རྣམས་

ཀྱིས་མངོན་པར་མཆོད་པའི་མེ་ཏོག་སྣ་ཚོགས་པ་དབྱིབས་དང་ཁ་དོག་མི་འདྲ་བ་

བསམ་གྱིས་མི་ཁྱབ་པ་རྣམས། འགའ་ཞིག་གཟིམ་ཁང་གི་སུམ་ཐོག་གིས་ཀྱང་མ་

ཐུབ་པར་ཞོལ་ཁང་དུ་མར་བབས་པ་རྣམས་དང་། གདུང་ཁང་གི་ནང་དུ་བབས་པའི་

ཆེ་ཤོས་རྣམས་ནི་དཀར་ཡོལ་གྱི་ཁ་ཞེང་ཙམ་ཡོད་པ། ཁ་དོག་སེར་པོ་གསེར་ཤོག་

ལས་བྱས་པ་འདྲ་བ། འོད་ཟེར་ཁ་དོག་སྣ་ཚོགས་འཕྲོ་བའི་གསེར་གྱི་མེ་ཏོག་དང་། 

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

གཞན་ཡང་སེ་རའི་གླིང་ཁྲོད་དང་། ཕྱོགས་མཐའ་རིང་པོ་རྣམས་སུའང་བསམ་གྱིས་

མི་ཁྱབ་པ་བབས་པ་ནི་ཁ་དོག་སྣ་ཚོགས་པ་དང་ལྡན་པ། དཔའ་བོ་མཁའ་འགྲོ་རྣམས་

ཀྱིས་མངོན་པར་མཆོད་པའི་”རོལ་མོའི་1སྒྲ་དུ་མ་བྱུང་ཞིང་། ས་གཞི་ཐམས་ཅད་

དྲོས་པའི་ཉམས་དང་ལྡན་པར་གྱུར་ཏོ། །དེ་ནས་ཐུགས་དམ་གྲོལ་བ་དང་དྲི་བཟང་གི་

ཆུས་སྐུ་ཁྲུས་གསོལ་བ་ལ་རིལ་བུ་བྱས་པ་རྣམས་ལ་ཡང་རིང་བསྲེལ་མང་དུ་བྱུང་།

དེ་ནས་ཉི་ཤུ་བདུན་གྱི་དགོང་མོར་བདག་ཉིད་ཆེན་པོ་རང་གི་ཐུགས་སྲས་

དྭགས་པོ་སློབ་དཔོན་ཡོན་ཏན་རྒྱ་མཚོས་སྐུ་གདུང་ཞུགས་སུ་ཕུལ་བས། མེ་ཏོག་

དཀར་སེར་ལྗང་སྔོན་སོགས་སེ་རའི་གླིང་ཁྲོད་དང་ཕྱོགས་མཐའ་རྣམས་སུའང་”མེ་

ཏོག་2བསམ་གྱིས་མི་ཁྱབ་པ་བབས་པས་གཟིམས་ཁང་གི་ཐོག་ཏུ་མི་སོང་བའི་རྗེས་

མི་མངོན་པ་ཙམ་བྱུང་། ཐོག་གིས་མ་ཐུབ་པར་གདུང་ཁང་ནང་དུ་ཡང་གསེར་གྱི་མེ་

ཏོག་རྩོལ་མེད་དུ་བབས་པ་དང་། འཇའ་ཁ་དོག་སྣ་ཚོགས་པ་གུར་ཕུབ་པ་ལྟ་བུར་སེ་

རའི་ཕྱོགས་ཐམས་ཅད་དུ་ཟུག་པ་བྱུང་། དགུང་ཞག་རིང་ཕལ་ཆེ་བ་དང་། གདུང་

ཁང་ཞལ་ཕྱེ་བ་དང་། གསེར་གདུང་རབ་གནས་བྱེད་པའི་དུས་རྣམས་སུའང་ངོ་

མཚར་བའི་ལྟས་དེ་རྣམས་བྱུང་བས། བདག་ཉིད་ཆེན་པོ་འདི་ཞལ་བཞུགས་དུས་མི་

གུས་པའི་སྐྱེ་བོ་”སྐལ་བ་དམན3་པ་རྣམས་ཀྱང་འགྱོད་པ་དྲག་པོས་བཤགས་པ་བྱེད་

ཅིང་གུས་པ་ཆེས་ཆེར་བསྐྱེད་པ་བྱུང་།

1	 [རིག ཤོག་གྲངས་༩༨ཕྲེང་༨ན།   -རོལ་མོའི་]

2	 [རིག ཤོག་གྲངས་༩༨ཕྲེང་༡༥ན།   -མེ་ཏོག་]

3	 [རིག ཤོག་གྲངས་༩༨ཕྲེང་༢༡ན།   ངན]

རྣམ་པར་ཐར་པ་དངོས་གྲུབ་ཀྱི་ཆར་འ།

དེ་ནས་རྒྱལ་བའི་བསྟན་པ་སྤྱི་དང་ལྷག་པར་”1རྒྱལ་བ་ཙོང་ཁ་”པ་ཆེན་པོའི2་

བསྟན་པ་དང་། བསྟན་འཛིན་ལ་མི་ཕྱེད་པའི་དད་པ་དང་ལྡན་ཞིང་། ཁྱད་པར་བདག་

ཉིད་ཆེན་པོ་འདི་ལ་སངས་རྒྱས་དངོས་ཀྱི་དད་གུས་ཐོབ་པའི་སྦྱིན་བདག་དཔོན་པ་

རྡོ་རྗེ་བསྟན་སྐྱོང་རྒྱལ་མོས་རང་གི་སྐུ་རྒྱན་”གྱི་3གཡུ་མུ་ཏིག་སོགས་རིན་པོ་ཆེའི་

རྒྱན་གྱིས་སྤྲས་པའི་གསེར་གདུང་ངོ་མཚར་ཅན་ཞིག་མྱུར་དུ་བཞེངས་ནས་སེ་རར་

ཕེབས་པ་དང་། གདུང་ཁང་ཞལ་ཕྱེ་བ་ལ། དུང་གཡས་འཁྱིལ་གསུམ། དུང་གི་རྣམ་

པ་དོད་ཙམ་གཅིག །ཐོད་དབྱུག་གཅིག །རིང་བསྲེལ་ཁ་དོག་མི་འདྲ་བ་སྣ་ཚོགས་པ་

དཔག་ཏུ་མེད་པ་བྱུང་བ་རྣམས་ནི་དད་པ་ཅན་གྱི་ལག་ཏུ་འཕེལ་ནས་མང་དུ་ཡོད་

པར་འདུག །

གདུང་རུས་འགའ་ཞིག་ལ་”ༀ་4ཨཱཿ ཧཱུཾ་དང་། ”ཡ་མ་རཱ་ཛའི་ཡིག་འབྲུ་རྣམས་

ཚང་བ། ཨཱ་ལི་ཀཱ་ལི5འི་ཡིག་འབྲུ་”ཐོ6་རེ་བ་རྣམས་བྱུང་ཞིང་། གདུང་རྣམས་ཀ་ཤི་

ཁ་གང་གི་ལྟེབས་སུ་བཏུམས་པས། ཀ་ཤི་ལ་རྡོ་རྗེ་འཇིགས་བྱེད་དཔའ་བོ་གཅིག་པ་

ཞལ་ཕྱག་ཡོངས་སུ་རྫོགས་པ་ཞིག་བྱོན། གདུང་རུས་དང་གདུང་ཐལ་དེར་འདུས་

པའི་གྲྭ་བ་རྣམས་དང་། ཕྱོགས་ཀྱི་སྦྱིན་བདག་དང་གྲྭ་བ་རྣམས་ལ་གནང་བའི་ནང་དུ་

ཡང་དུང་གཡས་འཁྱིལ་དང་རིང་བསྲེལ་མང་དུ་བྱུང་འདུག །དུང་གཡས་འཁྱིལ་

གཅིག་གསེར་གདུང་གི་བང་རིམ་ལ་ཤེལ་སྒོ་བྱས་ནས་ཡོད་པ་ད་ལྟ་ཀུན་གྱི་མིག་

1	 [རིག ཤོག་གྲངས་༩༩ཕྲེང་༡ན།   དུ་]

2	 [རིག ཤོག་གྲངས་༩༩ཕྲེང་༡ན།   པའི]

3	 [རིག ཤོག་གྲངས་༩༩ཕྲེང་༤ན།   -གྱི་]

4	 [རིག ཤོག་གྲངས་༩༩ཕྲེང་༡༠ན།   ཨོཾཿ]

5	 [རིག ཤོག་གྲངས་༩༩ཕྲེང་༡༠ན།   ཡམརཛ]

6	 [རིག ཤོག་གྲངས་༩༩ཕྲེང་༡༠ན།   ཐོར]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ལམ་ལ་བཀྲ་བར་ཡོད། དུང་གཡས་འཁྱིལ་གཅིག་དང་ཐོད་དབྱུག་གི་རྣམ་པ་དེ་

གཉིས་གོང་མ་ལྷ་བཙན་པོས་འཇིག་རྟེན་དབང་ཕྱུག་ལ་ཕུལ་བས་མཆོད་ཐེབས་

ཀྱིས་རིན་པོ་ཆེ་མང་དུ་བྱུང་། གཅིག་དྲུང་ཆེན་ལ་ཡོད་གསུང་བར་འདུག །དུང་

གཡས་འཁྱིལ་གྱི་རྣམ་པ་ཡོད་ཙམ་དེ་སྡེ་པ་འཕྱོང་རྒྱས་པ་ལ་ཕུལ་བས་ཁོ་རང་གི་

ཕྱག་ཏུ་དུང་གཡས་འཁྱིལ་གསལ་བ་ཞིག་བྱུང་འདུག་ཟེར། ཀ་ཤི་ལ་རྡོ་རྗེ་འཇིགས་

བྱེད་བྱོན་པ་དེ་དགོས་ཟེར་མཁན་འབྱུང་དོགས་ནས་གཞན་ལ་མ་མངོན་པར་དྲུང་

ཆེན་ལ་ཡོད་པ། ཕྱིས་དྭགས་པོ་སློབ་དཔོན་ཡོན་ཏན་རྒྱ་མཚོས་མཇལ་ཁ་དགོས་

གསུངས་པས། ཆོས་རྗེ་རྒྱལ་མཚན་བཟང་པོ་ལ་ཕུལ་ཟེར་ཡང་ཆོས་རྗེ་ལ་མ་ཕུལ་

བར་འདུག་གསུངས། དྭགས་པོ་སློབ་དཔོན་རང་ལ་ཡང་ཚེམས་གཅིག་ལ་ཨ་ཉིས་

བརྩེགས་ཡོད་པ་”ཞིག་ཡོད་གསུངས་པར1་ཡོད་གསུངས་པར་འདུག །མདོར་ན་སྐུ་

གསུང་ཐུགས་ཀྱི་གསང་བ་བསམ་གྱིས་མི་ཁྱབ་པའི་རྣམ་པར་ཐར་པ་མཐའ་ཡས་པ་

ཞིག་འདུག་པ་རྣམས་རེ་”ཞིག2་འདིར་མ་བཀོད།

༈ འདིར་སྨྲས་པ། འགྲོ་བའི་མུན་སེལ་ཕན་བདེའི་འོད་སྟོང་ཅན། །ཐུབ་བསྟན་

”པདྨའི3་གཉེན་གྱུར་ཡོངས་འཛིན་མཆོག །དཔའ་བོ་མཁའ་འགྲོའི་རྟ་ལྗང་གིས་

དྲངས་ནས། །གླིང་གཞན་དག་པའི་ཞིང་དུ་མངོན་ཕྱོགས་ཚེ། །དཔའ་བོ་མཁའ་འགྲོའི་

མཆོད་པའི་རོལ་མོའི་སྒྲས། །འཛིན་མའི་ཁྱོན་ཀུན་མ་ལུས་འདར་བྱེད་ཅིང་། །ལེགས་

བྲིས་སྙིམ་པའི་རབ་མཛེས་ཆུ་སྐྱེས་ཆར། །མཐའ་ཡས་བབས་པས་ས་ཆེན་གང་བར་

1	 [མ་ཕྱི། ༣༢ན༥ན།   ཅིག་ཡོད་གསུང་བར    རིག ཤོག་གྲངས་༡༠༠ཕྲེང་༤ན།   ཞིག་ཡོད་གསུངས་པར    *ཞིག་ཡོད་གསུངས་པར]

2	 [མ་ཕྱི། ༣༢ན༦ན།   ཤིག    རིག ཤོག་གྲངས་༡༠༠ཕྲེང་༦ན།   ཞིག    *ཞིག]

3	 [རིག ཤོག་གྲངས་༡༠༠ཕྲེང་༩ན།   པད་མའི]

རྣམ་པར་ཐར་པ་དངོས་གྲུབ་ཀྱི་ཆར་འ།

གྱུར། །དབང་པོའི་གཞུ་ཡིས་ལྷ་ལམ་རབ་བརྒྱན་ཅིང་། །མཆོད་པའི་སྤྲིན་གྱིས་དད་

ལྡན་ངོ་མཚར་གྱུར། །མགོན་ཁྱོད་དག་པའི་ཞིང་དུ་གཤེགས་ན་ཡང་། །བརྩེ་ཆེན་

ཐུགས་ཀྱིས་བདག་ཅག་གདུལ་བྱ་ཡི། །བསོད་ནམས་ཞིང་དུ་ནོར་བུ་ཆུ་ཤེལ་

ལྟར། །དཀར་ཞིང་འོད་འཕྲོའི་རིང་བསྲེལ་དཔག་མེད་དང་། །ལྷ་ཡི་སྐུ་དང་དུང་དཀར་

གཡས་འཁྱིལ་དང་། །གཟུངས་སྔགས་ཕྲེང་བའི་རང་བྱོན་དཔག་མེད་ཀྱིས། །སྐལ་

ལྡན་གདུལ་བྱའི་ཚོགས་རྣམས་དབུགས་དབྱུང་ཞིང་། །བྱིན་རླབས་གཟི་འོད་འབར་

བའི་དགེ་ལེགས་གྱུར། །དམ་པའི་ཡོན་ཏན་བརྗོད་པའི་དགེ་བ་འདིས། །འགྲོ་ཀུན་སྐུ་

གསུམ་དཔལ་ལ་རོལ་”བར1་ཤོག །

ཅེས་བདག་ཅག་གི་དཔལ་ལྡན་བླ་མ་དམ་པ་མཁས་ཤིང་གྲུབ་པ་བརྙེས་པའི་རྗེ་བཙུན་ཆོས་ཀྱི་རྒྱལ་མཚན་

དཔལ་བཟང་པོའི་རྣམ་པར་ཐར་པ་ཡོངས་སུ་བརྗོད་པའི་གཏམ་དུ་བྱ་བ་དངོས་གྲུབ་ཀྱི་ཆར་འབེབས་ཞེས་པ་གདུལ་བྱ་

ཐུན་”མོང་བ
2
་རྣམས་ལ་སྣང་བ་ཆེ་ལོང་ཙམ་བརྗོད་པ་འདི་ནི། རྗེ་འདི་ཉིད་ཀྱི་རྣམ་ཐར་སྔོན་ལ་ཡང་དུ་མ་འདུག་པ་

རྣམས་ལ་གཞི་བྱས། གཙང་ཕྱོགས་ཀྱི་རྒྱུས་ཅན་རྣམས་དང་རྗེ་འདི་ཉིད་ཀྱི་ཞབས་འབྲིང་དུ་ཡུན་རིང་འཁོད་པ་རྣམས་

ལ་”རྩད
3
་བཅད་ཅིང་ཡིད་བརྟན་ཐུབ་པ་རྣམས་དང་། རང་ཉིད་ཀྱིས་མངོན་སུམ་དུ་མཐོང་བ་རྣམས་སྒྲོ་སྐུར་སྤངས་ཏེ་

”བསྒྲིགས
4
་པ་འདི་ནི། དད་ལྡན་དུ་མས་བསྐུལ་བ་དང་། རང་ཉིད་ཀྱང་སྐྱེ་བ་ཐམས་ཅད་དུ་དམ་པ་དེས་རྗེས་སུ་འཛིན་

པའི་རྟེན་འབྲེལ་”བསྒྲིག
5
་པའི་ཕྱིར་དུ་རྗེ་འདི་ཉིད་ཀྱི་སློབ་མའི་ཐ་ཤལ་དུ་གཏོགས་པའི་དགེ་སློང་”

6
་མ་ཎི་པ་བདེ་

ལེགས་ཉི་མས་ཕ་བོང་ཁ་བྱང་ཆུབ་ཤིང་གི་ནགས་ཁྲོད་དུ་སྦྱར་བ་འདིས་ཀྱང་བསྟན་པ་དང་སེམས་ཅན་ཐམས་ཅད་ལ་

ཕན་པ་རྒྱ་ཆེན་པོ་འབྱུང་བར་གྱུར་ཅིག །  ། །སརྦ་མངྒ་ལཾ། །  ། །

1	 [རིག ཤོག་གྲངས་༡༠༠ཕྲེང་༦ན།   པར]

2	 [མ་ཕྱི། ༣༣ན༡ན།   མོངས་པ    རིག ཤོག་གྲངས་༡༠༡ཕྲེང་༩ན།   མོང་བ    *མོང་བ]

3	 [རིག ཤོག་གྲངས་༡༠༡ཕྲེང་༡༢ན།   བརྩད]

4	 [རིག ཤོག་གྲངས་༡༠༡ཕྲེང་༡༤ན།   བསྒྲགས]

5	 [མ་ཕྱི། ༣༣ན༥ན།   བསྒྲིགས    རིག ཤོག་གྲངས་༡༠༡ཕྲེང་༡༤ན།   སྒྲིག    *བསྒྲིག]

6	 [རིག ཤོག་གྲངས་༡༠༡ཕྲེང་༡༥ན།   བ]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

༄༅། །འཇམ་དབྱངས་རྗེ་བཙུན་ཆོས་ཀྱི་རྒྱལ་མཚན་གྱི་རྣམ་

ཐར་གསོལ་འདེབས་བཞུགས།

༄༅། །བླ་མ་དང་ལྷག་པའི་ལྷ་རྗེ་བཙུན་མཁྱེན་པའི་གཏེར་ལ་ཕྱག་འཚལ་

ལོ། །རྒྱལ་དང་དེ་སྲས་རྗེ་བཙུན་བྱམས་མགོན་དང་། །ཤིང་རྟའི་སྲོལ་འབྱེད་ཀླུ་སྒྲུབ་

ཐོགས་མེད་ཀྱི། །དམ་པའི་ཆོས་ཀྱི་རྒྱལ་མཚན་བསྒྲེངས་ོཔ་ལ། །དཔལ་ལྡན་འཕྲིན་

ལས་བཟང་པོར་གསོལ་བ་འདེབས། །གྲངས་མེད་བདེ་གཤེགས་ཀུན་གྱི་མཁྱེན་

བརྩེའི་དཔལ། །ཐེག་མཆོག་དགེ་བའི་བཤེས་ཀྱི་སྐུར་བསྟན་ནས། །འགྲོ་ཀུན་བདེ་ལ་

འགོད་པའི་བཀའ་དྲིན་ཅན། །ཡོངས་འཛིན་བླ་མ་མཆོག་ལ་གསོལ་བ་འདེབས། །ས་

མོ་གླང་ལོར་མྱང་སྟོད་རི་ནང་གི །ས་ཡི་ཐིག་ལེ་ཁྱེའུ་ཞེས་གྲགས་པར། །རིགས་

རུས་ཆོ་འབྲངས་ལྡན་པའི་ཡབ་ཡུམ་གྱི། །སྲས་སུ་འཁྲུངས་པར་མཛད་ལ་གསོལ་བ་

འདེབས། །མངལ་དུ་ཞུགས་ཚེ་ཡུམ་གྱི་མནལ་ལམ་དུ། །དྲི་བྲལ་ཤེལ་གྱི་མཆོད་རྟེན་

མི་ཞིག་གིས། །བྱིན་ནས་རྒྱ་གར་འཕགས་པའི་མཆོད་རྟེན་ཡིན། །འདི་ལ་མཆོད་

ཅེས་རྨིས་ལ་གསོལ་བ་འདེབས། །མངལ་བཟང་སྤྲིན་དཀར་དབུས་ནས་ཁྱོད་སྐུ་

ཉིད། །སྨིན་ཚེ་བསྟན་འགྲོའི་དཔལ་དུ་འདི་འགྱུར་ཞེས། །ཡེ་ཤེས་གཟིགས་པ་དག་

པའི་བླ་མ་ཡིས། །མཚན་གསོལ་ལུང་བསྟན་མཛད་ལ་གསོལ་བ་འདེབས། །དེ་ཚེ་

སླར་ཡང་རྔ་ཆེན་བརྡུང་བ་དང་། །དཀར་མཛེས་འཁྱིལ་ལེགས་གཡས་འཁྱིལ་དུང་

གི་སྒྲས། །ས་ཆེན་འགེངས་སོགས་ལྟས་དང་ལྷན་ཅིག་ཏུ། །མིག་གི་བདུད་རྩིར་

རྗེ་བཙུན་ཆོས་ཀྱི་རྒྱལ་མཚན་གྱི་རྣམ་ཐར་གསོ།

འཁྲུངས་ལ་གསོལ་བ་འདེབས། །སྔོན་ཚེ་བག་ཡོད་བསྒོམས་པས་གཞོན་ནུ་

ནས། །ངན་པའི་སྤྱོད་སྤངས་དད་བརྩོན་སྙིང་བརྩེར་ལྡན། །བརྡ་ཙམ་བསྟན་པའི་ཡི་གེ་

འབྲི་ཀློག་སོགས། །ཤེས་བྱའི་གནས་རྣམས་མཁྱེན་ལ་གསོལ་བ་འདེབས། །འཁྲུང་

ཙམ་ཉིད་ནས་རང་གི་བླང་དོར་ཀུན། །ཐུབ་པའི་སྣང་བརྙན་མཆོག་གིས་ལེགས་སྟོན་

ཅིང་། །རྨི་ལམ་དུ་ཡང་ཕྱོགས་དྲུག་མདས་ལྡོལ་ཚེ། །རྒྱལ་བས་ལུང་བསྟན་མཛད་ལ་

གསོལ་བ་འདེབས། །གནས་རྙིང་པཎ་ཆེན་ཀུན་དགའི་མཚན་ཅན་ལ། །དགུང་ལོ་

བདུན་པར་ཡོངས་རྫོགས་དགེ་བསྙེན་དང་། །དབང་ལུང་མང་གསན་དཀའ་ཆེན་བཞི་

སོགས་ཀྱི། །གཞུང་ཀུན་ཐུགས་སུ་ཆུད་ལ་གསོལ་བ་འདེབས། །ཐུབ་བསྟན་ལྷ་ཡི་

ལམ་བཟང་བསླབ་གསུམ་གྱི། །ཉི་ཟླའི་སྣང་བས་བཀྲི་བར་མ་གྱུར་ན། །འགྲོ་ལ་ཕན་

བདེའི་གོ་སྐབས་མ་མཆིས་སྙམ། །ཉིན་མཚན་ཁོར་མོར་སྤྱོད་ལ་གསོལ་བ་

འདེབས། །གཅིག་གིས་ལྷག་པའི་བྲོ་བ་ཟུང་གི་ལོར། །རྣམ་དག་ངེས་འབྱུང་སེམས་

ཀྱིས་ཀུན་བསླངས་ནས། །མཁན་སློབ་གྲངས་ཚང་དགེ་འདུན་འདུས་པའི་

དབུས། །དགྱེས་མགུར་རབ་ཏུ་བྱུང་ལ་གསོལ་བ་འདེབས། །ལོ་དེར་བཀྲ་ཤིས་ལྷུན་

པོའི་དཔལ་གྱི་སྡེར། །དམ་ཆོས་བགོ་སྐལ་ལེན་པར་ཐེག་པའི་ཚེ། །ཕུན་ཚོགས་རྟེན་

འབྲེལ་འགྲིགས་ཅིང་སྔོན་སྦྱངས་མཐུས། །ཚད་མེད་མཁས་པར་གྲགས་ལ་གསོལ་

བ་འདེབས། །རང་གཞན་རྟོག་གེ་འབུམ་གྱིས་བསྐལ་པའི་བར། །བསམས་ཀྱང་ངེས་

པར་མི་ནུས་ཛཱ་ཡཱིའི་གསུང་། །མ་འདྲེས་འབྱེད་དཀའི་ཚིག་དོན་ལན་རེ་དང་། །ཟུང་

རེས་ཇི་བཞིན་དགོངས་ལ་གསོལ་བ་འདེབས། །བློ་གྲོས་བརྩོན་ལྡན་ཀུན་གྱིས་

རྟོགས་དཀའི་གནས། །མདོ་རྒྱུད་ལེགས་བཤད་སྙིང་པོའི་བཅུད་མྱོངས་པས། །ཚིག་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ལ་འཆིལ་བའི་གོ་སྐབས་ནམ་དུ་ཡང་། །མི་མངའ་མཁྱེན་པའི་གཏེར་ལ་གསོལ་བ་

འདེབས། །ཉེར་བཞི་པ་ལ་ཇོ་ཤཱཀ་རྣམ་གཉིས་དང་། །ཡོངས་འཛིན་དངུལ་གདུང་

རིན་ཆེན་མཇལ་བ་དང་། །དགོངས་པ་གཏད་ཚེ་བླ་མ་ལྷར་བཅས་ཀྱིས། །ལུང་བསྟན་

དབུགས་དབྱུང་མཛད་ལ་གསོལ་བ་འདེབས། །དེ་ནས་སྙེ་ཐང་འོར་དུ་ཕེབས་པའི་

ཚེ། །གོས་དཀར་གྱོན་པའི་བྱིས་པ་གཞོན་ནུ་ཞིག །བྱུང་ནས་སེ་ར་ནས་ཡོང་ང་ཉིད་

དང་། །ལྷན་ཅིག་འབྱོན་ཞེས་བསྐུལ་ལ་གསོལ་བ་འདེབས། །གནས་དེར་བྱོན་ནས་

གཉལ་སྟོན་ཡབ་སྲས་ལ། །གཞུང་བཤད་ཁྲིད་ལུང་དབང་བསྐུར་གདམས་པ་

ཀུན། །གསན་ཚེ་རྟ་མགྲིན་དབང་གི་ལྷར་བསྟེན་ན། །དངོས་གྲུབ་འཐོབ་ཅེས་གདམས་

ལ་གསོལ་བ་འདེབས། །ཁྱད་པར་ཁུངས་ཐུབ་གཞུང་ཀུན་ཤན་སྦྱར་ནས། །ཕྲ་

འཛངས་ཞིབ་མོའི་བློ་གྲོས་ཀྱིས་དཔྱད་པས། །དྲང་ངེས་དོན་ལ་འཁྲུལ་མེད་གཟེར་

ཐེབས་ཚེ། །ངོ་མཚར་ལྟས་བཟང་རྨིས་ལ་གསོལ་བ་འདེབས། །ཉེར་ལྔར་དགའ་ལྡན་

གླིང་དུ་དཔོན་སློབ་མཆོག །བཟང་པོའི་མཚན་ཅན་གཉིས་སོགས་གྲངས་ཚང་

དབུས། །བསྙེན་པར་རྫོགས་ཚེ་ཚུལ་ཁྲིམས་གངྒཱའི་ཆུས། །ཐུགས་ཀྱི་བུམ་བཟང་

གཏམས་ལ་གསོལ་བ་འདེབས། །དེར་ཡང་དབང་ལུང་མང་གསན་ཉེར་བདུན་

ལོར། །གཙང་ཕྱོགས་ཕེབས་ཏེ་བླ་མའི་བཀས་བསྐུལ་ནས། །གནས་རྙིང་སེ་ར་གྲྭ་

ཚང་ཞེས་གྲགས་པར། །ལོ ་གསུམ་ཆོས་འཁོར ་བསྐོར ་ལ་གསོལ་བ་

འདེབས། །སྐབས་”ཤིག1་གངས་རི་འགུལ་འདྲའི་གླང་ཆེན་ལ། །ཉིད་ཀྱི་ལེགས་

བཤད་གླེགས་བམ་རྣམས་བཀལ་ནས། །བྱམས་ཆེན་ཕྱོགས་ལ་བསྐྱོད་པའི་མཚན་

ལྟས་དང་། །སྤྱན་འདྲེན་དངོས་སུ་འཛོམས་ལ་གསོལ་བ་འདེབས། །སོ་གཅིག་ལོ་ལ་
1	 [མ་ཕྱི། ༣༥ན༢ན།   ཞིག    *ཤིག]

རྗེ་བཙུན་ཆོས་ཀྱི་རྒྱལ་མཚན་གྱི་རྣམ་ཐར་གསོ།

སྡེ་དེར་ཕེབས་པའི་ཉིན། །མེ་ཏོག་ཆར་བབས་འཇའ་འོད་གུར་དུ་འཁྲིགས། །མཁའ་

ལ་རོལ་མོའི ་སྒྲ་གྲགས་སྐྱེ་བོ ་ཀུན། །དད་པའི ་ས་ལ་བཀོད་ལ་གསོལ་བ་

འདེབས། །ལེགས་བཤད་གསེར་གྱི་ཐུར་མས་བློ་གྲོས་ཀྱི། །འདྲེན་བྱེད་རབ་ཕྱེ་

འཆད་རྩོད་རྩོམ་པ་ལ། །མི་འཇིགས་སྤོབས་པ་ཐོབ་པའི་སློབ་མའི་ཁྱུས། །ས་ཆེན་

འགེང་བར་མཛད་ལ་གསོལ་བ་འདེབས། །མཁས་མང་བྱེ་བའི་མདུན་སར་བརྒལ་

ལན་ཚེ། །ཉིད་ཀྱི་ཆོས་ཀྱི་ཕྱག་རྒྱ་གང་བཞག་པར། །འགས་ཀྱང་རྫི་བར་མི་ནུས་

ཐལ་འགྱུར་རེས། །ཕས་རྒོལ་ཚར་གཅོད་མཛད་ལ་གསོལ་བ་འདེབས། །རྣལ་འབྱོར་

དབང་ཕྱུག་མཁས་བཙུན་ཡོན་རྒྱམ་པར། །འཆད་ཉན་ངང་ནས་ཟབ་དགུའི་ཆོས་ཀྱི་

རོ། །མྱངས་ཚེ་ངོ་མཚར་མཚན་མས་དམ་པ་དེ། །ཐུགས་ཡིད་རབ་ཏུ་གཡོས་ལ་

གསོལ་བ་འདེབས། །དཔག་ཡས་བསྐལ་པར་བྱ་དཀའི་སྨོན་ལམ་མཐུས། །མཁས་

གྲུབ་དབང་པོ་དོན་ཡོད་དཔལ་ལྡན་ལ། །ཡི་དམ་ཞི་ཁྲོས་གདན་ས་གཙང་ཕྱོགས་

ནས། །དྲོངས་ཞེས་ལུང་བསྟན་མཛད་ལ་གསོལ་བ་འདེབས། །མགོན་དེས་བུ་སློབ་

ནམ་མཁའི་སྐར་ཚོགས་ཀྱི། །གྲངས་ལས་བརྒལ་བའི་ཁྲོད་ན་དམ་པ་ཁྱོད། །ཕུལ་དུ་

ཕྱིན་པར་གཟིགས་ནས་སྤྱན་འདྲེན་སླད། །བདག་ཉིད་དངོས་ཀྱིས་བྱོན་ལ་གསོལ་བ་

འདེབས། །བཀའ་བཞིན་སྒྲུབ་ལ་ཞུགས་པའི་ལམ་བར་དུ། །འཚེར་ལ་བརྗིད་ཆགས་

རྒྱལ་བ་གཉིས་པའི་སྐུའི། །དྲུང་ན་ཉིད་ཀྱིས་ཆོས་དུང་འབུད་པ་སོགས། །དོན་ལྡན་རྨི་

ལམ་རྨིས་ལ་གསོལ་བ་འདེབས། །ཞེ་གསུམ་བཞེས་པ་ལྕགས་མོ་ལུག་གི་

ལོར། །ཕྱོགས་ལས་རྣམ་རྒྱལ་མཁས་སྙན་གྲྭ་ཚང་གི །མི་འཇིགས་ཆོས་ཀྱི་ཁྲི་སྟན་

རི་བོའི་རྩེར། །ཁྱོད་སྐུའི་ཉིན་བྱེད་ཤར་ལ་གསོལ་བ་འདེབས། །པདྨའི་མཚོ་ལ་ངང་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

མོ་འདུ་བ་བཞིན། །བསོད་ནམས་བློ་གྲོས་ཟུང་གིས་རབ་ཕྱུག་པའི། །རྣམ་གྲོལ་དོན་

གཉེར་གདུལ་བྱ་འདུས་པའི་དབུས། །འཆད་ཉན་སྙིང་པོར་བསྐྱངས་ལ་གསོལ་བ་

འདེབས། །སྐབས་འགར་རྒྱལ་དབང་དགེ་འདུན་རྒྱ་མཚོ་ལ། །དུས་འཁོར་གསང་

འདུས་དཔག་བསམ་འཁྲི་ཤིང་སོགས། །དཔག་མེད་ཆོས་བཀའ་གསན་ཅིང་མཁན་

སློབ་ཟུང་། །ཐུགས་ཡིད་གཅིག་ཏུ་འདྲེས་ལ་གསོལ་བ་འདེབས། །ཕྲ་ཞིང་རྟོགས་

དཀའ་ཤེས་བྱའི་གནས་རྣམས་ཀུན། །ཐུགས་སུ་ཆུད་ནས་བཀའ་དང་བསྟན་བཅོས་

ཀྱི། །དགོངས་དོན་ཇི་བཞིན་འགྲེལ་བའི་ལེགས་བཤད་བརྒྱས། །ཐུབ་བསྟན་གསལ་

བར་མཛད་ལ་གསོལ་བ་འདེབས། །སྙིང་རྗེའི་སྙིང་པོ་ཅན་གྱི་སྟོང་པ་ཉིད། །ཐུགས་

སུ་ཆུད་ནས་མ་རུངས་གདུག་པའི་ཚོགས། །བཀའ་བསྒོས་ཙམ་གྱིས་རབ་བཏུལ་ཨུ་

རྒྱན་དང་། །དབྱེར་མེད་བླ་མར་བསྔགས་ལ་གསོལ་བ་འདེབས། །ཡང་ཡང་རྒྱལ་བ་

གཉིས་པ་ཡབ་སྲས་དང་། །རྡོ་རྗེ་འཇིགས་བྱེད་ཆོས་རྒྱལ་མགོན་དཀར་ནག །རྟ་

མགྲིན་ལ་སོགས་ཞི་ཁྲོའི་ཚོགས་གཟིགས་”ཤིང1་། །གསུང་གི་གནང་བ་ཐོབ་ལ་

གསོལ་བ་འདེབས། །བདུན་ཅུ་པ་ལ་ཐེག་ཆེན་གླིང་གི་ཁྲིར། །ཕེབས་ནས་དཀའ་ཆེན་

བཞི་དང་ལམ་རིམ་སོགས། །དམ་ཆོས་འོད་དཀར་དྲ་བ་སྟོང་འགྱེད་པས། །ཐུབ་

བསྟན་ཀུ་མུད་བཞད་ལ་གསོལ་བ་འདེབས། །ས་སྐྱོང་མི་ཡི་དབང་པོ་གོང་དཀར་

པས། །དད་པས་སྤྱན་དྲངས་གསུང་གི་བདུད་རྩི་མྱངས། །ཕྱོགས་དེའི་རང་གཞན་

མཁས་པ་ཀུན་གྱིས་ཀྱང་། །ཞབས་པད་སྤྱི་བོར་བླངས་ལ་གསོལ་བ་འདེབས། །ཉིད་

ཀྱི ་གྲགས་པས་ས་ཆེན་གཡོས་པ་ན། །སྤྲུལ་སྐུ་མི ་བསྐྱོད་རྡོ ་རྗེ ་རང་ཉིད་

ཀྱིས། །བརྩམས་པའི་ཊཱིཀྐ་ཕུལ་ནས་ལུང་རིགས་ཆུས། །བྱི་དོར་དགོས་ཞེས་བསྐུལ་
1	 [མ་ཕྱི། ༣༦ན༢ན།   ཞིང    *ཤིང]



  67  

རྗེ་བཙུན་ཆོས་ཀྱི་རྒྱལ་མཚན་གྱི་རྣམ་ཐར་གསོ།

ལ་གསོལ་བ་འདེབས། །དེ་ཚེ་ལེགས་པར་བཤད་པའི་གཏེར་ཆེན་པོ། །ཀླུ་སྒྲུབ་

དགོངས་རྒྱན་བརྩམས་ཏེ་སྤྲིངས་པ་ན། །སུས་ཀྱང་ལན་གྱིས་བཟློག་པར་མ་ནུས་

པས། །དཔའ་ཞུམ་གུས་པ་ཐོབ་ལ་གསོལ་བ་འདེབས། །དུས་དེར་ཀརྨ་པ་ལ་བར་

སྣང་ནས། །འཇམ་དབྱངས་སྤྲུལ་པས་ཀླུ་སྒྲུབ་དགོངས་པ་ནི། །ཇི་བཞིན་བཤད་

འདིས་ཁྱོད་ཉིད་ཚིམ་གྱིས་ཞེས། །རབ་གསལ་མནལ་ལམ་རྨིས་ལ་གསོལ་བ་

འདེབས། །གཞན་ཡང་བསྟན་ལ་ལོག་སྨྲའི་གོ་ཤཱཀ་སོགས། །སྨྲ་ངན་ཕྱེ་མར་འཐག་

པའི་བསྟན་བཅོས་ཀྱི། །རྡོ་རྗེའི་མེ་ཆར་ཕབས་པས་ཡིད་བསྲུབས་སྡེའི། །གཡུལ་ངོ་

ཕམ་པར་མཛད་ལ་གསོལ་བ་འདེབས། །འཁོར་བའི་ཕུན་ཚོགས་ཁོ་ནར་སྲིད་ལྡན་

པས། །དཀར་ཆོས་ཡིད་ཀྱི་དགུ་ལའང་མི་འཆར་བའི། །རྟག་འཛིན་ཅན་ཡང་ཁྱོད་

སྐུའི་དཔལ་མཐོང་ཚེ། །སྣང་བ་སྤུ་ལོང་བསྒྱུར་ལ་གསོལ་བ་འདེབས། །མ་རྟོགས་

ལོག་པར་རྟོག་དང་ཐེ་ཚོམ་གྱི། །ཞགས་པས་དམ་དུ་བཅིངས་པའི་ཡིད་ཅན་

ངོར། །སྐྱོན་བྲལ་གསུང་གི་རལ་གྲི་གདེངས་ཙམ་གྱིས། །འཆིང་བ་རྩད་ནས་གཅོད་

ལ་གསོལ་བ་འདེབས། །ཟབ་ཡངས་ཐུགས་ཀྱི་ནམ་མཁའ་ལྟར་མཛེས་པའི། །བྱམས་

བརྩེའི་ཉི་མས་ཕན་བདེའི་ལོ་ཏོག་རྣམས། །གྲངས་མེད་འགྲོ་ལ་སྨིན་མཛད་ས་གསུམ་

གྱི། །འདྲེན་པ་མཆོག་ཏུ་གྱུར་ལ་གསོལ་བ་འདེབས། །མཐུ་ཆེན་གྱིས་ཀྱང་གཞལ་

བར་མི་སྤྱོད་པའི། །ཡོན་ཏན་བྱེ་བས་མངོན་པར་མཐོ་ན་ཡང་། །དམན་ལ་གཅིག་ཏུ་

དགྱེས་པའི་མཛད་པ་ཅན། །ངོ་མཚར་ཕུང་པོ་ཁྱོད་ལ་གསོལ་བ་འདེབས། །ཇི་སྲིད་

ཐུབ་བསྟན་དར་བ་དེ་སྲིད་དུ། །ཁྱོད་ཀྱི་འཕྲིན་ལས་སྐལ་ལྡན་ཤིང་རྟའི་རྒྱུན། །ནམ་

ཡང་ཆད་པ་མེད་པའི་མཆོག་སྦྱིན་གྱིས། །ཉོན་མོངས་ཚ་གདུང་སེལ་ལ་གསོལ་བ་



  68  

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འདེབས། །རྒྱལ་སྲས་སྤྱོད་རྫོགས་བདག་པས་གཞན་ལ་གཅེས། །བསྐྱེད་རིམ་མཐར་

ཕྱིན་གང་སྣང་ལྷ་རུ་འཆར། །རྫོགས་རིམ་མངོན་གྱུར་ཟུང་འཇུག་གོ་འཕང་

བརྙེས། །ཁྱོད་ལ་སྒོ་གསུམ་གུས་པས་གསོལ་བ་འདེབས། །བསྟན་དང་གདུལ་བྱའི་

མཛད་པ་མཐར་ཕྱིན་ནས། །དོན་དྲུག་བཞེས་པ་ཤིང་ཕོ་འབྲུག་གི་ལོར། །དགའ་ལྡན་

གནས་སུ་འགྲོ་ཞེས་ཇོ་ཤཱཀ་དྲུང་། །མཆོད་ཚོགས་སྨོན་ལམ་མཛད་ལ་གསོལ་བ་

འདེབས། །མགོ་ཟླའི་གྲལ་ཚེས་བཅུ་དགུའི་ཐོ་རེངས་དུས། །སྐྱིལ་ཀྲུང་མཉམ་གཞག་

ངང་ནས་བྱམས་པའི་དྲུང་། །གཤེགས་ཚེ་རོལ་མོ་འཇའ་དང་མེ་ཏོག་གི །ཚིག་མདའི་

མཆོད་པས་མཆོད་ལ་གསོལ་བ་འདེབས། །སྐུ་གདུང་བཞུས་ཚེ་ཐུགས་རྟེན་དུང་

དཀར་བཞི། །གསུང་གི་རྟེན་དུ་ཨ་ལི་ཀཱ་ལི་དང་། །ཡི་གེ་འབྲུ་གསུམ་ཡ་མ་རཱ་ཛ་

སོགས། །ཡིག་འབྲུ་ཚང་བར་བྱོན་ལ་གསོལ་བ་འདེབས། །སྐུ་གདུང་དྲིལ་རྫས་ཀ་

གདན་དྲི་མེད་ལ། །སྐུ་ཡི་རྟེན་དུ་འཇིགས་བྱེད་དཔའ་གཅིག་དང་། །གདུང་རྣམས་

ཐོད་དབྱུག་རིང་བསྲེལ་ལྔ་ལྡན་གྱིས། །བྱུར་བུར་གཏམས་པར་མཛད་ལ་གསོལ་བ་

འདེབས། །ཕྱིས་ཀྱང་དད་གུས་ལྡན་པའི་འགྲོ་བ་ལ། །གདུང་རུས་གདུང་ཐལ་དཀྱིལ་

ནས་རིང་བསྲེལ་དང་། །གཡས་འཁྱིལ་དུང་དང་ཐོད་དབྱུག་རང་བྱོན་སོགས། །ཅི་

འདོད་དངོས་གྲུབ་སྩོལ་ལ་གསོལ་བ་འདེབས། །དེ་ལྟར་ཐེག་མཆོག་དགེ་བའི་

བཤེས་གཉེན་གྱི། །རྣམ་ཐར་ཚུལ་ལ་ཅུང་ཟད་བསྟོད་བགྱིས་པས། །བདག་ཀྱང་ཚེ་

རབས་ཀུན་ཏུ་དམ་པ་དེའི། །མཛད་པ་མཆོག་ལ་འདོད་དགུར་སྤྱོད་པར་ཤོག །ཁྱད་

པར་དལ་འབྱོར་ལྷ་ཡི་མན་དྷ་ར། །བསླབ་གསུམ་ཟེའུ་འབྲུའི་དཔལ་གྱིས་མཐོ་བ་

དང་། །མདོ་སྔགས་ལམ་གྱི་གནད་དོན་སྦྲང་རྩིའི་རོས། །ཡོངས་གང་འགྲོ་བའི་འདྲེན་

རྗེ་བཙུན་ཆོས་ཀྱི་རྒྱལ་མཚན་གྱི་རྣམ་ཐར་གསོ།

པ་ཐོབ་པར་ཤོག །

རྣམ་ཐར་གསོལ་འདེབས་མཐོང་བ་དོན་ལྡན་འདི། །དད་ལྡན་བློ་དམན་རྣམས་ཀྱིས་གོ་སླའི་ཕྱིར། །དགེ་སློང་

དཔལ་འབྱོར་བསོད་ནམས་ལྷུན་གྲུབ་ཀྱིས། །སེ་ར་ཐེག་ཆེན་གླིང་དུ་བྲིས་པས་དགེ །

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

༄༅། །ཡབ་རྗེ་སྐལ་ལྡན་རྒྱ་མཚོས་མཛད་པའི་སེ་ར་རྗེ་བཙུན་

པའི་རྣམ་ཐར་ཚིགས་བཅད་མ་བཞུགས་སོ། །

༄༅། །ༀ་སྭ་སྟི། རྗེ་བཙུན་འཇམ་པའི་དབྱངས་དང་མི་གཉིས་པ། །མདོ་རྒྱུད་

ཆོས་ཀྱི་རྒྱལ་མཚན་འཛིན་པའི་དཔལ། །བཤེས་གཉེན་བཟང་པོའི་ཞབས་ལ་ཕྱག་

འཚལ་ནས། །དེ་ཡི་རྣམ་ཐར་བླ་མེད་བརྗོད་པར་བྱ། །གཙང་སྟོད་བཀྲ་ཤིས་ལྷུན་པོའི་

ནུབ་ཀྱི་ཕྱོགས། །ཉང་སྟོད་དཔལ་ལྡན་ཆོས་སྡེའི་ཉེ་འཁོར་ན། །རྒྱལ་པོའི་གྲོང་ཁྱེར་

ལྷུན་གྲུབ་ཁྱུང་རྩེ་ཡོད། །དེ་ན་མི་དབང་བསོད་ནམས་འཕེལ་བ་དང་། །མཚན་ལྡན་

ཡུམ་མཆོག་རིན་ཆེན་སྒྲོལ་མ་གཉིས། །རྒྱལ་སྲིད་ཆོས་བཞིན་སྐྱོང་ཞིང་བཞུགས་

སྐབས་སུ། །དུས་གསུམ་མཁྱེན་པ་མཉམ་མེད་བ་སོ་པས། །ཡུམ་ལ་ཁྱོད་ལ་སྲས་

མཆོག་དམ་པ་ཞིག །མྱུར་དུ་འབྱུང་ངོ་དེ་ལ་ཁོ་བོའི་མིང་། །ཆོས་ཀྱི་རྒྱལ་མཚན་བྱ་

བ་ཐོགས་ཤིག་གསུངས། །དེ་ནས་རིང་པོ་མ་ལོན་ས་གླང་ལ། །ཡབ་ཡུམ་དེ་གཉིས་

སྲས་སུ་རྗེ་འདི་འཁྲུངས། །སྐུ་མཆེད་ལྔ་ཡོད་ཆེ་ཤོས་འདི་ཉིད་དོ། །ལོ་དྲུག་བཞེས་

ཚེ་པཎ་ཆེན་དགེ་འདུན་གྲུབ། །ལེགས་པར་མཇལ་ནས་ཚེ་དབང་ཟབ་མོ་ཞུས། །དེ་

དང་ཆོས་རྗེ་དཔལ་འབྱོར་རྒྱལ་མཚན་ལ། །གྲུབ་རྒྱལ་ལུགས་ཀྱི་ཚེ་དབང་གསན་

དུས་སུ། །ན་ཚོད་གཞོན་ཡང་བླ་མས་བརྡའ་སྤྲད་པ། །ཐུགས་ལ་ངེས་པས་དབང་ནི་

དོན་མཐུན་ཐོབ། །ལོ་བདུན་བཞེས་ཚེ་གནས་རྙིང་ཆོས་ཀྱི་རྗེ། །ཀུན་དགའ་བདེ་

ལེགས་སྤྱན་སྔར་དགེ་ཚུལ་བསྒྲུབས། །དེ་ཚེ་ཡུམ་གྱིས་མཉམ་མེད་བ་སོ་

རྗེ་བཙུན་པའི་རྣམ་ཐར་ཚིགས་བཅ།

བས། །ལུང་བསྟན་མཛད་ཚུལ་སྙན་དུ་ཕུལ་བའི་མཐུས། །རབ་བྱུང་སྐབས་ཀྱི་ཆོས་

མཚན་འདོགས་པའི་ཚེ། །ཁོ་བོའི་བླ་མས་ཇི་ལྟར་བཏགས་པ་ལྟར། །བདག་གིས་

ཆོས་ཀྱི་རྒྱལ་མཚན་བྱ་བའི་མཐར། །དཔལ་བཟང་ཞེས་བྱ་སྦྱར་ཏེ་མཚན་གསོལ་

གསུངས། །བཅུ་གཅིག་བཞེས་ཚེ་བཀྲ་ཤིས་ལྷུན་པོ་རུ། །ཕེབས་ཚེ་ཚོགས་དུང་

འབུད་པ་ལ་སོགས་པ། །བཟང་པོའི་རྟེན་འབྲེལ་མང་པོ་རང་འགྲིགས་བྱུང་། །དེ་ཚེ་

པཎ་ཆེན་ལུང་རིགས་རྒྱ་མཚོ་ལ། །ཟབ་རྒྱས་གདམས་པ་ཅི་རིགས་ལེགས་པར་

གསན། །ཁྱད་པར་ཐོས་བསམ་གླིང་གི་གྲྭར་ཞུགས་ནས། །ཀུན་མཁྱེན་ཆོས་འབྱོར་

དཔལ་བཟང་སྤྱན་སྔ་རུ། །བསྡུས་གྲྭ་ལེགས་བརྩིས་ཚད་མ་རྣམ་འགྲེལ་དང་། །དབུ་

མ་ཕར་ཕྱིན་འདུལ་མཛོད་ཐམས་ཅད་ཀྱི། །ཐལ་ཕྲེང་སྤྱི་དོན་ཊཱིཀྐ་ལ་སོགས་

པ། །ལེགས་པར་སྦྱངས་ཤིང་མངོན་པ་ཀུན་ལས་བཏུས། །བྱམས་ཆོས་ཕྱི་མ་བཞི་

དང་རིགས་ཚོགས་དྲུག །ཚད་མ་མདོ་དང་རྣམ་ངེས་རིགས་གཏེར་དང་། །དབུ་མ་

བདེན་གཉིས་དྲང་ངེས་རྣམ་འབྱེད་སོགས། །རྒྱ་བོད་མཁས་པའི་མདོ་ཕྱོགས་གཞུང་

ཀུན་ལ། །ལེགས་པར་སྦྱངས་ཤིང་འཆད་རྩོད་རྣམ་འགྱུར་གྱིས། །མཁས་པའི་ཡིད་

འཕྲོག་ཕས་རྒོལ་ཟིལ་གྱིས་མནན། །ཉེར་གསུམ་བཞེས་ཚེ་དབུས་ཕེབས་སེ་རར་

བཞུགས། །བྱེས་པའི་ཆོས་གྲྭར་དོན་ཡོད་དཔལ་ལྡན་པ། །བླ་མར་བསྟེན་ནས་བཀའ་

ཆེན་རྣམ་པ་བཞིའི། །སྤྱི་ཐལ་ཊཱིཀྐ་ལ་སོགས་ལེགས་ཞུས་ནས། །ཉིན་མཚན་ཁོར་

ཡུག་འཆད་རྩོད་གཉིས་ལ་གཞོལ། །སྡེ་པ་མང་པོའི་བཞུགས་གྲལ་སྐབས་རྣམས་

སུ། །ས་དགེའི་མཁས་པ་མང་པོ་འཚོགས་པའི་ཚེ། །བདག་ཉིད་ཆེ་འདིས་མཁས་

པའི་རྣམ་འགྱུར་གྱིས། །ཀུན་ཡིད་ཚིམ་པར་མཛད་ཚུལ་བསམ་ལས་འདས། །སེ་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

རར་བཞུགས་སྐབས་གཉལ་སྟོན་ཆོས་ཀྱི་རྗེ། །དཔལ་འབྱོར་ལྷུན་འགྲུབ་སྤྱན་སྔར་

མདོ་སྔགས་ཀྱི། །ལེགས་པར་བཤད་པའི་གདམས་པ་མང་དུ་ཞུས། །དེ་ནས་འབྲོག་

རི་དགེ་ལྡན་དགོན་པ་རུ། །རྒྱུད་སྡེའི་མངའ་བདག་ཤེས་རབ་བཟང་པོ་ལ། །མཁན་པོ་

ཞུས་ཤིང་ཆོས་རྗེ་ཚུལ་བཟང་ལས། །སློབ་དཔོན་མཛད་ནས་བྱང་རྩེའི་གཟིམས་ཁང་

དུ། །བསྙེན་པར་རྫོགས་པའི་སྡོམ་པ་ལེགས་པར་བླངས། །དེ་ནས་གཙང་ཕེབས་བཀྲ་

ཤིས་ལྷུན་པོ་རུ། །མཚུངས་མེད་ཆོས་རྗེ་ཡེ་ཤེས་རྩེ་མོ་དང་། །སྔོན་གྱི་ཡོངས་འཛིན་

ཆོས་འབྱོར་དཔལ་བཟང་དང་། །དེ་སྲས་བློ་བཟང་བཤེས་གཉེན་ལ་སོགས་

ལ། །ཐུགས་ལ་འདོད་པའི་བཀའ་ཆོས་མང་དུ་གསན། །དེ་ནས་སྣར་ཐང་དགོན་པར་

ལོ་འགའི་རིང་། །འཆད་ཉན་སྒོ་ནས་བློ་གསལ་མང་དུ་བསྐྱངས། །དེ་རྗེས་རོང་གི་

བྱམས་ཆེན་ཆོས་སྡེ་རུ། །བློ་གསལ་འདུས་པ་རྒྱ་མཚོའི་ཚོགས་རྣམས་ལ། །ལོ་བཅུ་

ལྷག་པར་པོ་ཏི་རྣམ་པ་ལྔས། །མཚོན་པའི་སྡེ་སྣོད་ཆོས་ཀྱི་ཆར་ཕབ་ནས། །ཕྱོགས་

དེར་བློ་བཟང་བསྟན་པ་རྒྱས་པར་མཛད། །སྐབས་ཤིག་སེ་ར་དོན་ཡོད་དཔལ་ལྡན་

པས། །རང་གི་རྒྱལ་ཚབ་བྱེས་པའི་ཁྲི་ཐོག་ཏུ། །སློབ་མ་སུ་ཞིག་བསྐོས་ན་ཕན་སྙམ་

ནས། །རང་གི་ལྷ་མཆོག་རྗེ་བཙུན་སྒྲོལ་མ་ལ། །གསོལ་བ་བཏབ་ཚེ་རྗེ་བཙུན་འདི་

ཉིད་ནི། །བསྐོས་ན་བཟང་བའི་ལུང་བསྟན་གསལ་བར་བྱུང་། །དེ་ནས་རྗེ་བཙུན་འདི་

ཉིད་ཐམས་ཅད་ཀྱིས། །སྤྱན་དྲངས་སེ་ར་བྱེས་ཀྱི་གདན་སར་བསྐོས། །དེ་ཚེ་སྡེ་སྣོད་

འཛིན་པ་བརྒྱ་ཕྲག་རྣམས། །དབུ་ཕར་འདུལ་མཛོད་ཚད་མ་ལ་སོགས་པའི། །ལེགས་

པར་བཤད་པའི་བདུད་རྩིས་སྐྱོང་མུ་ནས། །སྔོན་མེད་ལེགས་བཤད་གསར་རྩོམ་

དཔག་མེད་མཛད། །དེ་ནས་དཔལ་ལྡན་འབྲས་སྤུངས་ཆོས་གྲྭ་རུ། །ཐོན་པ་ཆོས་རྗེ་

རྗེ་བཙུན་པའི་རྣམ་ཐར་ཚིགས་བཅ།

མཁས་བཙུན་ཡོན་རྒྱམ་པ། །ལེགས་པར་བསྟེན་ནས་གསང་བདེ་འཇིགས་གསུམ་

དང་། །དུས་འཁོར་ཕག་མོ་བཅུ་གསུམ་དབང་ལ་སོགས། །དབང་ལུང་རྗེས་གསུམ་

གདམས་པ་མང་དུ་ཞུས། །ཐམས་ཅད་མཁྱེན་པ་དགེ་འདུན་རྒྱ་མཚོ་ལ། །གསང་བ་

འདུས་པའི་འགྲེལ་པ་བཞི་སྦྲགས་དང་། །བདེ་མཆོག་འདོད་འཇོ་རྩ་ཤེས་ཊཱིཀ་ཆེན་

དང་། །བཀའ་གདམས་གླེགས་བམ་རྒྱལ་བའི་འཁྲུངས་རབས་དང་། །སྒྲུབ་ཐབས་རྒྱ་

མཚོའི་རྗེས་གནང་ལ་སོགས་པ། །མདོ་སྔགས་དམ་ཆོས་བསམ་ལས་འདས་པ་

ཞུས། །གཞན་ཡང་གྲུབ་ཆེན་རིན་ཆེན་བཤེས་གཉེན་སོགས། །ལེགས་པར་བསྟེན་

ནས་ཟབ་ལམ་ལྟ་བའི་ཁྲིད། །ལེགས་པར་ཞུས་ཤིང་ཐུགས་ཉམས་བཞེས་པའི་

མཐུས། །མཐའ་བྲལ་ཟབ་མོའི་དེ་ཉིད་མངོན་སུམ་གཟིགས། །ཁམས་གསུམ་ཆོས་ཀྱི་

རྒྱལ་པོ་”ཙོང1་ཁ་པས། །ཡང་ཡང་ཞལ་བསྟན་ཟབ་རྒྱས་གདམས་པ་བསྩལ། །རྡོ་རྗེ་

འཇིགས་བྱེད་མགོན་པོ་ཕྱག་དྲུག་པ། །དམ་ཅན་ཆོས་ཀྱི་རྒྱལ་པོ་ལ་སོགས་

པའི། །ཡི་དམ་ཆོས་སྐྱོང་དཔག་མེད་ཞལ་གཟིགས་ཤིང་། །དེ་དག་རྣམས་ཀྱིས་ཅི་

འདོད་འཕྲིན་ལས་བསྒྲུབས། །སྐབས་ཤིག་རོང་སྟོན་ཤཱཀྱ་རྒྱལ་མཚན་གྱིས། །བྱམས་

མགོན་སངས་རྒྱས་ཡིན་པར་བཤད་པ་སོགས། །འགོག་པའི་ཐལ་འགྱུར་མང་དུ་

མཛད་པའི་ཚེ། །རྨི་ལམ་སྐབས་སུ་རྒྱལ་བ་མི་ཕམ་པས། །མི་དགྱེས་པ་ཡི་རྣམ་

འགྱུར་མཛད་པ་ལས། །ཕྱིས་སུ་རྗེ་བཙུན་བྱམས་མགོན་སངས་རྒྱས་སུ། །ལེགས་

པར་སྒྲུབ་པའི་ཡིག་ཆ་མང་དུ་མཛད། །སྐབས་ཤིག་ཀརྨ་མི་བསྐྱོད་རྡོ་རྗེ་ཡིས། །རང་

གིས་བརྩམས་པའི་ཕར་ཕྱིན་རྒྱ་ཆེར་འགྲེལ། །སྤྲུལ་སྐུ་དགེ་འདུན་རྒྱ་མཚོའི་སྤྱན་

སྔར་བསྐུར། །འདི་ལ་འཐད་སྒྲུབ་མི་འཐད་སུན་བྱུང་གསུངས། །དེ་ཚེ་སྤྲུལ་སྐུ་དགེ་
1	 [མ་ཕྱི། ཤོག་གྲངས་༡༠ཕྲེང་༡ན།   ཙོར    *ཙོང]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འདུན་རྒྱ་མཚོ་ཡིས། །ཆོས་རྗེ་འདི་ལ་ཆོས་འདིའི་ལན་གནོངས་ཞེས། །ལེགས་པར་

བསྐུལ་ནས་ཀར་ལན་བསྟན་བཅོས་བརྩམས། །འབུམ་རམས་པ་ཡིས་རྒྱལ་དབང་

ཀརྨ་པའི། །སྤྱན་སྔར་འཁྱེར་ཚེ་དགྱེས་པའི་རྣམ་འགྱུར་མཛད། །གཙང་གི་ཐོས་

བསམ་གླིང་གི་སློབ་དཔོན་དུ། །སྤྱན་འདྲེན་བྱུང་ཡང་ཕེབས་པ་མ་གནང་བར། །སེ་ར་

ཐེག་ཆེན་གླིང་གི་ཆོས་སྡེ་རུ། །འཆད་ཉན་ཐུགས་དམ་ངང་ནས་རྒྱུན་ཆགས་

བཞུགས། །སློབ་མ་འགའ་རེས་ཐུགས་དམ་གང་མཛད་ཅེས། །ཞུས་ཚེ་ཁོ་བོའི་

ཐུགས་དམ་གཙོ་བོ་ནི། །མདོ་སྔགས་དཔེ་ཆ་མང་དུ་བལྟ་བ་ཡིན། །དེ་རྗེས་ཡི་དམ་

བདག་འཇུག་རྫོགས་རིམ་ཁྲིད། །བདེ་མཆོག་དྲིལ་བུ་པ་ཡི་ཆོ་ག་དང་། །འཇམ་

དཔལ་མཚན་བརྗོད་ཆོས་སྐྱོང་གཏོར་འབུལ་དང་། །ལམ་རིམ་ཁྲིད་དང་ལྟ་ཁྲིད་ཐུན་

གསུམ་དུ། །འཆག་མེད་སྐྱོང་སོགས་ཐུགས་དམ་ཡིན་ནོ་གསུངས། །བདུན་ཅུ་

བཞེས་པའི་མེ་ཕོ་ཁྱི་ལོ་ལ། །ཐམས་ཅད་མཁྱེན་པ་དགེ་འདུན་རྒྱ་མཚོ་ཡིས། །སེ་ར་

བྱམས་ཆེན་ཆོས་རྗེའི་གདན་ཁྲི་རུ། །སྤྱན་དྲངས་རང་གི་རྒྱལ་ཚབ་དམ་པར་

བསྐོས། །དེ་ནས་ལོ་གཉིས་རིང་ལ་སྤྱི་བླ་དང་། །སྒོས་བླ་བྱེས་པའི་འཆད་ཉན་ལྷན་

ཅིག་མཛད། །དེ་ལྟར་སེ་ར་བྱེས་ཀྱི་སློབ་དཔོན་ནི། །ལོ་ནི་སུམ་ཅུ་ཉེ་བར་ལེགས་

མཛད་ནས། །རང་གི་སློབ་མ་ཤེས་རབ་སེང་གེ་ལ། །འཆད་ཉན་གཏད་ནས་རང་ཉིད་

སྤྱི་ཁྲི་ལ། །ལེགས་པར་བཞུགས་ནས་སློབ་མའི་ཚོགས་རྣམས་ལ། །གང་འདོད་ཆོས་

ཀྱི་དགའ་སྟོན་འགྱེད་བཞིན་དུ། །ཐུབ་བསྟན་ཁུར་ཆེན་འཛིན་ལ་ཉིན་བཞིན་

གཞོལ། །སྐབས་ཤིག་ཆོས་རྗེ་ཤཱཀྱ་མཆོག་ལྡན་དང་། །ཀུན་མཁྱེན་གོ་བོ་བསོད་

ནམས་སེང་གེ་གཉིས། །བློ་བཟང་རྒྱལ་བའི་བསྟན་ལ་ཆེས་སྡང་བས། །དེ་གཉིས་

རྗེ་བཙུན་པའི་རྣམ་ཐར་ཚིགས་བཅ།

འདོད་པ་སུན་འབྱིན་བསྟན་བཅོས་ཤིག །རྩོམ་དགོས་གསུངས་ནས་གོ་ཤཱཀ་ལན་

གཉིས་བརྩམས། །བླ་མ་མཆོག་འདིས་བརྩམས་ཆོས་གྲངས་མང་ཡང་། །ཕྱོགས་

ཙམ་སྨྲོས་ན་ཕར་ཕྱིན་ཐལ་ཕྲེང་དང་། །ཟུར་བཀོལ་རྣམ་བཞི་ས་ལམ་རྣམ་གཞག་

དང་། །སྤྱི་དོན་ལ་སོགས་ཕར་ཕྱིན་སྐོར་ཚང་དང་། །ཚད་མའི་ཐལ་ཕྲེང་དབུ་མ་སྤྱི་

མཐའ་སོགས། །མདོ་ཕྱོགས་སྐོར་གྱི་ལེགས་བཤད་དཔག་ཡས་དང་། །མཁས་གྲུབ་

རྣམ་ཐར་དབུ་མའི་ལྟ་ཁྲིད་སོགས། །ཉེར་མཁོའི་ལེགས་བཤད་དཔག་ཏུ་མེད་པ་

མཆིས། །བདུན་ཅུ་རྩ་དྲུག་བཞེས་པའི་ས་འབྲུག་ལ། །ཁོ་བའི་བླ་མ་དགེ་འདུན་རྒྱ་

མཚོ་དང་། །དགེ་”ལྡན1་ཆོས་རྗེ་ཆོས་སྐྱོང་རྒྱ་མཚོ་གཉིས། །བློ་བཟང་བསྟན་ལ་

ཐུགས་ཞེན་ཆེ་ན་ཡང་། །ཞིང་གཞན་གཤེགས་སོང་ད་ནི་ཁོ་བོ་ཡང་། །བསྟན་ལ་དད་

ཀྱང་གཞན་དུ་འགྲོ་བར་འདུག །ཅིའི་ཕྱིར་ཞེ་ན་ཆོས་སྐྱོང་རྒྱ་མཚོ་བ། །མྱ་ངན་འདའ་

ཁར་བྱང་ཕྱོགས་ཤམྦྷ་ལར། །ཡང་ཡང་འབྱོན་པའི་མནལ་ལམ་བྱུང་བ་ལྟར། །དོ་ཙིག་

བདག་ལ་རྨི་ལམ་གནས་སྐབས་སུ། །དགའ་ལྡན་གནས་སུ་ཡང་ཡང་འགྲོ་སྣང་

བྱུང་། །དེས་ན་ཁྱེད་ཅག་སློབ་མའི་ཚོགས་རྣམས་ནི། །ཁོ་བོའི་ཚིག་ལ་ལེགས་པར་

ཉན་སྙམ་ན། །འཆད་རྩོད་རྩོམ་པའི་སྒོ་ནས་ཐུབ་བསྟན་ཁུར། །ལེགས་པར་སྣོམས་ལ་

འཆད་ཉན་གོང་འཕེལ་གྱིས། །ཁྱད་པར་དབེན་པའི་ས་རུ་ཐུགས་དམ་ལ། །གང་ནུས་

འབད་ན་ལྷག་ཏུ་ཡ་མཚན་གསུངས། །དེ་ཚེ་དྭགས་པོ་ནམ་མཁའ་གྲགས་པ་

སོགས། །ཐུགས་གཡོས་གྱུར་ནས་སྤྱན་ཆབ་འབྱིན་པ་གནང་། །བརྟན་བཞུགས་

ཕུལ་བར་གསན་པ་མ་གནང་བར། །ལྷ་སར་ཕེབས་ནས་ཇོ་ཤཱཀ་རྣམ་གཉིས་ལ། །ཕྱི་

ཕྱག་འཚལ་ནས་སྨོན་ལམ་མང་དུ་བཏབ། །དེ་ནས་སླར་ཡང་སེ་རར་ཕྱག་ཕེབས་
1	 [མ་ཕྱི། ཤོག་གྲངས་༡༤ཕྲེང་༢ན།   འདུན    *ལྡན]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ནས། །གསུང་ཆོས་འཆད་ཅིང་ཐུགས་རྩོམ་མང་དུ་གནང་། །ཐུགས་དམ་རྣམས་ལ་

རྩེ་གཅིག་གཞོལ་བར་མཛད། །ལོ་དེའི་ཧོར་གྱི་ཟླ་བ་བཅུ་གཅིག་པའི། །ཚེས་པ་བཅུ་

དགུའི་དུས་སུ་སྐྱིལ་ཀྲུང་དང་། །མཉམ་གཞག་ལ་སོགས་རྣམ་སྣང་ཆོས་བདུན་

ལ། །གནས་པའི་ངང་ནས་དགའ་ལྡན་གནས་སུ་གཤེགས། །དེ་ཚེ་སྐུ་མདངས་ལྷག་

པར་གསལ་བ་དང་། །མཁའ་ལས་མེ་ཏོག་སྣ་ཚོགས་ཆར་པ་བབས། །འཇའ་ཚོན་

ཚོགས་ཀྱིས་ས་གཞི་གང་བ་དང་། །ལྷ་ཡི་སིལ་སྙན་སྐབས་འགར་གྲགས་པ་

སོགས། །ཡ་མཚན་ཅན་གྱི་རྟགས་ནི་དཔག་མེད་བྱུང་། །སྒྲུབ་བརྒྱུད་བསྟན་པའི་ཁུར་

ཆེན་རབ་བསྣམས་ནས། །ཉིན་མཚན་ཀུན་ཏུ་ཆོས་ལ་གཞོལ་བ་ལ། །མཐུ་ལྡན་

བསྲུང་མས་རྟག་ཏུ་གྲོགས་བྱེད་ཤོག །

ཅེས་ཐམས་ཅད་མཁྱེན་པ་རྗེ་བཙུན་ཆོས་ཀྱི་རྒྱལ་མཚན་དཔལ་བཟང་པོའི་རྣམ་པར་ཐར་པ་མདོར་བསྡུས་

ཙམ་ཞིག་བརྗོད་པ་འདི་ནི། རྗེ་དེ་ཉིད་ཀྱི་སྲས་ཀྱི་ཐུ་བོ་མཁས་གྲུབ་བསྟན་པའི་ཉི་མ་ཕ་བོང་ཁ་པ་བདེ་ལེགས་ཉི་མས་

མཛད་པའི་རྗེ་བཙུན་པའི་རྣམ་ཐར་ལན་གཅིག་བཀླགས་པ་ཙམ་གྱིས་བློ་ལ་ངེས་པ་གཞི་བྱས། ཁུངས་བཙུན་པའི་ལོ་

རྒྱུས་གཞན་གྱིས་ཀྱང་ལེགས་པར་བརྒྱན་ནས། རྗེ་འདིའི་ཆོས་བརྒྱུད་འཛིན་པའི་རི་ཁྲོད་པ་སྐལ་ལྡན་རྒྱ་མཚོས་

དབེན་གནས་བསམ་འགྲུབ་བདེ་ལྡན་དུ་སྦྱར་བའོ། །    ། །

རྗེ་བཙུན་པའི་རྣམ་ཐར་ཚིགས་བཅ།

༄༅། །ཐམས་ཅད་མཁྱེན་པ་རྗེ་བཙུན་ཆོས་ཀྱི་རྒྱལ་མཚན་

དཔལ་བཟང་པོའི་རྣམ་ཐར་ཚིག་ལྷུག་མ་བཞུགས་སོ། །

༄༅། །རྗེ་བཙུན་འཇམ་པའི་དབྱངས་དང་དབྱེར་མེད་པ། །རྒྱ་ཆེན་ཆོས་ཀྱི་

སྤྱན་ལྡན་བསྟན་པ་ཡི། །རྒྱལ་མཚན་དཔལ་ལྡན་མཁས་མང་དབུས་ཉིད་དུ། །བཟང་

པོའི་མཛད་པས་སྒྲེང་མཁས་དེ་ལ་འདུད། །

དེ་ལ་ཀུན་མཁྱེན་བསྟན་པའི་ཉི་མ་རྗེ་བཙུན་ཆོས་ཀྱི་རྒྱལ་མཚན་ནི། དགེ་ལྡན་

བཏབ་ནས་ལོ་རེ་གཅིག་སོང་བ་ས་མོ་གླང་གི་ལོ་ལ་[༡༤༦༩]རྒྱལ་ཚབ་ཀྱི་

འཁྲུངས་ཡུལ་ཉང་སྟོད་རི་ནང་གི་ས་ཆ་ཁྱེའུ་བྱ་བར། ཡབ་ནང་སོ་བསོད་ནམས་

འཕེལ་དང་ཡུམ་སྒྲོལ་མ་འབུམ་གཉིས་ཀྱི་སྲས་སུ་འཁྲུངས།

གདུང་རུས་ནི་འབྲོག་ཡེ་ཤེས་སོགས་གྲུབ་ཐོབ་མང་དུ་བྱུང་བའི་རིགས་ལས་

རྟ་ནག་གཞུང་གི་ལྷོ་སྨད་སོགས་ཀྱི་མི་ཁྱིམ་མང་པོའི་དཔོན། ཕྱིས་སྨིན་དྲུག་ཁྱུང་རྩེ་

སོགས་རྫོང་ཆེན་དུ་མའི་བདག་པོར་གྱུར་པ། རྒྱང་རྩེའི་བདག་པོ་སོགས་འཕགས་

པའི་ཕྱི་བློན་དུ་གྱུར་པ་ཞིག་དང་། ཡུམ་ཡང་བདག་པོ་དེའི་ནང་བློན་ཁྱེའུ་རྒྱལ་བཟང་

གི་སྲས་མོ་རིན་ཆེན་སྒྲོལ་མ་སྟེ། ཕྱིས་སུ་སྒྲོལ་མ་འབུམ་ཟེར་རོ། །ལྷུམས་སུ་འཇུག་

དུས་སུ་ཡུམ་གྱི་རྨི་ལམ་དུ་མི་ཞིག་གིས་ཤེལ་གྱི་མཆོད་རྟེན་ཞིག་བྱིན་ནས་འདི་ལ་

མཆོད་པ་གྱིས་དང་བདེ་སྐྱིད་ཕུན་སུམ་ཚོགས་པ་ཡོང་ཟེར་བ་རྨིས། ཡབ་ཡུམ་

གཉིས་དགའ་ལྡན་དུ་བ་སོ་ཆོས་ཀྱི་རྒྱལ་མཚན་མཇལ་བ་ལ་བྱོན་པས། བ་སོའི་ཞལ་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ནས། ཡུམ་ལ་ཁྱོད་ཀྱི་སྲས་འདིས་བསྟན་པ་ལ་ཕན་ཐོགས་པ་ཞིག་འོང་བས། ངའི་

མིང་ཐོགས་ལ་འཁྲུངས་མ་ཐག་ན་བཟའ་འདི་གསོལ་གསུངས་ནས་བཀྲ་ཤིས་ཁ་

བཏགས་ཤིག་གནང་། སླ ར་གཙང་དུ་བྱོན་ཚེ་བླ་མ་འབྱོན་རྒྱུ་ཡིན་ཟེར་ནས་དར་

འཕྱར་དུང་འབུད་རྔ་བརྡུང་བ་སོགས་ཀྱི་རྨི་ལམ་ཡང་བྱུང་། སྐུ་འཁྲུངས་ནས་ནུ་ཞོ་

བཞེས་པའི་སྐབས་ཤིག་བ་སོ་པའི་དངུལ་གདུང་གི་འབུལ་སྡུད་པ་སླེབས་ཚེ། ཡུམ་

ལ་ནུ་མ་གཡས་པ་འདི་ངའི་འབུལ་སྐལ་ལ་ཕུལ་གསུངས་མ་ཐག་ནུ་མ་རེ་སྐམ། དེའི་

སྐབས་སུ་རྨི་ལམ་དུ། མདའ་གནམ་གྱི་དབུས་དང་ཕྱོགས་བཞིར་འཕངས་པས་

བརྡོལ་སོང་བ་ལ་ཐུབ་པའི་ཞལ་ནས། ཆོས་ཀྱི་རྒྱལ་མཚན། མདའ་དེ་འདྲ་རང་མ་

བརྡག་གསུངས། ཡབ་ཀྱི་ཕོ་བྲང་གི་ཐུབ་པའི་བྲིས་སྐུ་ཞིག་ལ་མཆོད་པ་ཕུལ། 

གསོལ་བ་བཏབ་པས་དོན་གང་འདོད་དངོས་སུ་ལུང་བསྟན་པ་གནང་།

ལོ་དྲུག་བཞེས་པའི་ཚེ་རྗེ་དགེ་འདུན་གྲུབ་ལ་གྲུབ་རྒྱལ་མའི་རྗེས་གནང་དུ་མ་

གསན། ལོ་བདུན་པའི་ཚེ་གནས་རྙིང་ཆོས་རྗེ་ཀུན་དགའ་བདེ་ལེགས་ལ་དབེན་

གནས་སྨན་ཆུར་དགེ་བསྙེན་གྱི་སྡོམ་པ་བླངས། དེ་དུས་ཡུམ་གྱིས་བ་སོ་པས་ལུང་

བསྟན་ཚུལ་ཞུས་པས། གནས་རྙིང་པས་ངའི་བླ་མ་བ་སོ་པ་དུས་གསུམ་མཁྱེན་པ་

ཡིན་པས་མིང་སྤོ་མི་ནུས་གསུངས་ནས། ཆོས་ཀྱི་རྒྱལ་མཚན་ལ་དཔལ་བཟང་པོ་

བསྣན་ཏེ་”མཚན1་གསོལ། རྗེ་དེ་ལ་ཚེ་དཔག་མེད་ཀྱི་རྗེས་གནང་སོགས་དང་ཆོས་

སྤྱོད་དཀྱུས་མའི་སྐོར་རྣམས་གསན། ཁྱུང་རྩེ་རུ་བྱོན་ནས་བཀའ་ཆེན་བཞིའི་རྩ་

གཞུང་རྩ་འཇུག་གཉིས། སྡུད་པ། མཚན་བརྗོད། བྱང་ཆུབ་ལམ་སྒྲོན་སོགས་ཐུགས་

འཛིན་མཛད། གནས་རྙིང་པའི་དྲུང་ནས་ལོ་ལྔ་དྲུག་ཙམ་བཞུགས་ནས་བཅུ་གསུམ་
1	 [མ་ཕྱི། ཤོག་གྲངས་༢༢ཕྲེང་༡༧ན།   མཚ་ན    *མཚན]

རྗེ་བཙུན་པའི་རྣམ་ཐར་ཚིགས་བཅ།

པ་ལ་དགེ་ཚུལ་དུ་བསྒྲུབས། ལོ་དེ་ལ་བཀྲ་ཤིས་ལྷུན་པོར་སློབ་གཉེར་ལ་ཕེབས་པའི་

ཚེ་གསུང་ཆོས་ཀྱི་གཎྜི་བརྡུང་བྱུང་བས། པཎ་ཆེན་ལུང་རིགས་རྒྱ་མཚོའི་ཞལ་ནས། 

རྟེན་འབྲེལ་ཤིན་ཏུ་ལེགས། བསྟན་པ་ལ་ཕན་པའི་རྟགས་ཡིན་གསུངས། དེར་ཐོས་

བསམ་གླིང་དུ་ཀུན་མཁྱེན་ཆོས་འབྱོར་དཔལ་བཟང་ལ་བསྡུས་སྦྱོར་ཞུས་པས། གཞི་

གྲུབ་ན་མཚན་ཉིད་མ་ཡིན་པར་བུད་གསུང་བྱུང་བས་མཚན་ཉིད་ཤེས་པར་འདུག་

དགོངས། བླ་མ་དེ་ལ་ཆོས་ཐོག་གཉིས་ཙམ་ལ་བསྡུས་གྲྭ་དང་རྟགས་རིགས་སོགས་

གསན་པས་རིག་པའི་སྒོ་ཐོགས་མེད་དུ་ཕྱེས། དེ་ནས་ཚད་མ་རྣམ་འགྲེལ་གཙོ་བོ་

དང་། མདོ་དང་སྡེ་བདུན་ལྷག་མ་རྣམས་ལ་ཞར་བྱུང་དུ་བྱས་ཏེ་སྤྱི་དོན་རིགས་རྒྱན་

དང་། ཐར་ལམ་གསལ་བྱེད་སོགས་ཀྱི་སྟེང་ནས་ལེགས་པར་སྦྱངས། པཎ་ཆེན་ལུང་

རིགས་པ་ལ་རྣམ་འགྲེལ་གྱི་ཊཱིཀྐ་དང་། དཔེ་ཆོས་རིན་སྤུངས། བེའུ་བུམ་སྔོན་པོ་

སོགས་གསན། དེ་ནས་ཀུན་མཁྱེན་ཆོས་འབྱོར་བ་ལ་མངོན་པ་གོང་འོག །དབུ་ཕར་

རྣམས་ལེགས་པར་གསན།

ལོ་བཅུ་དྲུག་པའི་ཚེ་པཎ་ཆེན་ཡེ་ཤེས་རྩེ་མོ་ཁྲིར་བྱོན་པ་ལ་འདུལ་མཛོད། 

བཀའ་གདམས་གླེགས་བམ་ཚང་མ། ལམ་རིམ་ཆེ་ཆུང་། ཇོ་བོའི་རྣམ་ཐར་དང་བདེན་

གཉིས། ཕྱག་དྲུག་པའི་ཆོས་སྐོར་རྫོགས་པ། རྗེའི་བཀའ་འབུམ། རྒྱལ་སྲས་བཀའ་

འབུམ། མཁས་གྲུབ་བཀའ་འབུམ་སོགས་གསན། རྗེ་ཆོས་འབྱོར་བའི་སྤྱན་སྔར་ཡང་

འདུལ་བ་མདོ་རྩ། བྱམས་ཆོས་སྡེ་ལྔ་། དབུ་མ་རིགས་ཚོགས་དྲུག་དང་བཞི་བརྒྱ་པ་

སོགས་རང་རང་གི་ཊཱིཀྐའི་སྟེང་ནས་གསན། གཙང་གི་ཁྱུང་པོ་བྱ་བྲལ་ཚུལ་ཁྲིམས་

ཡེ་ཤེས་ལ་ཁྱུང་རིར་ལམ་རིམ་སྤྱོད་པ་སྤྱི་བསླབ། སྡོམ་གསུམ་ཕྱིར་བཅོས། གཞི་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

གསུམ་ཕྱག་ལེན་སོགས་ལེགས་པར་གསན། དེ་དུས་བཀྲ་ཤིས་ལྷུན་པོའི་སློབ་

དཔོན་རྣམས་ནུབ་མོའི་རིགས་ལུང་ལ་འཆག་མེད་དུ་འབྱོན་པས་ཐོག་སངས་རྒྱས་

དཔལ་རིན་ལ་རྗེ་འདིས་རྣམ་འགྲེལ་གྱི་སྒོ་ནས་བརྩད་པས་ལན་དུ་མར་ཕམ་པར་

མཛད། དེས་མཚོན་ནས་མཁས་པ་གང་ལའང་རིག་པ་མི་འགྲོ་བ་མེད་གསུངས།

ལོ་ཉེར་གསུམ་པ་ལ་བཀྲ་”ཤིས1 ་ལྷུན་པོའི་དབྱར་གནས་ཀྱི་དགེ་བསྐོས་

མཛད། ལུགས་གཉིས་ཀས་བླ་མ་དང་དགེ་འདུན་རྣམས་མཉེས་པར་བྱས། དེའི་

སྐབས་རྗེ་ཤེས་རབ་སེང་གེའི་ཐུགས་སྲས་རིན་ཆེན་བཤེས་གཉེན་ལ་རིགས་

ཚོགས་ཀྱི་ལུང་དང་། ནི་གུ་ཆོས་དྲུག་གི་སྐོར་ཡོངས་རྫོགས་དང་། རྟ་མགྲིན་གསང་

སྒྲུབ་ཀྱི་རྗེས་གནང་སོགས་ཤངས་ལུགས་ཀྱི་ཆོས་བཀའ་མཐའ་ཡས་པ་དང་། ཁྱད་

པར་ཟབ་ལམ་དབུ་མའི་ལྟ་ཁྲིད་ལེགས་པར་གསན་ནས་ཐུགས་ཉམས་སུ་བཞེས་

པས་སྟོང་ཉིད་ཕྱིན་ཅི་མ་ལོག་པར་རྟོགས། 

སྤྱིར་ལྟ་ཁྲིད་རྗེ་ནས་མཁས་གྲུབ་རྗེ་ལ་བརྒྱུད་པ་རྣམས་རྗེ་ཀུན་དགའ་བདེ་

ལེགས་དང་། རྗེ་མཁས་བཙུན་པ་གཉིས་ལ་གསན། རྗེ་ནས་འཇམ་དབྱངས་ཆོས་རྗེ་

ཀུན་མཁྱེན་མུས་སྲད་པ་ལ་བརྒྱུད་པ་གཉལ་སྟོན་དཔལ་འབྱོར་ལྷུན་གྲུབ་དང་རྗེ་དོན་

ཡོན་དཔལ་ལྡན་གཉིས་ལ་གསན། རྗེ་ནས་རྗེ་ཤེས་རབ་སེང་གེ །རྗེ་དགེ་འདུན་གྲུབ་

ལ་བརྒྱུད་པ་རྣམས་རྗེ་ཀུན་མཁྱེན་ཆོས་འབྱོར་པ་ལ་གསན། རྗེ་ནས་མཁས་གྲུབ་རྗེ། 

རྗེ་བློ་གྲོས་ཆོས་སྐྱོང་། མཁས་པ་ཆོས་ཀྱི་གྲགས་པ། རྟ་ནག་ནོར་བཟང་རྒྱ་མཚོ་ལ་

བརྒྱུད་པ་རྣམས་རྗེ་དགེ་འདུན་རྒྱ་མཚོ་ལ་གསན།

ཡང་གནས་རྙིང་ཀུན་དགའ་བདེ་ལེགས་ལ་བློ་སྦྱོང་གི་རྒྱ་གཞུང་མཐའ་དག་
1	 [མ་ཕྱི། ཤོག་གྲངས་༢༤ཕྲེང་༢ན།   ཤིན    *ཤིས]

རྗེ་བཙུན་པའི་རྣམ་ཐར་ཚིགས་བཅ།

དང་། འཆད་ཀ་བའི་བློ་སྦྱོང་དོན་བདུན་མ་དང་། ལམ་རིམ་གྱི་སྐོར་མང་པོ་དང་། 

སྣར་ཐང་པའི་ལམ་རིམ་དང་། མགོན་པོ་སྙིང་ཞུགས། ལྷ་མོ་ཕྱག་བཞི་མ། མགོན་པོ་

སྟག་ཞོན་ཕུབ་རལ་ཅན་དང་། གནས་རྙིང་པའི་ཕྱག་དྲུག་པའི་ཆོས་སྐོར། མཁས་

གྲུབ་རྗེ་ཡབ་སྲས་ཀྱི་ཡིག་ཆུང་ཉེར་གཅིག་སོགས་ལེགས་པར་ཞུས་སོ། །

ཚེ་དཔག་མེད་ཀྱི་ཞལ་གཟིགས་པ་རྟ་ནག་དཔལ་འབྱོར་རྒྱལ་མཚན་ལ་ཚེ་

དཔག་མེད་གྲུབ་རྒྱལ་མའི་རྗེས་གནང་། སེང་གདོང་མའི་རྗེས་གནང་། འཇམ་

དབྱངས་ནག་པོའི་བསྲུང་བཟློག །བཀའ་གདམས་ཐོར་བུ་བའི་ལུང་སོགས་གསན། 

རྗེ་གྲགས་པ་བསམ་འགྲུབ་ལ་གསང་བདེ་གཉིས་ཀའི་དབང་བསྐྱེད་རྫོགས་གསན། 

རྗེ་དགེ་འདུན་རྒྱ་མཚོ་ལ་ཡང་གུ་རུ་ཞི་བ་དམར་པོ་ཐུགས་སྒྲུབ་ཀྱི་རྗེས་གནང་དང་། 

དམག་ཟོར་མའི་རྗེས་གནང་སོགས་གསན། དེ་ནས་དཔལ་འཁོར་བདེ་ཆེན་དང་

གནས་རྙིང་སོགས་སུ་རབ་འབྱམས་ཀྱི་གྲྭ་སྐོར་བྱས།

ཡང་བཀྲ་ཤིས་ལྷུན་པོའི་དབྱར་གནས་ཀྱི་དགེ་བསྐོས་བྱེད་པར་ཞུས་པས་

དབུས་སུ་འབྱོན་པ་ལ་ཐུགས་སྤྲོ་བར་གྱུར་ཏེ་ཉེར་བཞི་པ་ལ་དབུས་སུ་ཕེབས། ལམ་

བར་དུ་ར་ལག་གྲོང་དུ་རྗེ་རིན་ཆེན་བཤེས་གཉེན་དང་མཇལ། འཇུག་པའི་རྣམ་

བཤད་དགོངས་པ་རབ་གསལ་གྱི་དཔེ་ཞིག་གནང་། དབུས་སུ་བསྟན་པ་ལ་ཕན་པར་

ལུང་བསྟན། དེ་ནུབ་རྣམ་བཤད་ལ་མར་མེ་ཕུལ་བས་ཉིན་གུང་བར་དུ་བཟུང་། 

གཙང་རོང་གི་སྦུབས་སུ་སྒྲོལ་མ་དང་ཆོས་རྒྱལ་གྱི་སྐུའི་སྣང་བ་མནལ་ལམ་དུ་

བསྟན། སྙེ་ཐང་འོར་དུ་མཆོད་ཁང་རྣམས་མཇལ་ཚེ་མནལ་ལམ་དུ་བྱིས་པ་གོས་

དཀར་གྱོན་པ་ཞིག་བྱུང་ནས་། ང་སེ་ར་ནས་འོང་བ་ཡིན། ང་དང་མཉམ་དུ་སེ་ར་ལ་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འབྱོན་དགོས་ཟེར་རོ། །

དེ་ནས་སེ་ར་ལ་ཕེབས། རྗེ་དོན་ཡོད་དཔལ་ལྡན་པ་དང་མཇལ། ཁྱེད་གཙང་

ནས་འབྱོན་དུས་རྨི་ལམ་སོགས་དང་། རྟེན་འབྲེལ་ལེགས་པོ་བྱུང་ངམ་གསུངས་པ་

ལ། སྒྲོལ་མ་དང་མཇལ་ཚུལ་ཞུས་པས། སྒྲོལ་མ་འཕྲིན་ལས་ཀྱི་ལྷ་ཡིན། ཁྱེད་ལ་

འཕྲིན་ལས་ཆེན་པོ་འོང་བའི་རྟེན་འབྲེལ་ཡིན་གསུང་ངོ་། །

སེ་རར་ཆོས་རྗེ་དཔལ་འབྱོར་ལྷུན་གྲུབ་ལ་དབུ་མ་རྩ་འཇུག་གི་རྣམ་བཤད། 

དྲང་ངེས་རྣམ་འབྱེད། ཀརྨ་ཤཏམ། ཚུལ་ཁྲིམས་ལེའུའི་རྣམ་བཤད། སྤྱོད་རྒྱུད་ཀྱི་

རྣམ་བཤད། ཧོར་སྟོན་པའི་བློ་སྦྱོང་སོགས་བློ་སྦྱོང་གི་སྐོར་མང་པོ་དང་། རྟ་མགྲིན་

ཡང་གསང་གི་གཏོར་དབང་། བཀའ་སྲུང་”གིང1་ལྔ་གཟའ་གདོང་གི་རིགས་གཏད། 

བེག་རྩེ་ལྕམ་སྲིང་གི་རྗེས་གནང་། ཨགྷོར་དང་ལེགས་ལྡན་གྱི་རྗེས་གནང་སོགས་

ཆོས་བཀའ་མཐའ་ཡས་པ་ཞུས། རྗེ་དོན་ཡོད་དཔལ་ལྡན་ལ་རྗེའི་ཊཱིཀ་ཆེན་གཉིས་ཀྱི་

སྟེང་ནས་རྩ་འཇུག་ཞིབ་བཤད་ལུང་དང་བཅས་པ། ལེགས་བཤད་སྙིང་པོ་ཞིབ་

བཤད། སྟོང་ཐུན་སྐལ་བཟང་མིག་འབྱེད། གླེང་འབུམ་ཆེན་མོ། དགེ་ཚུལ་སློང་གི་

བསླབ་བྱ། སྡོམ་གསུམ་རྣམ་བཞག་ལམ་རིམ་ཆེ་ཆུང་། གྲོ་ལུང་པའི་བསྟན་རིམ། 

སྐྱེས་རབས་ཚོམས། འགྲེལ་པ་བུདྷ་པ་ལི་ཏ། ཚིག་གསལ། འཇུག་འགྲེལ། རྒྱུད་སྡེ་

སྤྱི་རྣམ་སོགས་ཀྱི་ཞིབ་བཤད་ལུང་དང་བཅས་པ་གསན།

ཆོས་མཚམས་ཤིག་ལ་སེ་ར་རྩེའི་རྗེའི་གཟིམས་ཁང་དུ་དཔེ་མཚམས་མཛད་

ནས་རྩ་འཇུག་གི་ཊཱིཀ་ཆེན། དྲང་ངེས་རྣམ་འབྱེད། སྟོང་ཐུན་མུས་སྲད་པ་དང་། 

གཉལ་སྟོན་པའི་དྲང་ངེས་རྣམ་འབྱེད་ཀྱི་ས་བཅད་དང་ཊཱིཀྐ་སོགས་ཞིབ་ཏུ་དཔྱད་
1	 [མ་ཕྱི། ཤོག་གྲངས་༢༦ཕྲེང་༤ན།   ཀིང    *གིང]

རྗེ་བཙུན་པའི་རྣམ་ཐར་ཚིགས་བཅ།

ཅིང་། མདོ་སྡེ་དགོངས་འགྲེལ། དབུ་མ་སྣང་རྒྱན་སོགས་ལ་གཟིགས་རྟོག་མཛད་

པས་དབུ་སེམས་ཀྱི་གྲུབ་མཐའ་ལ་མི་འཇིགས་པའི་སྤོབས་པ་བརྙེས། དེའི་ཚེ་ལྷ་ཡི་

མེ་ཏོག་གི་ཆར་ཡང་ཕབས། མནལ་ལམ་དུ་རིན་པོ་ཆེའི་གཏེར་ཐོན་པ་དང་། མཁས་

གྲུབ་རྗེ་བྱོན་ནས། དགེ་བཤེས། དབུ་མ་བའི་ལྟ་བ་ཁྱད་པར་ཅན་འདོད་ན། རྗེ་བཙུན་

བླ་མ་དང་འཇམ་པའི་དབྱངས་དབྱེར་མེད་དུ་བྱས་ནས་གསོལ་བ་འདེབས་པ་དང་། 

བསགས་སྦྱངས་ལ་འབད་པ་དང་། གཞུང་ཁུངས་ཐུབ་ལ་”རྩད1་གཅོད་པ་གལ་ཆེ་

གསུངས་པ་བྱུང་།

དེ་ནས་རི་བོ་དགེ་ལྡན་དུ་རྡོ་རྗེ་འཆང་ཤེས་རབ་བཟང་པོས་མཁན་པོ་དང་། 

རྒྱུད་པ་ཚུལ་ཁྲིམས་བཟང་པོས་སློབ་དཔོན་མཛད་ནས་བསྙེན་པར་རྫོགས། མཁན་

པོ་ལ་རྟ་མགྲིན་ཤྭ་ན་བཞི་སྐོར་གྱི་རྗེས་གནང་དང་། བསླབ་བྱ་ཆེན་མོ་རིམ་ལྔ་གདན་

རྫོགས་སོགས་ཞུས། ལོ་ཉེར་བདུན་པ་དེ་ཉིད་ཀྱི་མཇུག་ཏུ་གཙང་ལ་ཕེབས། གནས་

རྙིང་སེ་ར་གྲྭ་ཚང་གི་བླ་མར་རྗེ་ཀུན་དགའ་བདེ་ལེགས་ཀྱིས་བཀའ་ལུང་ནན་ཅན་

གནང་བས་བྱོན། ལོ་ངོ་གསུམ་གྱི་རིང་ཆོས་འཁོར་རྒྱ་ཆེན་པོ་བསྐོར། གནས་རྙིང་རྗེ་

ལ་བ་སོ་ནས་བརྒྱུད་པའི་ཆོས་བཀའ་མང་དུ་ཞུས།

དེ་རྗེས་བྱམས་ཆེན་བདེ་བ་ཅན་གྱི་འཆད་ཉན་ལ་གདན་དྲངས་པའི་ཚེ། མནལ་

ལམ་དུ་གླང་པོ་ཆེ་ཞིག་ལ་ཕྱག་དཔེ་རྣམས་བཀལ་ནས་བྱམས་ཆེན་ཕྱོགས་ལ་འགྲོ་

བ་རྨིས། དེ་ནས་དགུང་ལོ་སུམ་ཅུ་པ་ལ་བྱམས་ཆེན་དུ་བྱོན་པའི་ཚེ་མེ་ཏོག་གི་ཆར་

བབས། འཇའ་ཚོན་སྣ་ལྔའི་གུར་ཕུབས། ལྷའི་རྔ་བོ་ཆེའི་སྒྲ་ཡང་བྱུང་ངོ་། །དེའི་ཚེ་རྗེ་

འདི་ཉིད་ཀྱི་སྙན་གྲགས་ལ་བརྟེན་ནས་གཞིས་བྱེས་ཀྱི་སློབ་གཉེར་བ་མང་དུ་འདུས་
1	 [མ་ཕྱི། ཤོག་གྲངས་༢༦ཕྲེང་༢༢ན།   རྩར    *རྩད]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

པས་འཆད་ཉན་ཤིན་ཏུ་དམར། ལོ་གཉིས་པ་ལ་བཀྲ་ཤིས་ལྷུན་པོར་ཆོས་པར་

བཏེགས། ཀུན་གྱིས་ངོ་མཚར་བའི་གནས་སུ་བཟུང་། རྗེ་ཆོས་འབྱོར་དཔལ་བཟང་

གི་ཐུགས་སྲས་བློ་བཟང་བཤེས་གཉེན་ལ་ཆོས་འབྲེལ་གསན་པས་རྗེ་དཔལ་འབྱོར་

བ་ཤིན་ཏུ་མཉེས་ཏེ། ང་ལ་སྟོང་གསུམ་ནོར་གྱིས་བཀང་སྟེ་ཕུལ་བ་བས་ཆོས་རྗེ་ལ་

ཆོས་འབྲེལ་མཛད་པ་འདི་དགའ་གསུངས་ནས་བཀའ་ལུང་གཞན་ཡང་མང་དུ་

གནང་། རྗེ་འདིས་སྐལ་བཟང་ཁྱམས་སུ་པོ་ཏི་བཅུ་ལྷག་ལ་དམ་བཅའ་བཞག་པས་

སུས་ཀྱང་བགྲོ་གླེང་འགྲོ་མཁན་མ་བྱུང་། ཕར་གང་བཏབ་ཐོགས་མེད་དུ་སོང་བས། 

ཀུན་ཁ་མཐུན་པར་ཐུགས་རིགས་རྣོ་བ་དང་གསན་རྒྱ་ཆེ་བས་མཆོག་ཏུ་སྒྲོགས་

སོ། །བློ་གསལ་བརྒྱ་ཕྲག་ལྷག་པ་ལ་བ་སོ་བྱམས་ཆེན་དང་རྒྱལ་བྱེད་ཚལ་སོགས་

སུ་པོ་ཏི་ལྔ་དྲུག་གི་ཞིབ་བཤད་ལོ་བཅུ་གཉིས་ཙམ་གནང་བས་པོ་ཏི་གཉིས་གསུམ་

གྱི་གོ་བ་ཆགས་པ་ནི་དཔག་ཏུ་མེད་པ་དང་། གསར་ཞུགས་རབ་འབྱམས་ཀྱི་གྲྭ་སྐོར་

བྱས་པ་བཅུ་ལྷག་དང་། ཕྱོགས་ཀྱི་དགེ་བཤེས་དེར་འོངས་ནས་ཡོན་ཏན་གྱི་ཚད་དུ་

ལོངས་པ་ལྔ་བཅུ་ལྷག་ཙམ་བྱུང་ངོ་། །

དེའི་ཚེ་གཞིས་ཀ་རིན་སྤུངས་སུ་སྡེ་བ་དཀར་བོའི་བཞུགས་གྲལ་དུ་ས་དགེའི་

མཁས་པ་ཕལ་ཆེར་འཚོགས་པ་ལ་རྗེ་འདི་ཡང་དེར་གདན་དྲངས་པས་འབེལ་གཏམ་

དང་བགྲོ་གླེང་སོགས་གང་གི་སྒོ་ནས་ཀྱང་རྗེ་ཙོང་ཁ་པའི་བསྟན་པ་རྒྱས་པར་མཛད། 

རྨི་ལམ་དུ་ཆོས་རྒྱལ་གྱི་སྐུའི་སྣང་བ་བསྟན། རྗེ་མཁས་བཙུན་པ་དང་མཇལ་དགོངས་

པའི་ཚེ་མཁས་བཙུན་པའི་མནལ་ལམ་དུ་བུད་མེད་སྔོ་སང་ཞིག་གིས་གོས་སེར་

པོའི་རྒྱལ་མཚན་ཅིག་གཏད་ནས་འདི་དྲི་མ་དང་བྲལ་བར་གྱིས་ལ་རྗེ་བླ་མའི་ཆོས་



  85  

རྗེ་བཙུན་པའི་རྣམ་ཐར་ཚིགས་བཅ།

ཁྲི་ལ་ཚུགས་ཟེར། ཡང་བུད་མེད་དེས་ཤེལ་བུམ་ཞིག་གཏད་ནས་འདིའི་ནང་དུ་

བདུད་རྩི་རིལ་བུ་ཆུག་ཟེར་རོ། །ཕྱི་ཉིན་རྗེ་འདི་ཉིད་རྗེ་མཁས་བཙུན་ཡོན་ཏན་རྒྱ་

མཚོའི་སྤྱན་སྔར་བྱོན་ནས་ཆོས་འབྲེལ་ཞུས་པའི་ཚེ་ཁྱེད་སྣོད་ལྡན་གྱི་སློབ་མར་

འདུག་ཆོས་གང་གལ་ཆེ་བ་རྣམས་བཤད་གསུངས། རྗེ་དེ་ཉིད་ལ་བདེ་མཆོག་ལཱུ་

དྲིལ། གསང་འདུས་མི་བསྐྱོད་པ། འཇིགས་བྱེད་བཅུ་གསུམ་མ་དང་རོ་ལངས་བརྒྱད་

སྐོཪ། གཤེད་དམར་བཅུ་གསུམ་མ། ཕག་མོ་བཅུ་གསུམ་མ། ཀྱེ་རྡོར་ཐོད་པ་ཅན་དང་

མཚོན་ཆ་ཅན། འཁོར་ལོ་ཆེན་པོ་དུས་འཁོར་ཀུན་རིག་རྡོར་དབྱིངས་མི་འཁྲུགས་པ་

ཚེ་དཔག་མེད་ལྷ་དགུ་སོགས་ཀྱི་དབང་དང་། བདེ་མཆོག་འདོད་འཇོ་བདེ་མཆོག་གི་

བསྐྱེད་རྫོགས་འགྲེལ་བ་སྒྲོན་གསལ་ཞིབ་བཤད། ལེའུ་བཅོ་བརྒྱད་པ་ན་རོའི་འགྲེལ་

བའི་སྟེང་ནས་ཞིབ་བཤད། རྣམ་བཞག་རིམ་པའི་ཊཱིཀྐ་རིམ་ལྔ་གདན་རྫོགས་དང་

གསལ་སྒྲོན། ལྷ་མོ་བཞིས་ཞུས་དང་ཡེ་ཤེས་རྡོ་རྗེ་ཀུན་ལས་བཏུས་པ་གཉིས་ཀྱི་

རྣམ་བཤད། གསང་འདུས་བསྐྱེད་རྫོགས། འཇིགས་བྱེད་བསྐྱེད་རྫོགས། འཁོར་

བསྐྱེད་རིམ་བ་སོ་བའི་འཁོར་ཆེན་བསྐྱེད་རིམ། དུས་འཁོར་ཊཱིཀ་ཆེན་འགྲེལ་ཆེན་དྲི་

མེད་འོད་ཀྱི་ཞིབ་བཤད། བླ་མ་ལྔ་བཅུ་བའི་རྣམ་བཤད། རྩ་ལྟུང་རྣམ་བཞག །བསྐྱེད་

རིམ་དངོས་གྲུབ་རྒྱ་མཚོ། རྟོག་བདུན་རྣམ་བཤད། བརྟག་གཉིས་ས་ལུགས། མཁས་

གྲུབ་རྗེའི་བརྟག་གཉིས་རྣམ་བཤད། རྗེའི་བཀའ་འབུམ་སོགས་གསན་ཏོ། །

དེ་ནས་སེ་ར་ནས་རྗེ་དོན་ཡོད་དཔལ་ལྡན་གྱིས་རང་གི་གདན་སར་སུ་བསྐོས་

ན་བཟང་། སྒྲོལ་མ་ལ་གསོལ་བ་བཏབ་པས། རྨི ་ལམ་དུ་བུ་མོ་རས་གོས་གྱོན་པ་

ཞིག་བྱུང་ནས། སྨིན་དྲུག་ཁྱུང་རྩེ་བ་བསྐོས་ན་བསྟན་པ་ལ་ཕན་ཐོགས་ཆེན་པོ་ཡོད་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཟེར། ཡང་ནུབ་ཅིག་མི་དམར་ལག་གདུབ་གྱོན་པ་ཞིག་དང་། ཨ་ཙ་ར་དུང་ལུང་སྐྱ་

ཁྲོལ་ལེ་གཉིས་བྱུང་ནས་ངེད་ཆོས་རྗེ་ཀུན་མཁྱེན་པས་བཏང་བ་ཡིན་པས་འཆད་ཉན་

པ་གཙང་ན་ཡོད་དེ་གདན་དྲོངས་ཟེར་རོ། ། 

གྲྭ་པ་ཀུན་ཀྱང་རྗེ་འདི་ལ་ཐུགས་འདུན་ཆེ་བའི་སྟབས་རྗེ་འདི་གདན་འདྲེན་པར་

བཏང་བའི་ཚེ་ཆོས་རྒྱལ་གྱི་སྣང་བ་ཡང་མནལ་ལམ་དུ་བྱུང་། རྗེ་འདིས་གདན་འདྲེན་

པ་རྣམས་ལ་འབྱོན་པའི་ཞལ་བཞེས་ཀྱང་གནང་། སྙ ན་གསན་པ་རྣམས་དབུས་སུ་

སླེབས་ཚེ་རྒྱུ་མཚན་བཤད། དེའི་ཚེ་དགེ་རྒན་མ་རུངས་པ་ཞིག་གིས་སྡེ་བ་རིན་

སྤུངས་བའི་བླ་མ་དེ་བར་བལ་གོས་ཡུག་གིས་གཙོས་པའི་འབུལ་ཆེན་བྱས་ནས་རྗེ་

འདི་དབུས་སུ་མི་ཕེབས་པའི་གྲོགས་”དན་1བཅོལ། དེའི་ཚེ་རྗེ་དོན་ཡོད་དཔལ་ལྡན་

པ་རང་ཉིད་སློབ་དཔོན་གསུམ་ཙམ་བྱོན་ནས་རིན་སྤུངས་པ་ལ་དགོངས་པ་ཞུས་

པས་ལེགས་པར་གནང་། རྗེ་འདི་ཉིད་ལ་ཡང་བཀའ་ནན་མཛད། དེ་ནས་བཀྲ་ཤིས་

ལྷུན་པོར་ཕེབས་ཏེ་ཞིབ་ཏུ་མཇལ། སྣར་ཐང་དུ་བྱོན་ནས་པཎ་ཆེན་ཡེ་ཤེས་རྩེ་མོ་ལ་

འཁོར་ཆེན་གྱི་དབང་དང་ཕྱག་བཞི་པ་གཏེར་མའི་རྗེས་གནང་ཞུས། ཁོང་བྱང་ཆེན་

དུ་སྟེང་གྲིབ་ཀྱིས་ལྗགས་བཟླས་མི་ཐུབ་པའི་དུས་སུ་ཆོས་སྐྱོང་ཕྱག་བཞི་པའི་

བཟླས་པ་ཡིད་ཀྱིས་བྱས་པས། དང་པོ་བྱ་རོག་”གིས2་ལྕེ་འཐེན་པ་བྱུང་བས་སྨྲ་ཐུབ་

པ་བྱུང་། རྗེས་སུ་ཞལ་གཟིགས་ཚུལ་དང་འཁོར་ཆེན་གྱི་ཞལ་གཟིགས་ཚུལ་ཡང་

གསན་ནས། ཁྱོད་སེ་ར་སོང་ན་འཕྲིན་ལས་ཆེན་པོ་ཡོང་ཞེས་ལུང་ཡང་བསྟན། དེ་

ནས་རྗེ་འདི་པ་དཔོན་སློབ་དབུས་སུ་ཕེབས། སྙེ་ཐང་དུ་བཞུགས་པའི་ནུབ་སེ་རའི་

1	 [མ་ཕྱི། ཤོག་གྲངས་༣༠ཕྲེང་༡ན།   (ཏན་)    *དན་]

2	 [མ་ཕྱི། ཤོག་གྲངས་༣༠ཕྲེང་༧ན།   གི    *གིས]

རྗེ་བཙུན་པའི་རྣམ་ཐར་ཚིགས་བཅ།

ནུབ་རིའི་རྩེར་ཉི་མ་ཤར་བ་དང་། རྗེ་ཙོང་ཁ་པ་གསེར་མདོག་འོད་ཟེར་འཕྲོ་བ་ཞིག་

གི་མདུན་ནས་དུང་དཀར་འབུད་པ་སོགས་རྨིས། དེ་ནས་སེ་རར་ཕེབས་ཏེ་བྱེས་

པའི་བླ་མ་གནང་ནས། བཀའ་རབ་འབྱམས་དང་བློ་གསལ་བཞི་བརྒྱ་ལྔ་བརྒྱ་ཙམ་

རྒྱུན་དུ་འདུས་པ་ལ་པོ་ཏི་ལྔ་ལ་སོགས་པའི་གང་འདོད་ཆོས་ཀྱི་ཆར་ཕབས། དེའི་

དུས་སུ་གཞིས་ཀ་རིན་སྤུངས་སྡེ་པ་དཀར་བས་ས་དགེའི་མཁས་པ་ཀུན་བསྡུས་པ་

ལ་རྗེ་འདི་ཕུལ་དུ་བྱུང་བས། ས་སྐྱ་བའི་ལ་ཞེན་ཆེ་བའི་བློན་མང་པོས་སྨིན་དྲུག་ཁྱུང་

རྩེ་བའི་ཆོས་མཛད་འདི་ཁྱེད་ས་སྐྱ་བ་ཚོས་དབུས་གཙང་གཉིས་ཀ་ནས་མི་ཐུབ་པ་

འདི་ཅི་ཡིན་ཟེར་ཏོ། །

སེ་ར། ཚལ། སྐྱོར་མོ་ལུང་རྣམས་སུ་འཆད་ཉན་གང་དམར་མཛད་པས་སྙན་

གྲགས་ཀྱིས་གླིང་བཞི་ཁྱབ། ཚལ་དུ་ཆོས་བར་བཏེགས་དུས་ཤིག་རྗེ་ཙོང་ཁ་པས་

ཞལ་གཟིགས་ཤིང་བྱིན་གྱིས་བརླབས། མནལ་ལམ་དུ་ཡང་ཡང་བྱོན། དེའི་དུས་སུ་

ཚལ་གྱི་མགོན་པོ་དང་གུང་ཐང་གི་ཆོས་སྐྱོང་བེང་སོགས་མཉེས་ཤིང་བྱིན་གྱིས་

བརླབས་པའི་རྟགས་མཚན་ཡང་མང་དུ་བྱུང་། དེའི་ཚེ་གཙང་བཀྲ་ཤིས་ལྷུན་པོ་ནས་

རྗེ་བློ་བཟང་ཡེ་ཤེས་ཀྱིས་ཐོས་བསམ་གླིང་གི་བླ་མར་གདན་འདྲེན་པ་བཏང་ནའང་། 

རྗེ་དོན་ཡོད་དཔལ་ལྡན་གྱིས་གནང་བ་མ་བྱུང་ཞིང་། བེག་ཙེ་དྲག་ཏུ་ཁྲོས་པའི་ཉམས་

དང་ལྡན་པར་བྱོན་ནས་བསྡད་ན་དགའོ་གསུངས། དེ་ནས་རྗེ་དཔལ་འབྱོར་ལྷུན་གྲུབ་

ཆོས་དབྱིངས་སུ་གཤེགས་པའི་གདན་སར་རྗེ་དོན་ཡོད་དཔལ་ལྡན་པ་བསྐོ་བ་ལ་

དཀའ་ལས་ཆེན་པོ་བྱས་པས་སྡིག་སྒྲིབ་འདག་པའི་རྟགས་དང་། སངས་རྒྱས་བྱང་

སེམས་མཉེས་པའི་མནལ་ལམ་ཡང་མང་དུ་བྱུང་། ཆོས་རྒྱལ་དང་ཕྱག་དྲུག་པ་ལ་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

སོགས་ལ་ཆེད་དུ་གཉེར་ནས་བསྙེན་སྒྲུབ་སོགས་མ་བྱས་ཀྱང་ཐུགས་རྗེས་འཛིན་པོ་

རང་ཡོང་། འདི་ལྟར་འོང་བ་རྗེ་ཡབ་སྲས་ཀྱི་དགོངས་པའི་གནད་མཐར་ཐུག་གི་དོན་

གོ་བའི་བྱིན་རླབས་ཡིན་སྙམ་པ་བྱུང་གསུངས། 

དེ་ནས་རྗེ་དགེ་འདུན་རྒྱ་མཚོ་སེ་རའི་གདན་སར་སྤྱན་དྲངས། རྗེ་དེ་ཉིད་ལ་རྟ་

མགྲིན་གསང་སྒྲུབ་ཀྱི་དབང་ཡོངས་རྫོགས། དུས་འཁོར་རྒྱུད་འགྲེལ། ནོར་བཟང་

བའི་དུས་འཁོར་སྤྱི་དོན། སྒྲོན་གསལ། དཔེ་ཆོས་གཏམ་རྒྱུད་རིན་སྤུངས་དང་བཅས་

པ། སྙན་ངག་མེ་ལོང་གི་བཤད་པ། མཚན་བརྗོད་འགྲེལ་པ་དང་དྲང་ངེས་རྣམ་འབྱེད། 

བདེ་མཆོག་བསྐྱེད་རྫོགས། དཔག་བསམ་འཁྲི་ཤིང་། རྩ ་ཤེས་ཊཱིཀ་ཆེན། བཀའ་

གདམས་གླེགས་བམ། རྗེ་དེ་ཉིད་ཀྱི་བཀའ་འབུམ་ཐོར་བུ་སོགས་སྔ་ཕྱིར་གསན།

མཚམས་ཤིག་ཡུམ་མཇལ་བ་ལ་སོགས་པ་ལ་གཙང་དུ་ཡུད་ཙམ་ཕེབས་ཏེ་

ཀུན་ལ་ཆོས་ཆར་ཕབས། རྗེ་ཉིད་དངོས་སུ་བྱོན་ནས་ཁྱོད་བླ་མ་ཡི་དམ་གྱིས་འཆད་

ཉན་དུ་བསྐོས་པ་ཡིན་པས་རིང་པོར་མ་ཐོགས་པར་དབུས་སུ་སོང་ལ་རང་དོན་ལ་མ་

ཆགས་པར་འཆད་ཉན་ལ་གཙོར་ཐོན་ལ་བསྟན་པ་ལ་གང་ཕན་གྱིས་དང་བཀའ་སྲུང་

རྣམས་ཀྱིས་ཕྲིན་ལས་སྒྲུབ་པ་ཡོད་གསུངས། གླང་ཕུར་མི་ཞིག་འདྲེས་བཟུང་བ་ལ་

རྗེ་འདིས་བཀའ་བསྒོ་ཞིག་མཛད་པས། ཨ་ལ་ལ་རྗེ་ཆོས་རྒྱལ་བའི་ལྕགས་སྒྲོག་གི་

དམ་པ་ལ་ཟེར་ཞིང་གདོན་ལས་གྲོལ། ཡང་སྟག་རྩེ་རུ་དཔོན་ས་ལ་ཤངས་ཁྲག་ཤོར་

ནས་གྲོངས་ལ་ཁད་པའི་ཚེ་བཀའ་བསྒོ་ཞིག་གནང་ནས་སྐྲག་མི་དགོས། ད་ལམ་

ངས་ཁག་ཐེག་གསུངས་པས་ཀུན་དགའ་ཞིང་ནད་ཀྱང་དྲག །རག་ཁའི་ཨ་ལག་ཆུ་

སྐོར་མ་ལ་གདོང་གྱིས་བཏབ་པའི་སར་རྗེ་འདི་ཕེབས་ཚེ། ཕྱག་འཚལ་ནས་ཆོས་རྗེ་

རྗེ་བཙུན་པའི་རྣམ་ཐར་ཚིགས་བཅ།

རིན་པོ་ཆེ་ཕེབས་འདུག་པ་ཁྱེད་རང་གིས་གང་གསུང་བྱེད་ཟེར་བ་ལ་སྙིང་རྗེས་ཆོས་

བཤད་པས་དེ་མ་ཐག་གདོན་གྱིས་བཏང་བ་སོགས་མཐའ་ཡས་སོ། །

ཡང་མཚམས་ཤིག་མནལ་ལམ་དུ་བུད་མེད་ཤིང་ལོའི་རྒྱན་ཅན་བཞིས་བཏེག་

པའི་ཁྲི་ལ་རྗེ་བཞུགས་པ་ལ། མཁས་གྲུབ་ཀྱིས་དབུ་མའི་སྐོར་གྱི་དྲི་བ་མང་དུ་མཛད་

པའི་མདུན་དུ་རྗེ་མཆོག་ལྷ་འོད་ཟེར་སོགས་ཡོད་པ་ལ། བུད་མེད་དེའི་གཅིག་གིས་

དྲི་ལྡན་ཨ་མྲིཏ་དེ་མྱང་ནས་འཚེངས་ཟེར་ནས་རྒོད་པ་ཞིག་བྱུང་། ཡང་རྒྱལ་ཚབ་རྗེ་

བྱོན་ནས་སྙིང་བོ་རྒྱན་གྱི་དཀའ་གནས་ལ་ཞིབ་བཤད་མཛད་ནས་པདྨ་དཀར་བོ་

ཞིག་གནང་སྟེ་སོ་མ་རྡེག་པར་མིད་གསུངས་པས་ཞལ་དུ་བཞེས་པ་ཞིག་རྨིས། 

མགོན་དཀར་གྱི་ཞལ་གཟིགས་ཤིང་ཞལ་གཟིགས་ཀྱི་ཐང་ག་ཡང་བྲིས། ཕྱག་དྲུག་

པ་དང་སྒྲོལ་དཀར་ཡིད་བཞིན་འཁོར་ལོ་ཞལ་གཟིགས་པར་ཀུན་ལ་གྲགས་པས་

བཀའ་ལུང་གསལ་བ་ཞིག་གནང་དགོས་ཚུལ་ཐུགས་སྲས་བདེ་ལེགས་ཉི་མས་ཞུས་

པས། ཕྱ ག་དྲུག་པ་འདིས་ཐུགས་རྗེ་འཛིན་པོ་རང་ཡོད་སྒྲོལ་དཀར་རྗེ་ནོར་བཟང་

བའི་ལྷ་སྐལ་ཡིན་ང་ལ་རྗེ་དགེ་འདུན་རྒྱ་མཚོས་ཡང་གནང་བྱུང་གསུངས། ཁྱི་ལོའི་

དུས་འཁྲུག་གི་དུས་བྱེས་རི་སྟག་རྩེར་དམག་ཟློག་གི་སྐུ་རིམ་ལ་ཕེབས་པའི་ཚེ། 

མགོན་པོ་ཕྱག་དྲུག་པ་དང་ཆོས་རྒྱལ་སོགས་དགེ་ལྡན་བཀའ་སྲུང་ཀུན་གྱིས་ཞལ་

གཟིགས་པ་དང་གཟིགས་ཚུལ་གྱི་བཀའ་ལུང་ཡང་གནང་། དེའི་ཉིན་གཞན་ཕྱོགས་

ཕམ་ཞིང་། སྟ ག་རྩེ་བ་རྒྱལ་བས་སྡེ་བ་དཔོན་བློན་མཐའ་དག་མི་ཕྱེད་པའི་དད་པ་

འཁྲུངས། དབུ་མའི་སྤྱི་དོན་རྩོམ་པའི་སྐབས་དམ་ཅན་ཆོས་རྒྱལ་དར་གྱི་ན་བཟའ་

བཞེས་ཤིང་གར་མཛད་བཞིན་དུ་བྱོན་ནས། ཁྱོད་ཀྱི་ཆོས་འདིའི་བདག་ངས་བྱེད་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

འཕྲིན་ལས་ཆེན་པོ་འོང་གསུངས། 

ཡང་སེ་རར་སྐབས་ཤིག་མནལ་ལམ་དུ་ར་མོ་ཆེའི་ཇོ་བོའི་ཐུགས་ཀ་ནས་འོད་

ཟེར་འཕྲོས། བླ་མ་འདིའི་ཐུགས་ཀར་ཟུག་བླ་མ་འདིའི་ཐུགས་ཀ་ནས་འོད་ཟེར་

འཕྲོས། སྐྱི ད་ཤོད་ཀྱི་ལུང་བ་འོད་ཀྱི་ཕུང་བོར་སོང་བ་རྨིས། དེ་ནས་རིང་བོར་མ་

ལོན་པར་རྗེ་འདིས་ར་མོ་ཆེའི་སྨོན་ལམ་བཙུགས། སྨོན་ལམ་དེ་སེམས་ཅན་གྱི་བདེ་

སྐྱིད་ལ་ཕན་པར་འདུག་པས་དགེ་འདུན་རྣམས་ཐུགས་མཐུན་ངོས་ནས་སྨོན་ལམ་

འདེབས་པ་གལ་ཆེ་བར་སྣང་གསུངས། 

ཡང་ཆོས་རྒྱལ་དངོས་སུ་བྱོན་ནས་བཙུན་པ་འགའ་ཞིག་གིས་དམ་ཚིག་དང་

སྡོམ་པ་ཚུལ་བཞིན་མི་སྲུང་བར་བསྟན་པ་ལ་གང་གནོད་བྱེད་ཅིང་ང་ལ་མཆོད་

བསྟོད་རེ་ཙམ་ཡང་མི་བྱེད་གསུངས།

དེ་ནས་སེ་རའི་ཚོགས་སུ་མང་ཇ་བསྐོལ་ཏེ་རྗེ་དགེ་འདུན་གྲུབ་ཀྱིས་ཆོས་རྒྱལ་

ཡབ་ཡུམ་གྱི་བསྟོད་པ་བཙུགས་པ་ད་ལྟར་ཡང་འདོན། རྗེ་འདིའི་ལྷའི་གཙོ་བོ་ནི་

འཇིགས་བྱེད་ཡིན་ལ་རྟ་མགྲིན་ཡང་གསང་གིས་ཀྱང་རྗེས་སུ་བཟུང་ཞིང་། དེའི་

བཀའ་སྲུང་རྣམས་ཀྱིས་འཕྲིན་ལས་ཚུལ་བཞིན་དུ་བསྒྲུབས་སོ། ། 

ངས་ཀུན་མཁྱེན་མུས་སྲད་པའི་ཡིག་ཆ་རྣམས་ཇི་མ་ཇི་བཞིན་དུ་བཤད་ན་གྲྭ་

ཚང་ལ་དར་རྒྱས་འདུག་ཀྱང་། རྗེ་ཡབ་སྲས་དང་མི་མཐུན་པའི་གྲུབ་མཐའ་གཅིག་

གཉིས་འདུག་པ་ལ་དགག་པ་འབུལ་དགོས་པ་བྱུང་གསུངས། སྐབས་ཤིག་དགེ་ལྡན་

བྱང་གླིང་གི་ཞལ་བདག་ལོ་ཁ་ཡར་མཛད། ཆུ་མོ་ལུག་གི་ལོ་ལ་སྟག་རྩེ་རིན་ཆེན་

སྒང་གི་བླ་མར་ཕེ་བས། ནང་དུ་ལམ་རིམ་དང་བདེ་གསང་གི་བསྐྱེད་རྫོགས་སོགས་

རྗེ་བཙུན་པའི་རྣམ་ཐར་ཚིགས་བཅ།

དང་ཕྱིའི་ཁྲོམ་ཆོས་ལ་མ་ཎི་བཀའ་འབུམ་སོགས་གནང་།

དགུང་ལོ་བདུན་ཅུ་པ་ས་ཕོ་ཁྱིའི་ལོ་ལ་ཐམས་ཅད་མཁྱེན་པ་དགེ་འདུན་རྒྱ་

མཚོས་སེ་རའི་མཁན་པོར་བསྐོས་པས། བྱམས་ཆེན་ཆོས་རྗེ་ཤཀྱ་ཡེ་ཤེས་ཀྱི་ཁྲི་ལ་

འཁོད་ནས་བྱང་ཆུབ་ལམ་རིམ་སོགས་ཀྱི་ལེགས་བཤད་ཀྱི་བདུད་རྩི་བཀྱེས།

སྐབས་ཤིག་གཞིས་ཀ་གོང་དཀར་དུ་དཔོན་ས་བདག་མོས་སྤྱན་དྲངས། ཞབས་

དྲུང་ཞལ་ངོ་རྣམས་ལ་ལམ་རིམ་དང་དབང་བཀའ་རྗེས་གནང་སོགས་ཆོས་མང་དུ་

གནང་། སྡེ་པའི་སྐུ་རིམ་ལ་བཞུགས་པ་དང་གོང་དཀར་ཆོས་སྡེ་སོགས་ཀྱི་ས་སྐྱ་

བའི་དགེ་བཤེས་མང་པོས་ཀྱང་དད་གུས་དང་བཀུར་བསྟི་ཆེར་བྱས། སེ་རའི་ཁྲིར་

ཕེབས་ནས་ཀྱང་ལོ་གཉིས་ལྷག་ཙམ་བྱེས་པ་གྲྭ་ཚང་གི་བླ་མ་གནང་།

མདོར་ན་དགུང་ལོ་བཞི་བཅུ་ཞེ་གསུམ་པ་ལྕགས་མོ་ལུག་[༡༥༡༡]ནས་བདུན་

ཅུ་དོན་གཉིས་པ་ལྕགས་བྱིའི་[༡༥༤༠]བར་སྟེ་ལོ་སུམ་ཅུའི་རིང་ལ་སེ་ར་བྱེས་པ་གྲྭ་

ཚང་གི་བླ་མ་གནང་། ལྕགས་བྱི་ལ་མཁས་པ་ཤེས་རབ་སེང་གེ་བྱེས་པ་གྲྭ་ཚང་གི་

བླ་མར་བསྐོས། རྗེ་འདི་ཉིད་ཀྱིས་སེ་རའི་གཟིམས་ཁང་དུ་དཀའ་ཆེན་བཞི་དང་དྲང་

ངེས་རྣམ་འབྱེད་སོགས་འདོད་ཆོས་ཀྱིས་གདུལ་བྱ་དཔག་མེད་བསྐྱངས།

དགུང་ལོ་དོན་གསུམ་པ་ལ་གསང་སྔགས་མཁར་གྱི་གདན་སར་ཕེབས། ལོ་རེ་

བཞིན་ཟླ་གཉིས་ཀྱི་རིང་ལ་ལམ་རིམ་དང་འདུལ་བའི་བསླབ་བྱ་སོགས་ཀྱི་ཆོས་ཆར་

ཕབས། ཕྱག་ཕྱིར་དགེ་བཤེས་བརྒྱ་ཕྲག་འབྲང་བ་ལ་ཕར་ཚད། རྩ་འཇུག །རྒྱུད་བླ་

སོགས་གང་འདོད་ཀྱི་ཆོས་ཀྱིས་ཚིམ་པར་མཛད། སེ་རའི་གདན་སར་ཕེབས་ནས་

དབྱར་ཞལ་བཞེས་ཀྱང་མ་ཆག་པར་མཛད་ཅིང་། འདུལ་བའི་ལག་ལེན་རྣམས་རྒྱས་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

པར་བྱས། གྲྭ་པ་མང་པོ་ལ་གཞུང་སོ་སོའི་ཊཱིཀྐ །སྤྱི་དོན། མཐའ་དཔྱོད་རྣམས་གནང་

བའི་ཚེ། ནུབ་གཅིག་མནལ་ལམ་དུ་བྱིས་པ་གོས་དཀར་པོ་གྱོན་པ་ཞིག་བྱུང་ནས། 

ཁྱེད་ཀྱི་སློབ་མ་འདི་རྣམས་ཀྱི་ནང་ན་གཉིས་ཙམ་སྨིན་པར་བྱས་ནས་བློ་བསྐྱེད་ཕྲན་

བུ་རེ་ཡོང་བ་འདུག་གི །གཞན་འདི་རྣམས་ལ་བློ་བསྐྱེད་བྱུང་བ་གཅིག་ཀྱང་མི་

འདུག །སེམས་ཆོས་དང་མ་འདྲེས་པའི་ཆོས་སྐད་ཀྱི་རྣམ་པ་རེ་ལབ་རྒྱུ་ཡོད་པས་

ཆོས་སྐད་དུ་མི་འགྲོ། ངེད་རྣམས་ཀྱིས་བློ་བསྐྱེད་བྱུང་ཟེར་བ་དེ། འགྲོ་དྲུག་ཕ་མར་

ཤེས་ནས་བདག་གི་བདེ་དགེ་དེ་རྣམས་ལ་སྟེར། དེ་རྣམས་ཀྱི་སྡུག་བསྔལ་རང་གིས་

ལེན་པའི་བློ་སྦྱོང་དུ་རེ་བ་སྤྱི་གཙུག་ཏུ་ཐོག་བབས་ཀྱང་མི་བརྗེད་ཅིང་། བདག་

འཛིན་”གྱི་1འཁྲི་བ་རྩད་ནས་ཆོད་པ་ཞིག་ལ་བློ་བསྐྱེད་བྱུང་བར་བྱེད། ཁྱེད་ཀྱིས་

སློབ་མ་འདི་རྣམས་ལ་ལམ་རིམ་དང་བློ་སྦྱོང་གཙོ་བོར་གྱིས་ལ་ཆོས་སྟོན་ཟེར་རོ། ། 

ལོ་དེ་ལ་ཚོགས་པ་རྣམས་ལ་འཆད་ཀ་པ་དང་ཧོར་སྟོན་པའི་བློ་སྦྱོང་སོགས་བློ་སྦྱོང་

གི་རིམ་པ་མང་དུ་གསུང་ངོ་། །

སེ་རའི་ཁྲིར་ཕེབས་མ་ཁད་ཀྱི་སྐབས་ཤིག་ཀརྨ་རབས་བདུན་པ་སྤྲུལ་སྐུ་མི་

བསྐྱོད་རྡོ་རྗེ་མཚུར་ཕུར་ཕེབས་ནས། འབུམ་རམས་པ་དཔོན་གཡོག་གཉིས་ལ་ཁྱེད་

ཅག་མཁས་པ་ལས་ཀྱང་མཁས་པར་ཡོད་དོ་ཞེས་རང་གཞན་གྱི་ཕྱོགས་འཛིན་པ་

མང་པོའི་ངག་ལས་ཐོས། ཞེས་སོགས་ཀྱི་བཀའ་ཤོག་དང་ཕར་ཕྱིན་གྱི་ཊཱིཀ་ཆེན་

གནང་ནས། འདི་ལ་དགག་སྒྲུབ་ཚུལ་བཞིན་མཛད་ན་བསྟན་པ་ལ་ཕན་ཞིང་ཊཱིཀྐ་

འདིའི་འཕྲིན་ལས་སུ་འགྱུར་བས། དགག་སྒྲུབ་ཚུལ་བཞིན་མཛད་དགོས་གསུངས་

བྱུང་བས། རྗེ་དགེ་འདུན་རྒྱ་མཚོས་ཀྱང་ངེད་བྲེལ་བས་མི་ཐུབ་ཀྱི། ཁྱེད་ཅིས་ཀྱང་
1	 [མ་ཕྱི། ཤོག་གྲངས་༣༥ཕྲེང་༡༨ན།   (གྱི་)]



  93  

རྗེ་བཙུན་པའི་རྣམ་ཐར་ཚིགས་བཅ།

ལན་གནང་དགོས་གསུངས་པ་དང་དུ་བླངས་ནས། ཀར་ལན་ཀླུ་སྒྲུབ་དགོངས་རྒྱན་

བརྩམས་ཏེ། འབུམ་རམས་པ་དཔོན་གཡོག་གཉིས་འབུལ་དུ་བཏང་། རྗེ་ཀརྨ་པ་སྙེ་

མོར་བཞུགས་པའི་སར་ཕུལ། དེའི་ཚེ་རྗེ་ཀརྨ་མི་བསྐྱོད་རྡོ་རྗེའི་མནལ་ལམ་དུ་བར་

སྣང་གི་སྒྲ་ཞིག་ལས། རྒྱ་ནག་རི་བོ་རྩེ་ལྔ་ནས་འཇམ་དབྱངས་དྷརྨཿདྷ་ཏུའི་སྤྲུལ་པས་

ཀླུ་སྒྲུབ་ཀྱི་དགོངས་པ་ཕྱིན་ཅི་མ་ལོག་པར་བསྟན་པས་དེ་རིང་ཉིད་དུ་ཁྱེད་ཚིམ་པར་

འགྱུར་ཟེར་བ་དང་། རྗེ་ཙོང་ཁ་པའི་བཀའ་ཤོག་ཡིན་ཟེར་བ་གཏད་པ་ཞིག་ཀྱང་རྨིས། 

རྗེ་འདི་ལ་ཡང་ཀར་ལན་རྩོམ་པའི་སྐབས་རྗེ་དང་ཆོས་རྒྱལ་གྱི་གཟིགས་སྣང་ཡང་

ཡང་བྱུང་། རྗེ་ཀརྨ་པས་གཟིགས་རྟོག་ལེགས་པར་མཛད་པས་མཆོག་ཏུ་མཉེས་

ཤིང་། དབུས་གཙང་གི་སྡེ་དཔོན་གང་ཆེ་དང་གང་མཁས་ཚད་ལ་བསྟན་ནས་ཆེས་

ཆེར་བསྔགས་ཤིང་། འདིའི་ལན་ཡང་བྱེད་དགོས་ཚུལ་གྱི་བཀའ་ཤོག་ཕྱོགས་

ཕྱོགས་སུ་གནང་བས་རྗེ་འདིའི་སྙན་གྲགས་ཕྱོགས་བཅུར་ཁྱབ། རྗེ་ཀརྨ་པས་ཀྱང་རྗེ་

འདི་ལ་སྔ་ཕྱི་ཐམས་ཅད་དུ་བསྟོད་བསྔགས་ཚད་མེད་པ་གནང་ཞིང་གནང་སྦྱིན་ཡང་

དཔག་མེད་མཛད།

རྗེ་ཀརྨ་པས་ནན་ཆེར་བསྐུལ་ནས་གོ་ཤག་གི་ལན་གཉིས་སྔར་སེ་ར་ནས་མགོ་

བརྩམས་ཡོད་པ་མཇུག་རྫོགས་པར་བརྩམས་ཏེ། ཀརྨ་པའི་སྒར་ཆེན་ཟུལ་ཕུར་

ཕེབས་དུས་ཉེ་གནས་བསྟན་འཕེལ་བ་དང་འབུམ་རམས་པ་གཉིས་འབུལ་དུ་བཏང་

བས་མཆོག་ཏུ་དགྱེས་ཤིང་གནང་སྦྱིན་ཡང་ཆེན་པོ་གནང་།

སེ་རར་བཞུགས་སྐབས་ཤིག་སྡེ་པ་དགེ་ལྡན་པ་དམག་དཔོན་བསོད་ནམས་

རྒྱལ་པོ་ཡབ་སྲས་རྣམས་ཀྱང་ཕེབས་ཏེ་དབང་བཀའ། རྗེས་གནང་། ལུང་སོགས་

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཀྱིས་ཚིམ་པར་བྱས། དེ་བཞིན་དུ་སྡེ་པ་སྟག་རྩེ་བ་སོགས་མི་ཆེན་མང་པོ་ཡང་གང་

འདོད་ཀྱི་ཆོས་ཀྱིས་སྨིན་པར་བྱས། སེ་རའི་དགོན་པ་ཡང་ཆོས་འཇིག་རྟེན་གཉིས་

ཀའི་སྒོ་ནས་བསྐྱངས་ཤིང་། གསང་སྔགས་མཁར་དང་རིན་ཆེན་སྒང་སོགས་དེ་

བཞིན་དུ་བསྐྱངས་སོ། །

དབུས་གཙང་ཁམས་གསུམ་གྱི་གདུལ་བྱ་དགེ་ཚུལ་དགེ་སློང་གི་སྡོམ་པ་ལ་

བཀོད་པ་དང་། དབང་། རྗེས་གནང་། མན་ངག །ཟབ་ཁྲིད་སོགས་ཀྱིས་རྗེས་སུ་

བཟུང་བ་ནི་མཐའ་ཡས་སོ། །

བརྩམས་ཆོས་ཀྱི་གྲངས་ནི། ཀར་ལན་ཀླུ་སྒྲུབ་དགོངས་རྒྱན། ས་སྐྱ་པ་ཤཱཀྱ་

མཆོག་ལྡན་གྱི་ལན། གོ་བོ་བསོད་ནམས་སེང་གེའི་ལན། ཕར་ཕྱིན་གྱི་མཐའ་དཔྱོད་

ཟུར་བཀོལ་བཞི་དང་བཅས་པ་ཆ་ཚང་། སྤྱི་དོན་སྐབས་དང་པོ་ཅུང་ཟད་མ་ཚང་བ་

གཅིག །དབུ་མའི་སྤྱི་མཐའ་ཆ་ཚང་། དྲང་ངེས་རྣམ་འབྱེད་ཀྱི་སེམས་ཙམ་པ་ཡན་གྱི་

ཊཱིཀྐ །ཚད་མའི་སྤྱི་དོན། མཐའ་དཔྱོད་ལེའུ་གཉིས་པ་ཅུང་ཟད་མ་ཚར་བ་

གཅིག །མཛོད་ཀྱི་སྤྱི་དོན་བརྩི་གཞག་ཏུ་གནང་བ་རྗེ་བདེ་ལེགས་ཉི་མས་ཟིན་བྲིས་

སུ་བྱས་པ། ཁྱ ད་པར་འཕགས་བསྟོད་ཀྱི་ས་བཅད། དབུ་མའི་ལྟ་ཁྲིད་བསྡུས་པ། 

མཁས་གྲུབ་རྗེའི་རྣམ་ཐར། གནས་རྙིང་ཆོས་རྗེ་ཀུན་དགའ་བདེ་ལེགས་ཀྱི་རྣམ་ཐར། 

སྒྲོལ་དཀར་སྤྱན་བདུན་མའི་སྒྲུབ་ཐབས་བསྟོད་པ་དང་བཅས་པ། རྟ་མགྲིན་གསང་

སྒྲུབ་ཀྱི་སྒྲུབ་ཐབས་དང་བསྟོད་པ། གུ་རུ་དྲག་པོའི་སྒྲུབ་ཐབས། རྒྱ་བན་གྱི་ཡུམ་

བཞེད་པའི་དཀར་ཆག །གཞན་ཡང་ཕར་ཚད་དབུ་གསུམ་གྱི་བརྩི་གཞག་གནང་བ་

ཞལ་སློབ་རྣམས་ཀྱིས་ཟིན་བྲིས་སུ་བྱས་པ་མི་འདྲ་བ་མཐའ་ཡས་སོ། །

རྗེ་བཙུན་པའི་རྣམ་ཐར་ཚིགས་བཅ།

ཆོས་གང་འཆད་ཀྱང་ཚིག་རེ་ལ་རྒྱ་བོད་ཀྱི་མཁས་པའི་བཤད་སྲོལ་མི་འདྲ་

བ་དུ་མ་ལུང་རིགས་དང་སྦྱར་ནས་གུར་ཆེན་གྱི་ཆོན་ཐག་བརྒྱངས་པ་བཞིན་དུ་

འཆད། གཞུང་ལུགས་གང་བཅོས་ཀྱང་རིགས་པ་དྲི་མ་མེད་པའི་ཐུགས་དང་ལྡན་

པས་མཁས་པ་སུ་ལའང་ལན་འདེབས་རྒྱུ་མེད་སྐད། ལེགས་བཤད་གང་རྩོམ་

”ཡང1་ཐོགས་པ་མེད་པ། ལེགས་བཤད་ཀྱིས་ཀྱང་གཞན་ལ་གོ་བ་བོགས་ཆོད་དུ་

སྟེར་བར་བྱེད་དོ། །

འཕྲལ་གྱི་མཛད་པ་ཡང་ཀུན་ལ་ཞེ་ས་བྱེད་ཅིང་མཐོན་པོ་ལ་ལྷག་པར་མི་

བཀུར་བ། དམའ་མོ་ལ་མི་བརྙས་པ། བསྟན་པ་ལ་ཐུགས་ཞེན་ཆེ་བ། ཆོས་འཆད་

ཉན་ལ་ཐུགས་སྤྲོ་བ། ཆོས་མཐུན་གྱི་གྲྭ་པ་ལ་བུ་ལྟར་བརྩེ་བ། ཚེ་འདིའི་ཆེ་ཐབས་

དང་མཁས་དྲེགས་ལ་མི་དགྱེས་པ། གཉོམ་ཆུང་གིས་དར་ཁ་ཙམ་ཕུལ་བ་ལ་ཡང་

དགྱེས་དགྱེས་ལྟར་མཛད་པ། མི་ཚེ་ཧྲིལ་པོར་ཞབས་དྲུང་དུ་འཁོད་ཀྱང་སྐྱོན་གྱི་ཆ་

ཤས་ཅུང་ཟད་ཀྱང་མི་རྙེད་པ། ཉིན་མཚན་ཐུགས་དམ་གྱིས་འདའ་ཡང་ཕྱི་རུ་ཕྱོགས་

ཙམ་ཡང་མི་མངོན་པ་སོགས་རྣམ་ཐར་མཐའ་ཡས། དྭགས་པོ་སློབ་དཔོན་པས། 

ཐུགས་དམ་ཇི་ལྟར་གནང་གི་ཡོད་ཞུས་པས། ཐུགས་དམ་ཡོང་བ་ལ་ངས་ཐུགས་

དམ་བྱེད་ཀྱི་མེད་པ་མ་མཐོང་ངམ་གསུངས། ཡང་ནན་ཆེར་ཞུས་པས། ཁྱེད་རྣམས་

ཀྱིས་དཔེ་ཆ་བལྟ་བ་ལ་ཐུགས་དམ་གྱི་ཐ་སྙད་མི་བྱེད་ཀྱང་། ངའི་ཐུགས་དམ་གྱི་

གཙོ་བོ་དཔེ་ཆ་བལྟ་བ་འདི་རང་ཡིན། དེ་འཕྲོ་ན་འཇིགས་བྱེད་ཀྱི་བདག་འཇུག་རེ། 

མཚན་བརྗོད་ཚར་རེ། གཏོར་འབུལ་ཉུང་འདུས་རེ། སྡོམ་པ་གོང་འོག་གསུམ་རང་

རང་གི་ཕྱིར་བཅོས་ཀྱི་སྒོ་ནས་བཤགས་བསྡམས་རེ་དང་། རྡོ་རྗེ་སེམས་དཔའི་
1	 [མ་ཕྱི། ཤོག་གྲངས་༣༨ཕྲེང་༧ན།   ཀྱང    *ཡང]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

བསྒོམ་བཟླས་ཡི་གེ་བརྒྱ་པ་བརྒྱ་རྩ་རེ་དང་འབྲེལ་བ། མཚན་མོ་ཐུན་གསུམ་དུ་

བཅད་ནས་ཐུན་དང་པོ་ལ་དབུ་མའི་ལྟ་ཁྲིད། བར་བ་ལ་བདེ་མཆོག་དྲིལ་བུ་བའི་ཁྲིད། 

ཐ་མ་ལ་རྡོ་རྗེ་འཇིགས་བྱེད་ཀྱི་ཁྲིད་རྣམས་ཆག་མེད་དུ་བྱེད་ཀྱི་ཡོད་གསུངས། 

འབྲུག་ལོའི་སྟོན་དགེ་ལྡན་ནས་ཐུགས་སྲས་རྗེ་རྒྱལ་མཚན་བཟང་པོ་མཇལ་བ་

ལ་བྱོན་པས། ངེད་དཔོན་སློབ་ད་ལམ་མིན་མི་མཇལ། སྤྱིར་སངས་རྒྱས་ཀྱི་བསྟན་

པ། སྒོས་རྗེ་ཙོང་ཁ་པའི་བསྟན་པ་ལ་ཐུགས་རུས་མ་ཆུང་། སངས་རྒྱས་ཀྱི་བསྟན་པ་

ལ་གང་ཕན་བྱེད་པ་གལ་ཆེ་གསུངས། རྗེ་རྒྱལ་མཚན་བཟང་པོས་ད་དུང་དཔོན་སློབ་

མཇལ་དགོས་ཞུས་པས། ང་རྒད་པོ་ཇི་ལྟར་ཚེ་རིང་ཡང་སང་ཕོད་ད་ཙམ་ཕན་ལ་མི་

སྡོད། དེ་བར་མཇལ་ཨེ་ཐུབ་མི་ཤེས་གསུངས། ཡང་རྒྱལ་མཚན་བཟང་པོས་བརྟན་

བཞུགས་ཕུལ་བས། གང་ལྟར་ཀྱང་བསྟན་པ་ལ་ཐུགས་རུས་མ་ཆུང་། བསྟན་པ་

ཉམས་དམའ་བའི་དུས་ཡིན་གསུངས།

ཡང་གཟིམས་ཁང་གི་རྩེར་ཞབས་སྐོར་མཛད་པའི་ཚེ། ང་”དོ་ཙིག1འཆི་བར་

འདུག །རྗེ་ཆོས་སྐྱོང་རྒྱ་མཚོར་འདའ་ཁར་བྱང་ཤམ་བྷ་ལར་འབྱོན་པའི་མནལ་ལམ་

བྱུང་བ་ལྟར་ང་ལ་ཡང་ད་ལོ་དགའ་ལྡན་དུ་འགྲོ་བའི་རྨི་ལམ་ཡང་ཡང་བྱུང་གསུངས།

འབྲུག་ལོའི་ཧོར་ཟླ་དགུ་པའི་བཅོ་ལྔའི་ཉིན་ཐུགས་སྲས་དྭགས་པོ་སློབ་དཔོན་

པ་དང་མཉམ་དུ་ལྷ་ས་ལ་ཕེབས། ཇོ་བོ་ཤཱཀྱ་མུ་ནེ་དང་བཅུ་གཅིག་ཞལ་གཉིས་ལ་

ཞལ་གསེར་དང་སྙན་དར་ཕུལ་ནས་སྨོན་ལམ་བཏབ། གཙུག་ལག་ཁང་གཞན་

རྣམས་ལ་ཡང་སྙན་དར་རིམ་པ་ལྟར་ཕུལ་ནས་སྨོན་ལམ་མཛད།

1	 [མ་ཕྱི། ཤོག་གྲངས་༣༩ཕྲེང་༡༤ན།   (ད་ལོ་)]

རྗེ་བཙུན་པའི་རྣམ་ཐར་ཚིགས་བཅ།

སྐབས་དེར་”གདན་1འདྲེན་པ་མང་དུ་བྱུང་བ་ལ་སྨོན་ལམ་འཆག་པར་འདུག་

པས་མི་འགྲོ། མི་རྒན་ཇོ་བོ་ལ་ཕྱི་ཕྱག་འཚལ་དུ་འོང་བ་ཇས་འཁྱེར་ན་མི་འོང་

གསུངས། གསུང་དེ་ཐོས་མ་ཐག་ཏུ་དྭགས་པོ་སློབ་དཔོན་པས་བརྟན་བཞུགས་ཕུལ། 

དེ་ནས་དཔོན་སློབ་ལྷན་དུ་སེ་རར་ཕེབས། ཞག་ལྔ་དྲུག་གི་རིང་ལ་གསུང་སྒྲོས་

མཛད་པའི་སྐབས་ཤིག་ཞལ་ནས། དུས་དེང་སང་ལས་སངས་རྒྱས་ཀྱི་བསྟན་པ་

ཉམས་དམའ་བ་མ་བྱུང་། བསྟན་འཛིན་སྐྱེས་བུར་ཁས་འཆེ་བ་མང་དུ་འདུག་ཀྱང་

བསྟན་པའི་ཁུར་སུ་ལས་ཆུང་བར་འདུག །ཞལ་སྔ་ནས་ཐམས་ཅད་མཁྱེན་པ་དེ་གང་

དུ་བཞུགས་ཀྱང་བསྟན་པ་དར་ཞིང་རྒྱས་པར་མཛད་པ་ཞིག་ཡོད་དེ་ཞིང་གཞན་དུ་

གཤེགས། ཆོས་རྗེ་ཆོས་སྐྱོང་རྒྱ་མཚོ་དེ་བསྟན་པ་ལ་ཐུགས་ཁུར་ཆེ་ཡང་དེ་ཡང་མི་

བཞུགས། སངས་རྒྱས་ཀྱི་བསྟན་པ་མིང་ཙམ་དུ་གྱུར། བསྟན་པའི་ཁུར་འཛིན་ཉིན་

སྐར་ལས་ཀྱང་དཀོན། རང་རེ་རྣམས་ཀྱི་ཁ་ཐབས་ནི་འདིར་ཟད་པས་བྱེད་ཐབས་མི་

འདུག་གསུངས་ནས་སྤྱན་ཆབ་མང་དུ་བྱུང་བས་ཀུན་མཆི་མ་ཤོར་རོ། །

ཧོར་ཟླ་བཅུ་གཅིག་པའི་ཚེས་བཅུ་གཅིག་པ་ལ་སྡེ་པ་དགེ་ལྡན་པ་དམག་

དཔོན་བསོད་ནམས་རྒྱལ་པོ་བསྙུང་བ་ལ་སྤྱན་དྲངས་པས་ཚལ་དུ་ཕེབས། སང་

ཉིན་སྡེ་པ་གཤེགས་པར་གསན་པས་བཅུ་གསུམ་ལ་ཕྱིར་བྱོན། བཅུ་བཞིའི་གུང་

ཚིགས་གསོལ་མ་ཐག་ཞལ་སྐྱུགས་ཀྱི་རྣམ་པ་ཅུང་ཟད་ཅིག་བྱུང་། བསྙུང་ཟུག་

མེད་ཀྱང་སྐུ་ཁམས་ཉོག་པ་དང་སྐུ་ཤེད་ཆུང་བའི་ཉམས་ཤིག་བྱུང་ནས། ལྷ་རྗེ་ལ་

བསྟན་པས་སྐུ་གྲིབ་ཡིན་པར་འདུག་ཟེར། སྐུ་ཁྲུས་གསོལ་ཞིང་སྐུ་རིམ་གང་དགོས་

ཞུས། སྐུ་རིམ་གྱི་འགྱེད་ཅིག་གྲབས་བྱེད་པའི་ཚེ། དྲིལ་བུ་གཅིག་དཀྲོལ་བས། ཉེ་
1	 [མ་ཕྱི། ཤོག་གྲངས་༣༩ཕྲེང་༢༡ན།   གང་ན་]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

གནས་སོགས་ཕྱིན་པས། ཅི་བྱེད་ཀྱིན་ཡོད་གསུངས། འགྱེད་ཅིག་བྱེད་རྩིས་ཡོད་

ལགས་ཞུས་པས། ངའི་རྣམ་སྦྱར། ལྷུང་བཟེད། དྲིལ་བུ། མགོན་དཀར་གྱི་ཐང་ག་

རྣམས་ཞོག་གསུངས། བཅོ་བརྒྱད་ཀྱི་དགོང་མོར་གོ་”ཤཱཀ1་གཉིས་ཀྱིས་རྗེའི་གྲུབ་

མཐའ་ལ་མེད་པའི་ལྟ་ལོག་མང་པོ་རྗེའི་ལྟ་གྲུབ་ཡིན་ཟེར་ནས་སྐུར་བ་བཏབ་འདུག་

པ་དགག་པའི་ཕྱིར་དུ་འཆི་ཁར་ཁ་འདོན་བཅག་ནས་བྱས་པ་གོ་”ཤཱཀ2་གི་ལན་

འདི་གཉིས་ཡིན་གསུངས་ནས་དབུ་བཏུམས་ནས་བཞུགས་པས་ཀུན་འཆི་མ་ཤོར་

བ་ལ། བླ་མ་བཟུང་ནས་བསྡད་པ་སུ་ཡང་མེད། ང་རྒད་པོ་ཞིག་བསྡད་ཀྱང་བསྟན་

པ་དང་སེམས་ཅན་ལ་ཕན་པ་ཞིག་མི་ཡོང་། ཁྱེད་རང་རྣམས་ཀྱང་གཞི་ཚུལ་

ཁྲིམས་རྣམ་དག་དང་ལྡན་པར་གྱིས་ལ། རང་རང་ལ་གང་བབ་ཚོད་ཀྱི་བསྟན་པ་ལ་

གང་ཕན་དང་། དབེན་ཁྲོད་རེ་ལྟ་བུར་དགེ་སྦྱོང་ཅི་འཕེལ་བྱས་ན་བདག་གི་བསམ་

པ་ཡང་དེས་རྫོགས་གསུངས། དགོང་མོ་དེ་ནས་སྐུ་ཁམས་ཤིན་ཏུ་དྭངས་ཤིང་སྐུ་

མདངས་ཡང་རྗེ་གསལ་ལ་སོང་།

དགུང་ལོ་བདུན་ཅུ་དོན་ལྔ་བཞེས་པ་”3ཤིང་ཕོ་འབྲུག་གི་ལོའི་[༡༥༤༤]ཧོར་

ཟླ་བཅུ་གཅིག་པའི་ཚེས་བཅུ་དགུའི་ནམ་སེང་ངེ་བ་ལ། ཞབས་རྡོ་རྗེའི་སྐྱིལ་ཀྲུང་། 

ཕྱག་མཉམ་བཞག་མཛད་ནས་དགའ་ལྡན་བྱམས་པའི་ཕོ་བྲང་དུ་གཤེགས་སོ། །དེའི་

ཚེ་ཞག་བརྒྱད་ཀྱི་རིང་ཐུགས་དམ་ལ་བཞུགས་ཤིང་། སྐུ་མདངས་གསལ་ལ་ཞལ་

རས་རབ་ཏུ་རྒྱས་པ་དང་། ནམ་མཁར་འཇའ་ཚོན་གདུགས་དང་རྒྱལ་མཚན། བླ་བྲེ་

1	 [མ་ཕྱི། ཤོག་གྲངས་༤༠ཕྲེང་༢༢ན།   ཤག    *ཤཱཀ]

2	 [མ་ཕྱི། ཤོག་གྲངས་༤༡ཕྲེང་༢ན།   ཤག    *ཤཱཀ]

3	 [མ་ཕྱི། ཤོག་གྲངས་༤༡ཕྲེང་༡༠ན། ཀུན་མཁྱེན་བདེ་ལེགས་ཉི་མའི་རྣམ་ཐར་དུ་དགུང་ལོ་དོན་དྲུག་ཏུ་གསལ། ལོ་གཅིག་གི་བར་ཁྱད་བྱུང་བ་

ནི་ལོ་གྲངས་བརྩི་ཚུལ་གྱི་ཁྱད་པར་ཡིན།]

རྗེ་བཙུན་པའི་རྣམ་ཐར་ཚིགས་བཅ།

ལྟར་ཤར་བས་གང་། མེ་ཏོག་སྣ་ཚོགས་པའི་ཆར་”1ཐོག་གིས་མ་ཁེགས་པར་ཁང་

པའི་ནང་དུ་བབས། སེ་རའི་གླིང་ཁྲོད་ཕྱོགས་ཐམས་ཅད་དུ་མེ་ཏོག་གི་ཆར་གྱིས་

བར་མཚམས་མེད་པར་གང་། མེ་ཏོག་ཆེ་ཤོས་ནི་དཀར་ཡོལ་ཙམ་དུ་འདུག་ལ་

གཞན་ནི་ཚད་ལ་ངེས་པ་མེད་དོ། །

ཐུགས་དམ་གྲོལ་བའི་ཚེ་སྐུ་ཁྲུས་གསོལ་བའི་ཆུས་རིལ་བུ་སྦྱར་བ་རྣམས་ལ་

ཡང་རིང་བསྲེལ་མང་དུ་བྱུང་། ཉི་ཤུ་བདུན་གྱི་ནུབ་མོ་དྭགས་པོ་སློབ་དཔོན་པས་

སྐུ་གདུང་བཞུས་པས་མེ་ཏོག་སྣ་ལྔའི་ཆར་གྱིས་སེ་རའི་གླིང་ཁྱབ་ཅིང་། གཟིམས་

ཁང་དང་སྤུར་ཁང་གི་ཐོག་དང་། རྩིག་པས་མ་ཐུབ་པར་ནང་དུ་བབས། གདུང་ཁང་

ཞལ་ཕྱེ་བས་དུང་དཀར་གཡས་འཁྱིལ་གསུམ། དུང་གི་ཉམས་ཡོད་པ་ཙམ་ཞིག་

དང་བཞི། ཐོད་དབྱུག་རང་བྱོན། གདུང་རུས་བཏུམས་པའི་རས་ཀ་ཤི་ལ་འཇིགས་

བྱེད་ཞལ་ཕྱག་ཡོངས་རྫོགས་རང་བྱོན། ཨ་སོགས་ཡིག་འབྲུ་དང་རིང་བསྲེལ་

དཔག་ཏུ་མེད་པ་བྱོན།

དུང་དཀར་ཅིག་བསྟན་པའི་སྦྱིན་བདག་རྡོ་རྗེ་བསྟན་སྐྱོང་རྒྱལ་མོས་མགོ་ཐོད་

གཡུ་དང་མུ་ཏིག་གིས་སྤྲས་པས། རྗེ་འདིའི་གསེར་གདུང་བཞེངས་པའི་བང་རིམ་ལ་

ཕྱི་བལྟས་ན་ནང་གསལ་གྱི་ཤེལ་གྱི་ནང་དུ་བཞུགས། དུང་དཀར་གཅིག་གོང་མ་ལྷ་

འཇིག་རྟེན་དབང་ཕྱུག་ལ་ཕུལ་བས་མཆོད་ཐེབས་ཀྱི་རིན་པོ་ཆེ་མང་པོ་བྱུང་། དུང་

དཀར་གཅིག་དང་འཇིགས་བྱེད་རང་བྱོན་ཉེ་གནས་དྲུང་ཆེན་ཕྱག་ན་བཞུགས། 

ཚེམས་ལས་ཨ་ཉིས་བརྩེགས་བྱོན་པ་དྭགས་པོ་སློབ་དཔོན་པའི་ཕྱག་ཏུ་བཞུགས། 

དུང་གི་ཉམས་ཡོད་ཙམ་དེ་སྡེ་པ་ཆོས་པ་ལ་ཕུལ་བ་ལ། དེ་ཉིད་ཀྱིས་གསོལ་བ་
1	 [མ་ཕྱི། ཤོག་གྲངས་༤༡ཕྲེང་༡༧ན། ཁང་པའི་]

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

བཏབ་པས་དུང་གསལ་ལ་དོད་པ་ཞིག་བྱུང་། 

ཡང་གྲྭ་བུ་སློབ་དང་སྦྱིན་བདག་རྣམས་ཀྱིས་གདུང་རུས་དང་གདུང་ཐལ་རང་

རང་གི་གནས་སུ་སྤྱན་དྲངས་པ་ལ་ཡང་དུང་དཀར་གཡས་འཁྱིལ་དང་རིང་བསྲེལ་

མང་དུ་བྱོན།

གསུང་ལས་སྐྱེས་པའི་སློབ་མའི་རིམ་པ་མཐའ་ཡས་ནའང་ཐུགས་སྲས་རྣམས་

ལས། ཨེ་བ་དཀའ་ཆེན་ཤེས་རབ་རྒྱལ་པོ་གཙང་གི་རི་ཁྲོད་དགེ་ལྡན་དང་དྭགས་པོ་

ལྷ་སྡིངས་སོགས་སུ་སྒྲུབ་པ་སྙིང་པོ་རུ་མཛད་ཅིང་། རྗེ་བཙུན་གྱི་བཤད་སྲོལ་མི་

ཉམས་པའི་ཐབས་སུ་དབུ་མ་དང་དྲང་ངེས་རྣམ་འབྱེད་ཀྱི་ཊཱིཀྐ་སོགས་ལེགས་བཤད་

ཀྱི་རྩོམ་ཡང་མང་དུ་མཛད།

ཁྱུང་”ཕྲུག1་བྱམས་པ་བཀྲ་ཤིས་ནི་བྱེས་པའི་འཆད་ཉན་མཛད་པའི་སྒོ་ནས་

དབུ་ཕར་གྱི་སྤྱི་ཐལ་སོགས་བརྩམས་པའི་སྒོ་ནས་རྗེ་བཙུན་གྱི་བཤད་སྲོལ་རྒྱས་

པར་མཛད། རྟ་ནག་དགེ་འདུན་བློ་བཟང་གིས་གཙང་ཐོས་བས་མ་གླིང་གི་འཆད་ཉན་

གནང་ནས་ཚད་མའི་ཡིག་ཆ་རྩོམ་པ་སོགས་ཀྱི་སྒོ་ནས་རྗེ་བཙུན་པའི་བཤད་སྲོལ་

བཟུང་།རྗེ་བདེ་ལེགས་ཉི་མས་བྱེས་པའི་བླ་མ་གནང་ནས་འདུལ་མཛོད་ཀྱི་སྤྱི་དོན་

རྩོམ་པ་སོགས་ཀྱི་སྒོ་ནས་རྗེ་བཙུན་གྱི་བཤད་སྲོལ་བཟུང་ཞིང་། མཇུག་ཏུ་ཕ་བོང་

ཁར་སྒྲུབ་པ་སྙིང་པོར་མཛད། གཞན་ཡང་རྗེ་རྒྱལ་མཚན་བཟང་པོ། དྭགས་པོ་ནམ་

མཁའ་གྲགས། རིན་ཆེན་བཀྲ་ཤིས་རྒྱལ་མཚན། རྗེ་བྱམས་པ་རྒྱ་མཚོ་སོགས་བུ་

སློབ་མཐའ་ཡས་སོ། །

ཀུན་མཁྱེན་མུས་སྲད་བློ་གྲོས་རིན་ཆེན་སེང་གེ་ནི། རྣམ་གྲོལ་གཙང་པའི་
1	 [མ་ཕྱི། ཤོག་གྲངས་༤༣ཕྲེང་༡ན།   ཁྲུག    *ཕྲུག]

རྗེ་བཙུན་པའི་རྣམ་ཐར་ཚིགས་བཅ།

གདུང་རྒྱུད་རྟོགས་ལྡན་ཡོན་ཏན་མགོན་པོའི་སྲས་སོ། །ལ་སྟོད་དུ་ཡབ་ལ་རྟ་མགྲིན་

ཡང་གསང་བཀའ་སྲུང་དང་བཅས་པའི་དབང་ལུང་རྗེས་གནང་སོགས་ཆོས་སྐོར་

མང་དུ་གསན་ནས། མུས་སྲད་དུ་རྟ་མགྲིན་གྱི་གཏོར་སྒྲུབ་མཛད་དུས། གཏོར་མའི་

མགོ་ལ་རྟ་མགོ་ཡོད་པར་གཟིགས་ཤིང་རྟ་མགྲིན་གྱི་ཞལ་ཡང་མཇལ། ཕྱིས་རྗེ་ཡབ་

སྲས་དང་། ཁྱད་པར་འཇམ་དབྱངས་ཆོས་རྗེ་བླ་མར་བསྟེན་ནས་མདོ་སྔགས་ཀུན་ལ་

སྦྱངས་པས་ཀུན་མཁྱེན་ཞེས་མཚན་གསོལ། ལ་སྟོད་ནས་ཡབ་ཀྱི་གདན་འདྲེན་པ་

བྱུང་བ་ལ། ད་གྲྭ་པ་མང་པོ་ལ་འཆད་ཉན་བྱེད་ཀྱིན་ཡོད་པས་འོང་མི་ཐུབ་ཞུས་པས། 

སླར་ཕྱག་ཐམ་གནང་སྟེ། ཁྱེད་མཚན་ཉིད་པའི་གྲྭ་བ་ཐལ་ཕྱིར་བ་མང་པོ་འདུས་པའི་

ང་རྒྱལ་འདུག་སྟེ། འདིར་མི་འོང་ནའང་། ངའི་ཡི་དམ་ཆོས་སྐྱོང་དེ་རྣམས་མ་བསྟེན་

ན་ཁྱོད་ལ་ཚེ་རིང་པོ་དང་། འཕྲིན་ལས་ཆེན་པོ་མི་འོང་བས། ངའི་ཡི་དམ་ཆོས་སྐྱོང་

མ་བྲལ་བར་གྱིས། ཕུར་བ་འདི་དཔལ་ལྡན་གྲུབ་ཐོབ་མདའ་འཕྱར་གྱི་ཐུགས་རྟེན་གྱི་

རྟེན་ཕུར་བྲག་ལ་ཐེབས་པ་དེ་ཡིན། ཁྱོད་བུ་རྒན་ཤོས་ཡིན་པས་བསྐུར་བ་ཡིན་

གསུངས་ནས་རྟེན་ཕུར་ཡང་བསྐུར། ཡབ་ནི་ཀུན་མཁྱེན་དཔལ་ལྡན་སེང་གེའི་ཞལ་

སློབ་རྟ་མགྲིན་པད་མ་དབང་ཆེན་གྱི་གྲུབ་ཐོབ་ཅིག་གོ །

དཔལ་ལྡན་སེང་གེ་ནི་གསང་སྔགས་གསར་རྙིང་མཐའ་དག་ལ་མཁས་ཤིང་

ཁྱད་པར་རྟ་མགྲིན་གྱི་གྲུབ་པ་བརྙེས་པ་ཞིག་ཡིན་པར་འདུག་གོ །

དེ་ལྟར་རྗེ་བཙུན་ཆོས་ཀྱི་རྒྱལ་མཚན་གྱི། །རྣམ་ཐར་སྒྲོ་སྐུར་སྤངས་ཏེ་བརྗོད་

པའི་མཐུས། །བླ་མའི་ཞབས་བརྟན་ཐུབ་བསྟན་དར་བ་དང་། །འགྲོ་ཀུན་སྐུ་གསུམ་

དཔལ་ལ་རོལ་པར་ཤོག །

སེར་བྱེས་རིག་མཛོད་ཆེན་མོའི་རྩོམ་སྒྲིག་ཁང་།

ཅེས་ཐམས་ཅད་མཁྱེན་པ་རྗེ་བཙུན་ཆོས་ཀྱི་རྒྱལ་མཚན་གྱི་རྣམ་ཐར་འདི་ནི། རྗེ་དེ་ཉིད་ཀྱི་ཐུགས་སྲས་ཕ་

བོང་ཁ་པ་བདེ་ལེགས་ཉི་མའི་རྗེ་བཙུན་གྱི་རྣམ་ཐར་གྱི་ནང་ནས་རྣམ་ཐར་གྱི་སྐོར་རྣམས་མ་ནོར་བར་ཚང་བར་ཕྱོགས་

གཅིག་ཏུ་བསྡུས་ནས་རྗེ་བཙུན་གྱི་ཆོས་རྒྱུན་འཛིན་པ་སྐལ་ལྡན་རྒྱ་མཚོས་མཁར་གོང་གི་ནགས་ཁྲོད་བསམ་འགྲུབ་

བདེ་ལྡན་དུ་སྦྱར་བའི་ཡི་གེ་པ་ནི་དགེ་སློང་ཀུན་དགའ་རྒྱལ་མཚན་ནོ། །    ། །

རབ་བྱུང་བརྒྱད་པ།

ས་མོ་གླང་།

1469

ལྕགས་ཕོ་སྟག

1470

ལྕགས་མོ་ཡོས།

1471

ཆུ་ཕོ་འབྲུག

1472

ཆུ་མོ་སྦྲུལ།

1473

ཤིང་ཕོ་རྟ།

1474

ཤིང་མོ་ལུག

1475

མེ་ཕོ་སྤྲེལ།

1476

མེ་མོ་བྱ།

1477

ས་ཕོ་ཁྱི།

1478

ས་མོ་ཕག

1479

ལྕགས་ཕོ་བྱི།

1480

ལྕགས་མོ་གླང་།

1481

ཆུ་ཕོ་སྟག

1482

ཆུ་མོ་ཡོས།

1483

ཤིང་ཕོ་འབྲུག  

1484

ཤིང་མོ་སྦྲུལ།

1485

མེ་ཕོ་རྟ།

1486

མེ་མོ་ལུག

1487

ས་ཕོ་སྤེལ།

1488

ས་མོ་བྱ།

1489

ལྕགས་ཕོ་ཁྱི།

1490

ལྕགས་མོ་ཕག

1491

ཆུ་ཕོ་བྱི།

1492

ཆུ་མོ་གླང་།

1493

ཤིང་ཕོ་སྟག 

1494

ཤིང་མོ་ཡོས།

1495

མེ་ཕོ་འབྲུག

1496

མེ་མོ་སྦྲུལ།

1497

ས་ཕོ་རྟ།

1498

ས་མོ་ལུག

1499

ལྕགས་པོ་སྤྲེལ། 

1500

ལྕགས་མོ་བྱ།

1503

ཆུ་ཕོ་ཁྱི།

1504

ཆུ་མོ་ཕག

1505

ཤིང་ཕོ་བྱི། 

1504

ཤིང་མོ་གླང་།

1505

མེ་ཕོ་སྟག

1506

རྗེ་བཙུན་པའི་རྣམ་ཐར་ཚིགས་བཅ།

རབ་བྱུང་དགུ་པ།

མེ་མོ་ཡོས།

1507

ས་ཕོ་འབྲུག

1508

ས་མོ་སྦྲུལ།

1500

ལྕགས་ཕོ་རྟ།

1510

ལྕགས་མོ་ལུག

1511

ཆུ་ཕོ་སྤྲེལ།

1512

ཆུ་མོ་བྱ།

1513

ཤིང་ཕོ་ཁྱི།

1514

ཤིང་མོ་ཕག

1515

མེ་ཕོ་བྱི།

1516

མེ་མོ་གླང་།

1517

ས་ཕོ་སྟག

1518

ས་མོ་ཡོས།

1519

ལྕགས་ཕོ་འབྲུག

1520

ལྕགས་མོ་སྦྲུལ།

1521

ཆུ་ཕོ་རྟ།

1522

ཆུ་མོ་ལུག

1523

ཤིང་ཕོ་སྤེལ།

1524

ཤིང་མོ་བྱ།

1525

མེ་ཕོ་ཁྱི།

1526

མེ་མོ་ཕག

1527

ས་ཕོ་བྱི།

1528

ས་མོ་གླང་།

1529

ལྕགས་ཕོ་སྟག

1530

ལྕགས་མོ་ཡོས།

1531

ཆུ་ཕོ་འབྲུག

1532

ཆུ་མོ་སྦྲུལ།

1533

ཤིང་ཕོ་རྟ།

1534

ཤིང་མོ་ལུག

1535

མེ་ཕོ་སྤྲེལ།

1536

མེ་མོ་བྱ།

1537

ས་ཕོ་ཁྱི།

1538

ས་མོ་ཕག

1539

ལྕགས་ཕོ་བྱི།

1540

ལྕགས་མོ་གླང་།

1541

ཆུ་ཕོ་སྟག

1542

ཆུ་མོ་ཡོས།

1543

ཤིང་ཕོ་འབྲུག

1544

གོང་གསལ་རེའུ་མིག་ནང་གི་ལོ་ཚིགས་འདི་དག་རྗེ་བཙུན་ཆོས་ཀྱི་རྒྱལ་མཚན་དཔལ་བཟང་པོའི་འཁྲུངས་ལོ་ནས་

གཤེགས་ལོའི་བར་གཟིགས་བདེའི་ཆེད་དུ་བཀོད་ཡོད།

པར་བྱང་སྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌། །

ཚིག་གི་གཟེགས་མ་རེས་ཀྱང་དུག་གསུམ་གྱི། །

དྲི་མ་ཡོངས་འཁྲུད་ལེགས་བཤད་བདུད་རྩི་འདི། །

དཔར་དུ་བསྐྲུན་པའི་རྣམ་དཀར་ཕུང་པོའི་མཐུས། །

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ། །

གདངས་ཏེ་རྒྱུད་ལྔའི་འགྲོ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེངྒེའི་རིང་ལུགས་སྒོ་ཀུན་

ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་མའི་ཆེད་དུ་དམིགས། ནང་བསྟན་གྲུབ་མཐའ་རིས་མེད་ཀྱི་གསུང་

རབ་དག་དཔར་དུ་བསྐྲུན་དང་བསྐྲུན་འགྱུར་གང་ལའང་སྦྱར་ཆོག་པའི་དགེ་བསྔོའི་སྨོན་ཚིག་ཏུ་ཤཱཀྱའི་དགེ་སྦྱོང་ཆོས་

སྨྲ་བ་ངག་དབང་བློ་བཟང་བསྟན་འཛིན་རྒྱ་མཚོས་སྦྱར་བའོ། །

༄༅། ། ནམཿསམནྟབུདདྷཱནཱཾ། ཨཙིནཏྱཱདབྷུཏརཱུཔཱིཎཱཾ། ༀཏཱརེསྭཱཧཱ། ། 

ཡི་གེ་ཉི་ཤུ་རྩ་དྲུག་པ་འདི་དཔེ་ཆའི་ནང་དུ་བཞུགས་ཚེ་འགོམ་ཡུག་གིཉེས་པ་མི་འབྱུང་བར་འཇམ་དཔལ་

རྩ་རྒྱུད་ལས་གསུངས་སོ། །

